
(ᖃᒪᓂᑦᑐᐊᖅ) 
 

ᐄᐂᓖᑑᐸᓵᑑ 
ᐊᓪᓚᑦᑎ 
ᔮᓐ ᑯᐊᒃ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᖅᑎ 
ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᑑᓂ ᐋᖁᐊᖅ 
(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐸᑎᑯᓗᒃ ᐊᕐᓇᒃᑲᖅ 
(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 
ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  
 

ᐊᖓᔪᖅᑳᖅ ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

 

ᒦᓚ ᖃᒥᓐᖑᐊᖅ 
(ᖁᕐᓗᖅᑑᖅ) 

 
ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 
ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 
ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

 
ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 
 

ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 
ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ 
ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 
ᑲᒪᒋᔭᖃᖅᑐᖅ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᓐᓂᑦ 

  
ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᑕᐃᕕᑎ ᖃᒪᓂᖅ 
(ᑐᓄᓂᖅ) 

 
ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 
 

ᐹᓪ ᖁᐊᓴ 
(ᐊᒡᒍ) 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 
ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 
ᓄᓇᖃᖅᑳᖅᓯᒪᔪᓕᕆᓂᕐᒥᒃ;  ᒥᓂᔅᑕ 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 
ᕿᒥᕐᕈᔩᑦ ᑲᑎᒪᔨᖏᓐᓂᑦ   

  
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 
ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 
ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 
 

ᖄᑕᓂ ᑕᐅᑐᓐᖏ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 
 

 
 

ᐃᓗᓕᖏᑕ ᓇᓕᖅᑲᖏᑦ 

ᐃ. 
ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐃᖃᓗᐃᑦ, ᓄᓇᕗᑦ 
ᓇᒡᒐᔾᔭᐅ, ᐅᑐᐱᕆ 28, 2019 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 
ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 
ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 
ᔪᐊᓇᓯ, ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, 
ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ 
ᒪᐃᓐ, ᐅᖃᖅᑎ ᓯᒥᐊᓐ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, 
ᐊᖓᔪᖅᑳᖅ ᐸᑎᖅ ᓇᑦᓯᖅ, ᑕᐃᕕᑎ ᖃᒪᓂᖅ, 
ᐃᒥᓕᐊᓐᓄ ᕿᓐᖑᖅ, ᐹᓪ ᖁᐊᓴ, ᐋᓚᓐ ᕋᒻᐴᑦ, 
ᓯᕗᓕᖅᑎ ᔫ ᓴᕕᑲᑖᖅ,  ᖄᑕᓂ ᑕᐅᑐᓐᖏ. 
 
>>ᑲᑎᒪᓯᒋᐊᖅᑐᑦ 13:31ᒥ 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᓯᒥᐊᓐ ᒥᑭᓐᖑᐊᖅ): 
ᑲᑎᒪᒋᐊᓚᐅᖅᑳᖅᑎᓐᓇᑕ ᐊᐱᕆᕙᕋ ᒪᓕᒐᓕᐅᖅᑎ 
ᕿᓐᖑᖅ ᑐᒃᕼᐃᐊᕐᓂᒃᑯᑦ ᐅᒃᑯᐃᖅᕼᐃᔫᓪᓗᐊᕈᕕᑦ.  
 
>>ᑐᒃᓯᐊᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ, ᒥᓂᔅᑕᐃᑦ, 
ᕼᐃᕗᓕᐅᖅᑏ, ᖃᒪᓂ’ᑐᐊᕐᒥᐅᑕᐃᑦ, 
ᓄᓇᕗᒻᒥᐅᑕᐃᑦ, ᒪᓕᒐᓕᐅᖅᑏᑦ 
ᑲᑎᒪᓂᐊᓕᕐᒥᑎᑉᓗᒋᑦ ᑲᔪᕼᐃᒋᐊᓚᐅᖅᑳᖅᑎᓐᓇᑕ 
ᑲᑎᒪᓂᕆᔭᑉᑎᓐᓂ, ᑕᐅᑐᒃᑐᐃᑦ, ᒥᓂᔅᑕᐃᑦ, 
ᕼᐃᕗᓕᐅᖅᑎ, ᒪᓕᒐᓕᐅᖅᑎᑐᐃᓐᓇᐃᑦ, 
ᒪᓕᒐᓕᐅᖅᑎᓕᒫᑦ ᓇᓗᓇᐃᔭᕐᕕᒋᕙᑉᕼᐃ 
ᒪᓕᒐᓕᐅᖅᑎ ᐊᒥᑦᑐᕐᒧᑦ ᑲᑎᒪᓂᕐᒥᒃ 
ᐃᓚᐅᓚᓐᖏᒻᒪᑦ ᐱᔾᔪᑎᖃᑦᓯᐊᕐᒪᑦ. 
ᓇᓗᓇᐃᔭᕐᕕᒋᑉᑎᐊᖅᐸᑉᓯ.  
 
ᑲᔪᕼᐃᓗᑕ. ᒪᓕᒐᓕᐅᖅᑎ ᑕᕼᐃᐅᔭᕐᔪᐊᕐᒧᑦ, 
ᒪᓕᒐᓕᐅᖅᑎ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪ 
ᐅᓐᓄᓴᒃᑯᑦ. ᐅᖃᖅᑏ, ᒪᓕᒐᓕᐅᖅᑎᓕᒫᓄᑦ 
ᓈᒻᒪᒋᔭᐅᔪᒪᒐᓗᐊᖅᑐᖓ ᑲᑎᒪᔾᔪᑎᒃᓴᖅ  
19-ᒨᑦᑕᐅᑎᒋᔪᒪᓪᓗᖓ ᑲᑎᒪᔾᔪᑎᔅᓴᓂ. ᖁᔭᓐᓇᒦᒃ, 

ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑎ ᐊᖏᖅᑕᐅᔪᒪᖕᒪᑦ 
ᓇᐃᕼᐅᑎᓕᖕᒧᑦ 19 ᑲᑎᒪᔾᔪᑎᑉᓴᑦᑎᓐᓄᑦ 
ᑐᕋᐃᓐᓇᕈᐊᖅᕼᐅᓂ. ᐋᒡᒑᖅᑐᖃᖅᐹ? 
ᑐᕼᐊᓐᖏᓐᓇᒪ. ᑲᑎᒪᔾᔪᑎᒃᓴᑉᑎᓐᓄᑦ 19 
ᓈᕼᐊᐅᑎᓕᒃ. ᑲᑎᒪᔨᑐᐃᓐᓇᐃᑦ 
ᐱᓕᕆᐊᒃᓴᖃᖅᑎᑉᓗᒋᑦ ᐱᖁᔭᒃᕼᐊᓂᒃ ᐊᒻᒪᓗ 
ᐊᕼᐃᖏᓐᓂᒃ. ᐱᖁᔭᒃᓴᑦ ᓇᐃᕼᐅᑎᓖᑦ 8, 30, 31, 
32, 33, ᐊᒻᒪᓗ 34 ᐃᒃᕼᐃᕙᐅᑕᕆᔭᐅᓂᐊᖅᖢᓂ 
ᒥᔅᑕ ᕋᒻᐴᑦ. 
 
ᐱᔪᓐᓇᕐᓂᒻᓂᓪᓗ ᑐᓂᔭᐅᕼᐃᒪᑎᑉᓗᖓ 
ᐱᖁᔨᕗᖔᕈᑦ ᑖᓐᓇ ᓇᐃᕼᐅᑎᓕᒃ 50 - 5(2), 
ᑲᑎᒪᔨᑐᐃᓐᓇᐃᑦ ᑲᑎᒪᓂᐊᖅᑐᑦ 
ᐅᓂᒃᑳᖅᑐᖃᓕᑕᐃᓐᓇᖅᐸᑦ ᑭᕼᐃᐊᓂ.  
 
ᐊᒻᒪᓗ ᓇᓗᓇᐃᔭᕐᕕᒋᕙᒃᑲ ᒪᓕᒐᓕᐅᖅᑎᓕᒫᑦ 
ᐃᒃᕼᐃᕙᐅᑕᑉᑎᓐᓃᑐᐃᓐᓇᕐᓗᕼᐃ ᑲᑎᒪᔨᑐᐃᓐᓇᐃᑦ 
ᑲᑎᒪᓂᕆᓂᐊᒑᑦ ᑲᔪᕼᐃᒋᐊᓪᓚᒃᕼᐃᓐᓇᖕᓂᐊᕐᒪᑦ. 
 
ᐃᖅᓱᖅᑏ. 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᐅᓐᓄᓴᒃᑯᑦ. 
ᑲᑎᒪᑐᐃᓐᓇᕐᓂᖅ ᐱᒋᐊᖅᑎᓐᖑᓱᓕᕐᒥᒐᒃᑯ. 
ᐱᒋᐊᓚᐅᓐᖏᑦᑎᓐᓂ ᒥᓂᔅᑕ 
ᓇᓗᓇᐃᖅᑐᐃᖅᑳᕈᒪᕙᓪᓕᐊᒻᒪᑦ, ᑕᐃᒪ ᒥᓂᔅᑕ 
ᐊᕿᐊᕈᒻᒧᖅᑳᑲᐃᓐᓇᖅᑳᕐᓗᑕ. 
 
ᐊᖓᔪᖅᑳᖅ ᑕᐃᕕᑎ ᐊᕿᐅᕈᖅ: ᖁᔭᓐᓇᒦᒃ, 
ᐃᔅᓯᕙᐅᑖᖅ. ᒪᓕᒐᓕᐅᖅᑎᐅᖃᑎᒃᑲ 
ᑐᓴᐅᒪᖃᑎᒋᔪᒪᕙᒃᑲ ᑖᓐᓇ ᒥᓂᔅᑑᖃᑎᕗᑦ ᐃᓕᓴᐱ 
ᓯᐅᑎᐊᐱᒃ ᑕᕝᕙᓂᔾᔮᓐᖏᒃᑲᓐᓂᕐᒪᑦ ᑕᐃᑯᖓ 
ᓄᕙᒻᐸ 1-ᖑᕋᓱᖕᓂᖓᓂᒃ ᑖᓐᓇ ᐱᔾᔪᑎᖃᖅᓱᓂ 
ᐊᐅᓪᓚᖅᓯᒪᖕᒪᑦ ᐋᓐᓂᐊᕕᓕᐊᕈᔾᔨᓂᖓᓄᑦ. 
ᐃᔅᓯᕙᐅᑖᖅ, ᐃᖅᑲᐃᑎᒋᐊᒃᑲᓐᓂᕈᒪᓪᓗᓯ ᑖᒃᑯᐊ 
ᐃᓄᓕᕆᔨᒃᑯᓐᓄᑦ ᐊᐱᖅᑯᑎᒃᓴᖃᖅᑐᖃᑳᓪᓚᑉᐸᑦ 
ᐅᕙᓐᓄᑦ ᑐᕌᕈᓐᓇᖅᑐᑦ ᐅᕝᕙᓘᓐᓃᑦ ᖁᓪᓖᑦ 
ᐊᕐᓇᐃᑦ ᑲᑎᒪᔨᖏᓐᓄᑦ ᒥᓂᔅᑕ ᐃᖃᓪᓗᐊᕐᒧᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᑲᑎᒪᑐᐃᓐᓇᓂᕐᒥ ᐅᑯᓂᖓ 
ᐱᓕᕆᐊᒃᓴᖃᖅᑐᒍᑦ: ᒪᓕᒐᒃᓴᑦ 30, 31, 32, 33, 
ᐊᒻᒪᓗ 34. ᑲᑎᒪᔩᑦ ᖃᓄᐃᒍᒪᕙᑦ? ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 
ᑲᔪᓯᒍᒪᔪᒍᑦ ᕿᒥᕐᕈᓂᑦᑎᓐᓂ 2020-21-ᒥ 
ᐊᑭᑐᔪᖅᑑᕈᑎᒃᓴᖏᓐᓂᒃ ᐱᒋᐊᕈᑎᖃᖅᑳᕐᓗᑕ 
ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᒃ ᐊᒻᒪ ᑭᖑᓂᐊᒍᑦ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ, ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ, ᐊᒻᒪᓗ 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᖏᑦ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᐊᖏᖃᑎᒌᑉᐱᑖ ᒪᓕᒐᒃᓴᖅ 30 
ᐱᓕᕆᐊᕆᖅᑳᕈᒪᓪᓗᒍ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 30 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2020-2021 
- ᓄᓇᕗᑦ ᓯᓚᑦᑐᖅᓴᕐᕕᒃᑯᑦ - 
ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᕆᒍᒪᔭᕋ 
ᒥᓂᔅᑕ ᓇᑦᓯᖅ: ᐱᓕᕆᔨᓂᒃ 
ᐊᐱᖅᓱᖅᑕᐅᕕᒻᒦᖃᑎᖃᕈᒪᕕᑦ? ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑕᒫᓃᖃᑎᖃᕈᒪᕗᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 
ᐊᖏᖅᑳᑦ ᑖᒃᑯᐊ ᐱᓕᕆᔨᖏᑦ 
ᐊᐱᖅᓱᖅᑕᐅᕕᒻᒨᕈᓐᓇᖁᓪᓗᒋᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ,  

ᑖᒃᑯᐊ ᐃᓯᖅᑎᓚᐅᕐᒥᒃᑭᑦ. 
 
ᖁᔭᓐᓇᒦᒃ. ᑎᑎᕋᖅᑕᐅᓯᒪᓂᐊᕐᒪᑕ, ᒥᓂᔅᑕ ᓇᑦᓯᖅ, 
ᓇᓗᓇᐃᕈᓐᓇᕈᕕᒋᑦ ᐃᖅᑲᓇᐃᔭᖅᑏᑦ ᐊᒻᒪ 
ᒪᑐᐃᖅᓯᒍᑎᖕᓄᑦ ᑲᔪᓯᒋᐊᑦᑕᐅᑎᒋᔪᓐᓇᖅᑐᑎᑦ. 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓂ ᒥᔅᑕ ᐸᐅᓗᓯ 
ᓱᕕᒐᖅ, ᐊᖓᔪᖅᑳᖑᔪᖅ ᓄᓇᕗᑦ 
ᓯᓚᑦᑐᖅᓴᕐᕕᒃᑯᓐᓄᑦ.  
 
ᐊᒻᒪ ᐱᒋᐊᓚᐅᓪᖏᓐᓂᓐᓂ ᒪᑐᐃᖅᓯᒍᑎᓐᓂᒃ, 
(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᐅᓐᓄᐊᖅ 
ᐃᓗᓕᖅᑖᖅᑐᕕᓂᐅᓐᓂᖅᑲᐅᒐᓐᓄᒃ ᓄᓕᐊᑯᓗᒐᓗ 
ᐊᖑᑎᓛᑯᓘᑉᓗᓂ ᐅᓪᓗᒥ ᖁᕕᐊᓇᓪᓚᕆᒃᑐᖅ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ  
 
(ᑐᓵᔨᑎᒍᑦ) ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᕕᐊᓱᑉᐳᖓ 
ᐅᓂᒃᑳᖃᕈᓐᓇᕐᓂᐊᕋᒪ ᓄᓇᕗᑦ ᓯᓚᑦᑐᖅᓴᕐᕕᐅᑉ 
ᑎᑎᕋᕆᐊᕐᖓᐅᑎᖏᓐᓂᒃ 2020-21-ᒥ 
ᐊᑭᑐᔪᖅᑐᕈᑎᔅᓴᖏᓐᓂᒃ ᑖᒃᑯᐊ ᓯᓚᑦᑐᖅᓴᕐᕕᐅᑉ 
ᑐᔅᓯᕌᖏᑦ ᐅᓂᒃᑳᕆᓐᖑᓱᒃᑲᒃᑭᑦ.  
 
ᑲᑎᓪᓗᒋᑦ ᓯᓚᑦᑐᖅᓴᕐᕕᒃ ᑐᔅᓯᕋᖅᑐᖅ 
$10,550,000-ᓂᒃ 2020-21 ᑮᓇᐅᔭᓕᕆᔾᔪᑏᑦ 
ᐊᕐᕌᒍᖓᓄᑦ. ᑖᒃᑯᐊ ᑮᓇᐅᔭᐃᑦ ᐊᑐᕐᓗᒋᑦ 
ᐅᑯᓂᖓ ᐱᓕᕆᐊᔅᓴᓂᒃ ᑲᔪᓯᑎᑦᑎᒍᒪᕗᑦ. 
 
ᕿᑎᕐᒥᐅᑦ ᓯᓚᑦᑐᖅᓴᕐᕕᖓᑕ ᐱᕙᓪᓕᐊᑎᑕᐅᓂᖓ 
ᐃᖃᓗᒃᑑᑦᑎᐊᕐᒥ ᑐᓂᓯᔭᐅᓂᐊᖅᑐᖅ 
ᐊᖏᔪᑲᓪᓚᓂᒃ ᑕᕝᕙᓐᖓᑦ ᑮᓇᐅᔭᓂᒃ, 
ᐃᓚᓕᐅᔾᔭᐅᓂᐊᖅᑐᖅ ᑮᓇᐅᔭᓂᒃ 
ᐱᔭᐅᓯᒪᓚᐅᖅᑐᓂᒃ ᐊᓂᒍᖅᓯᒪᔪᓂᒃ 
ᑮᓇᐅᔭᓕᕆᔾᔪᑏᑦ ᐊᕐᕌᒍᖏᓐᓂᑦ ᑖᓐᓇ 
ᓯᕗᒧᐊᖏᓐᓇᕈᓐᓇᖁᓪᓗᒍ, ᐊᒻᒪ ᖁᕕᐊᓱᑦᑐᖓ 
ᐅᓂᒃᑳᕈᓐᓇᖅᑐᖓ ᓄᓇᖓ 
ᐊᐅᓚᔾᔭᒋᐊᖅᑕᐅᓯᒪᓕᖅᑐᖅ ᐃᖃᓗᒃᑑᑦᑎᐊᕐᒥ. 
ᑖᒃᑯᐊ ᑮᓇᐅᔭᐃᑦ ᐃᑲᔪᖅᓱᕈᑕᐅᓂᐊᖅᑐᑦ  
ᑕᐃᒪᐃᑦᑐᓕᕆᑎᓪᓗᒋᑦ ᑕᕝᕙᓂ ᐊᕐᕌᒍᒥ ᑖᒃᑯᐊ 
ᐱᖓᓲᔪᖅᑐᑦ ᐃᓕᓐᓂᐊᕋᔅᓴᖃᖃᑦᑕᕐᓂᐊᖅᑐᐃᑦ 

ᓯᕗᓂᑦᑎᓐᓂᓗ ᐱᕈᖅᐸᓪᓕᐊᓂᖃᕐᒥᓗᑎᒃ.  
 
ᑲᑎᓪᓗᒋᑦ $1.5 ᒥᓕᐊᓐ ᑐᔅᓯᕋᖅᑐᑦ 
ᐋᖅᑭᐅᒪᑎᑕᐅᒐᓱᓐᓂᖏᓐᓄᑦ ᒫᓐᓇ 
ᓯᓚᑦᑐᖅᓴᕐᕕᐅᑉ ᐱᓕᕆᕝᕕᒋᕙᑦᑕᖏᑦ. ᑖᒃᑯᐊ 
ᐃᓐᓇᐃᑦ ᐃᓕᓴᕕᖏᑦ ᑕᐃᒫᒃ 
ᐊᑦᑕᓇᓐᖏᒃᑲᓗᐊᕐᒪᖔᑕᓗ, 
ᑐᓐᖓᓇᕐᕕᐅᒐᓗᐊᕐᒪᖔᑕᓗ, 
ᐃᓕᓐᓂᐊᕕᔅᓴᑦᑎᐊᕙᐅᒐᓗᐊᕐᒪᖔᑕᓗ ᐃᓕᓴᔪᓄᑦ 
ᐃᖅᑲᓇᐃᔭᖅᑎᓄᓪᓗ ᓈᒻᒪᖁᓪᓗᒋᑦ. ᑖᒃᑯᐊ 
ᓯᓚᑦᑐᖅᓴᕐᕕᒃᑯᑦ ᓯᑕᒪᐅᔪᓐᖏᒑᖅᑐᓂᒃ ᓄᓇᓕᓐᓂ 
ᐃᓐᓇᕐᓄᑦ ᐃᓕᓴᕕᓐᓂ ᐅᖅᓱᐊᓗᖃᐅᑎᖏᑦ 
ᐱᑐᖃᐅᓗᐊᓕᕐᖓᑕ ᖃᐅᔨᓯᒪᔪᐃᑦ. ᑖᒃᑯᐊ 
ᐊᓯᓂᑦᑕᐅᖃᑦᑕᕐᓂᐊᖅᑐᐃᑦ ᓄᓇᓕᓐᓂ 
ᐅᖅᓱᐊᓗᖃᐅᑎᖏᑦ: ᐊᕐᕕᐊᑦ, ᑭᒻᒥᕈᑦ, ᖁᕐᓗᖅᑑᖅ, 
ᐊᒻᒪ ᓇᐅᔮᑦ. 
 
ᓯᓚᑦᑐᖅᓴᕐᕕᑦᑕᐅᖅ ᓴᓇᒋᐊᖅᓯᖃᑦᑕᕐᓂᐊᕐᒥᔪᖅ 
ᐊᒥᓱᑲᓪᓚᓐᓂᒃ, ᐃᓚᖃᕐᓗᑎᒃ ᐅᑯᓂᖓ ᓇᑎᕐᒥᒃ 
ᐊᓯᓃᓂᖅ, ᑎᑎᕋᕐᕕᓐᓂ ᐊᕙᓗᒥᒃ ᐊᓯᓃᓂᖅ, 
ᐊᕙᓗᖏᓐᓂᑦᑕᐅᖅ ᐊᒻᒪᖅᓯᒪᔪᓂᒃ ᓴᓇᓂᖅ 
ᐊᒥᐊᕆᓂᕐᓗ, ᐃᒐᓛᓂᓪᓗ ᐊᓯᓂᖅᓱᐃᓂᖅ. ᑖᒃᑯᐊ 
ᐃᓐᓇᐃᑦ ᐃᓕᓴᕕᖏᑦ ᐊᕐᕕᐊᕐᒥ, ᖃᒪᓂ’ᑐᐊᕐᒥ, 
ᐃᒡᓗᓕᒑᕐᔪᒻᒥ, ᓴᓪᓕᓂ, ᑲᖏᖅᓯᓂᕐᒥ, ᐊᒻᒪ 
ᓇᐅᔮᓂ ᐱᓕᕆᐊᖑᒐᔭᖅᑐᑦ. ᓄᓇᕗᑦ 
ᓯᓚᑦᑐᖅᓴᕐᕕᒃᑯᑦ ᖃᐅᔨᓴᐃᓐᓇᖃᑦᑕᕐᒥᔪᑦ ᐊᓯᖏᓐᓂ 
ᐃᓐᓇᕐᓄᑦ ᐃᓕᓴᕕᓐᓂ ᑭᓱᓂᒃ 
ᐱᑖᕆᐊᖃᓐᖏᒃᑲᓗᐊᕐᒪᖔᑕ ᖃᐅᔨᓯᒪᒐᓱᑦᑐᑎᒃ.  
 
ᐃᔅᓯᕙᐅᑖᖅ, ᓯᓚᑦᑐᖅᓴᕐᕕᑦᑕᐅᖅ 
ᖃᐅᔨᒪᒐᓱᐊᖏᓐᓇᖃᑦᑕᕐᒥᔪᖅ ᑕᕝᕙᐅᓇ 
ᐊᑭᑐᔪᕐᓂᒃ ᐸᕐᓇᐅᑎᓕᐅᕐᓂᒃᑯᑦ 
ᐋᖅᑭᒍᑎᔅᓴᖅᓯᐅᖅᑐᑎᒃ ᐊᑲᐅᓐᖏᓕᐅᕈᑎᓄᑦ. 
ᐅᖃᐅᑎᕙᒃᑲ ᑲᑎᒪᔨᕋᓛᖁᑎᓕᒫᑦᑎᐊᕗᑦ 
ᓯᓚᑦᑐᖅᓴᕐᕕᒃ ᑲᑐᔾᔨᖃᑎᖃᖃᑦᑕᖅᑐᑦ ᓄᓇᓕᓐᓂᑦ 
ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓂᒃ ᕿᓂᖅᑐᑎᒃ 
ᖃᓄᖅ ᑕᒪᒃᑯᐊ ᐊᖏᓪᓕᒋᐊᖅᑕᐅᒍᓐᓇᕋᔭᕐᒪᖔᑕ 
ᐱᒻᒪᕆᐊᓘᔪᐃᑦ ᐃᓕᓴᕕᐅᔪᐃᑦ.  
 
ᓯᓚᑦᑐᖅᓴᕐᕕᑦᑕᐅᖅ ᐃᓚᖏᓐᓂᒃ ᑮᓇᐅᔭᓂᒃ 
ᐃᓕᐅᖅᑲᐃᓂᐊᕐᒥᔪᖅ ᒥᑭᔫᑎᓄᑦ ᐊᑭᑐᔪᓄᑦ. ᑖᒃᑯᐊ 
ᑮᓇᐅᔭᑦ ᒥᑭᔫᑎᓂᑦ 
ᓂᐅᕕᖃᑦᑕᕈᓐᓇᖅᑎᑦᑎᓂᐊᖅᑐᑦ ᓄᓇᓯᐅᑎᓂᒃ  
ᐊᒻᒪᓗ ᐃᓕᓴᕕᐅᑉ ᐃᓗᐊᓂ ᐃᔅᓯᕙᐅᑕᕈᓘᔭᕐᓂᒃ 
ᒪᑯᓂᖓ ᐃᓪᓗᓯᐅᑎᒐᓚᓐᓂᒃ. 

ᑮᓇᐅᔭᐃᑦ ᑕᒪᒃᑯᐊ ᓯᓚᑦᑐᖅᓴᕐᕕᐅᑉ 
ᓱᕋᑦᑎᐊᖅᑕᐅᓯᒪᓂᖏᓐᓄᑦ 
ᐃᓚᒋᔭᐅᑐᐃᓐᓇᕋᔭᖅᑐᑦ.  
 
ᐃᔅᓯᕙᐅᑖᖅ, ᓯᓚᑦᑐᖅᓴᕐᕕᒃ ᐃᓕᐅᖅᑲᐃᓂᐊᕐᒥᔪᖅ 
ᑮᓇᐅᔭᓂᒃ ᖃᕋᓴᐅᔭᓕᕆᓂᕐᒧᑦ 
ᐱᖁᑎᕐᔪᐊᕈᓘᔭᕐᓂᒃ. ᑖᒃᑯᐊ ᑮᓇᐅᔭᐃᑦ 
ᐊᑐᖅᑕᐅᒐᔭᖅᑐᑦ ᖃᕋᓴᐅᔭᖅᑖᖅᑎᑦᑎᒍᑕᐅᓗᑎᒃ 
ᓯᓚᑦᑐᖅᓴᕐᕕᒻᒥ ᖃᕋᓴᐅᔭᖅᑖᖑᔭᕆᐊᓕᓐᓂᒃ. ᑖᒃᑯᐊ 
ᓂᐅᕕᐊᖑᔪᐃᑦ 
ᐊᑕᐅᑦᑎᒃᑰᖃᑎᖃᖅᑎᑕᐅᖃᑦᑕᕐᓂᐊᖅᑐᑦ 
ᖃᕋᓴᐅᔭᓂᒃ ᐊᒥᓱᓂᒃ ᐊᑕᐅᑦᑎᒃᑯᑦ ᐱᒐᓱᓪᓗᑎᒃ 
ᐸᕐᓇᐅᑎᖓᓂᒃ ᐃᓚᒋᔭᐅᓗᑎᒃ. ᑖᓐᓇ ᐸᕐᓇᐅᑎ 
ᖃᐅᔨᒪᔾᔪᑎᐅᓂᐊᖅᑐᖅ ᑕᒪᒃᑯᐊ 
ᓂᐅᕕᕐᓂᐅᖃᑦᑕᖅᑐᐃᑦ ᖃᕋᓴᐅᔭᕐᓂᒃ 
ᓂᐅᕕᕋᐃᑉᐸᑕᐃᓛᒃ ᓄᑖᓂᑦ ᒫᓐᓇᓂᓴᐅᔫᒥᔪᓂᒃ 
ᐊᖑᒻᒪᑎᒐᓱᖃᑦᑕᕐᓂᐊᕐᖓᑕ ᖃᕋᓴᐅᔭᒃᑯᑦ 
ᓯᓚᕐᔪᐊᖅ ᐊᐅᓚᓕᖅᑎᓪᓗᒍ.  
 
ᑲᑎᒪᔩᑦ, ᑕᕝᕙ ᑖᒃᑯᐊ ᑮᓇᐅᔭᖅᑐᕈᑎᔅᓴᐃᑦ 
ᑐᔅᓯᕌᖑᔪᐃᑦ ᓯᓚᑦᑐᖅᓴᕐᕕᒃᑯᓐᓄᑦ 
ᐃᑲᔪᖅᓰᒍᑕᐅᒐᓱᑦᑐᑦ ᐃᓕᓐᓂᐊᐸᑦᑐᓂᑦ 
ᓄᓇᓕᑦᑎᓐᓂ.  
 
(ᑐᓵᔨᑎᒎᕈᓐᓃᖅᑐᖅ) ᐊᐱᖅᑯᑎᒃᓴᖃᕐᓂᐊᕐᒥᒐᔅᓯ. 
ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᐃᒃᓯᕙᐅᑕᖓ ᑲᑎᒪᔨᕋᓛᑦ ᒪᑐᐃᖅᓯᒍᑎᓂᒃ 
ᐅᖃᐅᓯᒃᓴᖃᕆᕚ? ᒥᔅ ᓇᑲᓱᒃ, ᐊᑏ. 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 
ᖁᕕᐊᓱᑦᑐᖓ ᒪᑐᐃᖅᓯᒍᑎᓂᒃ ᐅᖃᐅᓯᖃᕈᓐᓇᕋᒪ 
ᐱᔾᔪᑎᓪᓗᒋᑦ ᐃᓅᓯᖃᑦᑎᐊᕐᓂᕐᒧᑦ ᑲᑎᒪᔨᕋᓛᑦ 
ᑲᑎᒪᑐᐃᓐᓇᕐᓂᕐᒥᒃ 
ᐃᓱᒪᔅᓴᖅᓯᐅᕈᑎᖃᖅᐸᓪᓕᐊᑎᓪᓗᑕ ᑐᒃᓯᕌᖑᔪᓂᒃ 
2020-21 ᐊᑭᑐᔪᖅᑐᕈᑎᒃᓴᖏᓐᓂᒃ ᓄᓇᕘᑉ 
ᓯᓚᑦᑐᖅᓴᕐᕕᖓᑕ. 
 
ᐃᒃᓯᕙᐅᑖᖅ, ᓄᓇᕗᑦ ᓯᓚᑦᑐᖅᓴᕐᕕᐅᑉ ᑐᒃᓯᕌᖏᑦ 
ᐊᑭᑐᔪᖅᑐᕈᑎᒃᓴᖏᑦ 2020-21-ᒧᑦ ᑕᒪᓐᓇ 
$10,550,000, ᑖᒃᑯᐊ ᑮᓇᐅᔭᑦ 



ᓇᒡᒐᔾᔭᐅ, ᐅᑐᐱᕆ 28, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑕᐅᓯᕐᒧᑦ ᐱᓕᕆᐊᖑᐃᓐᓇᖅᑐᒧᑦ ᑐᕌᕐᓂᐊᖅᑐᑦ 
ᕿᑎᕐᒥᐅᓂ ᓯᓚᑦᑐᖅᓴᕐᕕᒻᒥ ᐃᖃᓗᒃᑑᑦᑎᐊᕐᒦᑦᑐᒥᒃ 
ᐊᒻᒪᓗ ᐱᖓᓱᓄᑦ ᓄᓇᓕᓐᓄᑦ 
ᑕᐃᔭᐅᓯᒪᓐᖏᑦᑐᓄᑦ ᐱᓕᕆᓂᐅᔪᓄᑦ ᒥᑭᔫᑎᓄᑦ 
ᐊᑭᑐᔪᓄᑦ ᐊᒻᒪ ᓴᓇᒋᐊᒃᓴᖃᑦᑕᕐᓂᕐᒧᑦ 
ᖃᕋᓴᐅᔭᖅᑖᖅᑎᑦᑎᒐᓱᓐᓂᕐᒧᓪᓗ ᓄᓇᕘᒥ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᓕᓴᖅᓯᔪᑦ 
ᓯᓚᑦᑐᖅᓴᕐᕕᐅᑉ 
ᐱᐅᓯᕚᓪᓕᖅᑎᑦᑎᒐᓱᐊᖏᓐᓇᖃᑦᑕᕐᓂᖏᑦ 
ᐱᔨᑦᑎᕋᐅᑎᖏᓐᓂᒃ ᓯᓚᑦᑐᖅᓴᕐᕕᖏᓂᓛᒃ 
ᓈᒻᒪᒋᔭᕗᑦ. ᑖᓐᓇ ᕿᑎᕐᒥᐅᓂ ᐱᕙᓪᓕᐊᑎᑦᑎᓂᖅ 
ᐊᑯᓂ ᐱᓕᕆᐊᖑᓕᖅᑐᖅ 
ᓴᓇᔭᐅᒋᐊᓐᖑᓱᑦᑕᓯᓐᓇᓕᖅᑐᖅ ᒫᓐᓇ 
ᐊᕐᕌᒍᑦᑎᓐᓂ. ᑲᑎᒪᔩᑦ ᖁᔭᓕᒐᓄᐊᖅᑎᓪᓗᒋᑦ 
ᑐᓴᖅᑎᑕᐅᒃᑲᓐᓂᖃᑦᑕᕋᒥᒃ ᑖᔅᓱᒪ 
ᐱᕙᓪᓕᐊᑎᑕᐅᓂᖓᓂᑦ ᐊᒻᒪᑦᑕᐅᖅ 
ᑮᓇᐅᔭᖅᑐᕈᑎᕈᓘᔭᖏᓐᓂᒃ, ᖃᐅᔨᒪᔭᐅᔭᕆᐊᓖᑦ 
ᑖᒃᑯᐊ ᑎᑎᖅᑲᐃᑦ ᖃᐃᑕᐅᖃᑦᑕᖅᑐᐃᑦ 
ᐅᖃᓕᒫᕋᕐᓂᓐᖏᑦᑐᕕᔾᔪᐊᕌᓘᖃᑦᑕᓚᐅᕐᖓᑕ 
ᐊᑑᑎᖃᑦᑎᐊᕋᑎᓪᓗ.  
 
ᒪᑐᐃᖅᑕᐅᑎᓪᓗᒍ ᓄᑖᖅ ᐃᓐᓇᐃᑦ ᐃᓕᓴᕕᖓ 
2018-ᒥ ᐃᖃᓗᓐᓂ ᑲᑎᒪᔩᑦ ᓂᕆᐅᑉᐳᑦ 
ᑐᓴᖅᑎᑕᐅᖃᑦᑕᕐᓂᐊᕐᓂᖏᓐᓂᒃ ᓄᓇᑦᑕ 
ᐃᓕᓴᕕᖓᓂ ᐱᕙᓪᓕᐊᓂᐊᔪᓂᒃ. ᑭᕙᓪᓕᕐᒥ 
ᓴᓇᑐᓕᖅᓴᕐᕕᒃ ᑲᖏᖅᖠᓂᕐᒥ 
ᐊᐅᓚᑦᑎᐊᖅᓯᒪᓕᖅᑐᖅ ᐊᕐᕌᒍᒐᓚᑲᓪᓚᓐᓂᒃ.  
 
ᑖᒃᑯᐊᓕ ᑲᑎᒪᔨᕋᓛᑦ ᐃᑲᔪᖅᓰᔫᒐᓗᐊᖅᑎᓪᓗᒋᑦ 
ᐊᖏᓪᓕᒋᐊᖅᑕᐅᓂᖏᓐᓂᒃ 
ᓴᓇᑐᓕᖅᓴᒋᐅᖅᓴᑎᑦᑎᓃᑦ ᓄᓇᕗᒻᒥᐅᓄᑦ 
ᑕᐃᒃᑯᐊᓗ ᓴᖅᑭᖅᑕᐅᖃᑦᑕᖅᑐᐃᑦ 
ᑲᑐᔾᔨᖃᑎᖃᖅᑐᑎᒃ ᓇᖕᒥᓂᖃᐅᑎᔾᔪᐊᓕᓐᓂᒃ 
ᐊᓯᖏᓐᓂᓪᓗ, ᑲᑎᒪᔩᑦ ᑲᔪᖏᖅᓴᐃᕗᑦ 
ᓯᓚᑦᑐᖅᓴᕐᕕᒻᒥ ᐊᖏᓕᒋᐊᕆᖁᔨᓪᓗᑎᒃ 
ᐱᓕᒻᒪᒃᓴᓂᐅᖃᑦᑕᖅᑐᓂᒃ ᓄᓇᓕᓐᓂ 
ᑕᒫᓂᑐᐊᓐᖑᖏᑦᑐᖅ ᓄᓇᕗᑦ ᑐᑦᑕᕐᕕᖏᓐᓂᒃ.  
 
ᐃᓱᒫᓘᑎᖃᐃᓐᓇᖃᑦᑕᕐᒥᔪᐃᑦ ᓱᓕ ᐃᓕᓐᓂᐊᖅᑏᑦ 
ᐊᖏᕐᕋᖏᓐᓂᒃ ᓯᓚᑦᑐᖅᓴᕐᕕᓪᓚᕆᑦᑕᓕᖕᓂ  
ᑲᑎᒪᔨᕋᓛᓪᓗ ᑐᓴᖅᑎᑕᐅᖃᑦᑕᕈᒪᔪᑦ 
ᓄᑖᕈᕆᐊᖅᓯᒪᔪᓂᒃ ᐊᑐᐊᒐᕐᓂᒃ 

ᐱᔾᔪᑎᖃᖅᑐᓂ ᑐᔪᕐᒥᕕᐅᔪᓐᓇᖅᑐᓂᒃ, 
ᐊᑐᐃᓐᓇᕈᖅᑕᐅᓯᒪᔪᓂᒃ ᓯᓚᑦᑐᖅᓴᕐᕕᒻᒥ 
ᐃᓕᓐᓂᐊᖅᑎᐅᔪᓄᑦ ᑕᒫᓐᖔᖅᑐᓄᑦ ᑐᑦᑕᕐᕕᓐᓂ. 
 
ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᖁᔭᓕᖃᑦᑕᖅᑐᑦ 
ᐱᑕᖃᕐᖓᑦ ᓯᓚᑦᑐᖅᓴᕐᕕᒻᒥ ᐃᓐᓇᕐᓄᑦ 
ᐃᓕᓴᕕᒻᒥᓗ ᐃᓕᓴᕕᔅᓴᓂᒃ ᐱᓕᒻᒪᒃᓴᕐᕕᒃᓴᐅᔪᓂᒃ 
ᐊᔪᕈᓐᓃᖅᓴᕐᕕᒃᓴᐅᔪᓂᒃ 
ᐃᓕᓴᕆᔭᐅᔾᔪᑎᑖᖅᐸᓪᓕᐊᓪᓗᑎᒃ. ᑮᓇᐅᔭᓂᒃ 
ᐃᓕᐅᖅᑲᐃᓂᖅ ᑕᒪᐅᖓ ᐃᑲᔪᖅᓰᒻᒪᑦ 
ᐱᕙᓪᓕᐊᑎᑕᐅᓂᖏᓐᓂᒃ ᐃᓕᖓᔪᐃᑦ 
ᐱᓕᒻᒪᔅᓴᖅᑕᐅᓯᒪᔪᐃᑦ ᐃᖅᑲᓇᐃᔭᖅᑏᑦ 
ᐃᖅᑲᓇᐃᔮᖅᑖᕈᓐᓇᑎᐊᖅᑐᐃᑦ ᓄᓇᕗᒥ. 
 
ᓄᓇᕗᑦ ᓯᓚᑦᑐᖅᓴᕐᕕᖏᑦ ᐱᒻᒪᕆᐊᓗᒻᒥᒃ 
ᐱᖃᑕᐅᓂᖃᖅᐸᒻᒪᑕ ᓄᓇᓕᓐᓂ 
ᐃᓕᓐᓂᐊᖅᑎᑦᑎᖃᑦᑕᖅᑐᑎᒃ 
ᓯᓚᑦᑐᖅᓴᕐᕕᑎᒎᖓᔪᓂᒃ ᐃᓐᓇᕐᓄᓪᓗ 
ᐃᓕᓴᒐᒃᓴᐅᔪᓂᒃ. ᑲᑎᒪᔩᑦ ᑕᑯᖃᑦᑕᕐᖓᑕ ᓱᓕ 
ᐃᓚᖏᓐᓂ ᓄᓇᓕᓐᓂ ᐃᓕᓐᓂᐊᕋᔅᓴᐃᑦ 
ᐃᓕᓐᓂᐊᖅᑕᐅᒍᓐᓇᖅᐸᓐᖏᒻᒪᑕ 
ᐃᓂᑭᓗᐊᕐᓂᖏᓄᑦ ᐃᓐᓇᐃᑦ ᐃᓕᓴᕕᖏᓐᓂ. 
ᐊᓯᖏᓐᓂᓗᑦᑕᐅᖅ ᐃᒡᓗᐃᑦ ᐱᐅᔪᓐᓃᕐᓂᖏᑦᑕᐅᖅ 
ᐃᓱᒫᓗᒋᔭᐅᓚᐅᖅᓯᒪᖕᒪᑕ ᐊᑦᑕᓇᖅᑐᒋᔭᐅᓪᓗᑎᒃ 
ᐊᑲᐅᓂᕋᖅᑕᐅᓇᑎᒡᓗ ᐃᖅᑲᓇᐃᔭᖅᑎᓄᑦ 
ᐃᓕᓐᓂᐊᖅᑎᓄᓪᓗ. 
 
ᒥᓂᔅᑑ ᑲᑎᒪᔨᕋᓛᑦ ᓵᖓᓃᑎᓪᓗᒍ ᓯᓚᑦᑐᖅᓴᕐᕕᐅᑉ 
ᑎᑎᕋᕆᐊᓐᖓᐅᑎᖏᓐᓂᒃ 2020-21 
ᐊᑭᑐᔪᖅᑐᕈᑎᒃᓴᖏᓐᓂᒃ ᓴᖅᑮᔭᖅᑐᖅᑐᓂ, ᑲᑎᒪᔩᑦ 
ᑐᑭᓯᑎᑕᐅᔪᒻᒪᑕ ᓯᓚᑦᑐᖅᓴᕐᕕᒃ ᓱᓕᒎᖅ 
ᐱᔭᕇᖅᓯᒪᓐᖏᒻᒪᑦ ᓄᓇᕘᓕᒫᒥ 
ᖃᐅᔨᓴᕐᓂᕆᓯᒪᔭᖏᓐᓂᒃ ᖃᓄᐃᓕᖓᓕᕐᒪᖔᑕ 
ᐃᓐᓇᐃᑦ ᐃᓕᓴᕐᕕᖏᑦ. ᑖᓐᓇᐃᓛᒃ ᐊᑯᓂᑲᓪᓚᒃ 
ᐱᓕᕆᐊᖑᒐᓱᐊᖅᓯᒪᓕᕐᖓᑦ. ᑲᑎᒪᔨᕋᓛᑦ 
ᑐᓴᖅᑎᑕᐅᒃᑲᓐᓂᕐᓂᐊᖅᑐᒋᔪᒐᓗᐊᕐᖓᑕ ᓇᓪᓕᐊᑦ 
ᐃᓐᓇᐃᑦ ᐃᓕᓴᕐᕕᖏᑦ ᓯᕗᓪᓕᐅᑎᑕᐅᓯᒪᖕᒪᖔᑕ  
ᓴᓇᒋᐊᖅᑕᐅᓂᐊᕐᓗᑎᒃ ᓴᓇᒋᐊᖅᑕᐅᒋᐊᖃᕐᓂᖏᑦ 
ᒪᓕᒡᓗᒋᑦ.  
 
ᑲᑎᒪᔩᑦ ᖁᔭᓕᒐᓗᐊᖅᑎᓪᓗᒋᑦ  

ᑐᑭᓯᒃᑲᓐᓂᖅᑎᑕᐅᒻᒪᑕ ᐃᓐᓇᐃᑦ ᐃᓕᓴᕕᖏᑕ 
ᐅᖅᓱᐊᓗᖃᐅᑎᖏᑦ ᐊᓯᔾᔨᖅᑕᐅᓛᖅᑐᓂᒃ 2020-
21-ᒥ, ᑲᑎᒪᔩᑦ ᑲᔪᖏᖅᓴᐃᓪᓚᕆᑉᐳᑦ ᒥᓂᔅᑕᒥᒃ 
ᐱᑎᑦᑎᖁᔨᓪᓗᑎᒃᑕᐅᖅ ᓄᓇᓕᓐᓂ 
ᓇᓗᓇᐃᖅᑐᖅᓯᒪᔪᓂ ᓇᓪᓕᐊᑦ ᓄᓇᓖᑦ ᐊᖏᔪᓂᒃ 
ᓴᓇᒋᐊᖅᑕᐅᕝᕕᖃᓛᕐᒪᖔᑕ ᐃᓐᓇᐃᑦ ᐃᓕᓴᕐᕕᖏᑦ 
ᐊᕐᕌᒍᓂᒃ ᑕᓪᓕᒪᓄᑦ ᐊᑭᑐᔫᑎᓄᑦ ᐸᕐᓇᐅᑎᒥᒃ.  
 
ᑕᕝᕙ ᐱᔭᕇᖅᑯᑦ ᒪᑐᐃᖅᓯᒍᑎᒃᓴᒃᑲ ᐅᖃᐅᓯᒃᑲ 
ᐱᓪᓗᒋᑦ 2020-21 ᐊᑭᑐᔪᖅᑐᕈᑎᒃᓴᖏᑦ ᓄᓇᕗᑦ 
ᓯᓚᑦᑐᖅᓴᕐᕕᐅᑉ. ᓇᓗᓐᖏᑦᑎᐊᖅᑐᖓ ᑖᒃᑯᐊ 
ᒪᓕᒐᓕᐅᖅᑎᐅᖃᑎᒃᑲ 
ᐅᖃᐅᓯᒃᓴᖃᕐᓂᐊᑐᒃᓴᐅᖕᒥᖕᒪᑕ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᓇᑲᓱᒃ. 
ᐅᖃᐅᓯᒃᓴᑐᐃᓐᓇᖅᑕᖃᖅᐹ, ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐅᑉᓗᑦᓯᐊᖅ ᒥᓂᔅᑐ, 
ᐊᖓᔪᖅᑳᕆᔭᐃᑉᓗ ᐅᑉᓗᑦᓯᐊᖅ. ᐅᑯᐊ 
ᕼᐃᓚᑦᑐᖅᕼᐊᕐᕕᓕᕆᔨᒃᑯᑦ ᕼᐃᕗᓪᓕᖅᐹᒥᒃ 
ᐃᓕᑕᕆᕼᐆᐊᖅᕼᐅᒋᑦ ᒪᓕᒐᓕᐅᖅᑎᑐᐃᓐᓇᐅᑉᓗᓂ 
ᑐᕼᐅᒪᔪᕼᐃ ᐃᓛᒃ, ᑐᕼᐋᔪᕼᐃ ᐅᖃᓪᓚᑉᑳᖓᑉᑕ 
ᑐᕼᐋᔪᕼᐃᑦ.  
 
ᖃᐅᔨᒪᔪᖓ ᐅᑭᐅᓄᑦ ᐊᒥᕼᐅᓄᑦ 
ᐱᓕᕆᐊᖑᑦᑕᕼᐅᕐᒪᑕ ᐊᑭᑐᔫᑎᑦ ᑭᕼᐃᐊᓂ 
ᐅᖃᐅᕼᐃᕆᑦᑕᖅᕼᐃᒪᔭᕗᑦ ᑕᕝᕙᓂ ᑲᑎᒪᕕᐅᑉ 
ᐃᓗᐊᓂ ᕼᐊᖅᑭᑎᖅᐸᓪᓕᐊᔪᒫᓐᓂᖏᑦ ᐅᑭᐅᓂ 
ᖃᐃᔪᓂᒃ ᓂᕆᐅᒃᑐᖓ. ᐅᑯᐊ ᓄᓇᓕᖕᓂ 
ᕼᐃᓚᖅᑐᖅᕼᐊᕐᕕᑦ ᐃᓕᓐᓂᐊᕐᕕᐅᒻᒫᖅᑐᓄᑦ 
ᐃᓐᓇᕐᓄᑦ ᐱᓕᕆᐊᖑᒃᑲᓐᓂᕆᐊᖃᕐᓂᖏᑦ  
ᐅᖃᐅᕼᐃᕆᑦᑕᐅᔭᐃᓐᓇᑦᑕᖅᕼᐃᒪᒐᑉᑎᒍᑦ, 
ᐅᖃᐅᕼᐃᐅᑦᑕᐃᓐᓇᕐᓂᐊᖅᖢᑎᒡᓗ 
ᕼᐊᓇᔭᐅᕙᓪᓕᐊᓚᐅᓐᖏᓐᓂᖏᓐᓂᒃ. ᑕᒪᓐᓇ 
ᑭᓐᖒᒪᒋᓚᐅᕈᓗᐊᖅᖢᒍ ᑕᕝᕙᓂ ᐱᑕᖃᓐᖏᒻᒪᑦ 
ᐅᒡᒍᕐᓇᖅᑑᒐᓗᐊᖅ. 
 

ᑭᕼᐃᐊᓂ ᐅᓇᑦᑕᐅᖅ ᑕᐃᑲᓂ ᐊᒃᑐᑦ 
ᐃᓕᓐᓂᐊᕐᕕᖏᑕ ᐃᓚᖓᓂ ᐸᐃᕆᕝᕕᓕᕆᓂᖅ, 
ᐸᐃᕆᕝᕕᖃᕐᓂᖅ ᐃᓚᒋᔭᐅᑦᑕᕐᒥᖕᒪᑦ ᑕᒪᓐᓇᑦᑕᐅᖅ 
ᑭᓐᖒᒪᓇᕋᓗᐊᕆᕗᖅ 
ᐃᑲᔪᕐᓂᖃᕐᔪᐊᕋᔭᕋᓗᐊᕐᒥᖕᒪᑦ ᐃᓕᓐᓂᐊᖅᑐᓄᑦ 
ᐊᒻᒪᓗ ᐊᕼᐃᖏᐅᒐᓗᐃᑦ 
ᐊᐱᖅᕼᐆᑎᒋᒋᐊᕐᓂᐊᕋᒃᑲ. 
 
ᑭᕼᐃᐊᓂ ᐅᓇ ᕿᑎᕐᒥᐅᓂ ᐱᓕᕆᐊᖑᔪᖅ 
ᐊᖏᔫᖕᒪᑦ ᐅᑯᐊ ᕼᐃᓚᑦᑐᖅᕼᐊᕐᕕᓕᕆᔨᒃᑯᑦ 
ᒪ’ᓈᖅᕼᐃᒪᕙᒃᑲ ᑮᓇᐅᔭᖅᑐᓗᐊᖅᑕᐃᓕᒪᑉᓗᕼᐃ 
ᐱᓕᕆᐊᕆᕼᐃᒪᒐᑉᕼᐃᐅᒃ. ᑕᒪᓐᓇ ᑐᑭᕼᐃᐅᒪᔭᑉᑯᑦ 
ᐊᑭᑦᑐᕆᐊᕈᑕᐅᓂᐊᓚᐅᕋᓗᐊᖅᖢᓂ 
ᖃᓄᖅᑑᓕᓚᐅᕐᒪᑕ NAC-ᑯᑦ ᖃᓄᖅ 
ᑮᓇᐅᔭᖅᑐᖏᓐᓂᖅᕼᐅᓂᐊᖅᐱᑕ? ᑕᕝᕙ 
ᐅᖓᑕᐅᑦᓯᒪᖏᑦᑐᒥᒃ ᒫᓐᓇᒧᑦ 
ᐱᓕᕆᐊᖃᖅᕼᐃᒪᖕᒪᑕ ᐱᐅᒋᑉᓗᒍ ᑕᒪᓐᓇ 
ᒪ’ᓈᕼᐃᒪᕙᒃᑲ ᑮᓇᐅᔭᖅᑐᑦᓯᐊᕆᐊᖃᕐᓂᖏᑦ 
ᒐᕙᒪᕗᑦ ᓇᓗᓇ’ᖏᒻᒪᑦ.  
 
ᑕᐃᒪ ᐅᖃᐅᕼᐃᒃᕼᐊᖃᕈᓐᓃᖅᖢᖓᓗ, ᒪ’ᓇ, 
ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦᑎ 
ᒥᓂᔅᑐ ᐱᓕᕆᔩᓪᓗ.  
 
ᐄ, ᑖᓐᓇ ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᔭᖓ 
ᓂᓪᓕᕈᑎᒋᒃᑲᓐᓂᐊᕐᔪᒍᒪᖅᑲᐅᓪᓗᒍ ᖃᐅᔨᒪᓪᓗᑕ 
ᑕᕝᕙᓂ ᓇᓗᓇᐃᔭᓵᕋᕕᑦ $1.5 ᒥᓕᐊᓐᒥᒃ ᑕᒪᒃᑯᐊ 
ᐋᖅᑭᒃᓱᖅᑕᐅᒃᑲᓐᓂᕈᑎᒃᓴᐃᑦ, 
ᖃᓄᐃᓕᐅᕈᑎᒃᓴᒃᑲᓐᓃᑦ ᑕᒪᔾᔭᐅᒐᓗᐊᖅᑎᓪᓗᒋᑦ 
ᖃᐅᔨᒪᒐᑦᑕᐃᓛᒃ ᐃᓚᐃᑎᒍᑦ ᓱᓕ 
ᑕᐃᒪᕐᔪᐊᕌᓘᖕᒪᑕ ᓄᓇᓕᖕᓂ ᑕᒪᒃᑯᐊ ᐃᓇᕐᓄᑦ 
ᓯᓚᑦᑐᖅᓴᕐᕖᑦ. ᐱᓕᕆᒋᐊᖃᓪᓚᕆᒃᑐᑦ, 
ᖃᐅᔨᒪᓪᓗᖓ ᐊᒻᒪᓗ ᑖᒃᑯᐊ, ᐃᓛᒃ, 
ᐅᖅᓴᒡᕕᑐᐃᓐᓇᐅᓐᖏᑦᑐᑦ. 

ᐅᖅᓴᒡᕕᑐᐃᓐᓇᐅᖏᒻᒪᑕ ᐱᓕᕆᐊᒃᓴᑦ 
ᖃᐅᔨᒪᓪᓗᓯᓗ ᐊᒻᒪᓗ ᓇᓗᓇᐃᓵᖅᑰᕋᓗᐊᖅᑐᓯ. 
ᓂᕆᐅᑦᑎᐊᖅᐳᖓ ᑕᐃᒪ ᓄᓇᓖᑦ ᖃᔅᓯᒃᑲᓐᓃᑦ 
ᐱᓕᕆᒋᐊᖃᓪᓚᕆᒃᑐᑦ ᓱᓕ. ᓲᕐᓗ ᓴᓂᕋᔭᒃ 
ᐃᓱᒪᒋᓗᐊᕋᒃᑯ. ᑕᒪᒃᑯᐊ ᓱᓕ ᓄᓇᓖᑦ 
ᓇᓗᓇᐃᖅᑕᐅᒃᑲᓐᓂᑦᑎᐊᕐᓂᐊᖅᑐᑦ 
ᓇᓗᓇᓐᖏᑦᑐᖅ. 
 
ᑖᓐᓇ $1.5 ᒥᓕᐊᓐ ᑕᒫᓂ ᐊᕐᕌᒍᑐᐃᓐᓇᑦᑎᓐᓂ 
ᐊᑐᕐᓂᐊᖅᑎᓪᓗᒍ ᓈᒻᒪᖕᓂᐊᕋᓗᐊᕐᒪᖔᑦ 
ᖃᐅᔨᒪᓐᖏᒃᑲᓗᐊᖅᑐᖓ. ᑭᓯᐊᓂ ᑖᒃᑯᐊ 
ᓇᓗᓇᐃᔭᒃᑲᓐᓂᕈᒪᑐᐃᓐᓇᖅᐳᖓ 
ᓂᕆᐅᓪᓚᕆᖕᓂᐊᖅᐳᖓ. ᓱᓕ ᑕᐃᒪ ᓴᓇᔭᒃᓴᐃᑦ 
ᓄᓇᑦᑎᓐᓂ ᑕᐃᒪᐅᖕᒪᑕ 
ᐅᖃᐅᓯᐅᖏᓐᓇᖅᐸᒃᖢᓂᓗ ᑕᒡᕙᓂ 
ᒪᓕᒐᓕᐅᕐᕕᑦᑎᓐᓂ. ᑖᒃᑯᐊ ᐃᓐᓇᐃᑦ 
ᓯᓚᑦᑐᖅᓴᕐᕕᖏᑦ ᓄᓇᓕᖕᓃᑦᑐᐃᑦ 
ᓄᑕᐅᓐᖏᓪᓚᕆᓕᖕᒪᑕ. ᐃᓚᖏᑦ 
ᓄᑕᐅᓐᖏᕐᔪᐊᕐᒪᑕ. ᑖᔅᓱᒥᖓ 
ᓂᓪᓕᒃᑲᓐᓂᐊᕐᔪᒍᒪᖅᑲᐅᕗᖓ ᐃᒃᓯᕙᐅᑖᖅ. 
ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᔅ ᑕᐅᑐᓐᖏ. 
 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 
ᖁᔭᒋᑦᑎᐊᖅᓱᒍ ᑖᒃᑯᐊ ᐃᓐᓇᕐᓄᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᓕᓐᓂᐊᕐᕖᑦ ᑕᐃᑲᓂ 
ᐊᑖᓃᑦᑎᐊᖅᓱᑎᒃ ᑮᓇᐅᔭᖓᑕ ᕿᑎᕐᒥᐅᓂ 
ᒪᒃᐱᖅᓯᖕᒪᑕ $19 ᒥᓕᐊᓂᒃ. 
 
ᑭᓯᐊᓂ ᐅᖃᕈᒪᓪᓗᖓ ᐃᒡᓗᓕᒑᕐᔪᖕᒧᑦ ᑕᐃᑯᖓ 
ᐃᓐᓇᐃᑦ ᐃᓕᓐᓂᐊᕐᕕᖓᓄᑦ ᑕᑯᔭᖅᑐᖁᓪᓗᒋᑦ. 
ᑕᐃᑲᓂ ᑕᑯᔭᖅᑐᓚᐅᕋᒪ ᐃᓐᓇᐃᑦ ᐃᓕᓐᓂᐊᕐᕕᖓ 
ᐊᑐᖅᑕᒻᒪᕆᐊᓘᓗᓂ ᓄᓇᓕᕋᓛᓄᑦ ᑭᓯᐊᓂ 
ᐸᖕᒥᐅᓗᐊᕐᓂᑯᐊᓄᑦ ᑐᖅᓲᖓᓗ ᐊᓇᕐᕕᖓᓗ 
ᐊᑐᖅᑕᐅᓕᕐᒪᑕ. ᑖᓐᓇ ᐃᓱᒫᓘᑎᒋᑉᓗᒍ. 
ᖁᔭᓕᒐᓗᐊᖅᑐᖓ ᐃᒡᓗᓕᒑᕐᔪᒃ ᑕᕝᕙᓂ 
ᐋᖅᑭᒋᐊᖅᑕᐅᓂᐊᕐᒪᑕ ᑭᓯᐊᓂ 
ᐃᖅᑲᒃᓴᐅᑎᖃᖁᓪᓗᒋᑦ ᖃᓄᖅᑑᒃᑲᓐᓂᖁᓪᓗᒋᑦ 
ᐃᓐᓇᐃᑦ ᐃᓕᓐᓂᐊᕐᕕᖏᓐᓄᑦ ᐊᖑᒻᒪᑎᖏᒻᒪᑕ  
ᐃᓚᖏᑦ ᓄᓇᓕᕋᓛᑦ ᐱᕈᖅᐸᓪᓕᐊᓂᕆᔭᖏᓐᓂᒃ 
ᐃᓄᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ 
ᑕᐅᑐᓐᖏ. ᐊᑎᖁᑎᖃᕈᓐᓃᕋᒪ ᐅᖃᐅᓯᑐᐃᓐᓇᕐᓂᒃ. 
ᐊᐱᕆᔪᒪᓪᓗᒋᑦ ᑲᑎᒪᔩᑦ ᑖᒃᑯᓄᖓ 
ᐸᐃᑉᐹᖁᑎᖏᓐᓄᑦ ᐊᒻᒪᓗ ᒪᑐᐃᕐᓗᒍ  

ᒪᒃᐱᒐᖏᓐᓄᑦ M-3 ᓄᓇᕘᑉ ᓯᓚᑦᑐᖅᓴᕐᕕᖓᓄᑦ 
ᐊᒻᒪ ᑖᔅᓱᒧᖓ ᐃᖅᑲᐃᓯᕙᒃᑲ ᐊᑕᐅᓯᑐᐊᖑᖕᒪᑦ 
ᒪᒃᐱᒐᖓ. ᐊᐱᖅᑯᑎᖃᕈᕕᑦ ᐃᓵᑲᐅᖅᑐᕐᓗᑎᑦ 
ᐊᒻᒪᓗ ᑖᓐᓇ ᕿᒥᕐᕈᔭᕗᑦ ᓄᓇᕘᒥ ᓯᓚᑦᑐᖅᓴᕐᕕᒃ 
- ᐊᖓᔪᖅᑳᖃᕐᕕᖓ - ᑲᑎᓕᒫᖅᖢᒋᑦ ᐊᑐᖅᑐᒃᓴᐃᑦ 
$10,550,000. ᐊᐱᖅᑯᑎᒃᓴᖃᖅᑐᖃᖅᐹ? ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒃᑲ ᕿᑎᕐᒥᐅᑦ ᐃᓕᓐᓂᐊᕐᕕᖓᓄᑦ. 
ᖁᔭᒋᖃᑦᑕᖅᑕᒃᑲ ᐃᓚᓕᐅᔾᔨᖃᑦᑕᕐᓂᖏᓐᓄᑦ 
ᑖᒃᑯᐊ ᐊᓯᐊᒍᑦ ᐆᒻᒪᖅᑯᑎᖃᕐᓇᑎᒃ ᓯᕿᓂᕐᒧᑦ 
ᓱᑲᓐᓇᖅᑐᓕᐅᕈᑏᑦ ᐃᖃᓗᐃᑦ ᐃᓕᓐᓂᐊᕐᕕᖓᑕ 
ᐊᖏᒡᓕᒋᐊᖅᑕᐅᓂᖓᓄᑦ. ᑖᓐᓇ ᕿᑎᕐᒥᐅᓂᓕ 
ᐃᓕᓐᓂᐊᕐᕕᖕᒥ ᐱᔾᔪᑎᖏᑦ ᑕᑯᓚᐅᖏᓐᓇᒪ 
ᐅᖃᐅᓯᖃᖅᓯᒪᔪᖃᖏᒻᒪᑦ ᒪᑯᐊ 
ᐊᑐᒃᑲᓐᓂᕈᓐᓇᖅᑐᓄᑦ ᐆᒻᒪᖅᑯᑎᖃᕐᓂᕐᒧᑦ ᑖᔅᓱᒪ 
ᑎᑎᕋᐅᔭᖅᑕᐅᔫᑉ ᓴᓇᔭᐅᓂᖓᓄᓪᓗ. ᐊᐱᖅᑯᑎᒐᓕ 
ᓯᕗᓪᓕᖅᐹᖅ ᑕᕝᕙᓂᖃᐃ ᐱᓕᕆᐊᑦ 
ᐋᖅᑭᒃᓱᖅᓯᒪᓂᖓᓃᖃᓯᐅᑎᕙ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒡᓗ 
ᐅᖃᐅᓯᖓᓄᑦ. ᑖᓐᓇ ᕿᒥᕐᕈᐊᕈᓐᓇᑦᑎᐊᖅᑕᕗᑦ 
ᖃᓄᖅ ᐆᒻᒪᖅᑯᑎᓄᑦ ᐊᑐᓐᖏᓐᓂᖅᓴᐅᔪᓐᓇᕐᒪᖔᑕ. 
ᑖᓐᓇ ᐱᖃᓯᐅᑎᓂᐊᖅᑕᒃᓴᕆᕗᖅ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᐅᔭᐅᒐᓗᐊᕐᒪᖔᕐᒪ ᓇᓗᕗᖓ. ᐊᐱᕆᒃᑲᓐᓂᕐᓚᖓ. 
ᑐᒃᓯᕋᓚᐅᕋᓗᐊᕐᒪᖔᑦ ᑖᓐᓇ 
ᐱᖃᓯᐅᑎᓯᒪᓂᐊᖅᐸᖃᐃ ᐱᓕᕆᐊᑦ 
ᐋᖅᑭᒃᓱᖅᓯᒪᓂᖓᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎ ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᐱᖅᑯᑎᖓᖃᐃ 
ᐊᐱᖅᓲᑎᒋᒃᑲᓐᓂᕈᓐᓇᖅᐸᐅᒃ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ, ᐊᐱᖅᑯᑏᑦ ᑐᑭᓯᓇᖅᓯᒃᑲᓐᓂᕈᒃ 
ᐅᖃᐅᓯᕆᒃᑲᓐᓂᕐᓗᒍ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᓄᐃᖏᑦᑐᖅ. ᐊᐱᖅᑯᑎᒐᓕ 
ᐊᑐᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᓂᒃ ᓲᕐᓗ 
ᓯᕿᓂᕐᒧᑦ ᐃᖃᓗᖕᓂ ᐃᓚᒋᔭᐅᓚᐅᖅᑐᓂᒃ 
ᐱᖃᓯᐅᑎᓯᒪᓂᐊᖅᐹ ᑕᐅᕙᓂ ᕿᑎᕐᒥᐅᓂ 
ᐱᓕᕆᐊᓯ ᐃᓗᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎ ᓇᑦᓯᖅ (ᑐᓵᔨᑎᒍᑦ): ᑐᑭᓯᐅᒪᒐᒪ 
ᑕᕝᕙᓂ ᐱᖃᓯᐅᑎᓯᒪᖏᓐᓂᖓᓂᒃ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓯᕗᓪᓕᖅᐹᖅ ᐊᐱᖅᑯᑎᒐ ᖃᓄᐃᒻᒪᑦ 
ᐃᓚᓕᐅᔾᔭᐅᓯᒪᒐᔭᖏᒻᒪᖔᑦ ᐱᓕᕆᐊᒃᓴᐅᔫᑉ 
ᐋᖅᑭᒃᓱᖅᓯᒪᓂᖓᓂᒃ. ᑕᐃᒪᓐᓇ ᑕᑯᓪᓗᒍ 
ᐊᕐᕌᒍᑕᒫᖅᓯᐅᑎᑦ ᐅᓂᒃᑳᖏᓐᓂᒃ ᓯᓚᑦᑐᖅᓴᕐᕕᖕᒥ 
$9 ᒥᓕᐊᓐᒥ ᐊᑭᖃᓚᐅᖅᖢᓂ ᐆᒻᒪᖅᑯᑎᓄᑦ 
ᐊᑐᖃᑦᑕᕐᒪᑕ. ᑖᓐᓇ ᓄᑖᕐᒧᑦ ᐃᒡᓗᕐᔪᐊᕐᒧᑦ 
ᐅᖃᓚᐅᖅᖢᓂᓗ ᑖᒃᑯᐊ ᑮᓇᐅᔭᒥᒃ 
ᐊᑐᓐᖏᒃᑲᓐᓂᕈᑕᐅᔪᓐᓇᖅᑐᑦ  
ᐃᓚᓕᐅᔾᔭᐅᔭᕆᐊᖃᕐᒪᑕ ᐊᒻᒪᓗ 
ᐊᑐᒃᑲᓐᓂᕈᓐᓇᖅᑐᒥᒃ ᐆᒻᒪᖅᑯᑎᖃᕐᓂᖅ ᑖᔅᓱᒥᖓ 
ᐊᑭᖓᓂᒃ ᐅᑎᖅᑎᑦᑎᔾᔪᑎᑦᑎᐊᕙᐅᒐᔭᕐᒪᑦ 
ᑮᓇᐅᔭᓂᒃ ᐊᑐᖅᑐᕕᓂᕐᓂᒃ. 
ᐊᐱᕆᒃᑲᓐᓂᕈᒪᑐᐃᓐᓇᓕᖅᐳᖓ ᖃᓄᐃᒻᒪᑦ 
ᐃᓚᓕᐅᑎᓴᒪᖏᒻᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᓐᓇ ᓯᕗᓪᓕᖅᐹᖅ 
ᑳᓐᑐᕌᒃᑖᕈᒪᔪᓄᑦ ᑐᒃᓯᕋᐅᑎᖓ 
ᐊᖏᖅᑕᐅᓚᐅᓐᖏᒻᒪᑦ ᑮᓇᐅᔭᐃᑦ 
ᐊᒥᓲᓗᐊᕐᓂᖏᓐᓄᑦ ᑳᓐᑐᕌᖃᖅᑐᒥᖔᒃ ᐊᒻᒪᓗ 
ᐃᒃᓯᕙᐅᑖᖅ, ᑕᑯᔭᕌᖓᑦᑎᒍ ᐊᑭᑐᔪᒻᒪᕆᐅᖃᑦᑕᕐᒪᑕ 
ᓯᕿᓂᕐᒧᑦ ᐆᒻᒪᖅᑯᑎᓕᐅᕈᑏᑦ. ᑖᓐᓇ 
ᐱᔾᔪᑕᐅᖃᑕᐅᖅᑰᓚᐅᕐᒪᑦ 
ᐃᓚᓕᐅᑎᓯᒪᔪᒪᓚᐅᓐᖏᓐᓇᑦᑎᒍᑦ ᓯᕿᓂᕐᒧᑦ 
ᓱᑲᓐᓇᖅᑐᓕᐅᕈᑎᖓ ᑕᑯᓇᑦᑎᐊᕈᓐᓇᖅᑕᕗᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᒡᒍᐊᕋᓗᐊᖅᑐᖓᓕ ᑕᒪᒃᑯᐊ ᐆᒻᒪᖅᑯᑎᒥᒃ 
ᐊᑐᒃᑲᓐᓂᕈᓐᓇᖅᑐᑦ ᐊᑐᕈᓐᓇᑦᑎᐊᕐᒪᑕ 
ᐊᑭᑐᔪᒻᒪᕆᐅᑎᓪᓗᒍ ᐆᒻᒪᖅᑯᑎᓕᐅᕆᓂᕗᑦ. ᖃᔅᓯ 
ᒥᓕᐊᓐᕌᓗᖕᓂᒡᓘᓐᓃᑦ ᓯᓚᑦᑐᖅᓴᕐᕕᒃ ᐃᒡᓗᐃᑦ 
ᒪᑭᒪᔾᔪᑎᖏᓐᓄᑦ ᐊᑐᕋᔭᖅᐸᑦ? ᑕᐃᒫᒃ 
ᑮᓇᐅᔭᖃᖅᑎᑦᑎᓂᕐᒧᑦ ᐱᒋᐊᕈᑎᑦᑎᐊᕙᐅᒐᔭᕐᒪᑦ. 
ᑕᐃᒪᓕ ᑮᓇᐅᔭᖅᑐᕐᓂᖓᓄᑦ ᓯᕿᓂᕐᒥᒃ 
ᓯᕿᓂᕐᒨᖓᔪᓂᒃ ᒪᑯᓄᖓ ᐊᑭᑐᔪᖅᑐᖅᑐᓄᑦ 
ᖃᐅᔨᒋᐊᕈᒪᑐᐃᓐᓇᖅᑐᖓ ᖃᓄᑎᒋ 
ᐊᑭᖃᖅᑎᒋᓐᓂᕐᒪᖔᑕ ᐃᖃᓗᖕᓂ ᐃᓕᓐᓂᐊᕐᕕᐅᑉ 
ᐊᖏᒡᓕᒋᐊᖅᑕᐅᓂᖓᓄᑦ ᐊᒻᒪᓗ ᖃᓄᐃᒻᒪᑦ 
ᑕᐃᒫᒃ ᑮᓇᐅᔭᖃᖅᑎᑕᐅᒃᑲᓐᓂᕐᓂᕐᖏᓛᒃ 
ᕿᑎᕐᒥᐅᑦ ᐃᓕᓐᓂᐊᕐᕕᖓᓐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᓕ ᐃᓗᓕᑯᓘᔭᖏᑦ 
ᖃᔅᓯᕌᕐᓂᐊᕐᒪᖔᑕ ᓯᕿᕐᓂᕐᒧᑦ ᓯᕿᓐᓂᖅᑐᕈᑏᑦ 
ᐃᖃᓗᖕᓂ. ᓄᑖᕐᒧᑦ ᐱᖁᑎᕐᔪᐊᕐᒧᑦ ᑭᓯᐊᓂ 
ᐅᖃᐅᑎᔪᓐᓇᑦᑎᐊᖅᑕᕋᓗᐊᒃᑲ ᒪᓕᒐᓕᐅᖅᑏᑦ 
ᕿᑎᕐᒥᐅᑉ ᓇᑉᐸᖅᑎᖅᑕᕈᑎᖓ. ᑕᐃᒫᒃ 
ᓯᕿᓐᓂᖅᑐᖏᓐᓂᖅᓴᓂᒃ ᖃᐅᒻᒪᖅᑯᑎᖃᕈᓐᓃᕐᒪᑦ. 

ᓯᕿᓂᕐᒧᑦ ᑮᓇᐅᔭᐃᕈᑕᐃᔪᑦ ᑭᓯᐊᓂ 
ᐱᓕᕇᓐᓇᕋᓱᖕᓂᐊᖅᐳᒍᑦ 
ᑮᓇᐅᔭᖅᑐᒃᑲᓐᓂᖏᓐᓂᕐᒥᒃ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒃᑲ ᐱᔾᔪᑎᖃᕐᒪᑕ ᐃᖃᓗᖕᓂ ᓯᕿᓂᕐᒧᑦ 
ᐆᒻᒪᖅᑯᑎᖃᕈᓐᓇᕐᓂᖓᓂᒃ ᐃᓕᓐᓂᐊᕐᕕᐅᑉ 
ᐊᖏᒡᓕᒋᐊᖅᑕᐅᓂᖓᑕ ᑲᓱᖅᑎᑦᑐᒪᖕᒪᒍ 
ᕿᑎᕐᒥᐅᑉ ᐃᓕᓐᓂᐊᕐᕕᖓᓐᓄᑦ ᐊᑕᐅᑦᑎᒃᑯᑦ.  
ᐅᒃᐱᕆᔪᓐᓇᑦᑎᐊᖏᓐᓇᒃᑯ ᖃᔅᓯᓂᒃ 
ᑮᓇᐅᔭᐃᕐᓂᕋᓗᐊᕐᒪᖔᑕ ᖃᐅᔨᒪᖏᓐᓂᖓ 
ᓯᕿᓂᕐᒧᑦ ᐃᑯᒻᒪᖅᑯᑎᓄᑦ ᐃᖃᓗᖕᓂ 
ᐃᓕᓐᓂᐊᕐᕕᖕᓄᑦ. ᒥᓂᔅᑕ ᑕᐃᒪ ᐅᖃᖅᑲᐅᑎᓪᓗᒍ 
ᑮᓇᐅᔭᖅᑐᖏᓐᓂᖅᓴᓂᒃ ᐃᓚᓕᐅᔾᔨᓂᕋᖅᑐᓂᒃ, 
ᑮᓇᐅᔭᖅᑐᖏᓐᓂᒃᑲᓐᓃᑦ 
ᐃᓱᒪᒋᔭᐅᔪᐃᓐᓇᐅᔭᕆᐊᖃᕐᒪᑕ.  
 
ᐊᐱᕆᔪᒪᑐᐃᓐᓇᖅᑐᖓ ᐱᓪᓗᒍ ᐃᖃᓗᖕᓂ 
ᐃᓕᓐᓂᐊᕐᕕᖕᓂᑦ ᓯᕿᓂᕐᒧᑦ ᐃᑯᒻᒪᖅᑯᑎᓕᐅᕈᑎ 
ᑖᓐᓇ ᖃᓄᖅ ᑮᓇᐅᔭᓂᒃ 
ᐅᑎᖅᑎᑦᑎᔾᔪᑕᐅᑎᒋᓚᐅᖅᐸ ᓯᕿᓂᕐᒧᑦ? 
ᐊᐱᕆᔪᖓ ᓲᖃᐃᒻᒪ 
ᐃᓚᐅᓕᔾᔭᐅᓯᒪᔭᕆᐊᖃᕐᓂᓚᐅᕐᒪᑕ ᕿᑎᕐᒥᐅᑦ 
ᐃᓕᓐᓂᐊᕐᕕᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᐅᖃᖅᑲᐅᖏᑦᑐᖅ 
ᑎᒍᒥᐊᖏᓐᓇᒥᒋᒡᒎᖅ ᒫᓐᓇ. ᑖᒃᑯᐊ 
ᑮᓇᐅᔭᖅᑐᕐᓂᕆᓚᐅᖅᑕᖏᑦ ᐃᖃᓗᖕᓂ 
ᐃᓕᓐᓂᐊᕐᕕᖕᒥ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 
ᐅᖃᐅᑎᒋᐊᕋᕕᖓ.  
 
ᑖᒃᑯᐊ ᐱᖁᑎᕐᔪᐊᕗᑦ 
ᑮᓇᐅᔭᖅᑐᖃᑦᑕᕐᓂᕆᓚᐅᖅᑕᖏᑦ ᑖᒃᑯᐊ 
ᐋᖅᑭᒃᓯᔾᔪᑕᐅᓪᓗᑎᒃ ᑮᓇᐅᔭᖅᑐᕐᓂᕆᓚᐅᖅᑕᖏᑦ 
ᓯᕿᓂᕐᒧᑦ ᐃᑯᒻᒪᖅᑯᑎᓂᒃ. ᑕᕝᕙᓂ 
ᑮᓇᐅᔭᓕᕆᔾᔪᑎᓄᑦ ᑖᒃᑯᐊ ᐃᓗᓕᑯᓘᔭᖏᓐᓂᒃ  
ᓲᕐᓗ ᖃᔅᓯᓂᒃ 

ᐊᑐᓐᖏᓐᓂᖅᓴᐅᓐᓂᕐᒪᖔᑕ ᒪᑐᒪᖓ ᑭᖑᓂᖓᒍᑦ 
ᑐᓂᔪᓐᓇᕐᓂᐊᖅᑕᕋ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᐊᑦᑎᐊᖅ 
ᓂᓪᓕᓵᓚᐅᖅᑎᓪᓗᖓᐃᓛᒃ ᑕᐃᒃᑯᐊ 
ᓴᓇᒋᐊᖃᖅᑐᐃᑦ ᑕᐃᒪ ᖃᐅᔨᒪᑦᑎᐊᕋᑦᑕ ᐊᒥᓲᖕᒪᑕ 
ᐊᒻᒪ ᖃᐅᔨᒪᓪᓗᓯ.  
 
ᑕᐃᔅᓱᒪᓂ ᒥᓂᔅᑕ ᓴᖅᑭᔮᓚᐅᖅᑎᓪᓗᒍ 
ᑲᑎᒪᔨᕋᓛᖑᑎᓪᓗᑕ ᓅᕖᕝᕙ 2018, 
ᐅᑭᐅᖑᓕᖅᑐᖅ ᐊᑕᐅᓯᐸᓗᒃ, 2018-ᖑᑎᓪᓗᒍ. 
ᑖᒃᑯᐊ ᖃᐅᔨᓴᖅᑕᐅᓚᐅᕐᒪᑕᐃᓛᒃ 2019-2020 
ᑕᒪᒃᑯᐊ ᐊᑭᑐᔪᓄᑦ ᑮᓇᐅᔭᓄᑦ ᐱᓕᕆᑎᓪᓗᑕ. 
ᑖᓐᓇ ᒥᓂᔅᑕ ᓇᓗᓇᐃᔭᑦᑎᐊᓚᐅᕐᒪᑦ 8-ᖑᖕᒪᑕᒎᖅ. 
ᖃᐅᔨᒫᓂᒃᑐᒡᒎᑦ ᑕᐃᔅᓱᒪᓂ ᐊᕐᕌᒍᑦ 
ᐊᑕᐅᓯᐅᓕᖅᑐᖅ ᖄᖏᖅᓯᒪᓕᖅᑐᖅ. 
ᖃᐅᔨᒫᓂᓚᐅᕐᒪᑕ 8-ᖑᔪᐃᑦ ᓄᓇᓕᖕᓂ ᐃᓐᓇᕐᓄᑦ 
ᐃᓕᓴᕐᕖᑦ ᓇᓂᑐᐃᓐᓇᖅ ᓄᓇᕗᓕᒫ., 
ᓴᓇᔭᐅᒋᐊᖃᓪᓚᕆᒃᑐᐃᒡᒎᖅ ᐅᕝᕙᓘᓐᓃᑦ 
ᐊᓯᔾᔨᖅᑕᐅᒋᐊᖃᖅᑐᑦ ᓇᓗᓇᐃᕌᓂᓚᐅᕐᒪᑕ 
ᐊᕐᕌᓂᐅᓚᐅᖅᑐᖅ 2018.  
 
ᑕᐃᒪᓖᓛᒃ ᑕᒡᕙᓂ 2020-21-ᒥ ᐊᑭᑐᔫᑎᑦ ᑖᒃᑯᐊ 
ᐅᖃᐅᓯᕆᑎᓪᓗᑎᒍᑦ 
ᓇᓗᓇᐃᔭᖅᓯᒪᔪᖅᑕᖃᖏᑦᑎᐊᕐᒪᑦ ᐅᖅᓴᒡᕕᒃᓴᐃᑦ 
ᐊᓯᖏᓐᓂᒃ ᑕᒡᕙᓂ ᑮᓇᐅᔭᐃᑦ ᐊᑑᑎᖃᕐᓂᐊᖅᑐᓂᒃ 
ᓴᓇᔭᐅᒃᑲᓐᓂᕆᐊᕈᑎᒃᓴᐃᑦ ᐅᕝᕙᓘᓐᓃᑦ  
ᐊᓯᔾᔨᕆᐊᕈᑎᒃᓴᐃᑦ ᐅᕝᕙᓘᓐᓃᑦ ᑕᕝᕙᓂ 
ᑕᓪᓕᒪᐅᔪᓂᒃ ᓯᕗᓂᒃᓴᒧᑦ ᕿᒥᕐᕈᐊᕈᑎᐅᔪᓂᒃ 
ᐊᑭᑐᔪᓄᑦ ᐱᑕᖃᓐᖏᒻᒪᑕ. ᑖᓐᓇ ᐊᐱᖅᑯᑎᒋᕙᕋ 
ᐃᒃᓯᕙᐅᑖᖅ. ᖃᓄᐃᒻᒪᑦ ᑕᐃᒪᓐᓇᐃᓕᖓᕙ? 
ᖁᔭᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᖁᐊᓴ. 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᖅᓱᒍ ᑖᓐᓇ 
ᒪᓕᒐᓕᐅᖅᑎᐅᖃᑎᕗᑦ ᑕᒪᔅᓱᒥᖓ ᐊᐱᖅᓱᕐᒪᑦ. 
ᑕᐃᒪ ᒥᓂᔅᑐᓐᖑᕋᑖᕋᒪ ᓯᓚᑦᑐᖅᓴᕐᕕᒃᑯᓐᓄᑦ.  

ᑖᒃᑯᐊ ᐃᖅᑲᓇᐃᔭᖅᑎᒃᑲ ᐅᖃᐅᑎᓚᐅᖅᓯᒪᒐᒃᑭᑦ 
ᑕᒪᒃᑯᐊ ᓄᓇᓕᕋᓛᑦ ᓯᓚᑦᑐᖅᓴᕐᕕᖁᑎᖏᓐᓂᒃ 
ᓵᖓᓂᖅᓴᐅᔪᒪᓂᕋᖅᓱᖓ. ᐅᑉᓗᒥᒧᑦ 
ᐅᖃᕈᓐᓇᖅᐳᖓ ᑖᒃᑯᐊ ᐱᔭᕆᑐᔫᖕᒪᑦ. ᓄᓇᕗᑦ 
ᐊᖏᔫᓪᓗᓂᓗ, ᑕᒪᒃᑯᐊᓗ ᐊᑭᑐᕙᒃᓱᑎᒃ 
ᖃᖓᑕᔾᔪᑏᑦ ᐃᓚᓐᓂᒃᑯᓪᓗ ᑎᖕᒥᓲᑦ 
ᓈᒻᒪᓈᖃᑦᑕᖏᓐᓂᑯᖏᓐᓄᑦ ᐱᓕᕆᐊᕆᔭᕋᓗᐊᕗᑦ. 
ᑎᓴᒻᐸᒥ ᑕᒡᕙᓂ ᐅᑭᐅᕐᒥᒃ ᑖᓐᓇ 
ᐱᐊᓂᖕᓂᐊᖅᑕᕗᑦ ᓇᓕᐊᒃ ᕿᒥᕐᕈᐊᕐᓂᕆᔭᕗᑦ 
ᑕᒪᒃᑯᓂᖓ ᐃᓕᓐᓂᐊᕐᕕᖁᑎᑦᑎᓐᓂᒃ ᑭᓯᐊᓂ 
ᑕᒪᒃᑯᐊᑦᑕᐅᖅ ᐊᑭᑐᔫᑎᓄᑦ ᐸᕐᓇᓕᕌᖓᑦᑕ 
ᒐᕙᒪᒃᑯᑦ ᓯᓚᑦᑐᖅᓴᕐᕕᒃᑕᐅᖅ ᑖᒃᑯᓂᖓ 
ᑎᒍᒥᐊᖅᑎᓂᒃ ᑮᓇᐅᔭᓂᒃ ᑐᒃᓯᕋᓲᖑᖕᒥᖕᒪᑦ 
ᐊᒥᓲᑎᓪᓗᒋᑦ. ᐅᖃᕈᓐᓇᖅᐳᖓ ᐃᒃᓯᕙᐅᑖᖅ 
ᐃᓛᓐᓂᒃᑯᑦ ᐱᑦᓯᕋᕐᓇᖃᑦᑕᖏᒻᒪᑦ 
ᐱᔪᒪᔭᕋᓗᐊᑦᑎᓐᓂᒃ ᐱᓲᖑᖏᑦᑐᒍᑦ ᑭᓯᐊᓂ 
ᓂᑉᓕᐊᖏᓐᓇᕋᓱᒃᑲᓗᐊᕐᒥᔪᒍᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᖁᐊᓴ. 
 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᒪᑦᑎᐊᕋᑦᑕᐃᓛᒃ ᑕᒪᒃᑯᐊ ᐃᓐᓇᐃᑦ 
ᐃᓕᓴᕐᕕᖏᑦ ᓄᓇᓕᖕᓃᑦᑐᓂᒃ 
ᐃᑲᔫᑎᖃᓪᓚᕆᒃᑲᓗᐊᕐᒪᑕ ᑕᒪᒃᑯᐊ 
ᓴᓇᕙᓐᖏᑦᑐᐃᑦ ᓴᓇᓂᕐᒧᑦ ᑐᕌᕈᑎᓪᓚᕆᐅᖕᒪᑦ. 
ᑖᓐᓇ ᐃᑲᔫᑎᓪᓚᕆᐅᖕᒪᑦ. ᑕᐃᒪᓐᓇᐃᑎᓪᓗᒍ 
ᐃᓂᖃᑦᑎᐊᕆᐊᖃᕐᒪᑕ. ᑎᖕᒥᓲᖅ 
ᐊᑭᑐᕙᒃᑲᓗᐊᖅᑎᓪᓗᒋᓂᓛᒃ ᑕᒪᒃᑯᐊᓕ ᒐᕙᒪᒃᑯᑦ 
ᐱᔭᒃᓴᒥᓂᒃ ᑲᔪᓰᓐᓇᖅᐸᖕᒪᑕ ᑭᓯᐊᓂ 
ᑕᐃᒪᓐᓇᐃᒻᒪᑦ.  
 

ᑕᐃᒪ ᐊᐃᑉᐸᖓ ᐊᐱᖅᑯᑎᒋᓂᐊᓕᕐᒥᔭᕋᐃᓛᒃ 
ᑖᒃᑯᐊ. ᑕᕝᕙᓂᑦᓴᐃᓐᓇᖅ ᓄᕙᒻᐸ 2018-ᖑᑎᓪᓗᒍ 
ᑕᐃᑦᓱᒪᓂ ᑲᑎᒪᔨᕋᓛᓂᒃ ᓵᖓᓃᑎᓪᓗᑎᑦ ᑖᒃᑯᐊ 
ᐳᓚᕋᓐᓂᐊᕐᓂᕋᓚᐅᕐᒪᑕᐃᓛᒃ ᓄᓇᓕᓕᒫᓄᑦ 
ᖃᐅᔨᓴᓪᓚᕆᓕᕐᓗᑎᒃ ᓄᓇᓖᑦ ᐃᓐᓇᐃᑦ 
ᐃᓕᓴᕐᕕᖁᑎᖏᑦ ᖃᓄᐃᓕᖓᓪᓚᕆᖕᒪᖔᑕ. ᑕᐃᒪ 
ᑐᓴᖅᓯᒪᐸᓘᔭᕋᓗᐊᖅᑐᒍᑦ ᐳᓚᕋᑕᐅᓯᒪᔪᐃᑦ ᑭᓯᐊᓂ 
ᑕᒪᕐᒥᓕᒫᖅ ᑖᒃᑯᐊ ᓄᓇᓖᑦ ᐳᓚᕋᑕᐅᓯᒪᓕᖅᐹᑦ 
ᐊᒻᒪᓗ ᖃᖓᓪᓚᕆᒃ ᑕᐃᒪ ᓂᕆᐅᓇᕋᔭᖅᐸ 
ᖃᓄᐃᓕᖓᓂᖏᓐᓂᒃ ᐅᓂᒃᑲᐅᑎᒥᒃ 
ᓴᖅᑭᑦᑎᑦᑎᓛᕐᓂᐊᕐᓂᔅᓯᓐᓂᒃ. ᖃᖓ 
ᓂᕆᐅᓇᕋᔭᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᓇᑦᓯᖅ. 
 

ᐊᖓᔪᖅᑳᖅ ᐸᑎ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ ᖁᔭᓐᓇᒦᖅᐸᕋᓗ ᑖᓐᓇ 

ᐊᒃᓱᕈᕈᑎᖃᕐᒪᑦ ᑕᒪᒃᑯᓂᖓ ᓯᓚᑦᑐᖅᓴᕐᕕᖕᓂ. 
ᑕᐃᒪ ᑎᓴᒻᐸᒥ ᑕᒡᕙᓂ ᐅᑭᐅᕐᒥᒃ ᑖᒃᑯᐊ 
ᑐᒃᓯᕌᕆᔭᖓ ᐅᕙᑦᑎᓐᓄᑦ ᐅᓂᒃᑳᕐᕕᐅᔪᒫᖅᑐᒍᑦ 
ᑖᒃᑯᐊ ᓄᓇᓕᓕᒫᑦ ᖃᓄᐃᑦᑑᓂᕆᔭᖏᓐᓂᒃ. 
ᐃᒡᓗᖁᑎᕗᑦ ᐃᓕᓐᓂᐊᕐᕕᕗᑦ ᑕᒪᒃᑯᐊ ᐃᓇᓄᑦ 
ᓄᓇᓖᓪᓕ ᐅᕐᓂᖃᑦᑕᖅᑕᒃᑲ. ᐊᖏᖃᑎᒋᓪᓚᕆᒃᑕᕋ 
ᑖᓐᓇ ᐃᒃᓯᕙᐅᑖᖅ. ᑕᒪᒃᑯᐊ ᓯᓚᑦᑐᖅᓴᕐᕕᕗᑦ 
ᓵᓐᖓᔭᕆᐊᖃᓪᓚᕆᒃᑕᕗᑦ. ᑕᒪᓐᓇᓗ ᒥᓂᔅᑑᓂᓐᓂ 
ᐱᓕᕆᐊᕆᓇᓱᒡᔪᐊᖏᓐᓇᓚᖓᔭᕋ.  ᐊᐅᓱᐃᑦᑐᕐᓗ 
ᐊᒻᒪ ᑎᑭᕋᕐᔪᐊᖅ ᓄᑖᑯᓗᖕᒥᒃ ᐱᖃᕐᒪᑕ. 
ᓄᑖᑯᓗᖕᓂᒃ ᐱᖃᓕᕌᖓᑕ ᐃᒃᓯᕙᐅᑖᖅ, 
ᓄᓇᓕᓕᒫᖅ ᓴᕆᒪᓱᓲᖑᖕᒪᑦ 
ᒪᑭᑕᔮᕐᓂᖅᓴᐅᓲᖑᓪᓗᑎᒡᓗ. 
ᐃᓕᓐᓂᐊᕆᐊᕈᒪᒃᑲᓐᓂᕐᓂᖅᓴᐅᓕᖃᑦᑕᖅᓱᑎᒃ 
ᓇᓗᓇᓐᖏᑦᑐᖅ. ᑕᒪᓐᓇ ᑕᑯᔪᒥᓇᕐᒪᑦ 
ᐱᓕᕆᐊᕆᔭᕘᒐᓗᐊᖅ ᐱᔭᕆᑐᖕᒪᑦ ᑭᓯᐊᓂ. 
ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᖁᐊᓴ. 
 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᓇᓗᓇᓐᖏᑦᑐᖅ ᐱᔭᕆᑐᔪᐃᑦ ᑭᓱᓕᒫᑦ 
ᐱᔭᕆᑐᓲᖑᒐᓗᐊᕐᒪᑕ ᑭᓯᐊᓂ ᒥᓂᔅᑕᐅᑎᓪᓗᑎᑦ 
ᑕᒪᒃᑯᐊ ᓇᓕᐊᒃ ᐱᒋᐊᖃᓪᓚᕆᖕᓂᖏᑦ 
ᐊᒃᓱᕉᑎᒋᖃᑦᑕᖅᑕᑎᑦ ᖃᐅᔨᒪᔭᕋᓗᐊᕋ. 
ᐊᒃᓱᕈᒃᑲᓐᓂᖁᑐᐃᓐᓇᕋᓗᐊᖅᐸᒋᑦ. 
 

ᑕᐃᒪ ᑖᒃᑯᐊ ᓇᓗᓇᐃᔭᑦᑎᐊᖅᓯᒪᖕᒪᓂᓛᒃ ᒪᑯᐊ 
ᐊᑦᑕᕐᓇᕆᐊᖃᓐᖏᓪᓚᕆᖕᒪᑕ ᐃᓕᓐᓂᐊᕐᕕᖁᑎᕗᑦ, 
ᐃᓐᓇᐃᑦ ᐃᓕᓴᕐᕕᖏᑦ. ᑕᑯᖃᑦᑕᖅᓯᒪᓪᓗᑕᓗ 
ᐊᑦᑕᕐᓈᕿᔪᓂᒃ ᐃᓚᖏᓐᓂᒃ. ᑕᐃᓐᓇ ᓴᓂᕋᔭᒃ 
ᐱᕐᔪᐊᖑᑎᒋᓗᐊᖅᖢᒍ ᐊᔾᔨᓯᓐᖑᐊᑐᐃᓐᓇᖅᐸᕋ. 
ᐃᖅᑲᐃᒪᑦᑎᐊᕋᒪ ᑖᓐᓇ ᐅᒃᑯᐊᖓ ᐊᖕᒪᔪᖃᓗᐊᒧᑦ 
ᐅᑭᐅᒃᑯᑦ ᐱᖅᓯᖅᑎᓪᓗᒍ ᐃᓗᒻᒧᑦ ᐊᐱᖃᑦᑕᕐᒪᑦ. 
ᐊᐱᖃᑦᑕᓚᐅᖅᓯᒪᖕᒪᑦ. 
ᖃᓄᐃᓕᖓᓪᓚᕆᓕᕋᓗᐊᕐᒪᖔᑦ ᒫᓐᓇ 
ᑕᐅᑐᖑᐊᖓ...ᐃᓛᒃ, ᖃᐅᔨᒪᓗᐊᖏᒃᑲᓗᐊᖅᑕᕋ 
ᑭᓯᐊᓂ ᑕᒪᔾᔭᐅᖃᑦᑕᕐᒪᑕ. ᑖᓐᓇ 
ᐊᔾᔨᓯᓐᖑᐊᕈᑎᑐᐃᓐᓇᖅ, ᐃᒃᓯᕙᐅᑖᖅ, ᓴᓂᕋᔭᒃ. 
ᐊᒻᒪ ᓇᓗᓇᖏᑦᑐᖅ ᑕᒪᒃᑯᐊ ᐊᓯᖏᑦ 
ᑕᐃᒪᓐᓇᐃᐸᓗᒃᑐᒃᓴᐅᒋᕗᑦ ᓄᑕᐅᖏᑦᑑᖕᒪᑕ. 
ᑐᓴᖃᑦᑕᖅᓯᒪᒐᑦᑕ 19, ᑕᐃᓐᓇᒎᖅ 
ᓄᑕᐅᓐᖏᓛᖑᖅᑰᖅᑐᖅ 1970-ᒥᐅᖅᑰᖅᑐᖅ 
ᑐᖔᓂᓗᑭᐊᖅ ᓴᓇᔭᐅᓚᐅᖅᓯᒪᖕᒪᑦ. ᐃᒻᒪᖄ 
ᐊᒡᕕᓕᒡᔪᐊᕐᒥᐅᕙᓪᓚᐃᔪᐃᓐᓇᖅ ᑰᒑᕐᔪᖕᒥ. 
 

ᑕᐃᒪ ᐆᒥᖓ ᐊᐱᖅᑯᑎᖄᕐᔪᒍᒪᓕᕐᒥᔪᖓᐃᓛᒃ 
ᐅᕙᓂ ᐅᒡᓚᖅᑎᓪᓗᑕ ᓇᓗᓇᐃᖅᑲᐅᒐᕕᑦ ᐊᕐᕕᐊᑦ, 
ᑭᒻᒥᕈᑦ, ᖁᕐᓗᖅᑑᖅ, 



ᓇᒡᒐᔾᔭᐅ, ᐅᑐᐱᕆ 28, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

4071 

ᓇᐅᔮᑦ. ᑖᒃᑯᐊ ᐅᖅᓴᒡᕕᒃᑖᕐᓂᐊᕐᒪᑕᒎᖅ. ᑖᒃᑯᐊᓕ 
ᐊᓯᖏᑦ ᓄᑕᐅᖏᑦᑐᒃᓴᔭᐅᖕᒥᖕᒪᑕ ᐅᖅᓴᒡᕕᖏᑦ. 
ᑖᒃᑯᐊ ᖃᓄᐃᓐᖏᑦᑎᐊᕐᒪᑕᖃᐃ ᑕᐃᔭᐃᖏᖦᖤᖅᐳᑦ 
ᑕᒡᕙᓂ 2020-21-ᒧᑦ ᑐᕌᖓᔪᓂᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅᓗ. ᐃᒃᓯᕙᐅᑖᖅ, ᑕᒪᒃᑯᐊ 
ᐊᓯᔾᔨᕆᐊᖃᓗᐊᖅᑕᕗᑦ ᑕᒡᕙᓂ ᐊᑭᑐᔫᑎᓂᒃ 
ᑐᒃᓯᕌᕆᔭᕗᑦ. ᑕᐃᒃᑯᐊᑦᑕᐅᖅ ᕿᒥᕐᕈᐊᖅ 
ᓇᓗᓇᖏᑦᑐᑦ ᑎᑭᑕᐅᖃᑦᑕᕈᒫᕐᒥᔪᑦ. ᐃᒃᓯᕙᐅᑖᖅ, 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ 
ᓄᓇᓖᓂᓛᒃ ᑕᐅᑐᖃᑦᑕᕐᒪᑕ ᑕᕝᕘᓇ 
ᑏᕖᒃᑰᖅᐸᒃᑲᑦᑕᐃᓛᒃ ᑕᐅᑐᖃᑦᑕᕐᒪᑕ. ᑕᐃᒪ 
ᓂᕆᐅᓪᓚᕆᖕᒪᑕ ᑕᐃᒪᓐᓇ 
ᐅᖃᐅᔾᔭᐅᑐᐃᓐᓇᖅᖢᓂ, “ᐄ, ᖃᑯᒍᑭᐊᖅ ᑕᐃᒪ 
ᐅᐸᓛᕋᓗᐊᖅᐳᖅ.” ᐃᒪᓐᓇᐃᓕᖓᑎᓪᓗᒍ ᑕᒪᒃᑯᐊ 
ᓄᓇᓖᑦ ᓂᕆᐅᖕᓂᖏᑦ ᐃᒃᐱᖕᓇᖃᑦᑕᖅᑑᒐᓗᐊᑦ.  
 
ᑭᓯᐊᓂ ᐆᒥᖓ ᑭᖑᓪᓕᖅᐹᕆᓕᕐᓗᒍᖃᐃ, 
ᐃᒃᓯᕙᐅᑖᖅ, ᑕᐃᒪ ᓴᓂᕋᔭᖕᒧᑦ ᐅᑎᑐᐃᓐᓇᕋᒪ 
ᓴᓂᕋᔭᒡᓕ ᐅᕙᓂ ᓇᓗᓇᐃᖅᑕᐅᓯᒪᖏᑦᑑᒐᓗᐊᖅ, 
ᖃᐅᔨᒪᕚ ᒥᓂᔅᑕ ᑖᓐᓇ ᐃᒡᓗᕐᔪᐊᖁᑎᖓ ᐃᓛᒃ, 
ᐃᓐᓇᐃᑦ ᐃᓕᓴᕐᕕᖓᑦ ᖃᓄᐃᓕᖓᓪᓚᕆᖕᒪᖔᑦ 
ᑐᑭᓯᔪᒪᑐᐃᓐᓇᖅᐳᖓ. ᖃᐅᔨᒪᒐᒃᑯ 
ᓄᑕᐅᖏᓪᓚᕆᓚᐅᕐᒪᓂᓛᒃ ᐊᒻᒪᓗ ᒪᑐᐃᖓ. ᐃᓛᒃ, 
ᑖᓐᓇ ᐅᒃᑯᐅᖓ ᓇᐅᕈᓗᓪᓚᕆᐅᓚᐅᖅᓯᒪᖕᒪᑦ. 
ᑖᓐᓇ ᓴᓂᕋᔭᖕᒥ ᐅᖃᖅᑲᐅᑎᓪᓗᖓ 
ᓄᑕᐅᓐᖏᑦᑐᓪᓚᕆᐊᓘᖃᑦᑕᕐᒪᑕ.  
ᑖᓐᓇ 1988-ᒥ ᓴᓇᔭᐅᓚᐅᖅᓯᒪᔪᑦ ᑖᒃᑯᐊ ᐃᒃᑯᐊ 
ᓴᓈᓂᒃᓯᒪᔪᕈᓗᐃᑦ trailor-ᖑᓂᕋᖅᑕᐅᔪᑦ  
ᑕᐃᒪᓐᓇᐃᑦᑐᒧᑦ ᓴᓇᓯᒪᖕᒪᑕ 
ᓄᑕᐅᓐᖏᓪᓚᕆᒃᖢᓂᓗ.  
 
ᖃᓄᐃᓕᖓᖕᒪᖔᑦ ᑖᓐᓇ 
ᖃᓄᐃᓕᔭᐅᓂᐊᕐᒪᖔᓪᓘᓐᓃᑦ ᐅᕙᓂ 
ᑕᐃᔭᐃᓯᒪᓐᖏᒻᒪᑦ. ᑕᒡᕙᓂᖃᐃ ᐃᒻᒪᖄ $1.5 
ᒥᓕᐊᓐ ᐃᓗᐊᓂ ᑖᓐᓇ ᓴᓇᔭᕆᐊᖃᕐᓂᖅᐸᑦ 
ᑕᐃᑲᓃᓐᓃᐊᖅᐹ ᐅᕝᕙᓘᕝᕙ ᖃᓄᐃᓕᖓ-ᐃᒻᒪᖄ 
ᓯᕗᓪᓕᖅᐹᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᓐᓇᕐᓂᕈᒪ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᒐᕙᒪᓕᕆᔨᒃᑯᑦ ᓄᓇᓕᖕᒥ 
ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᐱᓕᕆᖃᑎᒋᕙᒃᑲᑦᑎᒍ 
ᐅᓇ ᓄᓇᓕᖕᒦᑦᑐᖅ ᐃᒪᓐᓇᐃᑦᑐᖅ 
ᐋᖅᑭᒃᑕᐅᔭᕆᐊᖃᖅᑐᖅ ᐅᒃᑯᐊᖓᓘᓐᓃᑦ ᐱᓗᒍ, 
ᐅᖃᐅᓯᕆᔭᖓᑕ. ᑕᐃᒃᑯᐊ ᐱᓕᕆᖃᑎᒋᕙᒃᑲᑦᑎᒍᑦ 
ᓴᓇᖁᔨᒑᖓᑕ ᓴᓇᒋᐊᕌᖓᑕ ᑕᒪᒃᑯᐊ 
ᓴᓇᔭᐅᔭᕆᐊᖃᓗᐊᖅᑐᐃᑦ ᐱᓕᕆᐊᖑᕙᒃᑐᐃᑦ 
ᐃᒃᓯᕙᐅᑖᖅ. ᑭᓯᐊᓂᓕ ᑖᓐᓇ ᓴᓂᕋᔭᖕᒥ 
ᕿᒥᕐᕈᐊᕐᓂᕆᓯᒪᔭᕗᑦ ᐅᖃᖅᓯᒪᔫᒐᓗᐊᑦ 
ᕿᒥᕐᕈᐊᖅᑕᐅᔾᔪᑎᖓᑕ ᖃᐅᔨᓴᖅᑕᐅᓂᖓ ᐱᐅᔪᖅ. 
ᒪᑭᒪᓂᖓ ᖃᐅᔨᓴᖅᑕᐅᓂᖓ ᐱᐅᔪᖅ. 
ᐅᖅᑰᓴᐅᑎᖃᕐᕕᖓ ᓈᒻᒪᒃᖢᓂ ᐊᒻᒪ 
ᓴᕕᒐᔭᕈᓘᔭᖏᑦ ᓈᒻᒪᖕᓂᕋᖅᑕᐅᓪᓗᑎᒃ, ᑕᒪᒃᑯᓂᖓ 
ᐱᖃᐅᖅᑐᒍᑦ ᓄᓇᓕᒫᓄᑦ ᕿᒥᕐᕈᐊᖅᓯᒪᐸᓗᒃᑐᒍᑦ 
ᑭᓯᐊᓂ ᐃᑎᔪᒃᑲᓐᓂᕐᒥᒃ ᑕᒪᒃᑯᐊ 
ᕿᒥᕐᕈᐊᒃᑲᓐᓂᕆᐊᖃᕋᑦᑎᒍᑦ.  
 
ᑕᐃᓐᓇᓕ ᐅᒃᑯᐊᖓᑦ ᖃᓄᐃᓪᓚᕆᖕᒪᖔᑦ 
ᐅᓂᒃᑳᕐᕕᐅᓚᖏᓐᓇᒪ ᒪᓕᒐᓕᐅᖅᑎᓗᒍ ᓴᓂᕋᔭᖕᒥ 
ᑕᒫᓃᖃᑦᑕᕋᔭᕐᒪᑦ  
ᐅᓂᒃᑳᕐᕕᐅᓚᐅᖏᓐᓇᒪ. ᒪᓕᒐᓕᐅᖅᑎᓗ ᓴᓂᕋᔭᖕᒥ 
ᑕᒫᓃᖃᑦᑕᕋᓗᐊᕐᒪᑦ ᐅᓂᒃᑳᕐᕕᐅᓚᐅᓐᖏᓐᓇᒪ ᓱᓕ 
ᑕᐃᔅᓱᒧᖓ ᑭᓯᐊᓂ ᖃᐅᔨᒋᐊᖅᑕᐅᑎᑦᑐᒫᖅᐸᕋ 
ᑖᒃᑯᓄᖓ ᐃᖅᑲᓇᐃᔭᖅᑎᑦᑎᓐᓄᑦ. 
ᐊᓯᔾᔨᕆᐊᖃᖅᐸᑦ ᐊᓯᔾᔨᖅᑕᐅᓚᖓᕗᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᖁᐊᓴ, ᐱᔭᕇᖅᐲᑦ? ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 
ᑕᐅᑐᒃᓱᒍ ᑎᑎᕋᖅᓯᒪᔪᖅ ᐱᖓᓱᓂᒡᒎᖅ 
ᑐᑦᑕᕐᕕᓪᓚᑦᑖᓂᒃ ᓄᓇᕗᑦᒥ ᐱᖃᕐᒪᑦ ᐊᒻᒪ 25-ᓂᒃ 
ᐃᓐᓇᓄᑦ ᐃᓕᓐᓂᐊᕐᕕᖕᓂ 25-ᓂᒃ 
ᐃᓕᓐᓂᐊᕐᕕᖕᓂᒃ ᐃᓐᓇᓄᑦ ᐊᒻᒪᑦᑕᐅᖅ ᑖᒃᑯᐊ 
ᐅᖃᖅᓯᒪᓪᓗᑎᒃ ᑮᓇᐅᔭᕐᒧᑦ ᐆᒃᑐᕈᑕᐅᔪᑦ 2020-21 
ᑎᑭᔅᓱᒍ ᐊᑐᕐᓂᐊᕐᒪᑕᒎᖅ $1.5 ᒥᓕᐊᓐ 
ᑲᔪᓰᓐᓇᖅᑐᓄᑦ ᐋᖅᑭᒋᐊᖅᑕᐅᔭᕆᐊᖃᖅᑐᓄᑦ. 
ᖃᓄᕐᓕ ᑐᑭᓯᔪᒪᔪᖓ ᑕᒪᒃᑯᐊ ᓱᓇ 
ᓯᕗᒡᒍᔾᔨᔾᔪᔾᔭᐅᓂᐊᕐᒪᖔᑦ ᐊᒻᒪ ᓱᓇ 
ᑭᖑᕙᕆᐊᖅᑎᑕᐅᓂᐊᕐᒪᖔᑦ? ᖃᓄᖅ 
ᑐᓐᖓᕝᕕᖃᕐᒪᖔᖏᑦᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᑕᐅᑐᓐᖏ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᔅᓱᒪ ᑐᒡᓕᕐᒪ ᑭᐅᒋᐊᕈᒪᖕᒪᒍ 
ᑭᐅᑎᑦᑐᓐᓇᕈᕕᐅᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯ. ᒥᔅᑕ ᓱᕕᒐ. 
 
ᓱᕕᒐᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᒪᒃᑯᐊ 
ᓯᕗᓪᓕᐅᑎᑕᐅᒐᓱᐊᖃᑦᑕᖅᑐᐃᑦ 
ᓇᓗᓇᐃᖅᑕᐅᓯᒪᔪᐃᑦ ᐅᓂᒃᑲᐅᑕᐅᖃᑦᑕᖅᑐᐃᓪᓗ. 
ᒥᓂᔅᑕ ᐅᓂᒃᑳᖅᑲᐅᒻᒥᖕᒪᑦ ᑲᑐᔾᔨᖃᑎᖃᖃᑦᑕᖅᑐᒍᑦ 
ᐊᓯᖏᓐᓂᒃ ᐱᓕᕆᕝᕕᐅᔪᓂᒃ ᐅᒃᑑᑎᒋᓪᓗᒍ ᑖᒃᑯᐊ 
ᓄᓇᓕᖕᓂ ᒐᕙᒪᓕᕆᔨᒃᑯᑦ. ᐃᓅᑐᓐᖏᒃᑲᓗᐊᖅᓱᑕ 
ᐃᑲᔪᖅᑕᐅᑦᓯᐊᖅᑲᑦᑕᖅᓯᒪᒐᑦᑕ ᑕᐃᒃᑯᓄᖓ 
ᐊᑦᓱᐊᓗᒃ ᖁᔭᓕᔪᒍᑦ ᓇᓗᓇᐃᖅᓯᕙᓪᓕᐊᑎᓪᓗᑕᓗ 
ᓯᕗᓂᑦᑎᓐᓂ ᑕᒪᒃᑯᐊ ᓇᓗᓇᐃᖅᑕᐅᒋᐊᖃᕐᓂᖏᑦ 
ᑎᑎᕋᖅᐸᓪᓕᐊᒻᒥᔭᕗᑦ ᑲᑐᔾᔨᖃᑎᒋᓪᓗᒋᑦ 
ᐃᖅᑲᓇᐃᔭᖃᑎᖏᑦ ᓴᓇᖃᑎᖏᑦ.  
 
ᑕᒪᒃᑯᐊ ᓇᓗᓇᐃᖅᑎᑕᐅᕙᓪᓕᐊᑎᓪᓗᒋᑦ 
ᓯᕗᒧᐊᖅᐸᓪᓕᐊᒐᓱᐊᕐᒥᔭᕗᑦ ᕿᓚᒥᑲᐅᑎᒋ 
ᓴᓇᔭᐅᒍᓐᓇᖅᐸᑕ ᓇᓗᓇᐃᖅᑕᐅᑦᓯᐊᕐᓗᑎᒃ. 
ᐱᓕᕆᑦᓯᐊᕋᓱᐊᕐᓂᐊᖅᑲᕗᑦ ᐃᓛᒃ 
ᐱᓕᕆᑲᐅᑎᒋᓇᓱᐊᕐᓂᐊᖅᑲᕗᑦ 
ᐊᑭᑐᔫᑎᐅᓂᐊᖅᐸᑕ ᑕᕝᕗᑎᒎᓇᖅ 
ᓂᕈᐊᖅᑕᐅᒋᐊᖃᖅᐸᑕ ᓴᖅᑭᑎᒐᓱᐊᕐᒥᔭᕗᑦ 
ᐊᖅᑯᑎᖏᑎᒍᑦ ᑖᒃᑯᐊ ᐸᕐᓇᐅᑎᐅᓲᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓱᕕᒐ. 
ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᑭᖑᓪᓕᖅᐹᕆᓂᐊᖅᑕᕋ ᒪᑯᐊ ᖃᕋᓴᐅᔭᓕᕆᓂᖅ 
ᐊᑐᖅᑕᐅᕙᓪᓕᐊᑐᐃᓐᓇᓕᕐᒪᑕ ᐊᒻᒪᓗ 
ᐃᓕᓐᓂᐊᕈᑕᐅᕙᓪᓕᐊᑐᐃᓐᓇᓕᖅᖢᑎᒃ ᐊᒻᒪᓗ 
ᐅᑯᐊ ᓇᐃᓴᐅᑏᑦ ᕿᒥᕐᕈᓇᒃᖢᒋᑦ 

ᖃᕋᓴᐅᔭᓕᕆᓂᒃᑰᖅᑐᑦ ᑕᒪᒃᑯᐊᒎᖅ  
ᓱᑲᑦᑐᕕᒡᔪᐊᕌᓘᖕᒪᑕ ᐊᒻᒪᓗ ᓯᓚᑦᑐᖅᓴᕐᕕᒃᑯᓐᓄᑦ 
ᐊᖑᒻᒪᑎᔭᐅᔪᓐᓇᐃᓪᓕᓪᓗᑎᒃ. ᑕᐃᒃᑯᐊ $300,000 
ᑐᒃᓯᕌᕆᔭᐅᔪᐃᑦ 2020-ᒥ ᖃᓄᐃᑦᑐᓂᒃ 
ᐱᖁᑎᕐᔪᐊᓂᒃ ᓱᓇᒃᑯᑖᓂᒡᓘᓐᓃᑦ 
ᓂᐅᕕᕋᓱᖕᓂᐊᖅᐱᓯ? ᖁᔭᓐᓇᒦᒃ, ᐊᒻᒪᓗ ᑖᓐᓇ 
ᑭᖑᓪᓕᖅᐹᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᑕᐅᑐᓐᖏ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᖅᖢᒍᓗ ᑖᓐᓇ 
ᐊᐱᖅᑯᑎᒋᖕᒪᒍ. ᐊᖑᒻᒪᑎᔪᓐᓇᕋᓱᒍᑎᓕᒫᕗᑦ 
ᑕᒪᒃᑯᐊ ᐱᓕᕆᐊᕆᓇᓱᖃᑦᑕᖅᑕᕗᑦ. ᑐᖏᓕᕐᒪ 
ᑕᒪᓐᓇ ᐅᖃᐅᓯᕆᒃᑲᓐᓂᕈᓐᓇᖅᑕᖓ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᓱᕕᒐᖅ. 
 
ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᐊᒻᒪᓗ ᖁᔭᓐᓇᒦᒃ ᑕᒪᓐᓇ ᐊᐱᖅᑯᑎᒋᒐᖕᓂ. 
ᓄᓇᓕᖕᓄᐊᖅᑕᖅᑎᓪᓗᑕ ᐃᖃᓇᐃᔭᖅᑏᑦ ᐊᒻᒪ 
ᐊᓯᖏᑦ ᒐᕙᒪᒃᑯᑦ ᐱᓕᕆᕕᖏᓐᓄᑦ ᐱᓕᕆᕖᑦ 
ᑲᑎᒪᔨᕗᓪᓗ ᐅᔾᔨᕆᔾᔫᒥᖃᑦᑕᓚᐅᖅᑕᕗᑦ ᑕᐃᒃᑯᐊ 
ᓄᑕᐅᓐᖏᓗᐊᖅᑐᐊᓘᓂᖏᓐᓂᒃ ᐅᐊᔭᓅᖅᑐᑦ 
ᖃᕋᓴᐅᔭᐃᑦ ᐱᓗᐊᖅᖢᒋᑦ ᓲᕐᓗ 
ᓄᑕᐅᓐᖏᓗᐊᖅᑐᑦ ᐊᓐᓄᕌᒃᑯᕕᖕᓃᑦᑐᑦ 
ᓄᑖᓐᖑᕆᐊᖅᑎᑕᐅᓚᐅᖅᓯᒪᓐᖏᑦᑐᓪᓗ ᐊᑯᓂᐊᓗᒃ. 
ᑕᒪᒃᑯᐊ ᐅᔾᔨᕆᑲᐅᑎᒋᓚᐅᖅᑕᕗᑦ 
ᕿᒥᕐᕈᓇᒃᖢᑎᒃᑯᓪᓗ ᑕᒪᒃᑯᐊ ᐱᑐᒃᓯᒪᐅᑏᑦ 
ᖃᕆᓴᔭᐃᑦ ᓴᓇᕐᕈᑏᓂᓚᒃ, ᓄᑕᓐᖑᕆᐊᕐᓂᐊᕐᒪᑕ 
ᐊᒻᒪᓗ ᐊᖑᒻᒪᑎᔾᔫᒥᓗᑎᒃ ᒪᑯᓄᖓ  
ᐊᑐᖅᑕᐅᕙᐃᓪᓕᐊᔪᑦ ᑕᒪᓂ ᓄᓇᕗᒻᒥ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ,  

ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐋᖁᐊᒃ. 
 
ᐋᖁᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᑉᓗᒃᑯᑦ ᒥᓂᔅᑕ ᐊᓴᒻᕙᓕ, ᓴᓇᖃᑎᒌᑦ. 
 
ᐊᐱᖅᑯᑕᐅᕌᓂᒃᑑᔫᒐᓗᐊᖅ ᐊᐱᖅᑯᑎᒋᔭᐅᔪᖅ. 
ᑕᐃᒪ ᓄᑖᓐᖑᖅᑎᑦᑎᓂᐊᕌᖓᑕ ᐊᒻᒪᓗ ᑕᒪᒃᑰᓇ 
ᖃᐅᔨᒪᓯᒪᒐᒪ, ᓄᓇᓕᑉᑎᓐᓂᓪᓕ ᐃᒡᓗᔪᐊᕐᒥᓂᓕ, 
ᓄᑖᓐᖑᖅᑎᕆᓚᐅᖅᑐᖅ ᐃᒻᒪᖃ 1960-ᒥ. ᑕᒫᓂ 
ᐃᒡᓗᕐᔪᐊᓕᐅᖅᑕᐅᓚᐅᖅᓯᒪᔪᖅ 
ᐃᓱᒪᑐᐃᓐᓇᖅᓯᒪᔪᖓᓕ, ᑖᒃᑯᐊ ᖃᑯᒍᓕ 
ᐱᐊᓂᒃᑕᐅᒐᔭᕐᒪᖔᑦ. ᐃᒻᒪᖃ ᐅᖅᓱᖅᑑᒥᐅᑕᐃᑦ 
ᐃᓚᔭᐅᒐᔭᖅᐹᑦ ᐊᒻᒪᓗ ᓄᑖᕐᒥᒃ ᓄᑖᕐᒥᒡᓗᓐᓃᑦ 
ᐃᒡᓗᕐᔪᐊᖅᑖᕆᐊᑐᒐᔭᖅᐹᑦ? ᐊᒻᒪᓗ ᖃᓄᕐᓕ 
ᐅᖓᓯᒃᑎᒋᒐᔭᖅᐸ ᐱᐊᓂᒃᑕᐅᖏᒃᑲᓗᐊᖅᑎᓪᓗᒍ 
ᑖᒃᑯᐊ ᓄᑖᓐᖑᖅᑎᑕᐅᓃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐋᖁᐊᖅ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, 
ᐱᐊᓂᒃᑕᐅᓯᒪᔫᒐᓗᐊᖅ ᑖᓐᓇ ᓄᑕᓐᖑᖅᑎᑕᐅᓂᖓ 
ᐊᒻᒪᓗ ᑖᒃᑯᐊᓪᓗ ᓄᓇᓕᖕᓂ ᑖᒃᑯᐊᑦᑕᐅᖅ 
ᓇᓗᓇᐃᔭᖅᓯᒪᒐᑎᒃ ᐊᒻᒪᓗ ᑖᒃᑯᐊ ᐃᒻᒪᖃ 
ᑕᒪᒃᑯᓂᖓ ᐱᔭᐅᔭᕆᐊᖃᖅᑐᓂᓗ ᑕᒪᒃᑯᓂᖓ 
ᐃᓕᓴᖅᓯᓯᒪᒋᐊᖃᕐᓂᐊᖅᑐᒍᑦ ᑭᖑᓪᓖᑦᑑᒐᓗᐊᒥᒃ 
ᐃᒻᒪᖃ. ᑕᒪᐃᑕ ᐱᔭᕆᐊᖃᕋᑦᑎᒍ ᐊᒻᒪᓗ ᑮᓇᐅᔭᓗ 
ᐃᓱᒪᒋᓪᓗᒍ ᑭᓯᐊᓂᒃᑕᐅᖅ ᐱᒋᐊᕐᕕᒋᓂᐊᖅᑕᒃᑯᑦ 
ᑕᒪᒃᑯᐊ ᓄᓇᓕᖕᒥᐅᑕᓄᑦ ᐱᔭᐅᔭᕆᐊᖃᓛᖑᔪᑦ 
ᐱᓗᐊᖅᑐᒥᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᐊᑕᐅᓯᕐᒥᒃᑕᐅᖅ ᒥᔅᑕ ᑭᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕ 
ᑐᓐᖓᓱᓪᓕ ᐃᑲᔪᖅᑎᒋᔭᐃᓪᓗ.  
 

ᐃᒃᓯᕙᐅᑖᖅ, ᐆᒥᖓ ᐊᐱᖅᑯᑎᖃᕈᒪᓪᓗᖓ 
ᒥᓂᔅᑕᒧ. ᑕᐃᑲᓂ 2020-2021 
ᐊᑭᑐᔪᖅᑐᕈᑎᒋᔭᑦᑎᓐᓂ $8.5 ᒥᓕᐊᓂᒃ 
ᓴᓇᐅᒐᒃᓴᖅᑕᖃᕐᒪᑦ ᕿᑎᕐᒥᐅᑦ ᐃᓗᐊᓂ. ᒫᓐᓇᓕ 
ᑕᐃᓐᓇ ᖃᓄᐃᑦᑑᓕᖅᐸ ᓴᓇᐅᒐᐅᔪᖅ ᖃᑯᒍᓗ 
ᐱᐊᓂᒡᕕᒃᓵ ᓂᕆᐅᓇᖅᑰᖅᐸ? ᖁᔭᓐᓇᒦᒃ, 
ᐃᒃᓯᕙᐅᑖᓕᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᕿᓐᖑᖅ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐃᒃᓯᕙᐅᑖᖅ 
ᖁᔭᓐᓇᒦᒃ, ᐊᐱᕆᖕᒪᓪᓗ ᖁᔭᓐᓇᒦᒃ. ᐃᒃᓯᕙᐅᑖᖅ 
ᑖᓐᓇ ᑮᓇᐅᔭᖅ $8.5 ᒥᓕᐊᓐ ᓈᒻᒪᓈᖅᓯᒪᔪᖅ ᐊᒻᒪ 
ᑭᖑᕙᓯᓐᖏᒃᓱᑕ ᓈᒻᒪᓈᑦᑎᐊᖅᑐᒍᑦ ᑕᐃᓐᓇ 
ᓴᓇᔭᐅᓂᖓᓂᒃ ᕿᑎᕐᒥᐅᓃᑦᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 
ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐱᐊᓂᒃᐸᑦ ᐃᓱᒪᒋᔭᐅᓂᐊᖅᐸᑦ ᓄᓇᓖᑦ? 
ᐃᒃᓯᕙᐅᑕᓖᒃ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᕿᓐᖑᖅ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᑕᐃᓐᓇ ᐅᖅᓱᖅᑐᕐᒥᐅᑕᖅ 
ᒪᓕᒐᓕᐅᖅᑎ ᐊᐱᖅᓱᕋᑖᕐᒪᑦ ᑕᒃᓱᒪ ᒥᒃᓵᓄᑦ. 
ᑕᒪᒃᑯᐊ ᕿᒥᕐᕈᐊᖅᑕᐅᑦᑎᐊᒃᑲᓐᓂᓚᐅᖅᑳᖅᑎᓪᓗᒋᑦ 
ᓯᓚᑦᑐᖅᓴᕐᕕᖁᑎᕗᑦ ᓄᓇᓖᑦ ᓄᓇᕘᒥ. ᑕᐃᒃᑯᐊ 
ᐱᒋᐊᖃᕐᓂᖅᐹᖑᔪᐃᑦ 
ᐱᓕᕆᐊᕆᕙᓪᓕᐊᔪᒪᓪᓗᑎᒍᑦ ᐃᓱᒪᒃᓴᖅᓯᐅᖅᓯᒪᔪᖅ 
ᐃᓛᒃ ᓄᓇᓕᒃ ᐱᒋᐊᖅᑳᕐᕕᐅᓂᐊᕐᒪᖔᑦ ᓱᓕ 
ᑐᑭᓯᐅᒪᓐᖏᓐᓇᑦᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᕿᓐᖑᖅ.  

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒃᑯᐊ 
ᑐᑭᓯᓐᓇᒃᓯᑉᐸᑦ ᐃᓕᑦᑐᖃᕐᕕᓕᕆᔨᒃᑯᑦ ᐱᓕᕆᔩᓐᓄᑦ 
ᑐᓴᖅᓯᖅᑕᐅᔪᒫᒐᓗᐊᖅᑯᒍᑦ ᐃᓱᒪᕗᖓ, 
ᐃᒃᓯᕙᐅᑕᓖᒃ.  
 
ᐊᓯᐊᓅᖔᕐᓗᖓᑦᑕᐅᖅ ᐆᒧᖓ ᓯᑉᑎᒻᕙ 9, 2019-
ᖑᑎᓪᓗᒍ ᒐᕙᒪᒃᑯᑦ ᑐᓴᖅᓰᓯᒪᕗᑦ ᑕᐃᒃᑯᓄᖓ 
ᐅᔭᕋᓐᓂᐊᖅᑏᑦ ᒥᒃᓵᓄᑦ ᓇᑉᐸᖅᓯᔪᒪᓪᓗᑎᒃ 
ᑕᐃᑲᓂ ᑲᖏᕐᖠᓂᕐᒥ. ᑖᓐᓇ ᐱᔾᔪᑎᒋᓪᓗᒍ, 
ᓯᓚᑦᑐᖅᓴᕐᕕᒃᑯᑦ ᑕᐃᑯᖓ 
ᐃᓕᓐᓂᐊᕐᕕᒃᓴᐅᓇᔭᖅᑐᒧᑦ ᓇᑉᐸᒃᓯᒃᐸᑕ ᑖᒃᑯᐊ 
ᒐᕙᒪᒋᔭᖅᑯᑦ. ᓯᓚᑦᑐᖅᓴᕐᕕᒃᑯᑦ ᐱᓕᕆᕝᕕᒋᔭᐃᑦ 
ᐃᓱᒪᖃᖅᓯᒪᕙ ᑕᐃᑉᓱᒪ ᒥᒃᓵᓄᑦ 
ᖃᓄᐃᓕᐅᕐᓂᐊᕈᑎᒃᓴᒥ’ᓂᒃ, ᒥᓂᔅᑕ ᐅᖃᕈᓐᓇᖅᐸ 
ᑖᑉᓱᒧᖓ? ᖁᔭᓐᓇᒦᒃ, ᐃᒃᓯᕙᐅᑕᓖᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᕿᓐᖑᖅ. ᒥᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᒃᑯᐊ ᓱᓕ 
ᐅᖃᓪᓚᒡᕕᒋᕙᓪᓕᐊᓕᖅᑕᕗᑦ ᐅᔭᕋᓐᓂᐊᖅᑎᒃᑯᓪᓗ 
ᐊᒻᒪ ᐅᑯᓂᖓ ᐱᕙᓪᓕᐊᔪᓕᕆᔨᒃᑯᓪᓗ ᐊᒻᒪ 
ᐃᓄᓕᕆᔨᒃᑯᑦ ᐃᓛᒌᓄᑦ ᒥᓂᔅᑕ ᐱᓕᕆᕝᕕᒋᔭᖓᑦ 
ᐅᖃᓪᓚᖃᑎᒋᕙᓪᓕᐊᓕᖅᑕᕗᑦ ᓱᓇᒥᒃ 
ᐃᓗᓕᖃᓪᓚᕆᓛᕐᒪᖔᑦ ᑖᓐᓇ ᐅᖃᐅᓯᕆᓚᐅᖅᑕᕗᑦ 
ᓰᑏᕝᕙ 9-ᒥ ᐱᑕᖃᕆᐊᖃᓪᓚᕆᒃᑐᒍᑦ ᓄᓇᕘᒥ 
ᑕᐃᒪᐃᑦᑐᒥᒃ. ᐃᒃᓯᕙᐅᑖᖅ, ᖁᔭᓐᓇᒦᒃ. ᐃᓛᒃ, 
ᐃᓗᓕᒃᓴᖏᑦ ᐅᓂᒃᑳᕐᕕᐅᓯᒪᑦᓯᐊᓕᕈᑦᑕ 
ᑐᓴᖅᑎᑦᑎᔪᒫᕆᕗᒍᑦ ᑕᕝᕗᖓ ᐃᒡᓗᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᕿᓐᖑᖅ. 
 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᓇᑉᐸᒐᐅᔪᒃᓴᖅ ᑲᖏᖅᖠᓂᕐᒥᑦ ᐃᕼᐅᒪᒋᔭᐅᒻᒪᑦ 
ᓇᑉᐸᒐᐅᑉᐸᑦ ᐱᐊᓂᒃᑕᐅᓂᐊᕐᒪᑦ ᑭᖑᓂᐊᒎᓕᖅᑐᖅ  
ᖃᓄᕐᓕ ᐃᓱᒪᓇᔭᖅᐸᑦ ᕼᐃᓚᒃᑐᕼᐊᕐᕕᓕᕆᔨᒃᑯᑦ 
ᓄᓇᓕᖃᓛᖑᓂᖅᑕᐅᔪᖅ ᒥᑭᓂᖅᓴᓄᑦ ᑕᐃᒃᑯᐊ 
ᐃᓕᓐᓂᐊᕈᑎᒃᓴᐅᓇᔭᖅᐹᑦ ᐅᔭᕋᓐᓂᐊᖅᑎᑦ 
ᐊᑐᐊᖃᑦᑕᖅᑕᖏᑦ ᒥᒃᓵᓄᑦ? ᐃᒃᓯᕙᐅᑕᓖᒃ, 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᒻᒪᑳ ᒫᓐᓇᐅᔪᖅ 
ᓴᓇᐅᒐᒃᓴᖅᑖᖅᑎᑦᑎ ᐅᔭᕋᒃᓯᐅᕐᕕᖕᒥ ᖃᐅᔨᒪᓂᑦ 
ᑕᒪᒃᑯᓂᖓ ᐊᐅᓚᑦᓯᔪᓂ ᑕᒪᐃᓐᓂᒃ ᓄᓇᓕᖕᓂ 
ᐊᕕᒃᑐᖅᓯᒪᔪᓂᒃ ᐊᒻᒪᓗ 
ᐱᓕᕆᐊᑎᒌᓐᓇᓱᒃᓯᒪᓂᐊᖅᑐᒍᑦ ᑖᒃᑯᐊ ᓄᓇᓖᑦ 
ᑕᒪᓐᓇ ᓯᕗᒨᖁᓗᒍ ᑕᒪᒃᑯᐊᓗ ᐅᔭᕋᓐᓂᐊᕐᓂᕐᒧᑦ 
ᐃᓕᓐᓂᐊᒐᒃᓴᓄᑦ. ᐊᑕᐅᓯᕐᒥᒃ ᑕᐃᒪ 
ᓴᓇᔪᖃᓕᖅᑑᒐᓗᐊᖅ ᑎᑎᕋᕐᕕᒋᔭᑉᑎᓐᓂ, 
ᐊᐅᓚᑦᑎᔨᐅᔪᒥᒃ ᑭᓯᐊᓂ ᐃᒪᐃᓕᐅᕈᒪᒐᑦᑕ 
ᐃᒃᓯᕙᐅᑖᓖᒃ, ᑖᒃᑯᐊ ᓄᓇᓕᓐᓂ ᑕᒪᐃᓐᓂ 
ᐊᕕᒃᑐᖅᓯᒪᔪᓄᑦ ᑕᒪᒃᑯᐊᓗ ᐃᓕᓐᓂᐊᒐᒃᓴᑦ 
ᓄᓇᕗᓕᒫᒧᑦ ᑕᒪᒃᑯᐊ ᓴᖅᑭᑦᑐᒪᓪᓗᑎᒍᑦ 
ᐅᔭᕋᓐᓂᐊᕐᓂᕐᒥ ᐃᓕᓐᓂᐊᕈᑎ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 
...ᑖᒃᑯᓄᖓ ᐃᓐᓇᐃᑦ ᐃᓕᓴᕕᒃᑯᖏᑦᑎᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 
ᐊᕼᐊᓅᖓᕐᓗᖓᓕ, ᐅᕙᓂ ᐱᒋᐊᖁᑎᒋᔮᓂ 
ᒪᑉᐱᒐᖅ ᐱᖓᓱᒋᔭᐅᔪᒥᒃ, ᑖᒃᑯᐊ ᐅᖃᖅᓯᒪ’ᒪᑦ 
ᓄᓇᒃᑯᕈᑎᓂᒃ ᓂᐅᕕᖃᑕᐅᓂᐊᕐᒪᑕ ᐊᒃᓴᓪᓘᑎᓂᒃ 
ᑕᐃᒃᑯᓂᖓ ᐊᖏᔪᓂᖃᐃ. ᐅᓇᓕ ᓇᓕᐊ’ᓂ 
ᐃᖃᓗᓐᓂ ᐅᕝᕙᓘᓐᓃᑦ ᓄᓇᓖᑦ ᐊᓯᐊᓂᒃ 
ᓄᓇᓕᖃᓛᖑᔪᓂᓪᓘᓐᓃᑦ? ᐃᒃᓯᕙᐅᑕᓖᒃ, 
ᑐᑭᕼᐃᔪᒪ’ᓗᖓ ᐊᐱᖅᑯᑎᒋᕙᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᕿᓐᖑᖅ. ᒥᓂᔅᑕ ᓇᑦᓯᖅ. 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐃᓱᒪᒋᔭᕗᑦ ᑲᖏᖅᑐᒑᐱᖕᒧᑦ  
ᓂᐅᕕᕋᔭᕐᓂᖅ ᓄᓇᓯᐅᑎᓂᒃ ᑕᐃᑲᓂ 
ᐊᑐᖅᑕᐅᓇᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒃᑯᐊ 
ᐃᓱᒪᕗᖓ ᑖᒻᓇ ᖃᓄᐃᑦᑐᒃᑯᑦ 
ᓂᐅᕕᖅᑕᐅᓂᐊᕐᒪᑦ? ᑭᖑᓂᐊᒍᑦᑕᐅᖅ ᐊᕼᐃᐊᓄᑦ 
ᑎᐊ’ᓇᐃᑦᑐᒥᒃ ᓂᐅᕕᖅᑐᖃᕈᒫᕆᕚ 
ᕼᐃᓚᒃᑐᕼᐊᕐᕕᓕᕆᔨᑯᓐᓃᖓᖅᑐᓪᓗᒍ? 
ᐃᒃᓯᕙᐅᑕᓖᒃ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᕿᓐᖑᖅ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐄ, ᓇᓗᓇᐃᖏᑦᑐᖅ 
ᐃᒃᓯᕙᐅᑖᖅ, ᓂᐅᕕᕆᐊᖃᕈᒫᕐᒥᔪᒍᑦ ᐅᑭᐅ 
ᐃᓚᖓᓂᒃ ᓄᓇᒃᑰᕈᑏᑦ ᑕᒪᒃᑯᐊ 
ᓄᑕᐅᖏᓕᕙᓪᓕᐊᖏᓐᓇᓲᖑᖕᒪᑕ. 
ᓂᐅᕕᕆᐊᖃᕈᒫᕐᒥᔪᒍᑦ ᓇᓗᓇᖏᑦᑎᐊᖅᑐᖅ 
ᓇᓕᐊᖕᓄᑦ ᓄᓇᓕᖕᓄᑦ. ᒫᓐᓇ ᐅᖃᕐᓂᖅ 
ᓇᓗᓇᑦᑎᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ 
ᐃᓐᓇᐃᑦ ᐃᓕᓴᕐᕕᖏᑦ ᐅᖃᐅᓯᐅᓕᕌᖓᑕ 
ᐅᖃᖅᓯᒪᓪᓗᓂ ᐅᖃᐅᓯᐅᓯᒪᓪᓗᓂ ᒥᓂᔅᑑᑉ 
ᐅᖃᐅᓯᕆᔭᖏᓐᓂ. ᑖᒃᑯᐊ ᓄᓇᕗᑦ 
ᓯᓚᑦᑐᖅᓴᕐᕕᒃᓴᒃᑯᑦ ᐱᓕᕆᖃᑎᖃᖅᓯᒪᓂᐊᕐᒪᑕ 
ᑖᒃᑯᐊ ᐃᓐᓇᐃᑦ ᐃᓕᓴᐃᕕᖓᓂᒃ ᐱᔪᒪᔭᖏᓐᓂᒃ 
ᐱᔭᕆᐊᖃᖅᑕᖏᓐᓄᓪᓗ. ᑐᑭᓯᐅᒪᒐᒪᓕ ᓱᓕ 
ᑕᒪᓐᓇ ᑲᔪᓯᓯᒪᕚ? ᓱᓕ ᐱᔭᕇᖅᑕᐅᓯᒪᓐᖏᓛᑦ 
ᐱᐊᓂᒃᑕᐅᓯᒪᓐᖏᑉᐹ ᖃᓄᐃᓕᕐᒪᖔᓪᓗ 
ᐃᒡᓗᕐᔪᐊᖅ ᑖᓐᓇ ᓇᓗᓇᐃᔭᖅᑕᐅᖁᓪᓗᒍ 
ᖃᖓᐅᑎᓪᓗᒍᓗ ᑕᒫᓂ ᐱᓕᕆᐊᖑᒋᐊᓚᐅᖅᐸ  

ᓴᓇᔭᐅᒋᐊᓚᐅᖅᐸ? ᐊᒃᑑᕙ 2019-ᒥ ᐅᑉᓗᒥ  
ᒫᓐᓇᐅᖕᒪᑦ, ᖃᖓ ᐱᒋᐊᓚᐅᖅᐸ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑎᓴᒻᐸ 19-ᒥ ᐱᐊᓂᓪᓗᐊᕋᔭᖅᑐᑦ 
ᐃᒃᓯᕙᐅᑕᓖᒃ. ᑕᐃᒪ ᒥᓂᔅᑐᓐᖑᖅᑎᓪᓗᖓ ᓄᓇᕗᑦ 
ᓯᓚᑦᑐᖅᓴᕐᕕᖕᒧᑦ, ᑖᒃᑯᐊ ᓯᕗᓪᓕᐅᑎᓇᓱᓕᓚᐅᕋᒃᑯ 
ᐊᒻᒪᓗ ᑖᒃᑯᐊ ᐃᓐᓇᕐᓂᒃ ᓄᓇᓕᖕᓂ ᐃᓕᓴᐃᕖᑦ 
ᑕᐃᑲᓐᖓᑦ ᐱᒋᐊᕐᓗᒍᑦᑕᐅᖅ. ᑖᒃᑯᐊᑦᑕᐅᖅ ᐄ, 
ᐃᓱᒪᒋᓂᐊᕐᒥᔭᕗᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 
ᖃᖓᐅᑎᓪᓗᒍ ᐱᒋᐊᓚᐅᖅᐸ ᑖᓐᓇ ᐱᔭᒃᓴᖅ, 
ᖃᖓᐅᑎᓪᓗᒍ ᐱᒋᐊᓚᐅᖅᐸ ᑕᖅᑭᐅᔪᒥᒃ ᖃᖓ 
ᐅᑭᐅᖑᔪᒥᒃ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᖅᑲᐅᒪᔪᖓ ᑭᓯᐊᓂ 
ᒥᓂᔅᑐᓐᖑᑐᐊᕋᒪ ᑕᒪᓐᓇ ᐊᑐᓕᖁᔭᐅᓗᒍ ᐊᒻᒪ 
ᖃᐅᔨᓴᖁᓪᓗᒋᑦ ᑕᒪᒃᑯᐊ ᓄᓇᓕᖕᓄᑦ ᐃᓕᓴᕐᕕᖏᑦ 
ᐱᓕᕆᐊᕆᓚᐅᖅᑕᕗᑦ ᓄᕙᒻᐳᒥᖃᐃ ᐊᕐᕌᓂ 
ᑕᒫᓂᕈᔪᖃᐃ ᓄᕙᒻᐸᐅᑉ ᐊᑐᓕᓵᖅᑎᓪᓗᒍ ᐊᕐᕌᓂ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᒪᐃᓐ. 
 
ᒪᐃᓐ; ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ 
ᒥᓂᔅᑐ ᐊᒻᒪᓗ ᑖᓐᓇ ᐃᓱᒪᒋᑐᐃᓐᓇᓚᐅᕋᒃᑯ 
ᑕᒪᓐᓇ ᓯᕗᐊᒍᑦ ᑕᒪᓐᓇ ᐱᓕᕆᐊᕆᓇᓱᒋᓚᐅᕋᒃᑯᑦ 
ᒥᓂᔅᑐᓐᖑᕐᓂᐊᓵᕋᑖᖅᑎᓪᓗᑎᓪᓗ 

ᐃᒻᒪᖄ ᑖᓐᓇᖃᐃ ᓇᓗᓇᐃᔭᖅᑕᐅᔪᓐᓇᑦᑎᐊᖅᐸ 
ᓄᕙᒻᐸ 2018-ᒥ ᐱᒋᐊᖅᑕᐅᓚᐅᖅᐹ ᐅᕝᕙᓗ 
ᓯᕗᐊᒍᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑕᓖᒃ, ᖃᓄᖅ ᐅᑎᕐᕕᒋᓂᖅ 
ᐊᔪᕋᔭᕋᒃᑯ ᐱᒋᐊᕐᓂᐊᓵᖅᑎᓪᓗᒍ 
ᒥᓂᔅᑐᖑᓕᓵᖅᑎᓪᓗᒍ ᑭᓯᐊᓂ ᒥᓂᔅᑐᓐᖑᕋᒪ ᐃᒪᖄ 
ᑖᒃᑯᐊ ᓯᕗᓪᓕᐅᑎᖃᑕᐅᓇᓱᒃᓯᒪᔭᕋ. ᑕᒪᒃᑯᐊ 
ᐊᔭᐅᖅᑐᕋᓱᒃᖢᒋᓪᓗ ᑕᒃᑯᐊ ᓄᓇᓕᖕᓂ ᐃᓐᓇᐃᑦ 
ᐃᓕᓐᓂᐊᕐᕕᒃᓴᖏᓐᓄᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ ᒥᓂᔅᑑ. ᐃᒪᖄ ᐅᑭᐅᖅ ᐊᑕᐅᓯᓪᓗᐊᕐᒥᒃ 
ᑕᒪᓐᓇ ᐱᓕᕆᐊᕆᔭᐅᓯᒪᓕᕐᒪᑦ ᖃᐅᔨᓴᖅᑕᐅᓂᖏᑦ 
ᑖᒃᑯᐊ ᓄᓇᓕᖕᓂᑦ ᐃᓐᓇᕐᓄᑦ ᐃᓕᓴᕐᕕᖏᑦ.  
 
ᖃᐅᔨᓴᐅᑦ ᐃᖏᕐᕋᑐᐃᓐᓇᕋᑖᕐᖓᑦ, 
ᐅᔾᔨᖅᓱᖁᔨᑐᐃᓐᓇᖅᐳᖓ, ᖃᐅᔨᓴᐅᑎᒐ 
ᐃᖏᕐᕋᑐᐃᓐᓇᕋᑖᕐᖓᑦ ᐊᐱᕆᕇᖅᑎᓪᓗᖓ, ᑕᐃᒪ 
ᐃᓚᒋᐊᒐᓛᕈᓐᓇᕈᕕᐅᒃ. 
 
ᐊᕐᕌᓂ ᒥᓂᔅᑕ ᔪᐊᓇᓯ ᐅᖃᓚᐅᖅᓯᒪᖕᒪᑦ 
ᒫᓐᓇᐅᔪᖅ 2018, 8-ᖑᓚᐅᖅᓯᒪᖕᒪᑕ ᑖᒃᑯᐊ 
ᓄᑖᓐᖑᖅᑎᑕᐅᔭᕆᐊᓖᑦ ᓄᓇᓕᖕᓂ ᐃᓐᓇᐃᑦ 
ᐃᓕᓐᓂᐊᕐᕕᖏᓐᓂ ᐊᒻᒪᓗ ᐊᖏᔪᒥᒃ ᑕᒫᓐᖓᑦ 
ᒫᓐᓇᐅᔪᒥᒃ ᑮᓇᐅᔭᓂᒃ ᐸᕐᓇᐅᑎᓂᒃ ᐱᑕᖃᓐᖏᒻᒪᑦ. 
ᑕᐃᒪᓐᓇ ᐊᔪᕐᓇᕋᔭᓐᖏᑉᐸ ᑖᒃᑯᐊ ᐊᖏᓂᖅᐹᖑᔪᑦ 
ᓄᑖᓐᖑᖅᑎᑕᐅᔭᕆᐊᓖᑦ ᐃᒻᒪᖄ 2021 
ᐊᐅᔭᐅᑎᓪᓗᒍ ᐱᒋᐊᕆᐊᖃᖅᑰᕐᒪᑦ. ᑖᒃᑯᐊ 
ᑐᓐᖓᑎᒋᓪᓗᒍ ᑮᓇᐅᔭᕐᓗ ᑖᒃᑯᐊ ᐸᕐᓇᐅᑎᓄᑦ 
ᑕᒪᓐᓇᖃᐃ ᐅᖃᐅᖅᑕᐅᔪᓐᓇᖅᐸ ᓱᓕᕐᒪᖔᑦ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓇᑦᓯᖅ.  
 

ᐊᖓᔪᖅᑳᖅ ᐸᑎᖅ ᓇᑦᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᑉᓱᒪ ᑭᐅᓂᐊᕐᒪᒍ 
ᑐᖓᓕᕐᒪ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᓱᕕᒐᖅ. 
 
ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ ᐊᐱᕆᔪᓐᓇᕋᑖᕐᒥᒐᕕᑦ. ᑕᐃᒪᓕ 
ᐱᐊᓂᒍᒪᒐᔭᖅᑕᕗᑦ ᐃᒻᒪᖄ ᑖᒃᑯᐊ 
ᐊᒥᓱᒻᒪᕆᐊᓗᐃᑦ. ᐄ, ᖃᐅᔨᒪᔭᕋᓗᐊᕋ 
ᐃᓕᑕᕆᓯᒪᔭᕋᓗᐊᕋ ᐊᒻᒪᓗ ᑖᒃᑯᐊ ᑮᓇᐅᔭᐃᑦ 
ᐊᑭᑐᔪᖅᑑᑎᑦ ᑕᐅᑐᒃᓱᒋᑦ ᐃᒻᒪᖄ 
ᐸᕐᓇᐅᑎᒨᕐᓂᐊᕐᒪᖔᑕ ᐅᕝᕙᓘᓐᓃᑦ ᑕᒡᕗᖓ 
ᒪᓕᒐᓕᐅᕐᕕᒃᑰᕐᓂᐊᕐᒪᖔᑕ. ᑭᓯᐊᓂ ᐅᖃᕐᓂᖅ 
ᒫᓐᓇ ᐊᔪᖅᓯᒪᒐᒪ ᑭᓯᐊᓂ ᑖᒃᑯᐊ ᐱᐊᓂᒐᓱᒃᓯᒪᔪᑦ 
ᑕᒪᒃᑯᐊ ᐃᓕᑕᕆᓯᒪᓇᓱᖕᓂᐊᖅᑕᕗᑦ ᐊᒻᒪᓗ 
ᓯᕗᒻᒨᖅᑎᒐᓱᒃᓯᒪᓂᐊᖅᑕᕗᑦ ᐊᒻᒪᓗ ᑕᕝᕗᖓ 
ᐸᕐᓇᐅᑎᒃᑯᓪᓗ ᐱᐊᓂᒐᓱᒃᓯᒪᓂᐊᖅᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓱᕕᒐᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ 
ᓄᑖᓐᖑᖅᑎᑕᐅᓂᐊᖅᑑᖅ ᐅᕝᕙᓘᓐᓃᑦ ᑖᒃᑯᐊ 
ᓄᓇᓕᖕᓂ ᐃᓐᓇᐃᑦ, ᑕᐃᒪ ᐱᑕᖃᓐᖏᒻᒪᓪᓗᓐᓃᑦ 
ᐸᕐᓇᐅᑎᒥᒃ ᑕᑯᓯᒪᓐᖏᓐᓇᒪᓘᓐᓃᑦ. ᑕᐃᒪ 
ᐊᐱᖅᑯᑎᒋᓂᐊᖅᑕᕋ ᑐᒡᓕᖓ. ᑖᒃᑯᐊ ᐱᔭᒃᓴᐃᑦ 
ᑎᑭᑐᐊᖅᐸᑕ ᓯᕗᓕᖅᐹᒥᒃ ᐸᕐᓇᐅᑎᒋᔭᐅᒐᔭᖅᐹ 
ᑭᖑᕙᕆᐊᕈᑕᐅᑐᐃᓐᓇᕐᓂᐊᕐᒪᑦ ᐊᒻᒪᓗ 
ᓄᑖᖑᑎᖅᑎᕆᔭᑦ ᑕᒪᓐᓇ 
ᑭᖑᕙᕆᐊᖅᑕᐅᑐᐃᓐᓇᕆᐊᖃᕐᒪᑦ. (ᑐᓵᔨᑎᒍᑦ) 
ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᓐᓇ ᐃᓕᖅᑯᓯᖓ  
ᑕᒪᓐᓇ ᐃᓕᖅᑯᓯᕆᔮ ᓯᕗᓪᓕᕐᒥᒃ 
ᐸᕐᓇᐅᑕᐅᔪᒫᖅᑐᖅ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒻᒪᓗ 
ᐅᖃᕈᒪᑐᐃᓐᓇᖅᑐᖓ ᑕᒪᓐᓇ ᐃᓱᒪᒋᔭᖃ, 
ᑐᐊᕕᕐᓇᖅᑐᖅ ᑕᒪᓐᓇ ᐱᔭᐅᔭᕆᐊᖃᒻᒪᕆᒃᑐᖅ 
ᑐᐊᕕᕐᓇᖅᑐᒃᑯᑦ ᑖᒃᑯᐊ ᓄᓇᓕᖕᓂ ᐃᓕᓴᐃᕐᕖᑦ 
ᐃᓐᓇᕐᓄᑦ ᐊᒻᒪᓗ ᑖᒃᑯᐊ ᓄᖅᑲᕈᑕᐅᕚᓪᓕᕐᒪᑕ 
ᓂᖃᐃᑐᕐᓂᕐᒧᑦ ᓄᖅᑲᖅᐸᓪᓗ ᑕᐃᑯᓈᕋᔭᕐᒪᑕ 
ᐊᑐᖅᑕᐅᑎᓪᓗᒋᑦ ᑖᒃᑯᐊ.  
 
ᑕᐃᒪ ᓄᓇᓖᑦ ᖃᓄᐃᓐᓂᖏᑦ ᒫᓐᓇᐅᔪᖅ 
ᓄᖅᑲᖔᖅᑎᑕᐅᓯ ᑭᖑᕙᕆᐊᖅᑎᑕᐅᓯᒪᔫᔮᖅᖢᑎᒃ 
ᐊᒻᒪᓗ ᓄᓇᓕᖕᒥᐅᑕᐃᑦ ᑖᒃᑯᐊ ᐃᓐᓇᐃᑦ 
ᐃᓕᓴᐃᕕᖓᑦ ᐱᑕᖃᓐᖏᓐᓂᖓᓄᑦ ᐃᓚᖏᓪᓗ 
ᐃᓂᑭᓗᐊᖅᖢᑎᒃ ᐊᒻᒪᓗ ᑕᒪᓐᓇ ᐱᒻᒪᕆᐅᒻᒪᑦ 
ᑭᓪᓕᖃᖅᑎᑦᑎᔾᔪᑕᐅᓯᒪᔪᑦ. ᑖᒃᑯᐊᓗ 
ᐱᕙᓪᓕᐊᔪᓕᕆᔨᒃᑯᓪᓗ ᐃᖢᐃᓪᓗᕈᑕᐅᓯᒪᓪᓗᑎ 
ᑖᒃᑯᐊ ᓄᓇᓕᖕᒥᐅᑕᓄᑦ ᑕᒪᒃᑯᐊ ᐃᒪᓪᓛ 
ᕿᓂᖅᓯᒪᕗᖓ ᓯᕗᒧᑦ. 
 
ᑕᒃᑯᐊ ᓯᓚᑦᑐᖅᓴᕐᕖᑦ ᓯᕗᒨᖅᓯᒪᔪᓂ ᐱᔭᒃᓴᓄᑦ 
ᑕᑯᔪᒪᒐᔭᕋᒪ. ᐊᒻᒪᓗ ᒫᓐᓇᐅᔪᖅ ᑖᒃᑯᐊ 
ᓄᓇᓕᓐᓄᑦ ᐃᓕᓴᐃᕕᒃᓴᓐᓄᑦᑕᐅᖅ ᖃᓄᖅ 
ᑎᑎᕋᐅᔭᖅᓴᖃᖅᓯᒪᕚ ᐸᕐᓇᐅᑎᖃᖅᓯᒪᕙᑦ ᓲᕐᓗ 
ᒪᕐᕉᓗᑎᒃ ᐸᐃᕆᕕᖃᕐᓗᓂ ᐊᒻᒪᓗ, ᐊᒻᒪᓗ ᖃᓄᖅ 
ᖃᓄᐃᓕᐅᕐᓂᐊᕐᓂᖓ ᑎᑎᕋᐅᔭᖅᓯᒪᔪᒥᒃ 
ᐱᖃᑕᖅᐹ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᐋᒡᒐ, ᐊᔾᔨᒌᓕᖅᑎᓯᒪᔪᒥ 
ᑎᑎᕋᐅᔭᖅᑕᐅᓯᒪᔪᖃᓐᖏᑦᑐᖅ. ᓄᓇᓕᑦᑎᒍᑦ 
ᐊᔾᔨᒌᖏᑦᑐᓂᒃ ᐃᓐᓇᐃᑦ ᐃᓕᓴᕕᖃᕐᖓᑕ ᐊᒻᒪ 
ᐃᓄᖏᓪᓗ ᖃᑦᑎᐅᓂᖏᑦ ᐊᔾᔨᒋᖓᑎᒃ. 

ᔪᓚᐃᒥ ᑕᐃᑲᓃᑦᑎᓪᓗᖓ ᐃᓐᓇᐃ 
ᐃᓕᓴᕕᖓᓃᑦᑎᓪᓗᖓ ᓄᓇᖓᓂᒃ ᓄᑖᒥᒃ 
ᓴᓇᕕᐅᔪᒻᒪᑦ ᐃᓛᒃ, ᓴᓇᕕᐅᓗᓃ ᑖᓐᓇ 
ᐃᓄᒋᐊᓐᓂᓴᒻᒪᕆᐅᒻᒪᑦ ᐊᕐᕕᐊᕐᓂ ᓄᑖᒥᒃ 
ᐱᖃᖅᑐᖅ ᒪᓕᑦᑐᒍ ᐊᖏᔫᓂᖓ, ᐃᓄᒋᐊᓐᓂᖏᑦ. 
ᑖᓐᓇ ᓇᓗᓇᐃᕆᐊᑐᐃᓐᓇᖅᑐᕋ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᓂᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᕕᑭᓐᓂᖏᑦ ᐃᓐᓇᕐᓄᑦ ᐃᓕᓴᕕᓐᓂ ᐊᕐᕕᐊᓂ 
ᑕᐃᓐᓇ ᓇᒻᒥᓂᖅ ᒥᓂᔅᑕᐅᑉ ᑕᑯᔭᒥᓂᖓ, 
ᑐᑭᓯᓯᒪᒐᒪ ᐊᑦᑐᐃᖃᑦᑕᕐᖓᑕ ᐃᓐᓇᐃᑦ 
ᐃᓕᓴᒋᐊᓕᖏᓐᓂ ᐊᓯᖏᓐᓂᓪᓗ. 
ᐅᖃᐅᓯᐅᖃᑦᑕᖅᑐᖅ ᐃᓕᓴᐃᔨᕈᕆᐅᖅᓴᔪᑦ 
ᐊᒥᕈᕆᐊᕐᔫᒥᖁᔭᐅᓪᓗᑎᒃ ᓄᓇᕗᒥ, ᐊᓪᓛᒃ 
ᑕᕝᕗᖓ ᑕᕝᕗᓐᖓᕋᓗᐊᕈᑦᑕ ᐊᑭᑐᔪᖅᑐᕈᑎᔅᓴᓄᑦ 
ᐃᓱᒫᓗᓇᖅᑐᖃᕋᔭᖅᑐᖅ ᑮᓇᐅᔭᓂᒃ. 
 
ᓯᓚᑦᑐᖅᓴᕐᕕᒃᑯᑦ ᐊᖅᑮᓯᒪᕚ ᐃᓱᒪᑖᖅᓯᒪᕚᑦ 
ᐊᐱᕆᒐᒪᐃᓛᒃ, ᓄᓇᓕᓐᓂ ᐃᓐᓇᕐᓄᑦ 
ᐃᓕᓴᖃᕐᓗᓂ ᐅᕝᕙᓘᓐᓃᑦ ᐃᓕᓴᕕᓪᓚᕆᒻᒧᑦ 
ᐅᐃᒍᔭᐅᓯᒪᓗ ᐃᓚᓕᐅᑎᔭᐅᓯᒪᓗᓂ. ᑐᑭᓯᓯᒪᒐᒪ 
ᐊᑕᐅᓯᕐᒥ ᓄᓇᓕᒻᒥ ᐃᓕᓴᕕᒻᒧᑦ ᐃᓚᓕᐅᑎᓯᒪᒻᒪᑕ 
ᐃᓚᐅᓕᔾᔨᓯᒪᒻᒪᑕ ᐃᓐᓇᕐᓄᑦ ᐃᓕᓴᕕᒻᒥ. 
(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ ᐃᒻᒥᒎᕆᐊᖃᕐᓂᖏᑦ 
ᐅᕝᕙᓘᓐᓃᑦ ᐃᓕᓐᓂᐊᕐᕕᓐᓄᑦ 
ᐊᑕᑎᑕᐅᒋᐊᖃᕐᓂᖏᑦ 
ᑐᑭᕼᐃᕈᑎᒋᒃᑲᓐᓂᕈᑎᒋᕼᐅᐊᖅᖢᒍ. ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑉᐱᕈᓱᑦᑐᒍᓪᓗᓂ 
ᐃᓐᓇᕐᓄᑦ ᐃᓕᓴᕖᑦ ᐃᓛᒃᑰᖓᔭᕆᐊᓖᑦ  
ᐃᓕᓴᕕᑐᐃᓐᓇᕐᓂᑦ 

ᐃᒻᒥᒃᑰᖓᓗᑎᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑭᖑᓪᓕᖅ 
ᐊᐱᖅᑯᑎᒐ ᐸᐃᕆᕕᓐᓂᒃ ᐱᔾᔪᑎᖃᖅᑐᖅ. 
ᐊᐱᕆᓚᐅᕐᒥᒐᒃᑯ ᒥᓂᔅᑕ ᒫᓐᓇᕈᓘᓚᐅᖅᑐᖅ 
ᒪᓕᒐᓕᐅᕐᕕᒻᒥ ᐅᖃᓚᐅᖅᑐᖅ ᑎᓴᒻᒥᐅᑎᓪᓗᒍ 
ᓯᓚᑦᑐᖅᓴᕐᕕᒻᒧᑦ ᖃᐅᔨᒋᐊᖅᑕᐅᓂᕋᓚᐅᕐᖓᒍ. 
ᓯᓚᑦᑐᖅᓴᕐᕕᖑᑯᐊ ᓇᓗᓇᐃᖅᑐᐃᒍᓐᓇᖅᑳ ᖃᑦᑎᑦ 
ᓄᓇᓕᓐᓂ ᐃᓐᓇᕐᓄᑦ ᐃᓕᓴᕖᑦ 
ᐸᐃᕆᕕᖃᐅᕐᒪᖔᑕ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓐᖏᑦᑐᖓ ᒫᓐᓇ 
ᖃᑦᑎᑦ ᐃᓐᓇᕐᓄᑦ ᐃᓕᓴᕖᑦ ᖃᑦᑎᓂᒃ 
ᐸᐃᕆᕕᖃᕐᒪᖔᑕ ᓄᓇᕗᒻᒥ. ᖃᐅᔨᒪᒐᓗᐊᖅᑐᖓ 
ᑲᖏᖅᓯᓂᕐᒥ ᐱᑕᓕᒃ ᑎᑭᕋᕐᔪᐊᒥᓗ 
ᒪᑐᐃᖓᒻᒪᖔᖅ ᓱᓖᓛᒃ ᖃᐅᔨᒪᓐᖏᒃᑲᓗᐊᖅᑐᖓ. 
ᑐᖏᓕᕋᐅᓇ ᖃᐅᔨᒪᓂᖅᓴᖅ ᑕᒪᒃᑯᓂᖓ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᓱᕕᒐᖅ.  
 
ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᑦᑕᐅᖅ ᐊᐱᖅᑯᒻᒧᑦ. ᐃᓚᖏᑦ ᑕᒪᔾᔭ 
ᐱᔭᕆᐊᑐᖃᑦᑕᖅᑐᑦ ᑎᒥᐅᔪᐃᑦ ᓄᓇᓕᓐᓂ 
ᐸᐃᕆᕕᑭᔅᓱᕋᐃᒻᒪᑕ ᐃᑲᔪᕋᓱᓲᕗᑦ 
ᐱᓕᒻᒪᒃᓴᐃᓂᒃᑯᑦ ᑮᓇᐅᔭᖃᖅᑎᑦᑎᓂᒃᑯᑦ 
ᐃᓂᔅᓴᖃᖅᑎᑦᑎᓂᒃᑯᑦ. ᐱᖓᓱᑦ ᑕᐃᒃᑯᐊ 
ᓯᓚᑦᑐᖅᓴᕐᕖᑦ ᐃᓂᖃᕐᖓᑕ ᐸᐃᕆᕕᒻᒧᑦ 
ᑐᕌᖓᑎᑕᐅᔪᓂᒃ. ᓄᓇᓕᓐᓂ ᑎᒥᐅᔪᓂᒃ  
ᐱᓕᕆᖃᑎᖃᓲᖑᔪᒍᑦ ᐊᐅᓚᑕᐅᓂᐊᕐᖓᑕ ᐊᒻᒪ 
ᑕᐃᒪᓐᓇᓪᓗᐊ ᑐᓂᓯᖃᑦᑕᓲᖑᓪᓗᑕ 
ᐊᐅᓚᑦᑎᔨᐅᔪᓄᑦ ᑕᐃᒃᑯᓄᖓ ᑎᒥᐅᔪᓄᑦ. 

ᑖᒃᑯᐊᓕ ᐃᓐᓇᕐᓄᑦ ᐃᓕᓴᕕᓐᓃᖁᓲᕗᑦ 
ᐸᐃᕆᕕᖏᑦ ᓄᑖᓂᒃ ᐃᓕᓐᓂᐊᕋᔅᓴᓂᒃ 
ᓴᖅᑮᖃᑦᑕᖁᓪᓗᒋᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓱᕕᒐᖅ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 
ᓯᓚᑦᑐᖅᓴᕐᕕᒃᑯᑦ ᑎᑎᕋᖅᓯᒪᕚ ᐅᕝᕙᓘᓐᓃᑦ 
ᐅᓂᒃᑳᖃᖅᓯᒪᕙ ᖃᑦᑎᑦ ᓄᓇᓕᓐᓂ ᐃᓐᓇᕐᓄᑦ 
ᐃᓕᓴᕖᑦ ᐸᐃᕆᕕᖃᕐᒪᖔᑕ ᐅᕝᕙᓘᓐᓃᑦ 
ᐃᓪᓗᕈᓯᖃᒃᑲᓂᕐᒥᖔᑕ ᐃᓪᓗᖏᓐᓂᒃ 
ᐊᐱᖅᑯᑎᖃᖅᑐᖓ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓇᓗᓇᐃᕐᕕᒋᑦᑎᐊᓛᖅᐸᕗᑦ ᑖᓐᓇ 
ᒪᓕᒐᓕᐅᖅᑎᐅᖃᑎᕗᑦ ᑎᑎᖅᑲᑎᒍᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᒪ’ᓇ ᒥᓂᔅᑕ. 
(ᑐᓵᔨᑎᒍᑦ) ᐱᒻᒪᕆᐅᓱᒋᒐᒃᑯᐃᓛᒃ ᐊᒻᒪ ᖁᔭᒋᔭᒃᑲ 
ᓯᓚᑦᑐᖅᓴᕐᕕᒃᑯᑦ ᐃᓚᓕᐅᔾᔨᒍᓐᓇᓂᐊᕐᖓᑕ 
ᓄᓇᓕᓐᓂ ᓄᑖᖑᔪᓃᓛᒃ ᐃᓐᓇᕐᓄᑦ 
ᐃᓕᓴᕕᓕᐅᕋᐃᒻᒪᑕ.  
 
ᐅᔭᕋᓐᓂᐊᓂᕐᒧᑦ ᐱᓕᒻᒪᒃᓴᐃᓂᖅ ᐃᓱᒪᒋᓪᓗᒍ 
ᑖᓐᓇ ᓯᓚᑦᑐᖅᓴᕐᕕᒃᑯᓐᓄᑦ ᑕᖅᑲᐅᖓ 
ᐅᖃᐅᓯᐅᓯᒪᔪᖅ ᓴᖅᑭᖅᑕᐅᓯᒪᔪᖅ ᒥᓂᔅᑕ 
ᐅᖃᓚᐅᕐᖓᑦ ᓄᑖᕉᖅ ᐅᔭᕋᓐᓂᐊᓂᕐᒧᑦ 
ᐃᓕᓴᕕᐅᓂᐊᖅᑐᖅ ᑲᖏᖅᓯᓂᕐᒥ ᓄᑖᖅ, 
ᐅᖃᐅᓯᕆᓚᐅᕐᖓᒍ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 
ᓇᒦᓐᓂᐊᕐᒪᖔᖅ ᐅᔭᕋᓐᓂᐊᓂᕐᒧᑦ 
ᓱᑯᑦᑎᐊᓃᓕᕐᒪᖔᑖ ᐸᕐᓇᓐᓂᖏᑦ ᐅᔭᕋᓐᓂᐊᓂᕐᒧᑦ 
ᐃᓕᓴᕕᔅᓴᒥ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ. (ᑐᓵᔨᑎᒍᑦ) 
ᐃᒃᓯᕙᐅᑖᖅ, ᑕᐃᒃᑯᐊ ᐃᓄᐃᑦ ᑲᑐᔾᔨᖃᑎᒌᖏᑦ 
ᓄᓇᕗᑦ ᐊᕕᑦᑐᖅᓯᒪᓂᖏᓐᓂᒃ 
ᖃᐅᔨᒋᐊᕐᕕᒋᓯᒪᔭᕗᑦ ᐊᒻᒪᑦᑕᐅᖅ ᐅᔭᕋᓐᓂᐊᖅᑏᑦ 
ᑐᓴᕈᒥᓇᖅᑐᓂᒃ ᑭᐅᖃᑦᑕᖅᓯᒪᔪᑦ ᐅᔭᕋᓐᓂᐊᖅᑎᒃᑯᑦ 
ᐃᑲᔪᕈᒪᓂᕋᖅᑐᑎᑦ ᑕᒪᑐᒧᖓ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᒪᐃᓐ.  
 
ᒪᐃ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 
ᑲᖏᖅᓯᓂᕐᒦᒃᑲᔭᖅᑐᖏᓛᒃ ᐊᒻᒪᓗ ᐸᕐᓇᑕᐅᓂᖏᑦ 
ᑭᖑᓂᐊᓄᑦ ᐅᖓᑎᒃᑲᓐᓂᐊᓄᑦ ᓯᓚᑦᑐᖅᓴᕐᕕᒃᑯᑦ 
ᓇᓗᓇᐃᖅᑐᕋᔅᓴᖃᖅᑳᑦ ᖃᓄᐃᓕᖓᓛᕐᒪᖔᖅ 
ᑖᓐᓇ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᓐᓇᖑᐊᖅᑕᕋᓕ 
ᐅᔭᕋᓐᓂᐊᓂᕐᒧᑦ ᐃᓕᓴᕕᒃ ᑲᖏᖅᓯᓂᕐᒦᓪᓗᓂ. 
ᑲᖏᖅᓯᓂᖅ ᓂᕈᐊᓚᐅᖅᓯᒪᔭᕗᑦ ᐱᔾᔪᑎᒋᓪᓗᒍ 
ᕿᑎᕈᔪᐊᓃᒻᒪᑦ ᓄᓇᕗᑉ ᐅᔭᕋᓐᓂᐊᕐᓂᖃᖅᑐᑎᓪᓗ 
ᖃᓂᒋᔭᑦᑎᐊᖓᓂ ᐊᖅᑯᑎᖃᖅᑐᓂ 
ᐅᔭᕋᓐᓂᐊᕕᒻᒧᑦ. ᑕᐃᒃᑯᐊ ᐊᕐᕌᓂᐅᕙᓪᓚᐃᔪᖏᒃᑯᐊ 
ᐱᓕᒻᒪᒃᓴᐃᖃᑦᑕᔪᔪᐃᑦ ᓄᓇᐅᑉ ᐃᑭᐊᖓᓂ 
ᐅᔭᕋᓐᓂᐊᑎᕈᕆᐅᖅᓴᓂᕐᒥᒃ 8-ᖑᕙᓪᓚᐃᓪᓗᑎᒃ 
ᑕᐃᒃᑯᐊ ᐃᓕᓐᓂᐊᖅᑎᑕᐅᔪᔪᐃᑦ 
ᐃᖅᑲᓇᐃᔮᖅᑖᖅᑎᑕᐅᓯᒪᓕᖅᑐᐃᑦ ᐊᒡᓂᑯᒃᑯᓐᓄᑦ.  
 
ᑖᓐᓇ ᓂᕈᐊᔪᔭᕗᑦ ᐱᔾᔪᑎᒋᓪᓗᒍ ᕿᑎᕈᔪᐊᓃᒻᒪᑦ 
ᐊᒻᒪ 

ᓄᓇᕗᒻᒥᐅᓂᒫᓄᑦ ᐅᐸᒐᔅᓴᐅᓪᓗᓂ. ᑖᓐᓇ  
ᐅᔭᕋᓐᓂᐊᓂᕐᒧᑦ ᐃᓕᓴᑎᑦᑎᕕᒃ ᖃᓄᓕᒫᖅ 
ᐃᓕᓴᕕᒃ ᐱᐅᑎᒐᓱᓐᓂᐊᖅᑕᕗᑦ ᐅᔭᕋᓐᓂᐊᓂᕐᒥᒃ 
ᐱᓕᕆᐊᖑᓲᓂᒃ ᑮᓇᐅᔭᓕᕆᓂᕐᒥᒃ ᐊᓪᓛᒃ 
ᐃᖅᑲᓇᐃᔭᖅᑎᓕᕆᓂᕐᒥᓪᓗ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᒪᐃᓐ.  
 
ᒪᐃᓐ: ᒪ”ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 
ᖁᔭᓐᓇᒦᒡᓗ ᒥᓂᔅᑕ. ᒥᓂᔅᑕ ᑲᔪᖏᖅᓴᕈᒪᔭᕋ 
ᓯᓚᑦᑐᖅᓴᕐᕕᒃᑯᓪᓗ (ᑐᓵᔨᑎᒍᑦ) 
ᐃᓚᐅᒐᓱᐊᓪᓚᕆᖁᓪᓗᒋᑦ ᐊᒻᒪ ᑐᓴᖃᑦᑕᖅᑕᓯ 
ᓈᓚᑦᑎᐊᖃᑦᑕᖅᓯᐅᒃ ᑭᓱᓂᒃ 
ᐱᒃᑲᓐᓂᕈᒪᖕᒪᖔᑖᓚᒐᐃᑉᐸᑕ. ᒫᓐᓇ 
ᓄᓇᓕᖕᓃᑦᑐᓂᒃ ᐃᖅᑲᓇᐃᔮᖅᑕᑎᑦᑎᒍᒪᔪᖅ 
ᐅᖃᓕᒫᕈᓐᓈᕐᔪ’ᑕᑐᐊᖅᑲᑕ ᐅᔭᕋᓐᓂᐊᕐᕕᖓᓂ 
ᐃᓕᓴᑎᑦᑎᒍᓐᓇᖅᑐᐃᑦ ᓴᓗᒻᒪᖅᓴᐃᔨᐅᓂᕐᒥᒃ 
ᑕᑉᐸᐅᖓ ᐅᖁᒪᐃᑦᑐᓂᒃ ᐊᖁᑎᐅᓂᕐᒧᑦ.  
 
ᐱᔭᐅᒋᐊᓖᑦ ᑕᑯᓐᓈᖅᑐᒋᑦ ᐃᖅᑲᓇᐃᔮᖅᑖᖁᓪᓗᒋᑦ 
ᐃᓄᖕᓄᑦ, ᐃᓄᐃᑦ ᐃᖅᑲᓇᐃᔭᖁᓪᓗᒋᑦ ᐃᓐᓇᐃᑦ 
ᐃᓕᓴᒋᐊᓕᖏᓐᓂᒃ ᐃᓕᓴᑎᑕᐅᖃᑦᑕᖅᑲᑕ. 
ᖃᐅᔨᒍᒪᔪᖓᓕ ᒐᕙᒪᒃᑯᑦ ᑭᓱᒥᒃ ᒪᓕᖃᑦᑕᖅᑲᑦ 
ᒥᓂᔅᑕᐅᓪᓗ ᐅᖃᐅᓯᕆᖅᑲᐅᔭᖓᓂ 
ᐅᖃᐅᓯᖃᖅᓯᒪᒻᒪᑦ ᓄᑖᒥᒡᒎᖅ ᐅᔭᕋᓐᓂᐊᓂᕐᒥ 
ᐃᓕᓐᓂᐊᑎᑦᑎᓂᕐᒥᒃ ᑐᑭᒧᐊᕆᐊᕈᑎᑕᖃᓛᕐᒥᒻᒪᑦ 
ᐊᒻᒪ ᐊᑭᑐᔪᖅᑐᕈᑎᔅᓴᓂᒃ ᐱᑕᖃᕆᐊᖃᓛᕐᒪᖔᖅ 
ᐅᔭᕋᓐᓂᐊᓂᕐᒧᓘᓐᓃᑦ ᓱᓇᒃᑯᑖᓂᒃ 
ᐃᓕᓴᑎᑦᑎᒍᑎᔅᓴᓂᒃ ᓄᓇᓕᓐᓄᑦ 
ᐃᓕᐅᖅᑲᐃᓛᖅᑭᑖ? ᖃᓄᑭᐊᕐᖓᐃ 
ᓇᓗᓇᐃᖅᑐᖅᑕᐅᑲᐃᓐᓇᕈᓐᓇᖅᑳ 
ᓱᑯᑦᑎᐊᓃᓕᕐᒪᖔᓪᓗ ᐃᓛᒃ ᓇᒦᓕᕐᒪᖔᖅ 
ᐱᔭᕇᖅᑕᐅᕙᓪᓕᐊᓂᖓᑕ ᑖᔅᓱᒪ ᑐᑭᒧᐊᕈᑎᔅᓴᐅᑉ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᐅᖃᐅᓯᐅᓚᐅᖅᑐᖅ 
ᑕᖅᑲᐅᖓ 

ᓰᑏᕝᕙᐅᑎᓪᓗᒍ. ᑖᒃᑯᐊ ᐃᓄᓕᕆᔨᒃᑯᑦ,  
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, 
ᐅᔭᕋᓐᓂᐊᖅᑏᓪᓗ ᐱᓕᕆᖃᑎᒋᔭᕗᑦ ᐊᒻᒪᑦᑕᐅᖅ 
ᐃᓄᐃᑦ ᑲᑐᔾᔨᖃᑎᒌᖏᑦ ᐊᕕᑦᑐᖅᓯᒪᓂᖏᓐᓂᒃ 
ᐅᔭᕋᓐᓂᐊᖅᑐᓕᕆᓂᕐᒥᒃ ᐃᓕᓐᓂᐊᑎᑦᑎᓂᕐᒧᑦ 
ᑐᑭᒧᐊᕈᑎᔅᓴᓕᐅᑐᑕ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᓯᓚᑦᑐᖅᓴᕐᕕᒃ ᐸᕐᓇᐅᑎᖃᖅᑳ ᖃᖓᒃᑯᑦ ᑖᓐᓇ 
ᑐᑭᒧᐊᕈᑎᔅᓴᖅ ᐱᔭᕇᖅᑕᐅᒐᔭᕐᒪᖔᖅ 
ᐱᔭᕇᖅᑕᐅᒋᐊᖃᕐᒪᖔᖅ? (ᑐᓵᔨᑎᒎᕈᓐᓃᖅᑐᖅ) 
ᒪ’ᓇ, ᐃᒃᓯᕙᐅᑖᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓇᓗᓇᐃᖅᓯᓪᓚᕆᓐᖏᑦᑐᒍᑦ ᓱᓕ 
ᑭᓯᐊᓂ ᑕᒪᒃᑯᐊ ᐱᓕᕆᖃᑎᒋᓚᖓᔭᕗᑦ ᑕᒪᒃᑯᐊ 
ᑲᑐᔾᔨᖃᑎᒌᓪᓗ ᐊᒻᒪ ᐅᔭᕋᒃᑕᕆᐊᓕᕆᔩᑦ 
ᐱᕙᓪᓕᐊᔪᓕᕆᔨᒃᑯᓪᓗ ᐊᒻᒪ ᑖᒃᑯᐊ ᐃᓚᒌᖕᓂᖅ 
ᒥᓂᔅᑑᕕᖃᖅᑐᐃᑦ. ᖃᖓᓪᓚᕆᒃ ᑕᒪᓐᓇ 
ᐃᓱᓕᕝᕕᖃᕐᒪᖔᑦ ᓴᖅᑭᕋᑖᖅᑐᑯᓘᓚᐅᕐᒪᑦ ᑕᒡᒐᓂ 
ᑕᐃᑲᓂ ᑕᖅᑭᕆᖅᑲᐅᔭᑦᑎᓐᓂ. ᐱᒋᐊᓕᑕᐃᓐᓇᕋᑦᑕ 
ᑭᓯᐊᓂ ᓴᖅᑭᑦᑐᖃᕈᒫᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᒪᐃᓐ ᑲᔪᓯᑐᐃᓐᓇᕆᑦ.  
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇᓕ 
ᕿᑎᕐᒥᐅᓂ ᐱᓕᕆᐊᖑᔪᖅ ᓯᓚᑦᑐᖅᓴᕐᕕᒃ ᐱᓪᓗᒍ 
ᐅᓂᒃᑳᕐᕕᐅᓚᐅᕐᒥᒐᑦᑕ ᒥᓂᔅᑕᒥᒃ 
ᖃᓄᐃᓕᖓᓕᕐᒪᖔᖅ. ᑖᒃᑯᐊ ᐃᖅᑲᓇᐃᔭᖅᑎᖏᑦ 
ᓴᓇᔪᑦ ᓯᓚᑦᑐᖅᓴᕐᕕᓕᐅᖅᑐᑦ 
ᓯᓚᑦᑐᖅᓴᕐᕕᓕᐅᕐᓂᐊᖅᑐᑦ ᑖᕙᓂᒥᐅᓃᒃ  
ᓴᓇᔨᖃᕐᓂᐊᕆᕚ? 

ᐱᓕᒻᒪᒃᓴᐃᓂᖅᑕᖃᕆᐊᖃᕆᕙ ᑕᐃᑲᓂᒥᐅᓂᒃ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐱᒋᐊᖅᓯᒪᔭᕗᑦ ᑕᐃᑲᓂ 
ᕿᑎᕐᒥᐅᓂ ᓈᒻᒪᓈᑦᑎᐊᖅᑐᖅ ᐅᓪᓗᒥᒧᑦ ᑮᓇᐅᔭᖅ 
ᓈᒻᒪᓈᖅᓯᒪᓪᓗᓂ ᐅᓪᓗᒥᒧᑦ. ᑕᐃᒃᑯᐊᓕ ᑖᔅᓱᒪ 
ᐃᓕᓐᓂᐊᖅᑎᑕᐅᓂᐅᑉ ᒥᒃᓵᓄᑦ ᓴᓇᔪᐃᑦ ᑕᕝᕗᖓ 
ᒪᓕᒐᓕᐅᖅᑎᒧᑦ ᐅᑎᕆᐊᖃᓛᖅᑐᒍᑦ 
ᖃᓄᐃᓕᖓᓪᓚᕆᒻᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᑭᖑᓪᓕᖅᐹᕆᓕᖅᑕᕋᖃᐃ ᐊᐱᖅᑯᑦ 
ᐊᑭᑐᔪᖅᑐᕈᑎᔅᓴᐃᑦ ᐱᓪᓗᒋᑦ ᐊᒻᒪ ᐅᖁᒪᐃᑦᑐᓄᑦ 
ᐊᖁᒋᐅᔅᓴᑎᑦᑎᓂᖅ ᐱᓕᒻᒪᒃᓴᐃᓂᖅ. ᖃᐅᔨᒪᒐᑦᑕ 
ᓯᓚᑦᑐᖅᓴᕐᕕᒃ ᐃᓄᑑᔾᔨᒍᓐᓇᔮᓐᖏᒥᒻᒪᑦ 
ᑲᑐᔾᔨᖃᑎᖃᖃᑦᑕᕆᐊᖃᖃᑦᑕᕐᖓᑕ 
ᐅᔭᕋᓐᓂᐊᖅᑎᓂᓪᓗ.  
 
ᓄᓇᓐᓂᓕ ᐊᕐᕕᐊᕐᒥ ᐃᖏᕐᕋᑎᐊᖅᓯᒪᔪᐊᓘᒻᒪᑕ 
ᕼᐋᒻᓚᒃᑯᓐᓄᑦ ᐱᒋᐊᖅᑎᑕᐅᓯᒪᓪᓗᑎᑦ 
ᐅᖁᒪᐃᑦᑐᓂᒃ ᐊᖁᒋᐅᖅᓴᑎᑦᑎᓂᕐᒥᒃ ᐳᑑᕆᓐᓂᕐᒥᒃ 
ᐊᒻᒪ ᐅᔭᕋᓐᓂᐊᖅᑐᓕᕆᓂᕐᒥᒃ 
ᐱᒋᐊᓐᖓᕐᓂᖏᓐᓂᒃ. ᒥᓂᔅᑕᒧᑦ ᑭᖑᓪᓕᖅᐹᖅ 
ᐊᐱᖅᑯᑎᒐ, ᓯᓚᑦᑐᖅᓴᕐᕕᒃ ᒪᑐᐃᖓᕚ 
ᐊᑭᑐᔪᖅᑐᕈᑎᔅᓴᐃᑦ ᐱᓪᓗᒋᑦ ᒪᑐᐃᖓᓂᖃᖅᑲ 
ᐊᓯᖏᓐᓂᒃ ᐱᓕᕆᖃᑎᖃᕈᓐᓇᕐᓗᓂ ᑎᒥᐅᔪᓂᒃ 
ᐊᖁᒋᐅᖅᓴᑎᑦᑎᓗᑎᒃ ᐅᔭᕋᓐᓂᐊᓂᕐᒥᒃ 
ᐊᔪᕈᓐᓃᖅᓴᐃᓗᑎᒃ ᓄᓇᕗᒻᒥ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᕐᕕᐊᓅᕋᒪ ᔪᓚᐃᖑᑎᓪᓗᒍ ᖁᕕᐊᒋᓚᐅᖅᑕᒃᑲ 
ᕼᐊᒻᓚᒃᑯᑦ ᐃᓕᓐᓂᐊᑎᑦᑎᓯᒪᓂᖏᑦ ᑕᐃᑲᓂᒥᐅᓂᒃ 
ᐊᐅᓚᑦᑎᐊᖅᑐᕕᔾᔪᐊᖑᓐᓂᕐᖓᑦ. ᑖᓐᓇ 
ᑕᐃᒪᐃᑦᑐᓄᑦ ᒪᑐᖓᑦᑎᐊᖅᑐᒍᑦ ᐱᓕᒻᒪᒃᓴᓂᕐᓄᑦ 
ᐃᓄᖁᑎᑦᑎᓐᓂᒃ ᐃᒥᒃᑰᓕᖁᓪᓗᒋᑦ ᐃᒻᒥᓂᒃ 
ᒪᑭᒪᒍᓐᓇᖁᓪᓗᒋᑦ ᐃᑲᔫᓯᐊᖃᑦᑕᓐᖏᓪᓗᑎᒃ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᖃᒪᓂᖅ.  
 
ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᕙᓂ 
ᐅᖃᐅᓯᕆᔭᕐᓂᒃ ᑎᑎᕋᖅᓯᒪᔪᓂᒃ 
ᖃᓪᓗᓇᐅᔭᖅᓯᒪᖕᒪᑦ 
ᐊᑯᒻᒪᑎᑐᐃᓐᓇᓚᐅᑲᖕᓂᐊᖅᖢᒋᑦ. (ᑐᓵᔨᑎᒍᑦ) 
ᒪᒃᐱᒐᖅ 2-ᒥ ᑖᒃᑯᐊ ᒪᑯᓂᖓ ᐱᓕᒻᒪᒃᓴᐃᓂᕐᒧᑦ 
ᐊᑐᐃᓐᓇᐅᔪᓂᒃ ᑕᒪᒃᑯᐊ ᐃᖅᑲᓇᐃᔭᕐᕕᖁᑎᑦᑎᓐᓂ 
ᐊᓯᖏᓐᓂᓪᓗ. ᑕᐃᒪ ᑲᔪᖏᖅᓴᐃᒃᑲᓐᓂᖅᐳᖓ 
ᐱᓕᒻᒪᒃᓴᐃᓂᕐᒧᑦ ᐱᑕᖃᒃᑲᓐᓂᖁᓪᓗᒋᑦ 
ᑐᖅᑲᖅᑕᕐᕕᑑᓐᖏᑦᑐᓂᒃ.  
 
(ᑐᓵᔨᑎᒎᕈᓐᓃᖅᑐᖅ) ᑕᐃᒪ ᑐᓴᐅᒪᔪᒃᓴᐅᒐᔅᓯ 
ᑕᑉᐱᑲᓂ ᒥᑦᑎᑕᒪᓕᐅᑉ ᖃᓂᒋᔮᓂ ᐅᔭᕋᖕᓂᐊᑐᒃᑯᑦ 
Baffinland-ᖑᓂᕋᖅᑕᐅᔪᒃᑯᑦ ᐃᓄᐃᑦ 
ᑲᑐᔾᔨᖃᑎᒌᒃᑯᖏᓪᓗ ᐊᖏᖅᓯᒪᓕᓚᐅᕐᒪᑕ $10 
ᒥᓕᐊᓐᓂᒃ ᑮᓇᐅᔭᓂᒃ ᐃᓕᓐᓂᐊᕐᕕᐅᔪᓐᓇᕋᔭᖅᑐᒥᒃ 
ᕿᑭᖅᑖᓘᑉ ᐅᐊᖕᓇᖓᓂ ᑕᒪᒃᑯᓄᖓ ᓄᓇᓯᐅᑎᓄᑦ 
ᐅᖁᒪᐃᑦᑐᓄᑦ.  
 
ᑖᔅᓱᒪᓗ ᑲᑎᒪᔨᐅᖃᑎᖕᒪ ᐊᕐᕕᐊᑦ ᐊᒻᒪᓗ 
ᑎᑭᕋᕐᔪᐊᒧᑦ ᐊᐱᖅᑯᑎᒋᕋᑖᖅᑕᖓ 
ᐃᓚᐸᓗᐊᒋᖅᑰᖅᑕᖓ. ᑕᐃᒪ ᑖᒃᑯᐊ 
ᓯᓚᑦᑐᖅᓴᕐᕕᒃᑯᑦ ᑕᒪᓐᓇ ᐋᖅᑭᒃᓯᒪᓕᖅᐸᑦ 
ᓴᓇᔭᐅᓯᒪᕙᒌᓕᖅᐸᑦ 
ᐃᓕᓐᓂᐊᕐᕕᐅᔪᓐᓇᖅᓯᒐᔭᖅᐸᓪᓗ ᑕᒪᓐᓇ 
ᑲᒪᒋᔭᐅᓂᖓ ᐊᐅᓚᑕᐅᓂᖓ ᐃᒡᓗᐊᕐᔪᐊᑉ ᐊᒻᒪᓗ  
ᑕᒪᑐᒪ ᐃᓕᓐᓂᐊᕐᕕᐅᔫᑉ ᑖᒃᑯᐊᖃᐃ ᓄᓇᕗᑦ 
ᒐᕙᒪᒃᑯᖏᑦ ᑖᔅᓱᒥᖓ ᐊᐅᓚᑕᐅᓂᖓᓂᒃ 
ᑲᒪᔪᓐᓇᕋᔭᕐᒪᖔᑕ 

ᓴᓇᐅᔭᑳᓪᓚᖕᓂᖅᐸᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᐅᖃᕋᑖᕋᒪ ᑖᓐᓇ 
ᒪᓕᒐᓕᐅᖅᑎ ᐊᕐᕕᐊᓄᑦ ᓄᓇᓖᑦ ᓴᖅᑭᑦᑎᒐᔭᖅᐸᑕ 
ᐃᓕᓐᓂᐊᕐᓂᐅᓇᔭᖅᑐᒥᒃ 
ᐱᓕᕆᖃᑎᒋᔪᒪᓇᔭᖅᑕᕗᑦ ᑭᓯᐊᓂ ᑖᓐᓇ 
ᓴᖅᑭᑦᑎᓐᓇᔭᖅᐸᑕ ᐱᖅᑯᓯᕐᒪ ᑕᐅᕙᔅᓱᒪ 
ᐊᐅᓚᓂᖓᓂᒃ ᐊᐅᓚᑕᐅᓂᕆᓇᔭᖅᑕᖓᓂᒃ 
ᐃᒡᓗᕐᔪᐊᖑᓇᔭᖅᑐᖅ ᓴᖅᑭᑕᐅᓇᔭᖅᑐᖅ ᑖᒃᑯᓄᖓ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 
ᐊᐱᕆᖅᑰᕐᒪᑦ. ᐅᓪᓗᒥᒧᑦ ᑭᐅᔪᓐᓇᓐᖏᑕᕋ ᒫᓐᓇ 
ᑭᓯᐊᓂ ᐱᓕᕆᖃᑎᒋᔪᒪᕙᕗᑦ ᑕᒪᒃᑯᐊ ᓄᓇᓖᑦ 
ᖃᓄᖅ ᑕᒪᒃᑯᐊ ᑖᒃᑯᐊ ᓯᓚᑦᑐᖅᓴᕐᕖᑦ ᐊᑐᕐᓗᒋᑦ 
ᓄᓇᓕᖁᑎᒋᕗᑦ ᐊᔪᕈᓐᓃᖅᐹᓪᓕᖁᓪᓗᒋᑦ 
ᐃᓕᓐᓂᐊᕐᓂᐅᑉ ᒥᒃᓵᓄᑦ ᐅᔭᕋᒃᑕᕆᐊᓄᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᖃᒪᓂᖅ.  
 
ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑕᕝᕙᓂ 
ᐸᕐᓇᒍᑎᓂᒃ ᑕᒪᒃᑯᓄᖓ ᐸᐃᕕᐅᒐᔭᖅᑐᓄᑦ 
ᓴᓂᕐᕙᐃᓯᒪᓐᖏᒻᒪᑕ ᑮᓇᐅᔭᐃᑦ ᐊᒻᒪ ᑕᐃᒃᑯᐊ 
ᓄᓇᓕᖕᓂ ᐸᐃᕆᕕᖃᖅᐸᒌᖅᑐᑦ ᐱᑕᖃᕐᓇᕐᓂᕐᒪᑦ 
ᑐᓴᓕᑕᐃᓐᓇᖅᖢᖓ. ᑕᒪᓐᓇᖃᐃ 
ᐸᐃᕆᔨᖃᕆᐊᖃᕐᓂᖅ ᐃᓐᓇᕐᓄᑦ ᐃᓕᓐᓂᐊᕐᕕᖕᒥ 
ᓯᕗᓂᒃᓴᑦᑎᓐᓂ ᐸᕐᓇᓕᕌᖓᑕ 
ᐱᖃᓯᐅᔾᔭᐅᖃᖅᑕᕈᓐᓇᕐᓂᐊᖅᐸ. ᑕᒪᒃᑯᐊ 
ᕿᑐᕐᖓᓖᑦ ᑕᒪᐅᖓ. 
 
ᓲᕐᓗ ᐃᖃᓗᓐᓄᓪᓘᓐᓃᑦ ᐃᖃᓗᒃᑑᑦᑎᐊᕐᒧᓪᓘᓐᓃᑦ 
ᑲᖏᖅᖠᓂᕐᒧᓪᓘᓐᓃᑦ ᐊᐅᓪᓚᕈᓐᓇᓐᖏᑦᑐᑦ 
ᓄᓇᒥᖕᓂᒃ ᐃᓕᓐᓂᐊᕈᓐᓇᖁᓪᓗᒋᑦ ᕿᑐᕐᖓᓖᑦ 
ᐱᓗᐊᖅᑐᒥᒃ? ᓄᓇᑦᑎᓐᓂᓕ ᑕᐃᓐᓇ  
ᓯᓚᑦᑐᖅᓴᕐᕕᐅᔪᖅ ᐃᓐᓇᕐᓄᑦ ᐅᖓᓯᖕᒪᑦ 1½ 
ᒪᐃᔪᓪ ᐃᓚᖏᓐᓄᑦ ᐱᓱᒃᑲᐅᔭᕆᐊᖃᓲᖑᓪᓗᓂ. 
ᐃᓚᖏᓐᓄᑦ ᖃᓂᒋᔭᐅᔫᒐᓗᐊᖅ ᐊᒻᒪ ᑕᒪᓐᓇ 
ᓄᓇᖓ ᖃᐃᕋᓐᖏᖦᖢᓂ ᐱᖕᒪᑦ. 



ᓇᒡᒐᔾᔭᐅ, ᐅᑐᐱᕆ 28, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᐊ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᕐᕕᐅᔪᑦ 
ᐸᐃᕆᔨᖃᕋᔭᖅᐸᑕ ᐊᖏᕐᕋᓚᐅᓐᖏᒃᑲᓗᐊᕐᓗᑎᒃ 
ᑕᕝᕙᓂ ᐃᓕᓐᓂᐊᕐᕕᖕᒥᓂ ᓂᕆᔪᓐᓇᕐᓗᑎᒡᓗ 
ᐃᒪᓐᓇ ᐱᔪᒥᓇᖅᑰᔨᒐᓗᐊᕐᒪᑦ. ᑕᒪᓐᓇᖃᐃ 
ᓯᕗᓂᒃᓴᑦᑎᓐᓂ ᐸᕐᓇᒃᐸᓪᓕᐊᖃᑦᑕᕐᓂᐊᖅᑎᓪᓗᓯ 
ᐃᓐᓇᕐᓄ ᐃᓕᓐᓂᐊᕐᕕᐅᔪᓂᒃ 
ᐃᓱᒪᒃᓴᖅᓯᐅᕈᑎᒋᑲᐅᖅᑐᖃᑦᑕᕈᓐᓇᕐᓂᐊᖅᐱᓯᐅᒃ? 
ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖃᒪᓂᖅ. ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᐃᓛᒃ ᐊᔪᕈᓐᓃᖁᓪᓚᕆᒃᑲᑦᑎᒍᑦ 
ᑕᒪᒃᑯᐊ ᐃᓐᓇᖁᑎᕗᑦ ᐃᖅᑲᓇᐃᔭᕐᕕᖕᓂ 
ᑎᒍᓯᕙᓪᓕᐊᒋᐊᖃᕋᑦᑕ ᑎᒍᓯᕙᓪᓕᐊᕋᔮᖅᑐᑕᓗ 
ᑭᓯᐊᓂ ᑕᒪᓐᓇ ᓱᕈᓯᓄᑦ ᐸᐃᕆᕕᐅᓂᕋᖅᑕᐅᔪᐃᑦ 
ᕿᒥᕐᕈᐊᓪᓚᕆᒍᓐᓇᖅᑕᕗᑦ ᓄᑖᓂᒃ ᐃᒡᓗᒃᓴᓂᒃ 
ᓴᓇᓂᐊᓕᕐᓂᕈᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓱᒪᒃᓴᖅᓯᐅᕈᑎᒋᔪᓐᓇᖅᑕᕗᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᓱᓚᐅᓐᖏᓐᓂᓐᓂᑦ ᑖᒃᑯᐊ 
ᖁᕕᐊᒋᔪᒪᑐᐃᓐᓇᕋᑖᖅᑕᒃᑲ ᒥᓂᔅᑕ 
ᓯᓚᑦᑐᖅᓴᕐᕕᖕᓂ ᐃᓚᓕᐅᔾᔨᓂᖏᓐᓂᒃ ᓂᕆᕕᖕᒥᒃ 
ᐃᖃᓗᖕᓂ ᐃᓕᓐᓂᐊᕐᕕᖕᒧᑦ. ᐊᖏᖃᑎᒋᒐᒃᑯ 
ᑖᒃᑯᐊ ᐊᒃᑐᐊᓂᖃᑦᑎᐊᕐᒪᑕ ᓂᕿᖃᑦᑎᐊᖃᑦᑕᕐᓂᖅ 
ᐃᓕᓐᓂᐊᖅᑏᓪᓗ ᑲᔪᓯᑦᑎᐊᖃᑦᑕᕐᓂᖏᑦ. 
ᖁᔭᓐᓇᒦᕈᒪᓪᓗᒍ ᒥᓂᔅᑕ ᑕᒪᑐᒧᖓ. 
 
ᐊᐱᖅᑯᑎᒐᓕ ᕿᑎᕐᒥᐅᑦ 
ᐃᓕᓐᓂᐊᕐᕕᖓᓄᒃᑲᓐᓂᖅ. ᐅᔾᔨᕆᒐᒃᑯ ᑖᒃᑯᐊ 
ᓂᕿᓕᕆᓂᕐᒧᓪᓗ ᐊᐅᓪᓚᖅᓯᒪᕕᖕᓄᓪᓗ 
ᓂᕿᓕᕆᓂᕐᒧᑦ ᑖᒃᑯᐊ ᓄᑖᑦᑎᐊᒻᒪᕆᖕᓂᒃ 
ᐃᓕᓐᓂᐊᕐᕕᖃᕐᓂᐊᕐᒪᑕ ᓂᕿᓕᕆᓂᕐᒧᑦ.  
ᒥᓂᔅᑕᖃᐃ ᐅᓂᒃᑳᕆᒃᑲᓐᓂᕈᓐᓇᖅᐸᐅᖃᐃ ᖃᓄᖅ 
ᑕᐃᓐᓇ ᓂᕿᓕᐅᕐᕕᒃ 
ᐊᑐᖅᑕᐅᖃᑦᑕᖅᑎᒋᓂᐊᕐᒪᖔᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ 
ᐃᓗᓕᖃᐅᑯᓘᔭᕐᒪᑦ ᑖᓐᓇ ᑐᖏᓕᕋ 
ᑭᐅᑎᑦᑐᓐᓇᕐᒪᖔᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᓱᕕᒐᖅ.  
 
ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᐊᐱᖅᑯᑎᖕᓄᑦ. ᑖᓐᓇᓕ ᓯᕕᑐᔪᒥᒃ 
ᑐᕌᕆᐊᖃᓕᕋᑦᑎᒍᓕ ᐃᓕᓐᓂᐊᖅᑎᑦᑎᓗᑕ 
ᐃᓗᐃᑦᑐᓂᒃ ᐃᓱᓕᑦᑕᖏᓪᓗᑎᒡᓗ 
ᐋᖅᑭᒃᓱᖅᓯᒪᓂᖓ ᓄᓇᕗᒻᒥ. ᐃᒪᓐᓇ 
ᐱᔭᕇᖅᐸᓪᓕᐊᖁᔭᓕᒫᕗᑦ ᐃᒪᓐᓇ 
ᐸᐃᑉᐹᖅᑖᖃᑦᑕᕈᓐᓇᐅᑎᕗᑦ ᑲᓇᑕᓕᒫᓗ 
ᓄᓇᕐᔪᐊᓕᒫᒥᓘᓐᓃᑦ ᐃᓕᓯᕆᔭᐅᓯᒪᒻᒪᕆᓪᓗᑎᒃ. 
ᑕᐃᒪ ᓯᕕᑐᔪᒥᒃ ᑐᕌᒐᒋᖅᑰᕋᑦᑎᒍ ᓂᕿᓕᕆᓂᕐᒧᑦ.  
ᖃᖓᑭᐊᖅ ᐃᒪᓐᓇ ᐊᐅᐸᖅᑐᒥᒃ 
ᐸᐃᑉᐹᖅᑖᕈᓐᓇᖅᓯᓗᑎᒃ ᓇᕿᑕᐅᓯᒪᔪᒥᒃ 
ᐃᖅᑲᓇᐃᔮᖅᑖᕈᓐᓇᕐᓂᕐᒧᑦ ᐊᒻᒪᓗ ᐱᓕᒪᒃᓯᒪᓗᑎᒃ 
ᓇᓂᑐᐃᓐᓇᖅ ᐊᑐᕈᓐᓇᕐᓗᑎᒃ ᓇᒧᑐᐃᓐᓇᕐᓗ 
ᐃᖅᑲᓇᐃᔭᕆᐊᕈᓐᓇᕐᓗᑎᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓱᕕᒐᖅ. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᓱᑉᐳᖓ ᓂᕿᓕᕆᕕᑦᑕᖃᕐᖓᑦ 
ᐃᓕᓐᓂᐊᕕᒻᒥ. ᑕᑯᓚᐅᓐᖏᓐᓇᒪ ᐅᖃᐅᓯᐅᔪᒥ 
ᓂᕆᕕᖃᕐᓂᐊᕐᒪᖔᖅ. ᐊᐱᕆᔪᒪᔪᖓᓕ ᑖᓐᓇ 
ᐱᖃᓯᐅᑎᓯᒪᓂᐊᕐᒪᖔᖅ ᐋᖅᑭᓱᖅᓯᒪᓂᖓ  
ᑖᒃᑯᐊᓗ ᐊᕕᒃᑐᖅᓯᒪᔪᓂ ᐃᓕᓐᓂᐊᕐᕕᓕᒫᑦ 
ᓂᕆᕕᖃᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒍᑦ) ᓂᕆᕕᖃᓚᖓᔫᒐᓗᐊᖅ, ᑭᓯᐊᓂ 
ᕿᑎᕐᒥᐅᓂ ᐃᓕᓐᓂᐊᕐᕕᖓᓂ 
ᓂᕆᕕᖃᕐᓂᐊᕆᐊᖓ ᐸᕐᓇᒃᓯᒪᓐᖏᑕᕗᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᐊᐱᖅᑯᑎᖓᑕ ᐃᓚᒋᕋᑖᕐᒥᔭᖓ ᑖᒃᑯᐊ 
ᐊᕕᒃᑐᖅᓯᒪᔪᓂᒃ ᓂᕆᕕᖃᕐᒪᖔᑕ ᐋᒃᑲᓘᓐᓃᑦ? 
ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᖃᓗᓐᓂ ᐱᑕᓕᒃ 
ᑲᖏᖅᖠᓂᕐᒥᓗ ᐱᑕᖃᖅᑰᖏᒻᒥᔪᖅ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 
ᑕᒻᒪᑐᐃᓐᓇᕆᐊᖃᕋᓗᐊᖅᑐᖓ. ᑭᐅᔪᒪᒻᒪᒍ 
ᐊᔪᖅᑎᖏᒃᑯᕕᐅᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᓱᕕᒐᖅ.  
 
ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓂᕆᕙᖃᓐᖏᑉᐸᑦ ᑎᑎᕋᐅᔭᖅᓯᒪᓂᖓᓄᑦ ᒫᓐᓇᓗ 
ᐱᖁᑎᕐᔪᐊᖑᕙᒌᖅᑐᖅ ᐃᒡᓗᔪᐊᖑᓪᓗᓂ. ᑕᐃᒪᓕ 
ᐃᓕᓐᓂᐊᕐᕕᖕᓂ ᓂᕿᓕᐅᕐᕕᖃᕐᖓᑕ 
ᐊᑐᖅᑕᐅᔪᓂᒃ ᐃᓕᓐᓂᐊᖅᑎᓄᑦ. ᑭᕙᓪᓕᕐᒥᑦᑕᐅᖅ 
ᓂᕿᓕᕆᓂᕐᒧᑦ ᐊᒃᓱᕈᕐᓇᖅᑐᒃᑰᕐᒥᒐᑦᑕ. ᑕᐃᒪ 
ᕿᓚᒻᒥᐅᔪᒃᑯᑦ ᐋᖅᑭᒍᑎᓇᓱᒃᑕᕋᓗᐊᖅᑕᕗᑦ ᑭᓯᐊᓂ 
ᓯᕕᑐᔪᒥᒃ ᖃᓄᖅ ᓂᕿᖃᖅᑎᑦᑎᔪᓐᓇᕐᓂᐊᕐᒪᖔᑦᑕ 
ᐃᓐᓇᐃᑦ ᐃᓕᓐᓂᐊᕐᕕᖏᓐᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓱᕕᒐᖅ. ᐊᓯᐊᓄᐊᓚᐅᓐᖏᓐᓂᑦᑎᓐᓂᒃ 15 
ᒥᓂᔅᓯᒥᒃ ᓄᖅᑲᖓᑲᐃᓐᓇᕐᓂᐊᖅᑐᒍᑦ. ᖁᔭᓐᓇᒦᒃ.  
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 15:02ᒥ 
ᐱᒋᐊᒃᑲᓐᓂᖅᑐᑎᒃ 15:23ᒥ 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ. ᑲᑎᒪᓂᖅ 
ᐱᒋᐊᖅᑎᒃᑲᓐᓂᕐᓂᐊᓕᕋᒃᑯ. ᐅᐊᑦᑎᐊᖅ ᒥᔅᑕ 
ᓚᐃᑦᓯᑑᓐ ᑭᖑᓪᓕᐅᖅᑲᐅᖕᒪᑦ ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ, 
ᐃᒃᓯᕙᐅᑖᖅ, ᐅᖃᐅᓯᐅᖅᑲᐅᖕᒥᔪᕐᒪᑯᐊ ᐸᐃᕆᕝᕖᑦ 
ᐃᓐᓇᐃ ᐃᓕᓴᕐᕕᖏᓐᓂ ᐸᐃᕆᕝᕕᖃᕐᓂᕐᒪᑦ 
ᒥᒃᓵᓄᑦ. ᐅᓇ ᐆᒥᖓ ᐊᐱᕆᔪᒪᑐᐃᓐᓇᖅᐸᕋ ᑖᓐᓇ 
ᒥᓂᔅᑑᔪᖅ ᖃᐅᔨᒪᑦᑎᐊᑐᒃᓴᐅᖕᒥᖕᒪᑦ ᓲᖃᐃᒻᒪ 
ᒥᓂᔅᑑᒐᒥ ᑕᒪᒃᑯᐊ ᐊᑐᐊᒐᖏᓪᓗ ᐱᒋᐊᕈᒪᔭᖏᓪᓗ 
ᖃᐅᔨᒪᑦᑎᐊᖅᐸᖕᒪᑕ ᒥᓂᔅᑕᐃᑦ.  
 
ᑖᓐᓇ ᖃᐅᔨᒪᕚ ᐅᕝᕙᓘᓐᓃᑦ 
ᑐᑭᓯᕝᕕᒋᔪᒪᑐᐃᓐᓇᖅᐸᕋ ᑖᓐᓇ ᓲᕐᓗ 
ᑐᕌᒐᕆᓪᓚᑦᑖᕐᒪᖔᒍ ᑕᒪᒃᑯᐊ ᓄᑖᑦ ᐃᓐᓇᕐᓄᑦ 
ᐃᓕᓴᕐᕕᐅᓂᐊᖅᑐᑦ ᓄᓇᓕᖕᓂ ᓴᓇᔭᐅᒑᖓᑕ 
ᐸᐃᕆᕝᕕᖃᖃᑦᑕᕐᓂᐊᖅᑐᑦ ᐅᕝᕙᓘᓐᓃᑦ ᑕᒪᒃᑯᐊ 
ᐃᓐᓇᐃᑦ ᐃᓕᓴᕐᕕᖏᑦ ᓄᓇᓕᖕᓂ 
ᓴᓇᔭᐅᒃᑲᓐᓂᕐᓂᐊᖅᐸᑕ 
ᐸᐃᕆᕝᕕᖃᖃᑦᑕᕐᓂᐊᖅᐳᑦ. ᑖᓐᓇ, ᐃᒫᖃᐃ 
ᐅᖃᕈᓐᓇᖅᐳᖓᓘᓐᓃᑦ, ᒪᓕᒐᕆᔭᐅᕚ ᒫᓐᓇᒧᑦ 
ᑎᑭᖦᖢᒍ ᑖᒃᑯᓇᓐᖓᑦ ᓄᓇᕗᑦ 
ᓯᓚᑦᑐᖅᓴᕐᕕᖁᑎᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐊᐱᕆᖕᒪᑦ. ᐊᑐᐊᒐᖃᓐᖏᑦᑐᒍᑦ 
ᑕᒪᑦᓱᒪ ᒥᒃᓵᓄᑦ. ᑭᓯᐊᓂ ᐃᑲᔪᕈᓐᓇᖃᑦᑕᖅᑐᒍᑦ 
ᑕᒪᒃᑯᓂᖓ ᐃᓐᓇᕐᓂᒃ ᓯᓚᑦᑐᖅᓴᕐᕕᖕᓄᑦ 
ᐃᓕᓐᓂᐊᕆᐊᖅᑐᓄᑦ ᖃᓄᖅᑑᖅᐸᒃᐳᒍᑦ ᑕᒪᓐᓇ, 
ᖃᓄᖅ ᐸᐃᕆᕝᕕᖃᕋᔭᕆᐊᖏᓐᓂᒃ ᐊᒻᒪ ᑕᐃᒪ 
ᖁᓕᑦ ᐊᕐᕌᒍᑦ ᐱᓕᕆᕙᓪᓕᐊᓂᐊᕋᑦᑕ ᑕᒪᒃᑯᐊ 
ᓄᓇᓕᖕᓄᑦ ᐳᓚᕋᕐᓗᑕ ᖃᓄᖅ ᐃᓱᒪᖕᒪᖔᑕ. 
ᑕᒪᒃᑯᐊ ᐱᔪᒥᓴᒃᐸᓯ ᐊᐱᖅᓱᖅᑕᐅᓕᕈᔅᓯ ᑕᒪᔅᓱᒥᖓ  
ᑕᑯᓛᕈᒪᕗᒍᑦ ᓯᓚᑦᑐᖅᓴᕐᕕᖕᓂ ᐱᓕᕆᓕᕌᖓᔅᓯ 
ᓴᓇᓕᕌᖓᔅᓯ ᐱᓕᕆᔨᐅᖃᑦᑕᖁᓗᒋᑦ ᑕᒪᒃᑯᐊ. 
ᑭᓯᐊᓂ ᐊᑐᐊᒐᖃᓐᖏᑦᑐᒍᑦ ᑕᒪᔅᓱᒪ ᒥᒃᓵᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᖁᐊᓴ. 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐅᒪᒍᒪ 
ᑖᓐᓇ ᑕᐃᒪᓐᓇ ᐋᖅᑭᒃᓯᒪᑦᑎᐊᓪᓚᕆᖅᑰᔨᓚᐅᕐᒪᑦ 
ᒥᓂᔅᑕᐅᓚᐅᖅᓯᒪᔪᒥᒃ ᐊᒻᒪ ᒥᓂᔅᑕᐅᖕᒥᖕᒪᑦ 
ᑕᒪᒃᑯᐊ ᐊᓯᔾᔨᓗᐊᕈᓐᓇᖅᑰᖏᒃᑲᓗᐊᕐᒪᑕ ᑭᓯᐊᓂ 
ᐸᐃᕆᕝᕕᖕᓂᒃ ᐱᐅᒃᓴᓗᐊᓐᖏᒃᑯᓂ 
ᓇᓗᕈᔪᖅᑰᔨᕗᖅ. ᑕᐃᒪ 
ᑎᓕᐅᖅᑐᑐᐃᓐᓇᓪᓚᕆᓕᖅᐳᖓᓖᓛᖅ ᑖᒃᑯᓄᖓ 
ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓄᑦ ᑕᒪᓐᓇ 
ᐸᐃᕆᕝᕕᖃᕐᓂᖅ ᓄᓇᓕᖕᓂ 
ᐊᒃᓱᕉᑕᐅᖏᓐᓇᖅᐸᒃᑎᓪᓗᒍ ᐊᒻᒪᓗ 
ᐅᖃᖃᑦᑕᖅᑎᓪᓗᑕ ᑕᒪᒃᑯᐊ ᐸᐃᕆᕝᕕᖃᑦᑎᐊᖅᑐᑦ 
ᓲᕐᓗ ᐃᓐᓇᐃᑦ ᓴᓇᔪᓐᓇᑦᑎᐊᖃᑦᑕᕐᒪᑕ... 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖁᐊᓴ, 
ᓄᖅᑲᑲᐃᓐᓇᕆᑦ. ᒥᓂᔅᑕᐅᓇ ᐃᓂᖅᑎᕆᖕᒪᑦ 
ᒥᓂᔅᑕ ᓇᑦᓯᖅ ᓂᓪᓕᖅᑎᓐᓂᐊᕋᒃᑯ 
ᐃᓂᖅᑎᕆᓵᕐᒪᑦ. ᒥᓂᔅᑕ ᓇᑦᓯᖅ. 
 

ᐃᓂᖅᑎᕆᓂᖅ 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓴᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇ ᐱᓇᓱᐊᕈᓯᕐᒥ 
ᐃᑉᐸᒃᓵᓂᐅᓚᐅᖅᑐᒥ ᐊᒃᓱᕈᕐᓇᖅᑐᕈᓘᓚᐅᕐᒪᑦ 
ᑕᐃᒪᓐᓇ ᐊᐃᕙᓇᓱᒃᑎᓪᓗᒍ ᐅᖃᖅᖢᓂᓗ 
ᐸᐃᕆᕕᖕᓂᒃ ᐱᐅᒃᓴᓐᖏᑦᑐᖓ. ᑕᐃᒪᐃᓐᖏᑦᑐᖓ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᐃᓂᖅᑎᕆᑐᐃᓐᓇᖅᐳᖓ ᒪᓕᒐᓕᐅᖅᑎᒥᒃ 
ᐅᖃᖅᑕᐃᑦ ᐊᑐᕐᓂᐊᖅᑕᖏᓐᓂᒃ ᐅᔾᔨᖅᑐᕐᔫᒥᓗᓂ. 
ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐆᒥᖓ 
ᐅᖃᑐᐃᓐᓇᓕᕐᒥᓗᖓ ᑕᒪᒃᑯᐊ ᐸᐃᕆᕝᕖᓂᓛᒃ 
ᐊᑑᑎᖃᓪᓚᕆᖕᒪᑕ ᓇᓂᑐᐃᓐᓇᖅ ᓄᓇᓕᖕᓂ. 
ᐃᓚᖏᑦ ᐊᒥᒐᖅᓯᓪᓗᑎᒡᓗ ᐃᒪᓐᓇᐃᖃᑦᑕᕐᒪᑕ. 
ᑕᒪᓐᓇ ᐱᔾᔪᑎᒋᓪᓗᒍ ᐊᒻᒪᓗ ᐃᓐᓇᐃᑦ 
ᐃᓕᓐᓂᐊᒃᑲᓐᓂᖃᑦᑕᕈᒪᒃᑲᓐᓂᖅᐸᑕ 
ᕿᑐᕐᖓᖃᐅᖅᖢᑎᐅᖕᒪᑕ 
ᐃᓕᓐᓂᐊᖃᑦᑕᑦᑎᐊᕐᓂᐊᖅᐸᑕ 
ᐃᓕᓐᓂᐊᕆᐊᖃᑦᑕᕈᓐᓇᕐᓂᐊᖅᐸᑕ ᑕᒪᒃᑯᓂᖓ 
ᑭᓯᐊᓂ ᐱᑕᖃᕐᓗᓂᐅᖕᒪᑦ. 
ᐊᔭᐅᖅᑐᑐᐃᓐᓇᓪᓚᕆᓕᖅᐸᕋ ᒥᓂᔅᑕ ᑖᓐᓇ 
ᑕᒪᒃᑯᐊ ᓯᕗᓂᒃᓴᑦᑎᓐᓂ ᓴᓇᔭᐅᓂᐊᖅᑐᑦ 
ᓯᓚᑦᑐᖅᓴᕐᕖᑦ ᑕᒪᕐᒥᒃ ᓄᑖᖑᓂᐊᕈᑎᒃ ᐅᕝᕙᓘᓐᓃᑦ  

ᐃᓚᔭᐅᒃᑲᓐᓂᕐᓂᐊᕈᑎᒃ 
ᐸᐃᕆᕝᕕᖃᖃᑦᑕᕆᐊᖃᓕᖅᑐᑦ. ᑖᓐᓇ ᑕᒡᕙ 
ᑎᓕᐅᖅᑐᖅᐸᕋ. ᑭᐅᔪᓐᓇᕐᓂᐊᖅᑐᒃᓴᐅᕗᖅ 
ᐅᐊᑦᑎᐊᕈ.  
 
ᑭᓯᐊᓂ ᐊᓯᐊᓄᑦ ᓄᖄᕐᔪᖕᒥᓗᖓ, 
ᐅᖃᐅᓯᕇᓐᓇᖃᑦᑕᕋᑦᑎᒍ ᑕᒪᒃᑯᐊ ᓄᑕᐅᓐᖏᑦᑐᑦ, 
ᓄᑕᐅᓐᖏᓪᓚᕆᒃᑐᐃᑦ ᓄᓇᓕᖕᓂ ᐃᓐᓇᕐᓄᑦ 
ᐃᓕᓴᕐᕖᑦ ᓄᑕᐅᓐᖏᓪᓚᕆᖕᒪᑕ. ᐅᖃᖅᑲᐅᑎᓪᓗᒐ 
ᐊᒡᓛᑦ ᐃᒡᓗᓂᒃ 1988-ᒥ ᓴᓇᔭᐅᓚᖅᓯᒪᔪᕕᓂᖅ 
ᐊᒻᒪᓗ ᑕᐃᒪ ᐃᓚᖓᑦ 1970-ᒥ 
ᓴᓇᔭᐅᓚᐅᖅᓯᒪᔪᕕᓃᑦ ᑕᒪᔾᔭᐅᖃᑦᑕᖅᑎᓪᓗᒋᑦ 
ᑕᒪᒃᑯᐊ ᓄᑕᐅᓐᖏᓛᓪᓚᕇᑦ ᓄᓇᓕᖕᓂ ᐃᓐᓇᕐᓄᑦ 
ᐃᓕᓴᕐᕖᑦ ᓄᑕᐅᓐᖏᓛᓪᓚᕇᑦ 
ᓯᕗᓪᓕᐅᑎᑕᐅᓂᐊᖅᐹᑦ ᐅᕝᕙᓘᕝᕙ ᖃᓄᑭᐊᖅ 
ᑕᒪᓐᓇ ᐋᖅᑭᒃᓯᒪᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᒪᓕᒐᓕᐅᖅᑎ ᐊᕐᕕᐊᓄᑦ 
ᑎᑭᕋᕐᔪᐊᕐᒧᓪᓗ ᐊᐱᖅᓱᕐᒪᑦ 
ᑭᐅᕙᓪᓚᐃᖅᑲᐅᔭᕋᓗᐊᕋ. ᑕᐃᒃᑯᐊ 
ᓯᓚᑦᑐᖅᓴᕐᕕᓕᒫᑦ ᓄᓇᕘᒥ ᕿᒥᕐᕈᐊᓚᐅᕐᓗᑎᒍᑦ 
ᓇᓕᐊᒃ ᐱᒋᐊᖃᕐᓂᖅᐹᖑᔪᐃᑦ ᑕᐃᒃᑯᐊ 
ᓯᕗᓪᓕᐅᑎᓇᔭᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 
ᓂᕆᐅᒋᓪᓚᕆᖕᓂᐊᖅᑕᕗᓂᓛᒃ ᑕᒪᒃᑯᐊ 
ᓯᓚᑦᑐᖅᓴᕐᕕᖕᒥ ᓄᓇᓕᖕᓂ ᐃᓚᒋᔭᐅᓪᓚᑦᑖᕐᒪᑕ  
ᐱᕚᓪᓕᕈᑎᓪᓚᕆᐅᓪᓗᑎᒡᓗ. ᐅᖃᑐᐃᓐᓇᓕᖅᑐᖓ 
ᐃᒃᓯᕙᐅᑖᖅ ᐊᐱᖅᑯᑕᐅᓗᐊᖅᑰᖏᑦᑐᖅ ᑭᓯᐊᓂ 
ᓂᕆᐅᓪᓚᕆᖕᓂᐊᖅᑐᒍᑦ ᐊᒻᒪᓗ ᐅᖃᖅᑲᐅᖕᒪᑦ 
ᐱᐊᓂᒡᕕᒃᓴᓐᖑᐊᖓᓂᒃ ᓇᓗᓇᐃᔭᖅᑲᐅᖕᒪᑦ 
ᓂᕆᐅᓪᓚᕆᓛᖅᐳᒍᑦ ᓇᓗᓇᐃᖅᔭᖅᓯᒪᔪᓂᒃ 
ᖃᔅᓯᐅᓛᕐᓂᐊᕐᓂᖏᓐᓂᒃ ᓄᓇᓖᑦ ᑕᒪᒃᑯᓂᖓ 
ᐃᓐᓇᐃᑦ ᐃᓕᓴᕐᕕᖏᓐᓂᒃ ᓇᓕᐊᖕᓂᒃ. 
ᐊᖅᑭᒃᓱᖅᑕᐅᓗᑎᒡᓘᓐᓃᑦ ᐅᕝᕙᓘᓐᓃᑦ ᓄᑖᓂᒃ 
ᐱᓛᕐᓂᐊᕐᓂᖏᓐᓂᒃ ᓂᕆᐅᓪᓚᕆᓛᓕᖅᑐᒍᑦ ᑕᒫᓂ 
ᐊᕐᕌᒍᒋᔭᑦᑎᓐᓂ ᐱᑕᖃᔾᔮᖂᔨᖏᒻᒪᑦ. ᖁᔭᓐᓇᒦᒃ,  
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ  

ᐅᖃᐅᓯᒃᓴᑐᐃᓐᓇᖅ. ᐊᑕᐅᓯᕐᒥᒃ ᐊᐱᖅᑯᑎᒃᓴᖃᕋᒪ 
ᓰᑏᕝᕙᒥ ᑕᒡᕙᓃᑎᓪᓗᑕ ᐅᓂᒃᑳᕐᕕᐅᔪᒪᓚᐅᖅᓯᒪᒐᒪ 
ᐃᓐᓇᐃᑦ ᐃᓕᓐᓂᐊᕐᕕᖓ ᓴᓂᑭᓗᐊᕐᒥ 
ᓄᑖᓐᖑᕆᐊᖅᑎᑕᐅᓂᖓ. ᑭᖑᓂᐊᒍᑦ 
ᐅᖃᐅᔾᔭᐅᓚᐅᖅᓯᒪᔪᖓ 
ᓄᑖᓐᖑᕆᐊᖅᑕᐅᓂᐊᖅᑐᕉᖅ ᐋᒃᑑᕝᕙᒥᓗ 
ᐃᓯᖅᑕᐅᔪᓐᓇᖅᓯᓛᖅᖢᓂ. ᑕᐃᓐᓇᖃᐃ ᓴᓂᑭᓗᐊᖅ 
ᓴᓇᔭᐅᓂᖓ ᖃᓄᐃᓕᖓᖕᒪᖔᑦ 
ᐅᓂᒃᑲᐅᓯᕆᔪᓐᓇᖅᐸᐅᒃ? ᖁᔭᓐᓇᒦᒃ. ᒥᓂᔅᑕ 
ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐊᐱᖅᑯᑎᒋᔭᕐᓂᒃ. 
ᑕᐃᓐᓇ 
ᖃᐅᔨᓴᖅᑕᐅᔭᕆᐊᖃᓚᐅᕐᓗᓂᐅᔭᕆᐊᖃᖅᑐᖅ 
ᖃᐅᔨᓴᖅᑕᐅᕌᓂᒃᐸᑦ ᐃᓯᖅᑕᐅᔪᓐᓇᖅᓯᓂᐊᖅᑐᖅ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᓄᓇᕗᑦ ᓯᓚᑦᑐᖅᓴᕐᕕᒃ ᑐᑦᑕᕐᕕᒃ 
ᑲᑎᒪᓕᒫᕐᓗᒋᑦ ᑮᓇᐅᔭᖅᑑᑏᑦ $10,550,00. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ 
M-2-ᒨᕐᓗᑎᑦ, ᓄᓇᕗᒻᒥ ᓯᓚᑦᑐᖅᓴᕐᕖᑦ 
ᑲᑎᓕᒫᕐᓗᒋᑦ ᑮᓇᐅᔭᖅᑐᕈᑏᑦ. $10,550,000. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ 
ᐱᔭᕇᕋᑦᑎᒃᑯᑦ ᓄᓇᕗᒻᒥ ᓯᓚᑦᑐᖅᓴᕐᕕᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓇᑦᓯᖅ, ᒪᑐᓯᔾᔪᑎᓂᒃ ᐅᖃᐅᓯᒃᓴᖃᖅᐲᑦ? 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᓯ ᑕᒪᔅᓱᒥᖓ 
ᐊᐱᖅᓱᖃᑦᑕᖅᑲᐅᒐᔅᓯ ᑕᐃᒃᑯᐊᓗ  
ᐅᖃᐅᓯᕆᔭᓯ ᑎᑎᕋᖅᑕᐅᖅᑲᐅᖕᒪᑕ. 
ᐱᓕᕆᖃᑎᒋᔪᒪᕙᔅᓯ ᑖᓐᓇ ᑐᓴᐃᓐᓇᕋᑦᑎᒍ, 

ᓯᓚᑦᑐᖅᓴᕐᕖᑦ ᓄᓇᓕᕋᓛᕐᓃᑦᑐᑦ 
ᓵᓐᖓᔭᕆᐊᖃᓪᓚᕆᖕᓂᑦᑎᓐᓂᒃ ᑐᓴᖅᐳᖓ ᐊᒻᒪ 
ᐸᐃᕆᕝᕕᐅᑉ ᒥᒃᓵᓄᒃ ᓱᓕ ᑕᒪᓐᓇ 
ᖁᔭᓈᖅᓯᒪᖏᓐᓇᑦᑎᒍᑦ ᖃᐅᔨᒪᖁᓪᓗᓯ. ᑕᐃᒃᑯᐊ 
ᑭᖑᓂᖓᒍᑦ ᓴᓇᕙᓪᓕᐊᓚᖓᔭᕗᑦ ᓇᓗᓇᐃᖏᑦᑐᖅ 
ᐃᓱᒪᒃᓴᖅᓯᐅᕈᑎᒋᓂᐊᕋᑦᑎᒍ 
ᐃᓚᒋᔭᐅᔭᕆᐊᖃᓪᓚᕆᖕᒪᑕ ᑕᒪᒃᑯᐊ ᐸᐃᕆᕝᕖᑦ. 
ᕿᑐᕐᖏᐅᖅᑐᑯᓘᓕᕐᒪᑕ ᓄᓇᕗᒻᒥᐅᑕᐃᑦ 
ᐸᐃᕆᕝᕕᖃᓪᓚᕆᒋᐊᖃᕐᒪᑕ ᐊᔪᕈᓐᓃᖁᓂᐊᕈᑦᑎᒍ.  
 
ᖁᔭᓐᓇᒦᖅᐸᔅᓯ ᐊᒻᒪ ᐱᓕᕆᖃᑎᒋᔪᒪᕙᔅᓯ 
ᓄᓇᕗᒻᒥᐅᑕᐃᑦ ᐱᕚᓪᓕᖁᓪᓗᒋᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᑲᑎᒪᔨᕋᓛᑦ ᑭᒡᒐᖅᑐᖅᖢᒋᑦ ᖁᔭᒋᕙᒋᑦ 
ᐊᐱᖅᑯᑎᒋᔭᐅᔪᓂᒃ ᑭᐅᔪᓐᓇᖅᑲᐅᒐᕕᑦ ᐊᒻᒪᓗ ᒥᔅᑕ 
ᓱᕕᒐᖅ. ᐅᑭᐊ ᐊᓂᑎᑲᐃᓐᓇᒃᑭᑦ ᐊᒻᒪᓗ 
ᑕᕝᕙᓃᖏᓐᓇᕐᓗᓯ ᑲᑎᒪᔾᔪᑎᒋᓂᐊᓕᕐᒥᔭᕗᑦ 
ᐊᐃᑉᐸᖓ ᒐᕙᒪᒃᑯᑦ ᐱᓕᕆᕝᕕᐊ. 
 
ᖁᔭᓐᓇᒦᒃ. ᐱᓕᕆᐊᕆᓂᐊᓕᖅᑕᕗᑦ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑲᑎᒪᔨᖏᑦ, ᒥᔅ ᐃᖃᓪᓗᐊᖅ 
ᑕᑉᐹᓃᖃᑎᖃᕈᒪᖕᒪᖔᑦ ᐊᐱᕆᔪᒪᔭᕋ? 
 
ᒪᓕᒐᒃᓴᖅ 30 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2020-2021 
- ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᒃᑯᐊ  
ᑲᑎᒪᔨᕋᓛᑦ ᓵᖓᓃᖁᓪᓗᒋᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 
ᑖᒃᑯᐊ ᐃᓯᖅᑎᑲᐃᓐᓇᒃᑭᑦ. 
 
ᖁᔭᓐᓇᒦᒃ. ᒥᓂᔅᑕ ᐊᐱᕆᓂᐊᓕᕆᕙᕋ ᑭᒃᑰᖕᒪᖔᑕ 
ᑖᒃᑯᐊ ᓇᓗᓇᐃᑲᐃᓐᓇᕐᓗᒋᑦ ᐊᒻᒪᓗ 
ᒪᑐᐃᖅᓯᔾᔪᑎᖕᓂᒃ, ᒥᔅ ᐃᖃᓪᓗᐊᒃ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ ᐅᓐᓄᒃᓴᒃᑯᓪᓗ ᐃᓘᓐᓇᓯ. 
ᖁᕕᐊᓱᒃᐳᖓ ᓴᖅᑭᑦᑎᒍᓐᓇᕋᒪ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑕ ᐊᖓᔪᖅᑳᖓ, ᕇᓂ ᐱᐅᕆᐃ.  
 
ᐃᒃᓯᕙᐅᑖᖅ, ᓴᔅᓯᓐᓅᖅᐳᖓ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑕ ᑲᑎᒪᔨᖏᑦ $2-ᒥᓕᔭᓐ 
ᐱᔪᒪᔭᕗᑦ ᐊᑭᑐᔪᖅᑐᕈᑎᒃᓴᓄᑦ ᐊᑐᖅᑕᐅᔪᒃᓴᐃᑦ 
$500,000-ᒥᒃ ᐱᒋᐊᕐᓗᒍ 2020-ᒥᒃ 2021-ᒧᑦ.  
 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑕ ᑮᓇᐅᔭᖁᑎᖏᑦ 
ᐊᑭᑐᕈᑎᒃᓴᓄᑦ ᐊᐅᓚᔾᔪᑎᖏᓪᓗ ᓇᖕᒥᓂᖅ 
ᑮᓇᐅᔭᓕᖅᓯᖃᑦᑕᕐᒪᑦ ᒐᕙᒪᒃᑯᓐᓃᓐᖔᖅᑐᑦ 
ᐊᓯᖏᓐᓂᑦᑕᐅᖅ ᑕᐃᒪᐃᓐᓂᖓᓄᑦ 
ᐊᔾᔨᐅᓐᖏᔭᖅᐳᖅ ᐅᓇ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑕ ᑎᒥᖁᑖ ᑮᓇᐅᔭᓕᕆᔨᒃᑯᑦ 
ᐊᖓᔪᖅᑲᐅᑎᖏᑦ ᐃᖅᑲᓇᐃᔭᖃᑎᒋᓗᒋᑦ 
ᓇᓗᓇᐃᖅᓯᓯᒪᔪᒍᑦ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᐊᔾᔨᐅᖏᑦᑐᒥᒃ 
ᐱᓕᕆᐊᖃᕈᒪᖕᒪᑕ ᒐᕙᒪᒃᑯᑦ ᑮᓇᐅᔭᖁᑎᖏᓐᓂᒃ 
ᐊᑐᕐᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓃᓐᖔᖅᑐᑦ 
ᐃᓯᐊᕿᕐᓗᖕᓄᑦ ᑖᒃᓯᐅᔭᐅᑎᓄᑦ ᑕᒪᓐᓇ 
ᐊᑐᕆᐊᓚᐅᖅᓯᒪᖕᒪᑦ ᑕᒪᑐᒪᓂ ᐊᕐᕌᒍᒥ.  
 
ᐃᒃᓯᕙᐅᑖᖅ, ᒐᕙᒪᒃᑯᑦ ᒥᒃᖠᕚᓪᓕᖅᑎᑦᑎᔪᒪᔪᑦ 
ᐊᑐᓐᖏᓐᓂᖅᓴᐅᓕᕈᓐᓇᕐᓂᐊᕋᑦᑕ ᐅᖅᓱᐊᓗᖕᓂᒃ 
ᐊᒻᒪᓗ ᑕᒪᒃᑯᐊ ᐃᓯᐊᕿᕐᓘᑏᑦ 
ᒥᒃᖠᕚᓪᓕᖅᑎᖁᓪᓗᒍ. ᑕᒪᓐᓇ ᐱᔭᕐᓂᖏᑦᑐᖅ 
ᓄᓇᕗᒻᒥ ᑭᓯᐊᓂ ᖁᓪᓕᒃᑯᑦ ᑕᒪᑐᒥᖓ 
ᖃᓄᖅᑑᕈᑎᖃᕈᒪᔪᑦ ᐃᑲᔪᒃᑲᓐᓂᕈᒪᓪᓗᒋᑦ. ᑕᕝᕗᖓ  
ᑎᑭᖦᖢᒍ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑕ 
ᑮᓇᐅᔭᖁᑎᒃᓴᖏᓐᓂᒃ ᕿᓂᖅᑐᒍᑦ ᒪᑯᐊ 21-ᓂ 

ᓄᓇᓕᖕᓂ ᐊᖅᑯᑎ ᖃᐅᒻᒪᖅᑯᑎᖏᑦ 
ᐊᓯᔾᔨᖅᑕᐅᔪᓐᓇᕐᓂᐊᕐᒪᑕ 
ᓄᒃᑭᒃᓴᐅᑎᑐᓐᖏᓐᓂᖅᓴᐅᔪᑦ ᑎᓴᒪᑦ ᓄᓇᓖᑦ 
ᐃᖃᓗᐃᑦ, ᑲᖏᖅᖠᓂᖅ, ᐃᖃᓗᒃᑑᑦᑎᐊᖅ, 
ᖁᕐᓗᖅᑐᖅ ᑕᒪᒃᑯᓂᖓ ᐊᑐᓕᕇᖅᑐᑦ. ᑕᒪᒃᑯᐊ 
ᖃᐅᒻᒪᖅᑯᑏᑦ ᐆᒻᒪᖅᑯᑎᑐᓐᖏᓐᓂᖅᓴᓪᓚᕇᑦ 
ᑕᐃᒃᑯᐊ ᓇᑲᓲᔭᐃᑦ ᐃᓱᒪᒋᒍᑦᑎᒃᑯᑦ ᐊᒻᒪᓗ 
ᖁᓪᓕᒃᑯᑦ ᑕᒪᒃᑯᓂᖓ ᐊᓯᔾᔨᖅᓯᒍᓂᒋᑦ 
ᐅᖅᓱᐊᓗᖕᓂᒃ ᐊᑐᓐᖏᓐᓂᖅᓴᐅᓕᕈᓐᓇᖅᑐᑦ.  
 
ᖄᒃᑲᓐᓂᐊᒍᑦ ᑕᒪᒃᑯᐊ ᑮᓇᐅᔭᖅᑐᕈᑎᖏᑦ 
ᐃᓇᓘᔭᐃᑦ ᐊᑭᑐᓂᖅᓴᐅᒐᓗᐊᖅᑎᓪᓗᒍ 
ᒪᑭᒪᑎᓐᓇᓱᒡᓗᒋᑦ ᐊᑭᓕᖅᓱᕐᓂᖏᓪᓗ 
ᒥᑭᓐᓂᖅᓴᐅᓂᐊᖅᑐᑦ ᐊᒻᒪᓗ ᕼᐋᒻᓚᑦᑯᑦ 
ᖁᓪᓕᒃᑯᓐᓂᒃ ᐊᑭᓕᖅᓯᖃᑦᑕᕐᒪᑕ ᑕᒪᒃᑯᓄᖓ 
ᐊᖅᑯᑏᑦ ᖃᐅᒻᒪᖅᑯᑎᖏᓐᓄᑦ. ᑕᐃᒪᓐᓇ 
ᐃᓇᓘᔭᕐᓂᒃ ᐊᑐᕐᓗᓂ 
ᐱᐅᖅᓱᐊᕈᑎᒋᔭᐅᒃᑲᓂᕐᓂᐊᖅᑐᖅ ᑮᓇᐅᔭᓂᒃ 
ᕼᐋᒻᓚᑦᑯᑎᓐᓄᑦ.  
 
ᐃᒃᓯᕙᐅᑖᖅ, ᖁᓪᓕᒃᑯᑦ ᓄᓇᕘᒥ ᑯᐊᐳᕇᓴᒋᔭᐅᖕᒪᑦ 
ᐊᑭᑐᔪᖅᑐᕈᑎᒃᓴᓂᒃ ᐱᓪᓚᕆᖃᑦᑕᖏᑦᑐᑦ ᑭᓯᐊᓂ 
ᑮᓇᐅᔭᓕᕆᔨᒃᑯᑦ ᐱᓕᕆᖃᑎᖃᒋᓯᒪᔭᕗᑦ ᑖᒃᑯᓂᖓ 
ᑮᓇᐅᔭᓂᒃ ᖃᐃᑦᑎᔪᓐᓇᕐᓂᐊᕐᒪᑦ.  
 
ᖁᓪᓕᒃᑯᑦ ᐊᖏᖅᓯᒪᑦᑎᐊᖅᐳᑦ ᐃᑲᔪᖅᓱᕈᒪᓪᓗᑎᒃ 
ᓄᓇᕗᑦ ᒐᕙᒪᒃᑯᓐᓂᒃ, ᑲᓇᑕᓕᒫᒧᐊᖓᔪᒥᒃ 
ᓴᓗᒪᓂᕐᒧᑦ, ᓯᓚᐅᓪᓗ ᐊᓯᔾᔨᐸᓪᓕᐊᓂᕐᒧᑦ 
ᐊᑐᖅᑐᓂᒃ ᓄᓇᕗᒻᒥᐅᑦ 
ᐆᒻᒪᖅᑯᑎᑐᓐᖏᓂᖅᓴᐅᔪᓂᒃ ᐊᑐᕐᓗᒋᑦ 
ᐱᕈᒃᑲᓐᓂᕈᓐᓇᖏᑦᑐᓪᓗ ᐊᑐᖅᑕᐅᓂᖏᑦ ᑕᒪᒃᑯᐊ 
ᐊᑐᓐᖏᓐᓂᖅᓴᐅᓗᒋᑦ ᐊᒻᒪᓗ ᐊᕙᑎᓕᕆᓂᕐᒧᑦ 
ᑐᕌᖓᔪᑦ.  
 
ᐃᒃᓯᕙᐅᑖᖅ, ᑕᕝᕙᐅᕗᑦ ᒪᑐᐃᖅᓯᔾᔪᑎᒃᑲ 
ᐊᐱᖅᑯᑎᒃᓴᖅᑕᖃᖅᑐᖃᖅᐸᑦ 
ᖁᕕᐊᒋᑐᐃᓐᓇᕐᓂᐊᖅᑐᖓ ᑭᐅᒋᐊᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐃᖃᓪᓗᐊᖅ ᐊᒻᒪᓗ ᐱᒋᐊᓚᐅᓐᖏᓂᓐᓂ 
ᖃᐅᔨᒪᓂᐊᖅᐳᓯ ᑖᓐᓇ ᐊᔾᔨᐅᖏᒻᒪᑦ 



ᓇᒡᒐᔾᔭᐅ, ᐅᑐᐱᕆ 28, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

4087 

ᒪᑐᐃᖅᓯᔾᔪᑎᓂ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦ 
ᓵᑦᑎᓃᑦᑐᑦ ᐊᒻᒪᓗ ᐊᑐᕈᒫᕐᓂᐊᖅᑐᖁᑎᖏᑦ 
ᑖᒃᑯᓄᖓ. ᐃᒻᒥᓂᒡᓕ ᐊᑭᓕᖅᓱᖃᑦᑕᕐᒪᑕ. ᐄ, 
ᐊᐱᖅᑯᑎᒃᓴᐃᑦ ᐅᑯᓄᖓᑐᐊᖅ ᑐᒃᓯᕌᕆᔭᖏᓐᓄᑦ 
ᑐᕌᖓᔪᓂᒃ ᑕᒪᒃᑯᓄᖓᑐᐊᖅ 
ᐊᐱᖅᑯᑎᒃᓴᖅᑕᖃᕐᓂᐊᖅᑐᖅ, ᑭᓱᑐᐃᓐᓇᕐᓄᑦ 
ᑐᕌᖓᔪᓂᒃ. ᒥᔅᑕ ᖃᒪᓂᖅ. 
 
ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᓐᖓᓱᑦᑎᐊᕆᑦᑎᒃ ᑐᖓᓖᓪᓗ, ᒥᓂᔅᑖ.  
 
ᑕᐃᒪ ᓄᓇᓕᖕᓂ ᒥᑦᑎᒪᑕᓕᖕᒥᖃᐃ 
ᑐᑭᓕᐅᑎᑐᐃᓐᓇᕐᓗᒍ, ᐃᓚᖏᑦ ᓯᓚᒥ ᓇᐹᑑᔪᓂᒃ 
ᐃᑯᒻᒪᑎᐅᔪᑦ ᐃᑯᒪᐃᓐᓇᐅᔭᕐᒪᑕ ᐊᐅᔭᐅᒐᓗᐊᖅᐸᑦ 
ᖃᐅᔨᒪᓐᓇᖃᑦᑕᕋᓗᐊᖅᐸᑦ ᓯᓚ 
ᐃᑯᒪᐃᓐᓇᐅᔭᖅᑐᖅᑕᖃᐅᕐᒪᑦ ᐅᓄᓗᐊᖏᑦᑑᒐᓗᐊᑦ.  
ᑕᒡᕙᓂ ᑭᒡᒐᖅᑐᖅᑕᓐᓂ ᓄᓇᓕᖕᓂ 
ᓇᓗᓇᐃᖅᓯᒪᖏᖦᖢᓂ ᑕᒪᒃᑯᐊ ᐃᑯᒻᒪᑏᑦ 
ᐊᓯᔾᔨᖅᑕᐅᕙᓪᓕᐊᓂᐊᖅᑐᑦ ᓇᓗᓇᐃᖅᓯᒪᖕᒪᑕ 
ᑕᕝᕙᓂ. ᓄᓇᓐᓂ ᑭᒡᒐᖅᑐᖅᑕᓐᓂᒃ ᑕᐃᒃᑯᐊ 
ᐅᖃᐅᓯᕆᔭᑦᑐᑦ ᐊᐅᔭᐅᒐᓗᐊᕌᖓᑦ 
ᖃᐅᒪᐃᓐᓇᖃᑦᑕᕋᓗᐊᕌᖓᓪᓗ, ᓯᕗᓂᒃᓴᑦᑎᓐᓂᖃᐃ 
ᐊᓯᔾᔨᖅᑕᐅᕙᓪᓕᐊᓛᕆᕗᓇᐃᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖃᒪᓂᖅ. ᑭᓱᑐᐃᓐᓇᕐᓄᑦ ᑐᕌᖓᔪᓂᒃ 
ᐊᐱᖅᑯᑎᖃᕋᑦᑕ, ᒫᓐᓇ ᑖᓐᓇ 
ᐃᖅᑲᐅᒪᐃᓐᓇᕆᐊᕐᓂᐊᖅᐸᕋ ᑭᓯᐊᓂ 
ᑭᓱᑐᐃᓐᓇᕐᓄᑦ ᑐᕌᖓᔪᓂᖅᑲᐃ ᐊᐱᖅᑯᑎᑕᖃᖅᐸ? 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑐᓐᖓᕼᐅᒋᑦ ᒥᓂᔅᑕ. 
 
ᑕᒪᓐᓇ ᐃᑲᔪᖅᑐᕐᓇᑦᑐ’ᔫᖕᒪᑦ. ᑐᑭᕼᐃᑦᓯᐊᕐᓂᕈᒪ 
ᒪᕐᕉᖕᓂᒃ ᒪᕐᕈᐃᓕᖓᔪᓂᒃ ᐱᕚᓪᓕᕈᑎᒃᕼᐊᓂᒃ 
ᕼᐊᖅᑮᓇᐅᔭᕐᒪᑦ ᑮᓇᐅᔭᖅᑐᖏᓐᓂᖅᕼᐊᓂᒃ  
ᐃᖏᕐᕋᓂᖃᓕᕋᔭ’ᒪᑕ ᐊᐅᓪᓛᕐᓂᖃᓕᕋᔭ’ᒪ 
ᐆᒻᒪᖅᑯᑎᓕᕆᔨᒃᑯᑦ ᐊᒻᒪᓗ ᑕᒪᒃᑯᓄᖓ ᐳᔪᕿᑖᓂᒃ 
ᓄᓇᕘᑉ ᐃᓗᐊᓂᑦ ᐱᑕᖃᖏᓐᓂᖅᕼᐊᐅᓕᕐᓗᓂ. 
ᐃᓛᒃ, ᓄᓇᕘᒥᖔᖅᕼᐃᒪᔪᓂᒃ ᐱᐅᒋᑉᓗᒍ, 
ᐃᑲᔪᖅᑐᖅᖢᒍ. 

ᐊᒻᒪ ᐅᒡᒍᐊᕋᓗᐊᖅᐳᖓ ᐃᒃᓯᕙᐅᑖᖅ, 
ᐆᒻᒪᖅᑯᑎᓕᕆᔨᒃᑯᑦ ᐱᓕᕆᐊᖏᑦᑕ ᐊᕼᐃᖏᓐᓂᒃ 
ᐊᐱᖅᕼᐅᕐᕕᖃᓕᖏᓐᓇᑉᑕ. 
ᐊᐱᖅᑯᕼᐃᒃᓴᖃᕋᓗᐊᖅᖢᑕ ᐃᓱᒪᒋᔭᒃᑯᓪᓕ 
ᓇᐅᒃᑯᒃᑭᐊᖅ ᐱᕕᖃᖅᑎᑕᐅᔾᔫᒥ’ᑕᕈᑉᑕ 
ᐆᒻᒪᖅᑯᑎᓕᕆᔨᒃᑯᑦ ᐊᐅᓪᓛᕐᓂᕆᔭᖏᓐᓄᑦ 
ᑐᕌᖓᔪᓂᒃ ᐊᐱᖅᕼᐅᖅᑕᖅᑑᓪᓗᐊᓕᕐᓗᑕ 
ᕼᐃᕗᓂᒃᕼᐊᒃᑎᓐᓂᒃ. ᑕᒪᓐᓇ 
ᐃᕼᐅᒪᒋᔭᐅᔾᔫᓗᐊᕋᔭᖅᐸᑦ 
ᐋᖅᑭᒃᐸᓪᓕᐊᔫᓪᓗᐊᕋᔭᕈᑉᑎᒍᓪᓗ ᐱᐅᒋᓇᔭᖅᖢᒍ. 
ᑕᐃᒪᑐᐊᖅ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᐄ, ᑐᑭᓯᑦᑎᐊᖅᖢᖓᓗ ᐊᓯᐊᒍᑦᑕᐅᖅ ᑕᑯᓪᓗᒍ 
ᖁᓪᓕᒃᑯᑦ ᐊᑐᕈᒫᕐᓂᐊᖅᑐᖁᑎᖏᑦ 
ᐅᖃᐅᓯᕇᓐᓇᕐᒥᔭᕗᑦ ᑲᑎᒪᕐᔪᐊᕐᓂᕐᒥ. ᒥᔅ 
ᐃᖃᓪᓗᐊᖅ ᑭᐅᔪᒪᕖᑦ? ᐊᑏ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖕᓇ ᐃᓱᒪᒋᓪᓗᒍ ᒥᔅᑕ 
ᒪᐃᓐ ᐅᖃᐅᓯᕆᔭᖓ, ᐅᕙᖓᓕ ᓇᖕᒥᓂᖅ ᐊᒻᒪ 
ᑖᒃᑯᐊ ᐊᑐᐊᒐᖃᕋᑦᑕ ᐊᐱᖅᑯᑎᒃᓴᖃᕐᓂᐊᕐᓂᕈᑉᓯ. 
ᑖᒃᑯᐊ ᖁᓪᓕᒃᑯᑦ ᐃᑯᒻᒪᖅᑯᑎᓕᕆᔨᒃᑯᑦ 
ᑕᑯᔭᖅᑐᕈᓐᓇᖅᑕᕐᒪ ᐅᕝᕙᓘᓐᓃᑦ ᑖᓐᓇ 
ᑖᓐᓇᓘᓐᓃᑦ ᐅᖃᖃᑎᒋᔪᓐᓇᖅᑕᐃᑦ ᑖᓐᓇ 
ᐊᖓᔪᖅᑳᕆᔭᐅᔪᖅ ᕗᕋᐃ. ᐊᐱᖅᑯᑎᒋᔭᕐᓂᒃ 
ᑭᐅᔾᔪᑎᒃᓴᖃᑐᐃᓐᓇᕆᐊᖃᕈᒫᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᖏᖅᓯᓂᕐᒥ 
ᑕᐃᒃᑯᓂᖓ ᐊᑭᓗᖕᓂᖅᓴᓂᒃ ᐃᓛᒃ, 
ᖃᐅᒻᒪᖅᑯᑎᓂᒃ LED ᐊᑐᕐᒪᑕ. ᑖᓐᓇ 
ᕼᐋᒻᓚᒋᔭᖏᑦᑕ ᑲᖏᖅᓯᓂᕐᒥ ᐃᑲᔪᖅᑐᖅ. ᑕᐃᓐᓇ 
ᐊᑐᕆᐊᖅᑎᓪᓗᒋᑦ ᑮᓇᐅᔭᖅ ᑕᐃᓐᓇ 
ᐊᑐᖅᑕᐅᓐᖏᐊᕐᔪᒃᑐᖅ ᖃᐅᒻᒪᖅᑯᑎᓄᑦ 
ᐃᓕᐅᖅᑲᕐᕕᐅᓚᐅᕐᒪᑦ ᓇᐹᖅᑐᓄᑦ 
ᖁᕕᐊᓱᖕᓇᖅᓯᐅᑎᓐᖑᐊᑯᓗᖕᓂᒃ. 
ᐱᐅᔪᒻᒪᕆᐊᓘᓕᕐᒪᑕ. ᑖᓐᓇ ᐃᑲᔪᖅᑐᖅᓱᒍ.  

ᐊᒻᒪ ᑕᐃᒃᑯᐊ ᓂᕆᐅᖕᓇᖅᑐᖅ ᓄᓇᓕᓕᒫᓂᒃ 
ᑖᒃᑯᐊ ᖃᐅᒻᒪᖅᑯᑏ LED, ᐃᓄᒃᑎᑐᑦ ᖃᓄᖅ 
ᐅᖃᐅᓯᐅᖕᒪᖔᑦ ᓇᓗᒐᒪ, ᑭᓯᐊᓂᓕ ᑲᖏᖅᓯᓂᕐᒥ 
ᐃᑲᔪᖅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᑕᐅᑐᓐᖏ. ᐅᖃᐅᓯᒃᓴᖅ ᐅᒃᑯᐃᕈᑎᒧᑦ. 
ᓂᓪᓕᖅᑐᖃᔾᔮᔪᓐᓃᖅᐸᑦ ᑎᑎᕋᖅᓯᒪᔭᓐᓂᒃ 
ᓯᕗᓪᓕᖅᐹᖓᓅᓐᖏᓐᓂᓐᓂ, ᐊᐱᕆᓂᐊᖅᑕᕋ 
ᒥᓂᔅᑕ ᐃᖅᑲᐅᒪᒃᐸᑦ ᒥᔅᑕ ᖃᒪᓂᖅ 
ᐊᐱᖅᑯᑎᒋᓯᒪᔭᖓᓂᒃ ᒥᑦᑎᒪᑕᓕᖕᒥ ᖃᐅᒻᒪᖅᑯᑏᑦ 
ᐊᒻᒪᓗ ᐊᑐᐃᓐᓇᐅᓕᕐᒪᖔᖅᐱᑦ ᑭᐅᔪᓐᓇᓕᕈᕕᐅᒃ 
ᑕᐃᓐᓇ ᐊᐱᖅᑯᑕᐅᓯᒪᔪᖅ. ᒥᔅ ᐃᖃᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖ ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ 
ᖃᒪᓂᖅ ᐊᐱᖅᑯᑎᒋᔭᖓᓂᒃ. 2020-2021 
ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ ᒥᑦᑎᒪᑕᓕᒃ 
ᑎᑎᕋᖅᑕᐅᓯᒪᔪᖅ ᖃᐅᒻᒪᖅᑯᓯᖅᑕᐅᓂᐊᕆᐊᖓ 
LED-ᓂᒃ. 6-ᖑᖕᒪᑕ ᓄᓇᓖᑦ 
ᖃᐅᒻᒪᖅᑯᓯᖅᑕᐅᓂᐊᖅᑐᑦ. ᐅᖃᐅᓯᕆᖅᑲᐅᒐᒃᑯ 
ᐅᐊᑦᑎᐊᖅ ᓯᑕᒪᓂᒃ ᐊᕐᕌᒍᓂᒃ. ᑖᓐᓇ 
ᐱᓕᕆᐊᖑᓂᐊᕐᒪᑦ, ᓯᕗᓪᓕᖅᐹᖑᓂᐊᖅᑐᑦ 6 
ᓄᓇᓖᑦ ᖃᐅᒻᒪᖅᑯᑎᓕᖅᑕᐅᔪᒃᓴᒫᑦ ᖃᐅᓱᐃᑦᑐᖅ, 
ᐊᐅᓱᐃᑦᑐᖅ, ᒥᑦᑎᒪᑕᓕᒃ, ᐅᖅᓱᖅᑑᖅ, ᑕᓗᕐᔪᐊᖅ 
ᐊᒻᒪᓗ ᑰᒑᕐᔪᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐃᖃᓗᐊᖅ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᐊᒻᒪᓗ ᐅᓪᓗᒃᑯᑦ. ᒪᕐᕉᖕᓂᒃ ᐊᐱᖅᑯᑎᒃᓴᖃᕋᒪ 
ᑕᑉᕗᖓ. ᑕᓪᓕᒪᖓ ᐊᐱᖅᑯᑎᒪ ᖃᓄᑎᒋ 
ᐊᑯᓂᐅᑎᒋᓂᐊᕋᓱᒋᕕᐅᒃ ᑖᒃᑯᐊ 
ᐊᑐᓐᖏᑉᐹᓪᓕᕈᑕᐅᔪᑦ ᑲᔪᓯᒋᐊᓐᖏᓐᓂᖏᓐᓂᒃ 
ᐱᔾᔪᑎᒋᓪᓗᒍ ᐅᖃᖅᑲᐅᒐᕕᑦ ᐊᑭᖏᑦ ᓇᑲᓲᔭᐃᑦ 
ᓂᐅᕕᐊᕆᓗᒋᑦ ᐊᑭᑐᒋᐊᖏᑦ. ᖃᓄᑎᒋᓕ ᑕᐃᒪ 
ᐊᑯᓂᐅᑎᒋᔪᒥᒃ ᖃᐅᔨᓇᕐᓂᐊᖅᑲ 
ᐊᑐᓐᖏᑉᐹᓪᓕᕐᓂᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᔅ ᐃᖃᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑭᑭᓪᓕᕙᓪᓕᑦᓴᐅᑎᒋᓂᐊᖅᑐᖅ ᑕᒪᒃᑯᐊ 
ᖃᐅᒻᒪᖅᑯᑏᑦ ᐃᓕᔭᐅᓯᒪᓕᑐᐊᖅᐸᑕ ᓄᓇᓕᓐᓂ. 
ᖃᐅᔨᓇᖅᓯᑦᓴᐅᑎᒋᓂᐊᖅᑐᑦ ᐊᑭᖏᑦ ᐊᑕᐅᓯᕐᒥᒃ 
ᑕᖅᑭᒥᒃ ᐊᐃᑉᐹᓄᑦ ᑕᒪᒃᑯᐊ ᖃᐅᒻᒪᖅᑯᑏᑦ 
ᐃᓕᔭᐅᓯᒪᓕᑐᐊᖅᐸ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐃᖃᓗᐊᖅ, ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑐᑭᓯᒋᐊᒃᑲᓐᓂᕈᑎᑐᐃᓐᓇᖅ. ᑖᒃᑯᐊᖏᓛᒃ 
ᓇᑲᓲᔭᐃᑦ, ᐊᑕᐅᓯᖅ ᓇᑲᓲᔭᖅ, ᑖᒃᑯᐊ 
ᒪᑐᐃᕈᑕᐅᖅᑲᐅᔪᑦ ᒪᓕᓪᓗᒋᑦ, ᐊᑐᓂ ᓇᑲᓲᔭᑦ 
ᐊᑭᓖᑦ, ᐊᑕᐅᓯᖅ ᓇᑲᓲᔭᖅ ᐊᑭᑐᔪᕐᔪᐊᕌᓘᒻᒪᑦ. 
ᑕᐃᒪᓕ ᐊᑐᓐᖏᑉᐹᓪᓕᕈᑎᖃᑦᓴᐅᑎᒋᓂᐊᖅᑲ 
ᑕᑉᕙᓴᐃᓐᓇᖅ, ᐃᓕᔭᐅᑉᐸᑦ ᓇᑲᓲᔭᖅ, ᐊᑭᖓ 
ᑕᒃᑯᐊᓕᒫᑦ ᑖᒡᒐ ᐊᑭᖓᓄᑦ ᐊᑐᓐᖏᐹᓪᓕᕈᑕᐅᔫᖅ? 
ᑖᓐᓇ ᑐᑭᓯᓇᖅᓯᑎᒋᐊᑲᐃᓐᓇᕈᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᓂᔅᑕ ᐃᖃᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᐱᓐᓇᕋᓂ 
ᐅᔾᔨᕐᓇᖅᑐᒻᒪᕆᐊᓗᒃ ᐆᒻᒪᖅᑯᑎᓂᒃ 
ᐊᑐᓐᖏᑉᐹᓪᓕᕈᑎᖓ. ᖃᐅᔨᑲᐅᑎᒋᓂᐊᖅᑐᑎᑦ 
ᐊᑐᓐᖏᑉᐹᓪᓕᕈᑕᐅᔪᒥᒃ ᑕᑉᕙᓴᐃᓐᓇᖅ. 
ᑕᑯᒋᐊᖅᑎᑲᐃᓐᓇᕐᓂᐊᕋᒃᑭᑦ ᖃᓄᑎᒋ ᐃᖃᓗᐃᑦ 
ᓈᓴᐅᑎᑎᒍᑦ ᐊᑭᖏᓐᓂᒃ. LED 
ᖃᐅᒻᒪᖅᑯᓯᖅᑕᐅᓚᐅᓐᖏᓐᓂᖓᓂᒃ ᐃᖃᓗᐃᑦ 
ᐊᑭᓖᖃᑦᑕᓚᐅᖅᑐᖅ $21,474.75 ᑕᖅᑭᖅᓯᐅᑎᖓ 
ᐊᒻᒪᓗ ᑭᖑᓂᐊᒍᑦ ᐃᓕᔭᐅᓚᐅᖅᑎᓪᓗᒍ LED 
ᖃᐅᒻᒪᖅᑯᑏᑦ ᒫᓐᓇ ᐊᑭᓕᖅᓱᐃᖃᑦᑕᓕᖅᑐᑦ 
$16,460.49 ᑕᖅᑭᖅᓯᐅᑎᖓᓂᒃ. 
ᐊᑐᓐᖏᑉᐹᓪᓕᕈᑎᖓ ᑕᐃᒪᐃᓕᖓᕗᖅ 
ᐃᓕᔭᐅᑐᐊᖅᐸᑦ ᐱᐊᓂᒃᑕᐅᑐᐊᖅᐸᑦ, ᑕᖅᑭᒥ 
ᐃᓕᔭᐅᕕᒋᓚᐅᖅᑕᖓᓂ, ᖃᐅᔨᑦᓴᐅᑎᒋᓂᐊᖅᑐᑦ 
ᐊᑐᓐᖏᑉᐹᓪᓕᕈᑕᐅᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐃᖃᓗᐊᖅ, ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓗᓇᐃᖅᑐᖅ 
ᑕᑉᕙᓂ ᑕᑉᕙᓴᐃᓐᓇᖅ ᐊᑐᓐᖏᑉᐹᓪᓕᕐᓂᖓ 
ᐊᑭᖏᓐᓄᑦ. ᖃᐅᔨᒍᒪᓕᕐᒥᔪᖓ ᐳᓴᖏᑎᒍᑦ 
ᓇᑲᓲᔭᑦ ᑕᐅᖅᓯᖅᑕᐅᒍᑎᖏᓐᓂᒃ ᒫᓐᓇ  
ᐊᑐᖅᑕᐅᓕᖅᑐᒧᑦ ᑮᓇᐅᔭᓂᒃ ᑐᒃᓯᕋᐅᑕᐅᔪᒧᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᓂᔅᑕ ᐃᖃᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᑕᒪᓂ ᐊᕐᕌᒍᓂ, ᑕᒪᕐᒥᒃ 
ᓄᓇᓕᓕᒫᑦ ᓄᓇᕗᒻᒥ ᐋᖅᑭᑦᓯᓯᒪᕕᒋᓂᐊᖅᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᓗᓇᐃᖅᓯᑦᑎᐊᓐᖏᓗᐊᕐᓂᕋᒪ. ᐅᖃᖅᑲᐅᒐᕕᑦ, 
ᒥᓂᔅᑕ ᐅᖃᖅᑲᐅᖕᒪᑦ, ᐅᔾᔨᓇᕐᓂᐊᕐᒪᑦ 
ᐊᑐᓐᖏᑉᐹᓪᓕᕐᓂᖏᑦ ᐃᖃᓗᖕᓂ 21-ᒥᒃ 16-ᒧᑦ, 
ᐊᒻᒪᓗ ᖃᐅᔨᒪᓇᖓ ᖃᑦᓯᑦ ᓇᑲᓲᔭᐃᑦ 
ᐊᓯᔾᔨᖅᑕᐅᓐᓂᕐᒪᖔᑕ 
ᐊᑐᓐᖏᐹᓪᓕᕈᑕᐅᕙᓪᓕᐊᓕᖅᑐᓂ 
ᐃᓕᐅᖅᑲᖅᑕᐅᕙᓪᓕᐊᑎᓪᓗᒋᑦ. ᐃᖃᓗᐃᑦ 
ᐅᖃᐅᓯᐅᓯᒪᒻᒪᑦ ᐅᑯᓇᓂ ᐃᓚᖓ 
ᑮᓇᐅᔭᖅᑑᑎᒃᓴᓂᒃ ᑐᒃᓯᕋᐅᑕᐅᔪᓂᒃ ᐃᓚᒋᔭᐅᒻᒪᑦ 
ᐃᖃᓗᐃᑦ. ᖃᓄᑎᒋ ᓇᑲᓲᔭᐃᑦ ᒫᓐᓇ 
ᑕᐅᖅᓯᖅᑕᐅᓂᐊᖅᑲᑦ ᐃᖃᓗᓐᓂ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᔅ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᖕᓂ ᑖᒃᑯᐊ 
ᐱᐊᓂᒃᓯᒪᔭᐃᑦ ᐃᖃᓗᐃᑦ ᐃᓚᐅᓯᒪᔪᑦ 
ᐃᖃᓗᐃᓪᓗ, ᐃᖃᓗᑦᑑᑦᓯᐊᕐᒥᐅᑦ, ᖁᕐᓗᖅᑑᖅ 
ᐊᒻᒪᓗ ᑲᖏᖅᖠᓂᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᑕᐃᒪ ᑐᑭᓯᒃᑲᓐᓂᕈᒪᒐᒪᓕᑦᑕᐅᖅ. ᐅᑯᐊ 
ᓂᐊᖁᓐᖒᑉ ᐊᖅᑯᑏᑦ, ᑕᐃᓐᓇ  
ᓂᐊᖁᓐᖒᒻᒨᖓᐅᔪᖅ ᑖᖅᑐᒻᒪᕆᐊᓘᖕᒪᑕ ᑕᐃᒃᑯᐊ 
ᐊᓯᓐᖑᖅᑎᑕᐅᖏᒃᑲᓗᐊᖅᐹ? ᐃᒻᒪᖄ 
ᑎᑎᕋᕐᕕᑲᑕᒃᓯᒪᒐᒃᑭᑦ ᑭᓯᐊᓂ  
ᐊᐱᕆᔪᒪᑐᐃᓐᓇᖅᑐᖓ ᐃᓚᒋᐊᖅ ᓄᑖᓂᒃ 
ᐃᓕᖅᑲᕐᕕᐅᓂᐊᖅᐸᑦ ᑕᐃᒃᑯᓇᓂ 

ᓂᐊᖁᓐᖒᒻᒨᖓᔪᐃᑦ, ᑕᕗᖓ 
ᐅᖃᐅᓯᕆᔪᓐᓇᖅᐱᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐊᖅᑯᑎ 
ᓂᐊᖁᓐᖒᒻᒧᑦ ᑖᒃᑯᐊ ᐃᑭᑦᑕᖅᑐᐃᑦ 
ᐃᓕᐅᖅᑲᖅᑕᐅᓯᒪᔪᑦ ᑭᓯᐊᓂ ᐃᖃᓗᐃᑦ 
ᓂᐊᖁᓐᖒᕐᓗ ᑕᑯᒃᑲᖃᒃᑲᖅᓂ ᐃᑭᑦᑕᖅᑐᐃᓪᓗ. 
ᐃᒻᒪᖄ ᑐᒃᓯᕋᖅᑕᐅᒋᐊᖃᕋᔭᖅᑐᖅ ᓄᑖᕐᒥᒃ, ᐃᓛᒃ 
ᑐᒃᓯᕋᖅᑕᐅᔭᕆᐊᖃᕋᔭᖅᑐᖅ ᖁᓪᓕᒃᑯᑦ 
ᐃᑯᒻᒪᖅᑯᑎᓕᕆᔨᒃᑯᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᕆᔪᖓ ᑭᓯᐊᓂᓕ ᖃᓄᕐᓕ ᑭᒃᑯᓪᓕ 
ᑕᑕᑎᕆᓇᔭᖅᐸᑦ ᑭᒃᑯᓪᓕ ᑐᒃᓯᕋᕋᔭᖅᐸ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᐊᐱᕆᐊᓂᒃᐸᑦ ᐃᒻᒪᖄ ᒥᓂᔅᑕ 
ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᑖᒃᑯᐊ 
ᓄᓇᓕᒥᐅᑕᐅᔪᑦ ᑐᒃᓯᕋᕆᐊᖃᕋᔭᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓪᓗᒃᑯᑦ. ᒥᓂᔅᑕ ᐊᒻᒪᓗ ᑖᓐᓇ ᑕᑯᒃᑲᓐᓂᕋᒃᑭᑦ 
ᖁᕕᐊᓇᖅᑐᖅ. 
 
ᐄ, ᑕᐃᒪ ᐊᐱᖅᑯᑎᖃᕋᓗᐊᖅᑐᖓ ᓯᕗᓪᓕᖅᐹᖅ 
ᐊᐱᖅᑯᑎᒋᒐᔭᖅᑕᕋ. ᑖᒃᑯᐊ ᖁᓪᓕᒃᑯᑦ  
ᐃᑯᒻᒪᖅᑯᑎᓕᕆᔨᒃᑯᑦ ᐊᔾᔨᒃᓴᖓᓂᒃ 
ᐊᑭᓕᖅᑐᐃᑎᑦᑎᕙᑦ ᑕᒪᒃᑯᐊᓂᖓ ᓇᐸᔪᓃᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊᖅ. 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ ᐊᐱᖅᑯᑎᒋᓵᕋᖕᓂ. ᑕᐃᒪ ᐊᔾᔨᒌᖏᑦᑐᐃᑦ 
ᑖᒃᑯᐊ ᓄᓇᓕᖕᒥᐅᑕᐃᑦ ᐊᒻᒪᓗ ᑖᒃᑯᐊᓗ 
ᑎᑎᕋᕐᕕᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᐅᖃᐅᓯᖃᖃᑦᑕᕈᓐᓇᖏᑦᑐᑦ 
ᑕᒪᒃᑯᓂᖓ ᐊᑭᖏᓐᓂᒃ ᑭᓯᐊᓂ ᑖᒃᑯᐊ 
ᐸᕐᓇᐅᑎᖓᓄᑦ ᑭᓯᐊᓂ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊᓕ ᐊᐱᖅᑯᑎᒋᓂᐊᖅᑲᐅᔭᕋᓗᐊᕋᓕ ᑭᓯᐊᓂ 
ᐃᒻᒪᖄ ᓯᐊᕈᖃᐃ ᐊᐱᖅᑯᑎᒋᔪᒫᖅᐸᕋ, 
ᐊᓯᕗᓪᓗᖃᐃ.  
 
ᐃᒻᒪᖄ ᑖᒃᑯᐊ ᓇᓗᓇᐃᔭᖅᑕᐅᓯᒪᔪᑦ 
ᓴᖅᑭᑕᐅᓯᒪᔪᖅ ᐅᕙᑦᑎᓐᓄᑦ ᑖᒃᑯᐊ ᖁᓪᓕᒃᑯᑦ 
$1,000-ᒥᖃᐃ ᑕᒫᓂ ᐃᓗᕐᔪᐊᖅ ᐊᑕᐅᓯᖅ ᐃᓛᒃ, 
ᐃᑭᑦᑕᖅᑐᖅ ᐃᓕᐅᖅᑲᖅᑕᐅᓂᖓᓄᓪᓗ. ᐃᒻᒪᖄ 
ᑕᑯᓯᒪᒐᒪ ᑖᒃᑯᐊ ᐃᑭᑦᑕᖅᑐᖏᑦ $500-
ᑐᖅᓯᒪᓪᓗᓂ. ᐊᒻᒪᓗ ᐃᓱᒪᑐᐃᓐᓇᖅᓯᒪᒐᒪ ᒥᓂᔅᑕ 
ᖁᓪᓕᑦ ᑖᒃᑯᐊ ᐊᑭᒃᖠᒋᐊᕈᓐᓇᖅᐸᖐᑦ 
ᐊᒡᔭᖅᑕᐅᓂᖓ ᐊᒻᒪᓗ ᐃᓕᐅᖅᑲᖅᑕᐅᓂᕐᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ 
ᑭᐅᔪᓐᓇᖏᓐᓇᒪ ᑭᐅᔪᓐᓇᖏᓐᓇᒃᑯ ᐊᒻᒪᓗ ᑭᓯᐊᓂ 
ᖃᐅᔨᓴᖅᑕᐅᔪᓐᓇᖅᑑᒐᓗᐊᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᖁᔭᓕᑦᓯᐊᕋᔭᖅᐳᖓ, ᐅᓇᓕ 
ᐊᐱᖅᑯᑎᒋᔪᒪᒐᔭᖅᑕᕋ ᒥᓂᔅᑕ ᐅᖃᖅᑲᐅᖕᒪᑦ  
ᐃᓚᖏᑦ ᓄᓇᓖᑦ 

ᓂᕈᐊᖅᑕᐅᕌᓂᒃᓯᒪᖕᒪᑕ ᓯᕗᓪᓕᖅᐹᒥᒃ. 
ᐃᓱᒪᑐᐃᓐᓇᕋᒪᓕ ᖁᓪᓕᒃᑯᑦ ᐃᑯᒻᒪᖅᑯᑎᑦ 
ᐃᓱᒪᒋᔭᐅᖕᒪᖔᑦ ᖁᓪᓕᖅ ᐃᑯᒪᖅᑯᑎ ᖃᓄᖅ 
ᐊᑭᖃᖅᑎᒋᒐᔭᕐᒪᑕ ᑖᒃᑯᐊᓕ ᑮᓇᐅᔭᐃᑦ 
ᐃᖢᐃᓪᓕᐅᕈᑕᐅᓯᒪᑎᓪᓗᒋᑦ. ᓯᕗᓪᓕᐅᑎᔭᐅᒐᔭᖅᐹᑦ 
ᑕᒪᓐᓇ ᑮᓇᐅᔭᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ, ᓱᓕ ᓱᓕ ᑕᐃᒪᓐᓇ 
ᑕᐅᑐᒃᓯᒪᓐᖏᓐᓇᑦᑕ ᐱᔾᔪᑎᒋᓪᓗᒍ ᑖᒃᑯᐊ 
ᐃᖃᓗᒃᑑᑦᑎᐊᕐᒥ ᐱᓕᕆᕝᕕᖃᖅᓯᒪᒐᑦᑕ 
ᑲᖏᖅᓯᓂᕐᒥ ᐃᖃᓗᒃᑑᑦᓯᐊᒥ, ᐃᖃᓗᖕᓂᓗ 
ᐱᖃᑖᓕ ᐱᔾᔪᑎᒋᓪᓗᒍ ᓄᓇᓕᖕᓄᑦ ᑕᐃᒃᑯᐊ 
ᐱᓗᐊᖅᑐᒥᒃ ᐅᖅᑭᑦᑎᓂᖅᓴᒧᑦ(?) ᐅᑭᐅᖅᑕᖅᑐᖅ 
ᑖᖅᓯᕆᐊᒃᓵᓕᖅᐸᕐᓂᖓ ᓯᓚ. ᐊᒻᒪᓗ ᑖᒃᑯᐊ 
ᓄᓇᓖᑦ ᐱᐊᓂᒃᑕᐅᑐᐊᖅᐸ ᑐᒡᓕᐊᓂᒃᑕᐅᖅ 
ᐅᑭᐅᓄᑦ ᐱᖓᓱᓄᑦ ᖃᐅᔪᓄᑦ. ᐄᑦᑎᐊᖅ, 
ᐱᕙᓪᓕᐊᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᓴᓂᑭᓗᐊᖃᐃ 
ᑭᖑᓪᓕᐅᑎᒋᔭᐅᓂᐊᖅᐳᕐᑲᐃ ᓴᓂᑭᓗᐊᕐᒥ.  
 
>>ᐃᓪᓚᖅᑐᑦ 
 
ᒥᔅᑕ ᓚᐃᑦᓯᑑᓐ. ᐱᐊᓂᒃᐲᑦ? ᐄ, ᖁᔭᓐᓇᒦᒃ. ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᓯᕗᓪᓕᖅᐹᒥᒃ ᐊᐱᖅᑯᑎᒋᒐᔭᖅᑕᕋᓕ ᐃᒻᒪᖄ 
ᑖᒃᑯᓄᖓ ᑐᕌᖓᔪᖅ ᓇᓗᓇᐃᔭᖅᓯᒪᖕᒪᑦ ᑲᓇᑕᒃᑯᑦ 
ᑖᒃᓰᔭᐃᓂᕐᒧᑦ ᑖᒃᑯᐊ ᐳᔪᕐᓗᒧᑦ. ᑮᓇᐅᔭᖃᖅᓯᒪᕚᑦ 
ᐊᑐᖅᑕᐅᓯᒪᔪᖅ ᐅᕝᕙᓗ ᑐᒃᓯᕋᖅᑕᐅᓯᒪᕚ 
ᑕᒪᑐᒧᖓ ᑐᒃᓯᕋᖅᑕᐅᔪᑦ ᐊᒻᒪᓗ ᐳᔪᕐᓗᖕᓂᕐᒧᑦ 
ᐲᔭᐃᒐᔭᖅᐹᑦ ᑖᒃᓯᖏᓐᓃᑦ? ᑖᓐᓇ ᑖᒃᑯᐊ ᐱᔭᒃᓴᒧᑦ  
ᑖᒃᑯᐊ ᓴᖅᑭᑕᐅᕙᓪᓕᐊᒐᓱᓕᓵᖅᑎᓪᓗᒋ? (ᑐᓵᔨᑎᒍᑦ) 
ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᑐᒃᓯᕋᖅᓯᒪᔪᑦ 
ᓄᓇᕗᑦ ᒐᕙᒪᒃᑯᖏᓐᓂᑦ ᑖᔅᓱᒪ ᑕᕝᕘᓇ 
ᐳᔪᕐᓗᖕᓂᐅᑉ ᑖᒃᓯᖏᓐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 
ᑐᓴᕈᒥᓇᖅᑐᓂᓘᖕᒪᑦ ᑐᑭᓯᓇᓱᐊᕐᓗᒍᓪᓗ ᑕᒪᓐᓇ 
ᑖᓐᓇ ᓴᖅᑭᖅᑕᐅᓵᕐᒪᑦ ᒐᕙᒪᑐᖃᒃᑯᓐᓂᑦ ᐊᒻᒪᓗ 
ᓱᓇᒧᑦ ᐊᑐᖅᑕᐅᓐᓂᕐᒪᑦ. ᑕᐃᒪᓕ ᑖᓐᓇ 
ᐱᔭᒃᓴᐅᔪᖅ ᑳᓐᑐᕌᒃᑕᐅᓂᐊᖅᐹ ᐅᕝᕙᓘᕝᕙ 
ᐃᓗᕐᔪᐊᖅ ᒪᓕᒐᓕᐅᕐᕕᒃᑯᑎᒍ ᐱᓕᕆᔭᐅᓂᐊᖅᐸ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᒪᐃᓐ 
ᐊᐱᕆᔪᓐᓇᓵᕋᕕᑦ. ᑖᒃᑯᐊ ᐅᕙᒍᑦ ᐄ, 
ᐱᓕᕆᔭᐅᓂᐊᖅᑐᑦ ᑖᒃᑯᓂᖓ ᖁᓪᓕᒃᑯᓐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ 
ᑖᒃᑯᐊ ᐱᓯᒪᒐᒃᑭᑦ ᐅᑭᐅᒧᑦ 2017-18-ᒧᑦ ᑖᒃᑯᐊ 
ᐅᖃᖅᓯᒪᔪᑦ ᒪᒃᐱᒐᖅ 18-ᒥ ᐱᔭᒃᓴᖅ ᑖᓐᓇ 
ᐃᖃᓗᐃᑦ ᐃᑭᑦᑕᖅᑐᓕᕆᓂᕐᒥᒃ ᓴᖅᑭᐅᒪᓚᐅᕐᒪᑦ 
ᐃᖃᓗᖕᓂ.  
ᐃᒻᒪᖄ, ᐊᖏᓂᖅᐹᖑᓪᓗᓂ $24,000. ᑖᓐᓇ 
ᑐᑭᓯᓇᓱᐊᕋᒃᑯ ᑖᒃᑯᐊ ᖃᓄᐃᓐᓂᖏᑦ 
ᐱᐅᓂᖏᓐᓂᓪᓗ ᐱᐅᖏᓐᓂᖏᑦ ᑖᒃᑯᐊ 
ᑳᓐᑐᕌᒃᑕᕇᑦ ᐅᕝᕙᓘᕝᕙ 

ᑖᒃᑯᐊ ᐊᑭᓕᖅᑐᖅᑕᐅᔭᕆᐊᖃᓚᐅᖅᐹᑦ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᑖᓐᓇ 
ᑭᐅᑎᓐᓂᐊᕋᒃᑯ ᑖᔅᓱᒥᖓ ᒥᔅᑕ ᒪᐃᓐ ᐊᐱᖅᑯᑖᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᐳᕆᐅᕋ. 
 
ᐳᕆᐅᕋ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᐃᒪᓐᓇ ᓂᕆᐅᒃᓯᒪᔪᒍᑦ ᐃᒪᓐᓇ ᑖᒃᑯᐊ 
ᓄᓇᓄᑦ ᑎᑭᑎᑦᑎᓂᖅ ᑖᔅᓱᒪ ᑖᒃᑯᐊ 
ᓴᓇᓂᐊᖅᑐᐃᑦ ᐃᑭᑦᑕᖅᑐᒥᓗ ᐊᒻᒪᓗ ᑖᒃᑯᐊ 
ᐊᓯᔾᔨᖅᑕᐅᓂᐊᖅᑐᐃᓪᓗ ᐃᑭᑦᑕᖅᑐᐃᑦ. ᑕᐃᒪ 
ᐅᒃᐱᕈᓱᒃᓯᒪᔪᖓ ᑕᐃᒪᓐᓇ ᐱᐅᓂᖅᐹᖑᖅᑰᓚᐅᕐᒪᑦ 
ᐃᒪᓐᓇ. ᑕᐃᒪᓕ ᑕᐃᒃᑯᐊ ᖃᓄᖅ 
ᑮᓇᐅᔭᖅᑐᕋᔭᕐᒪᑦ ᑖᒃᑯᐊ ᑳᓐᑐᕌᒃᑎᓄᓪᓘᓐᓃᑦ 
ᓴᖅᑮᑎᑦᓯᓂᐊᖅᑐᐃᑦ ᑭᓯᐊᓂ. ᓱᓕ ᑕᐃᒪᓐᓇ 
ᓯᓚᕗᑦ ᑕᐃᒪᓐᓇᐃᓕᐅᓚᐅᖅᓯᖏᓐᓇᑉᑕ ᐊᓯᓐᓂᒃ 
ᓄᓇᓕᖕᓂᓪᓕ ᑕᐃᒪᐃᑦᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒻᒪᓗ 
ᖁᔭᓐᓇᒦᒃ ᑖᓐᓇ ᑐᓴᖅᑎᑦᑎᓵᕋᕕᑦ ᑕᒪᓐᓇ ᓲᕐᓗ 
ᓇᖕᒥᓂᖃᖅᑐᖅ ᑖᒃᑯᐊ ᓄᓇᓕᖕᒥᐅᓂᒃ ᓇᖕᒥᓂᖅ 
ᐃᓱᒪᒋᔭᕋ. ᐊᒻᒪᓗ ᖃᓄᖅ ᑮᓇᐅᔭᖅᑐᕋᔭᕐᒪᑦ 
ᑕᐃᒪᓗ ᐅᖃᐅᓯᕆᓗᒍ ᑕᒪᓐᓇ. 
 
ᑖᒃᑯᐊ ᐃᑭᑦᑕᖅᑐᑦ ᓄᑖᖑᖏᓐᓂᖅᓴᐃ., ᖃᓄᕐᓕ 
ᐸᕐᓇᐅᑎᖃᕐᓂᖅᐸ ᖃᓄᖅᑑᕈᑕᐅᓂᐊᖅᑐᑦ ᐃᒻᒪᖄ 
ᖃᓄᖅ ᐃᓕᐅᖅᑲᖅᑕᐅᓂᐊᖅᐸᑦ ᐅᕝᕙᓘᕝᕙ  
ᓄᓇᓕᖕᓄᑦ ᐊᒃᑕᕐᕕᖓᓄᓐᖓᖅᑕᐅᒐᔭᖅᐹ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓇᑲᓲᔭᒥᓂᖏᑦ 
ᓄᓇᕘ ᓯᓚᑖᓅᕈᔾᔭᐅᒐᔭᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᑯᓯᒪᒐᒪ 
ᐊᒥᓱᓂᒃ ᐊᖅᑯᑎᐅᑉ ᖃᐅᒪᖏᓐᓂᒃ 
ᓇᐸᕈᑕᕐᒦᑦᑐᒥᓂᕐᓂᒃ ᐊᔅᓯᕕᑐᐃᓐᓇᖓᓃᑦᑐᓂᒃ 
ᐊᕐᕕᐊᓂ. ᓇᓗᓇᐃᖅᑕᐅᖁᔨᒐᓗᐊᖅᑐᖓ ᑕᒪᒃᑯᐊ 
ᓱᕈᕐᓄᑦ ᓴᓂᐅᓗᑎᒃ ᖃᓗᓈᓄᑦ 
ᐊᐅᓪᓚᖅᑎᑕᐅᖃᑦᑕᕐᓂᐊᕐᓂᕋᖅᑲᐅᒐᕕᒋᑦ 
ᖃᓄᒥᐊᖅ ᑲᒪᒋᔭᐅᖃᑦᑕᕐᓂᐊᖅᑳ ᐊᖅᑯᑏᑦ 
ᖃᐅᒪᒥᓂᖏᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᓴᓂᒃᑯᕕᖕᓃᑦᑐᖃᖅᑐᖅ 
ᓄᓇᓕᓐᓂ, ᑭᓯᐊᓂᓕ ᒫᓐᓇ ᐱᓕᕆᓂᕆᔭᑎᒍᑦ 
ᓄᓇᓕᐅᑉ ᓯᓚᑖᓄᑦ 
ᐊᐅᓪᓚᖅᑎᐅᑎᖃᑦᑕᕐᓂᐊᖅᑕᕗᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪᑉᐱᒐᖓᓂᑉ 
2 ᑕᕝᕙᓂ ᓇᓗᓇᐃᖅᑐᕈᑎᔅᓯᓐᓂ 
“ᐊᑦᑕᓇᖅᑐᖃᕐᖓᒡᒎᖅ” ᑖᓐᓇ ᐊᑭᖓ 
ᖁᑦᑎᓂᖅᓴᐅᑐᐃᓐᓇᕆᐊᕐᖓᒡᒎᖅ. ᑖᒃᑯᐊ 
ᐆᒻᒪᖅᑯᑎᓕᕆᔨᒃᑯᓪᓗ ᑕᐃᒪᓐᓈᓗᓐᓂᒃ 
ᐊᒥᓱᐊᓗᓐᓂᒃ ᐊᓯᔾᔩᒍᓐᓇᔾᔮᕙᓪᓚᐃᖏᒻᒪᑕ 
ᐊᑕᖏᕐᓗᒋᑦ ᑎᓴᒪᓂᒃ ᐊᕐᕌᒍᓂᒃ. ᑖᓐᓇ  
ᐱᑕᖃᕋᓂᓗ ᐊᑭᖏᑦ ᒥᔅᓴᐅᔅᓴᓯᒪᖏᑦᑐᑦ 
ᓇᓕᐊᓐᓂᒃ ᖁᑦᑎᓐᓂᖓᓃᒻᒪᖔᖅ. ᖃᓄᖅ ᑕᐃᒪ 
ᓇᓗᖅᑯᑎᖏᓐᓂᖃᖅᑭᓯ ᐊᓯᓃᒍᓐᓇᕐᓂᐊᕋᔅᓯ 
ᓇᑲᓲᔭᓕᒫᖏᓐᓂᒃ, 

ᑕᐃᒪᓐᓇ ᐊᒥᓲᔪᓂᒃ ᓇᑲᓲᔭᕐᓂᒃ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᔅᑕ ᒪᐃᓐ ᓱᓕᔪᖅ. 
ᑖᒃᑯᐊ ᑮᓇᐅᔭᖅᑖᕆᓯᒪᔭᕗᑦ ᓈᒻᒪᓂᐊᕐᒪᖔᑕ 
ᖃᐅᔨᒪᔾᔪᑎᔅᓴᖅᑕᖃᖏᑦᑐᖅ, ᑭᓯᐊᓂ ᖃᐅᔨᓴᖅᑐᒍᑦ 
ᐱᓕᕆᓂᑦᑎᒍᑦ ᖃᔅᓯᔾᔮᑖᓚᓂᑦ 
ᐊᑐᖅᐸᓪᓕᐊᕐᒪᖔᑦᑕ, ᖃᐅᔨᓴᓛᕐᓗᑎᒍᑦ ᐊᖅᑯᑏᑦ 
ᖃᐅᒪᖏᑦ ᐱᔭᕇᕈᑦᑎᒍ, ᖃᔅᓯᔾᔮᑖᓚᓂᒃ 
ᐊᑐᕐᓂᕐᒪᖔᑦᑕ ᖃᐅᔨᒪᓛᕋᑦᑕ ᐊᒻᒪ ᖃᑦᑎᓂᒃ 
ᐊᑐᕆᐊᖃᖃᑦᑕᓂᐊᕐᒪᖔᑦᑕ ᓯᕗᓂᑦᑎᓐᓂ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ)ᔪ ᑭᒃᑯᑦ 
ᐊᑭᓖᒐᔭᕐᒪᖔᑖ ᐆᒻᒪᖅᑯᑎᓂᑦ ᖃᐅᒪᑎᑦᑎᓲᓂᒃ? 
ᑐᑭᓯᓪᓚᕆᒍᓐᓇᖏᓐᓇᒃᑯ, ᑭᒃᑯᑦ ᐊᑭᓕᖅᐸᑉᐸᐃᑦ? 
ᖃᐅᒪᓯᐅᑎᖏᑦ, ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 
ᐊᑐᕆᐊᑦ ᑭᒃᑯᑦ ᐊᑭᓕᖅᐸᒻᒪᖔᒋᑦ? 
ᐆᒻᒪᖅᑯᑎᓕᕆᔨᒃᑯᓐᓄᑦ ᖃᐅᒪᑎᑕᐅᑦᑕᖅᑯᑦ, 
ᑕᐃᒪᓕ ᐊᑭᓕᕋᔅᓴᖓ ᓇᒧᑦ ᐊᐅᓪᓚᖅᑎᑕᐅᕙᑉᐸᑦ? 
ᑐᑭᓯᓇᖅᐸᓪᓚᐃᔪᖅ ᐊᐱᖅᑯᑎ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᑖᓐᓇᐃᓛᒃ ᐊᖅᑯᑏᑦ ᖃᐅᒪᖏᑕ ᐊᐅᒪᖏᓐᓂᒃ 
ᐊᐱᖅᑯᑎᖃᖅᑐᑎᑦ? ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᔅᑕ ᒪᐃᓐᓇ ᓱᓕᔪᖅ. 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᖃᐅᒪᖃᖅᑎᑦᑎᓲᑦ  
ᐊᒻᒪ ᕼᐋᒻᓚᒃᑯᑦ ᐊᑭᓖᒋᐊᖃᓲᖑᓪᓗᑎᒃ ᓄᓇᓖᑦ 
ᒐᕙᒪᕋᓛᖏᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ 
ᓇᓗᓇᐃᕋᕕᐅᒃ ᑖᓐᓇ. ᑖᓐᓇ ᐱᓕᕆᓂᕆᔭᓯ 
ᐃᓱᓕᑦᑕᕐᕕᖃᖅᑐᖅ. ᑕᐃᒃᑯᐊ ᓄᑖᓂᑦ 
ᓇᑲᓲᔭᓕᖅᓱᖅᑕᐅᑐᐃᓐᓇᓂᐊᓗᑎᒃ. ᓄᓇᓖᑦ ᑕᐃᒪ 
ᖃᑦᑎᒃᑭᐊᖅ ᐱᓕᕆᒻᒪᑕ ᐊᓄᕆᒧᑦ ᓯᕿᓂᕐᒧᓪᓗ 
ᐆᒻᒪᖅᑯᑎᓕᐅᕈᑎᓕᐅᕋᓱᑦᑐᑎᒃ. ᑖᓐᓇᑦᑕᐃᖅ 
ᐃᓱᒪᒋᔭᐅᒋᐊᖃᑕᐅᓐᓂᕆᕚ? ᖃᓄᖅ 
ᓴᖅᑭᖅᑕᐅᕙᓪᓕᐊᓂᐊᕐᒪᖔᖅ ᐃᓱᒪᑎᓪᓗᓯ 6-ᓂᒃ 
ᒫᓐᓇ ᓄᓇᓕᓐᓂ ᐱᖅᑳᑕᕐᓂᐊᖅᑯᓯ ᐊᒻᒪ 
ᑭᖑᓂᒃᑲᓐᓂᖓᓂᒃ ᐊᓯᖏᓐᓂᒃ. ᑖᓐᓇ 
ᐃᓱᒪᒋᔭᐅᖃᑕᐅᓐᓂᖅᑳ? ᐅᕝᕙᓘᓐᓃᑦ ᒥᓂᔅᑕ 
ᐅᖃᐅᓯᕆᖅᑲᐅᔭᖓᓂᒃ ᑭᒃᑯᑦ ᑖᕐᓂᖅᐹᑦ, 
ᑖᖅᓯᖅᑳᓲᖑᒻᒪᖔᑕ ᒪᓕᑐᐃᓐᓇᓂᖅᑭᓯ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
  
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᔅᑕ ᐳᕆᐅᕋᒧᑦ 
ᑭᐅᔭᐅᖁᓐᖑᓱᒃᑲᒃᑯ. ᑖᓐᓇ ᖃᐅᔨᒪᔨᑕᐅᒻᒪᑦ, 
ᖃᐅᔨᒪᒻᒪᑦ ᒥᔅᑕ ᒪᐃᓐ ᐊᐱᖅᑯᑎᒋᔭᖓᓂᒃ. 
ᖁᔭᓐᓇᒥᒃ ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐃᖃᓪᓗᐊᖅ. ᒥᔅᑕ ᐳᕆᐅᕋ. 
 
ᐳᕆᐅᕋ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᓕᒫᑦᑎᐊᑦ 
ᑕᐃᒃᑯᐊ ᐱᔭᕇᖅᑕᐅᓯᒪᓐᖏᑦᑐᑦ 
ᐊᓯᔾᔨᖅᑕᐅᓛᖅᑐᐃᑦ ᓇᑲᓲᔭᖏᑦ ᐊᖅᑯᑎᖏᑕ.  
 
ᑕᒪᒃᑯᐊ ᓴᖅᑭᖅᑕᐅᓂᐊᓴᔪᐃᑦ ᓄᓇᓕᓐᓄᑦ 
ᐅᖃᐅᓯᕆᖃᓯᐅᑎᖏᓇᑦᑎᒍ. ᐊᑭᖏᑦ ᐋᖅᑭᔅᓯᒻᒪᑕ  
ᐊᓯᔾᔨᖅᑕᕈᓐᓇᕋᑎᒃ. ᐊᓯᔾᔨᖅᑕᐅᓕᕋᐃᒻᒪᑕ 
ᐊᓯᔾᔨᖅᑕᐅᖃᑕᐅᓲᑦ. ᓄᓇᓕᓐᓂᓕ ᒪᑯᐊ ᐊᓯᐊᓂᒃ  
ᐆᒻᒪᖅᑯᑎᓕᐅᕋᓱᑦᑐᑦ ᐊᑭᖏᓐᓂᒃ ᓱᕐᕋᐃᒐᔭᖏᒻᒪᑕ 
ᒫᓐᓇ. 

ᑭᓯᐊᖃᓂ 2021-22-ᖑᓕᖅᑲᑦ 
ᐊᑦᑐᐃᖃᑦᑕᓛᖅᑐᓴᐅᒻᒪᑕ ᒫᓐᓇ ᐱᖃᑕᐅᓯᒪᖏᑦᑐᑦ 
ᑭᓯᐊᓂ ᑭᒃᑯᓕᒫᑦ ᐃᑲᔫᓯᐊᖅᑐᐃᓐᓇᐅᒐᔭᖅᑐᑦ 
ᐊᔾᔨᒌᒍᓐᓃᖅᑲᑕ ᐆᒻᒪᖅᑯᑎᓕᐅᖅᑕᐅᒍᓐᓇᖅᑐᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᑭᖑᓪᓕᖅᐹᖅ ᐊᐱᖅᑯᑎᒐ. ᑕᐃᒃᑯᓂᖓ ᓇᑲᓲᔭᓂᒃ 
ᓄᑖᖑᔪᓂᒃ ᓇᑲᓲᔭᕋᓛᖑᕙᓕᖅᑐᓂᒃ, ᑕᒪᒃᑯᐊ 
ᓄᑖᕈᖅᐸᓪᓕᐊᖏᓐᓇᖃᑦᑕᒥᒻᒪᑕ ᐊᑭᖏᓪᓗ 
ᑲᑕᑉᐸᓕᐊᓪᓗᑎᒃ, ᖃᑕᑉᐸᓪᓕᐊᖑᔮᖅᑐᑦᑐᑎᒃ. 
ᐆᒻᒪᖅᑯᑎᓕᕆᔨᒃᑯᓐᓄᑯᐊ, ᓈᒻᒪᓴᖅᑳᑦ ᑖᒃᑯᓂᖓ 
ᐋᖅᑭᑎᕐᓂᐅᓴᔭᖏᓐᓂᒃ, 
ᐱᑐᖃᐅᓗᐊᓕᑦᑕᐅᑎᒋᔾᔮᖏᒃᑲᓗᐊᖅᑳ? ᖃᓄᕐᓕ 
ᐊᑐᖅᑕᐅᒍᓐᓇᕐᓂᖏᑦ ᑕᑯᓐᓈᖅᑐᒋᑦ, ᐊᖅᑯᑏᑦ 
ᖃᐅᒪᖏᑦ, ᐆᒻᒪᖅᑯᑎᓕᕆᓕᕆᔨᒃᑯᑦ ᓈᒻᒪᓴᖅᑑᑦ? 
ᑖᒃᑯᓂᖓ ᓇᓗᖏᑎᐊᖅᑐᑦ 
ᐊᑐᕋᔅᓴᐅᒍᓐᓇᓂᐊᕐᖓᑕ ᐊᑯᓂ? ᑖᖅᑲᒃᑯᐊ 
ᓄᑖᕈᖅᐸᓪᓕᐊᔪᐃᑦ ᐃᓱᒪᒋᓪᓗᒌᑦ 
ᐱᑐᖃᕈᖅᓴᕋᐃᑉᐸᓕᖅᑐᐃᓪᓗ? 
(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᑭᖑᓪᓕᖅᐹᖅ 
ᐊᐱᖅᑯᑎᒐ. ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐃᖃᓪᓗᐊᖅ. 
  
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐆᒻᒪᖅᑯᑎᓕᕆᔨᒃᑯᑦ 
ᐃᓱᒪᒋᔭᖃᐃᓐᓇᖃᑦᑕᖅᑐᑦ ᑕᒪᒃᑯᓂᖓ 
ᓴᖅᑭᐸᓪᓕᐊᔪᓂᑦ ᓄᑖᓂᑦ ᐊᓯᔾᔨᐸᓪᓕᐊᔪᓂᓪᓗ 
ᓄᑖᕈᖅᐸᓪᓕᐊᔪᓂᒃ. ᓇᓗᖅᑯᑎᖏᑦᑎᐊᖅᑐᒍᑦ 
ᑖᒃᑯᐊ ᓇᑲᓲᔭᕋᓛᓖᑦ ᐃᓗᐊᒍᑦ 
ᐋᖅᑭᑎᑉᐸᓪᓕᐊᔭᕗᑦ, ᓇᓗᖅᑯᑎᖏᑕᕗᑦ. 
ᐊᖑᒻᒪᑎᒐᓱᐊᖏᓐᓇᖃᑦᑕᓲᖑᒐᑦᑕ ᓄᓇᓖᑦ 
ᐱᐅᓂᖅᐹᒃᑯᑦ ᐱᔭᒃᑲᓗᐊᕐᒪᖔᑕ ᐱᐅᓂᖅᐹᓂᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑕᐅᓯᑐᐊᕐᒥᒃ 
ᐊᐱᖅᑯᑎᔅᓴᖃᖅᑐᖓ. ᑐᓴᕐᓂᖏᑐᐃᓐᓇᖅᑕᕋᖃᐃ 
ᐸᐃᑉᐹᓕᕆᓪᓗᖓ. ᖃᓄ ᐊᑯᓂ ᐊᑐᕋᔅᓴᐅᒻᒪᖔᑕ 

ᓇᑲᓲᔭᐃᑦ? ᖃᑦᑎᓂᒃ ᐊᕐᕌᒍᓄᑦ ᐃᑯᒪᒍᓐᓇᕐᖓᑕ? 
ᖃᓄᖅ ᐊᑯᓂ ᐊᑕᓂᐊᖅᑲᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᓴᓂᓕᖃᖅᑎᒃᑯᕕᒋᖅᑲᐃ ᒫᓐᓇ 
ᓇᑲᓲᔭᑐᖃᖏᑦ ᖃᓄᖅ ᐊᑯᓂ ᐱᐅᒍᓐᓇᓂᕐᒪᖔᑕ. 
ᖁᔭᓐᓇᒦᒃ, ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᒫᓐᓇ 
ᓄᓇᓕᓐᓃᑦᑐᐃᑦ ᓇᑲᓲᔭᕋᓛᓂᒃ 
ᐋᖅᑭᔅᓯᕕᐅᓯᒪᖏᑦᑐᑦ ᑕᐃᒃᑯᐊ ᑎᓴᒪᓂᒃ 
ᐱᖓᓲᔪᖅᑐᓄᑦ ᐊᕐᕕᓂᓕᓐᓄᑦ...  
 
>>ᐃᓪᓚᖅᑐᑦᓂ 
 
...ᐊᑐᕈᓐᓇᕐᕕᓖᑦ, ᑖᒃᑯᐊ ᓇᑲᓲᔭᕋᓛᓖᑦ ᑖᒃᑯᐊᓕ 
ᖁᓕᓄᑦ ᐊᕐᕌᒍᓄᑦ ᐊᑐᕈᓐᓇᖅᑐᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅ ᐊᕐᓇᒃᑳᖅ 
ᐊᐱᖅᑯᑎᔅᓴᖃᒃᑲᓂᖅᑮᑦ? ᐊᑏ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑐᑭᓯᑦᑎᐊᓂᖅᓴᐅᓂᐊᕋᒪ ᐊᑭᖓᓂᒃ ᓇᑲᓲᔭᐃᑦ 
ᐊᑭᖏᓐᓂᒃ ᖁᓕᓄᑦ ᐊᕐᕌᒍᓄᑦ 
ᐊᑕᒍᓐᓇᓂᐊᕐᖓᑕᒎᖅ. ᑕᐃᒪᓕ ᖃᖓ 
ᕿᒥᕐᕈᐊᓛᓕᕆᕕᑕ ᐊᓯᔾᔩᓂᕐᒥᒃ, 
ᐊᓯᓂᑦᑕᐅᓐᓈᓗᒋᓂᐊᕋᔅᓯᐅᒃ ᑕᐃᒪ 
ᐊᑕᐅᑦᑎᒃᑯᐸᓗᐊᓗᒃ, ᑕᐃᒪᓕ ᐊᕐᕌᒍᑦ ᖁᓖᑦ 
ᑎᑭᓕᖅᑲᑕ ᐃᒪᐃᓕᐅᓛᕆᕕᑖ? 
ᐊᔾᔨᒋᖏᑕᖓᓂᖃᐃ ᓇᑲᓲᔭᖅᑕᓛᓕᕐᒥᔪᖅ? 
ᑲᖐᒋᑐᐃᓐᓇᖅᑕᕋ ᑖᓐᓇ. ᑖᓐᓇ ᑭᖑᓪᓕᖅᐹᖅ. 
ᖁᔭᓐᓇᒦᒃ. ᑕᐃᒪᑐᐊᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ  
ᐊᕐᓇᒃᑲᖅ. ᓇᑲᓲᔭᓕᒫᓂᒃᑯᐊ ᐊᑕᐅᑦᑎᒃᑯᐊᓗᒃ 
ᐱᒍᓐᓇᐃᓕᔾᔮᓛᖅᐸᓚᐃᖏᑦᑑᒐᓗᐊᑦ.  
 
>>ᐃᓪᓚᖅᑐᑦ 
 
ᒥᓂᔅᑕ ᐃᖃᓪᓗᐊᖅ. 
 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅ 
ᐊᕐᓇᒃᑲᖅ ᐊᐱᕆᒐᕕᑦ. ᑖᒃᑯᐊ ᓇᑲᓲᔭᐃᑦ 
ᐊᑐᖅᑕᐅᒍᓐᓇᔾᔮᓲᒡᒎᖅ ᖁᓕᓂᒃ ᐊᕐᕌᒍᓄᑦ. 2017-
18 ᑎᓴᒪᑦ ᑕᐃᒃᑯᐊ ᐱᔭᕇᔪᔭᕗᑦ ᑕᐃᒪ 8 
ᐅᕝᕙᓘᓐᓃᑦ ᖁᓖᑦ ᐊᕐᕌᒍᐃᑦ ᑎᑭᑉᐸᑕ ᑕᐃᒃᑯᐊ 
ᐱᓲᖑᒐᓗᐊᕐᒪᖔᑕ ᖃᐅᔨᒪᑦᑎᐊᕋᓱᓛᖅᑐᒍᑦ ᐊᒻᒪ 
2021-ᖑᓕᖅᑲᑦ ᐋᖅᑭᑎᖅᑕᐅᒐᔭᖅᑐᐃᑦ. 
ᒫᓐᓇᐃᓛᒃ, ᑕᑯᔭᐅᒍᓐᓈᓛᖅᑐᐃᑦ. 2021, ᐅᑯᓂᖓ 
ᐋᖅᑭᑦᑎᕆᓂᐅᓴᒐᑦᑕ. ᑕᐃᒪᓕ 
ᑕᑯᒃᑲᓐᓂᕆᐊᖃᕋᔭᖅᑕᕗᑦ 8-ᓂᒃ ᖁᓕᓂᓪᓘᓃᑦ 
ᐊᕐᕌᒍᐃᑦ ᐊᓂᒍᖅᑲᑕ. 
ᖃᐅᔨᒪᒐᓱᐊᖏᓐᓇᓂᐊᖅᑕᕗᑦ ᖃᐅᒪᐃᑦ 
ᐋᖅᑭᑎᖅᓯᒪᔭᕗᑦ ᓄᓇᓕᓐᓂ. ᖁᔭᓐᓇᒥᒃ 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅ ᐊᕐᓇᒃᑳᖅ ᐱᔭᕇᖅᑮᑦ? ᖁᔭᓐᓇᒦᒃ. 
ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ 
ᑮᓇᐅᔭᓂᒃ ᐊᑐᖏᓂᖅᓴᓪᓗᐊᑲᓪᓛᓘᓂᐊᓕᕋᔅᓯ. 
ᑕᐃᒪᓐᓂᐊᖅᑲᑦ? ᐊᒻᒪ ᐅᖃᕆᓪᓗᓯ 
ᐅᓗᕆᐊᓇᖅᑐᖃᕐᖓᒡᒎᖅ ᑖᓐᓇ ᐊᑭᖓ 
ᐋᖅᑭᑎᖅᑕᐅᓂᖏᓐᓄᑦ 
ᖁᑦᑎᓂᖅᓴᐅᑐᐃᓐᓇᕆᐊᖃᕐᖓᑦ ᓂᕆᐅᒋᔭᐅᔪᔪᓂᒃ. 
ᐊᒻᒪᓗ ᑕᐃᓐᓈᓗᓐᓂᑦ ᐊᒥᓱᓂᒃ ᐊᓯᔾᔨᕈᒪᔭᑦᑎᓐᓂᒃ 
ᐊᓯᔾᔩᖏᑐᐃᓐᓇᕆᐊᖃᕐᓂᐊᕋᔅᓯ ᑎᓴᒪᓂᒃ ᐊᕐᕌᒍᓂᑦ 
ᐊᓂᒍᕋᓱᑦᑐᓂ. ᐊᑐᖏᓂᖅᓴᓪᓗᐊᑲᓪᓚᐅᓂᕐᖓᑕᒎᖅ 
ᓄᑖᓂᒃ ᐊᑐᕐᓗᑎᒃ. ᑕᐃᒪᓕ ᑖᓐᓇ 
ᐃᓱᒫᓗᓐᓇᓐᓃᕋᔭᖅᑐᔅᓴᐅᔫᖅ? ᑮᓇᐅᔭᓂᒃ 
ᐊᑐᖏᓂᖅᓴᖅᐹᓘᓛᕐᖓᑕ. ᑕᐃᒪᐃᒃᑲᔭᖅᑐᖏᓛᖅ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒥᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ, ᖃᐅᔨᒪᔪᑦ  
ᐊᑭᑐᓂᐊᕐᖓᑦ ᐋᖅᑭᑎᕋᓱᓪᓗᒋᑦ. ᑭᓯᐊᓂᓕ 
ᐅᖃᖅᑲᐅᒐᒪ ᕼᐋᒻᓚᐃᑦ 
ᐊᑭᓕᖅᓱᐃᖏᓐᓂᖅᓴᐅᓪᓗᐊᑲᓪᓛᓘᖃᑦᑕᕐᓂᐊᓕᕐᖓ
ᑕ ᖃᐅᒪᒧᑦ. 

ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ ᓇᓗᖅᑯᑎᖏᓪᓚᕆᑦᑐᑦ 
ᐊᑐᖏᓂᖅᓴᓪᓗᐊᑲᓪᓚᐅᓂᐊᕐᖓᑕ ᓄᓇᓖᑦ, 
ᓄᓇᓖᓪᓗ ᐃᑲᔫᓯᐊᕋᔭᖅᑯᑦ ᑕᐃᒫᒃ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᐊᑎᖁᑎᖃᕈᓐᓃᕋᒪ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ, 
ᑕᒪᒃᑯᐊ ᐱᔭᕇᖅᑕᐅᓯᒪᔪᐃᑦ ᓄᓇᕗᒻᒥ 
ᐱᓕᕆᓂᕆᔭᓯ 2017 -18 ᐅᓂᒃᑳᓕᐊᒥᓂᖅᓯᓐᓂ 
ᐊᔾᔨᓐᖑᐊᖁᑎᖃᕋᔅᓯ ᐃᖃᓗᒃᑑᑦᑎᐊᖑᐊᒥᑦ. 
ᓇᑲᓲᔭᐃᒡᒎᖅ ᖁᓕᓂᒃ ᐊᕐᕌᒍᓂᒃ ᐊᑐᕋᔅᓴᐅᓪᓗᑎᒃ. 
ᑕᐃᒪᓕ, ᑕᐃᒫᒃ ᓯᐊᒻᒪᓐᓂᐅᓴᒐᔅᓯᐅᖏᓛᒃ? 
ᓇᓗᖅᑯᑎᖏᑦᑎᐊᕋᔅᓰᓛᒃ. ᓂᓪᓚᓱᑦᑐᐊᓘᒐᓗᐊᒥ 
ᐱᐅᓱᒋᒐᔅᓯᐅᒃ? ᐊᓱᐃᑦᑐᖅ ᖃᐅᓱᐃᑦᑐᕐᓗ 
ᐅᖃᐅᓯᕆᒐᔅᓯᐅᒃ ᑕᐃᒃᑯᐊ ᓂᓪᓚᓱᒃᑲᕐᔪᐊᖑᒻᒪᑕ. 
ᖃᓄᖅ ᐊᑯᓂ ᐊᖅᑯᑎᒥ ᖃᐅᒪᐃᑦ, ᖃᓄ ᐊᑯᓂ 
ᖃᐅᒪᔪᖃᖅᓯᒪᕙ, ᐆᑦᑐᕋᖅᑕᓯᓐᓂᒃ? ᐄᓛᒃ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒥᒃ ᒥᔅᑕ ᒪᐃᓐ 
ᐊᐱᕆᒐᕕᑦ. ᑎᑎᕋᖅᓯᒪᔭᑦᑎᓐᓄᑦ 
ᕿᒥᕐᕈᐊᕆᐊᖃᕋᔭᖅᑐᒍᑦ ᖃᖓ, ᓄᓇᓕᒃ ᓇᓕᐊᒃ 
ᓯᕗᓪᓕᖅᐹᒥ ᐊᑐᕆᐊᖓ 
ᖃᐅᒪᑖᓚᐅᖅᓯᒪᓐᓂᕐᒪᖔᑦ? ᑭᓯᐊᓂ ᒫᓐᓇ  
ᐱᓯᒪᖏᓇᖅᑎᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᖃᓄᐃᓕᒐᓱᒻᒪᖔᕐᒪ ᖃᐅᔨᕙᓪᓚᐅᔪᑎᑦ. ᑕᐃᒪ 
ᐊᓯᓂᑦᑕᐅᓐᓇᕆᒐᓱᓐᓂᐊᕈᔅᓯᐅᒃ ᓄᓇᓕᐅᑉ 
ᐊᑐᕆᐊᖏᑕ ᖃᐅᒪᖏᑦ ᐊᔾᔨᒌᕌᓘᓗᑎᒃ? ᖃᓄᑎᒋ 
ᓱᕋᔅᓴᕋᐃᖏᓐᓂᖃᖅᑳᑦ, ᐱᖅᓯᖅᑎᓪᓗᒍᓘᓐᓃᑦ, 
ᓯᓚᓗᑦᑎᓪᓗᒍ ᖁᐊᖃᑦᑕᖅᑐᒥ, ᖁᐊᕐᓇᑎᓪᓗᒍ? 
ᐆᒻᒪᖅᑯᑎᓕᕆᔨᒃᑯᑦ ᓇᓗᖅᑯᑎᖏᓐᓂᖓᓂᒃ 
ᐅᓂᒃᑳᕐᕕᐅᒍᒪᒐᓗᐊᖅᑐᖓ, ᓯᓚ ᐱᓪᓗᒍᐃᓛᒃ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐃᖃᓪᓗᐊᖅ.   
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᒪᐃᓐ 
ᐊᐱᕆᒻᒪᑦ. ᐅᑉᐱᕆᑦᑎᐊᖅᑕᕗᑦ. ᑖᒃᑯᐊ ᓄᓇᓕᑦ 
ᑎᓴᒪᑦ 2017-18-ᒥ ᖁᓪᓕᖅ ᐆᒻᒪᖅᑯᑎᓕᕆᔨᑦ 
ᐃᓗᐊᖏᓕᐅᕈᑎᖃᐱᓪᓚᖏᑦᑎᐊᖅᑐᑦ 
ᖃᐅᒻᒪᖅᑯᑎᓄᑦ, ᐱᖅᓯᖃᑦᑕᕋᓗᐊᖅᑎᓪᓗᒍ 
ᓂᒡᓚᓱᑦᑐᐊᓘᒐᓗᐊᖅᑎᓪᓗᒍ, ᑖᒃᑯᐊ 
ᐅᑉᐱᕆᑦᑎᐊᖅᑕᖏᑦ. ᑕᐃᒪᓐᓇ ᖁᑦᑎᒃᑐᒥ 
ᐱᑦᑎᐊᕐᓂᐊᕆᐊᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᑭᖑᓪᓕᖅᐹᖅ ᐊᐱᖅᑯᑦ. ᑭᖑᓪᓕᖅᐹᕆᖅᑰᖅᑕᕋ. 
ᐊᐱᖅᑯᑎᖃᖅᑲᐅᒐᒪ, ᑮᓇᐅᔭᖅᑐᓗᐊᕐᓂᖅ 
ᐳᐃᒍᕐᓂᕋᒪ ᐊᐱᖅᓱᕆᐊᔅᓯ. ᑕᐃᒪ ᒪᒃᐱᒐᖅ 2 
ᑎᓴᒪᓂᒃ ᐅᖃᖅᓯᒪᒻᒪᑦ. ᑖᓐᓇ 
ᐊᑭᑭᓪᓕᒋᐊᕌᕐᔪᒃᓯᒪᔪᑦ ᖃᐅᒻᒪᖅᑯᑏᑦ ᑕᐃᒃᑯᐊ. 
ᑕᐃᒪᓕ ᑮᓇᐅᔭᓂᑦ ᐊᑐᕐᓂᖏᑦ ᑎᑭᐅᑎᖏᑉᐸᑕ, 
ᑖᒃᑯᐊᓕ ᑮᓇᐅᔭᐃᑦ ᐊᒥᐊᒃᑰᔪᑦ ᖁᓪᓕᒃᑯᓐᓂᒃ  
ᖃᓄᖅ ᐊᑐᖅᑕᐅᓂᐊᖅᐸᑦ? (ᑐᓵᔨᑎᒎᕈᓐᓃᖅᑐᖅ) 
ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐃᖃᓪᓗᐊᖅ. 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕆᐅᒋᒐᑦᑎᒍ ᑖᒃᑯᐊ 
$500,000 ᑐᒃᓯᕋᖅᑕᕗᑦ, ᐊᑭᓕᔾᔪᑎᒋᓂᐊᖅᑐᑦ 
ᐋᖅᑭᑦᑕᐅᓂᖏᓐᓄᑦ ᖃᐅᒻᒪᖅᑯᑏᑦ ᓄᑖᑦ.  
 
ᑕᐃᒪᓕ ᑮᓇᐅᔭᐃᑦ ᐊᒥᐊᒃᑯᓂᖅᐸᑕ ᒥᔅᑕ ᐳᕆᐅᕋ 
ᑭᐅᖁᓂᐊᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᐳᕆᐅᕋ. 
 
ᐳᕆᐅᕋ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓯᐊᓄᑦ ᑕᒃᑯᐊ ᐸᕐᓇᒃᓯᒪᖏᑕᕗᑦ ᐊᑐᕐᓂᐊᕆᐊᖓ. 
ᑕᐃᒪᓕ, ᐱᓕᕆᐊᕆᕙᓪᓕᐊᓗᑎᒍᑦ ᑖᒃᑯᐊᖃᐃ 
2021-ᒥ ᓲᕐᓗᖃᐃ ᐊᑦᑎᕐᓂᖅᓴᒻᒪᕆᐅᓐᓂᖅᐸᑕ 
ᓂᕆᐅᕆᓛᖅᑕᕗᑦ. ᓄᓇᓕᒻᒥ ᐊᓯᐊᓂ 
ᐱᒋᐊᑐᐃᓐᓇᕆᐊᖃᖅᑐᖅ. ᐊᓯᖏᓐᓂᒃ 
ᐱᓕᕆᐊᒃᓴᓂᒃ ᑕᐃᒫᒃ ᐸᕐᓇᒃᓯᒪᖏᑕᕗᑦ 
ᑮᓇᐅᔭᓕᕆᔨᒃᑯᓐᓄᓪᓕ ᐅᑎᕐᕕᒋᒐᔭᖅᑕᕗᑦ 
ᐅᖃᐅᑎᓗᒋᑦ ᐊᒥᐊᖅᑯᖃᕐᓂᕋᕐᓗᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒃᓴᖃᕈᓐᓃᕆᓪᓗᖓ. ᓂᕆᐅᑦᑎᐊᖅᐳᖓ 
ᑲᔪᓯᑦᑎᐊᕐᓂᐊᕆᐊᖓ ᓄᓇᕗᓕᒫᒥ. (ᑐᓵᔨᑎᒍᑦ) 
ᑕᐃᒪ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒪᕐᐴᓐᓂᒃ ᓱᓕ ᐊᑎᖁᑎᖃᕋᒪ. ᑕᐃᓐᓇ 
ᓄᖅᑲᖅᑎᓐᓂᐊᕆᐊᕋᒃᑯ ᑭᖑᓪᓕᖅ. ᑖᓐᓇ  
ᖃᐅᒻᒪᖅᑯᑎᓕᕆᐊᑦᑕ ᐃᖃᕐᕋᕆᓚᐅᖅᑕᖓ 
ᐅᖃᐅᓯᕆᔭᕇᑦᑎᐊᖅᑰᕋᑦᑎᒍ. ᒥᔅᑕ ᓚᐃᒃᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᐃᓈᕋᓱᓐᓂᐊᖅᐸᕋ. ᒥᔅᑕ ᒪᐃᓐ ᐅᖃᐅᓯᕆᔭᖓ. 
ᑕᑯᔪᒥᓇᖅᑐᖅ ᐆᒻᒪᖅᑯᑎᓂᒃ 

ᐊᑐᓗᐊᕋᓱᖏᓐᓂᕐᒥᒃ ᑖᒃᑯᐊᓗ ᐃᓯᐊᕿᓂᕐᒧᓪᓗ 
ᑖᒃᓰᔭᕈᑎᕕᓃᑦ ᐊᑑᑎᖃᑦᓯᐊᖅᑐᑦ, ᑐᓐᖓᕕᒋᔭᕗᑦ 
ᒥᑭᓪᓕᒋᐊᖁᓪᓗᒍ ᐅᖅᓱᐊᓗᖕᒥᒃ.  
 
ᑐᒃᓯᕋᐅᑎᖃᑐᐃᓐᓇᖅᑐᖓ. ᑖᓐᓇ 
ᑐᒃᓯᕋᕐᓂᓗᐊᑐᐃᓐᓇᖅ. ᒥᓂᔅᑕ ᐊᐱᕆᔪᓐᓇᖅᑕᕋ, 
ᐅᓂᒃᑳᕈᓐᓇᕋᔭᖅᐹ ᒪᓕᒐᓕᐅᕐᕕᒻᒥ ᑖᒃᑯᐊ 
ᐱᔭᕇᖅᑕᐅᓚᐅᖅᑎᓪᓗᒋᑦ, ᑖᒃᑯᐊ 
ᑳᓐᑐᕌᖅᑎᒍᓪᓘᓐᓂᑦ ᖃᓄᑐᐃᓐᓇᖅ ᓈᒻᒪᒋᔮᔅᓯᓐᓂᒃ 
ᓂᐅᕕᕐᓂᕆᔭᔅᓯᓐᓄᑦ ᑖᒃᑯᓄᖓ? 
ᑐᑭᓕᐅᔾᔨᖁᔨᑐᐃᓐᓇᖅᑐᖓ, ᓂᐅᕕᕐᓂᕈᔅᓯ 
ᐊᑭᑐᓂᖅᓴᓂᒃ ᐊᑭᑭᓐᓂᖅᓴᓂᒡᓘᓐᓃᑦ, 
ᑐᓴᐅᒪᑎᑕᐅᒃᑲᓐᓂᓛᖅᐳᒍᑦ ᐱᔪᓐᓇᖅᓯᒍᔅᓯ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᐱᑕᖃᖅᑎᑦᑎᔪᓐᓇᖅᑐᓂᒃ 
ᑐᓴᐅᒪᔾᔪᑎᓂᒃ ᒪᓕᒐᓕᐅᖅᑎᓄᑦ. ᖃᓄᖅ 
ᑮᓇᐅᔭᖅᑐᓂᕐᒪᖔᑕ, ᖃᓄᕐᓗ 
ᐊᑐᓐᖏᓐᓂᖅᓴᐅᓂᕐᒪᖔᑕ ᑮᓇᐅᔭᓂᒃ ᐊᒻᒪᓗ 
ᑮᓇᐅᔭᐃᑦ ᖃᓄᐃᓕᖓᓂᖏᑕ ᐅᓂᒃᑳᕆᔭᖏᑦ 
ᑮᓇᐅᔭᓄᑦ ᐊᑐᖅᑕᐅᓚᐅᖅᑐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᔅ ᐊᕐᓇᒃᑲᖅ ᐊᐱᕆᑎᓪᓗᒍ ᒥᓂᔅᑕ ᐅᖃᕋᑖᕐᒪᑦ 
2017-18-ᒥ ᐃᖃᓗᓐᓂ ᖃᐅᒻᒪᖅᑯᑎᖏᓐᓄᑦ 
ᓄᑖᓐᖏᓐᖑᖅᑎᑕᐅᓗᓂ. ᑖᒃᑯᓄᖓᑦᑕᐅᖅ ᑎᓴᒪᓄᑦ 
ᓄᓇᓕᖕᓄᑦ ᑕᐃᒪᐃᒃᑭᕚ? ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᓇᖕᒥᓂᖅ 
ᓂᐅᕕᐊᕆᓚᐅᖅᑕᖏᓐᓂᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊᖅ. 
 



ᓇᒡᒐᔾᔭᐅ, ᐅᑐᐱᕆ 28, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

4097 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᓖᑦ ᑎᓴᒪᑦ 
ᖃᐅᒻᒪᖅᑯᑎᖏᑦ ᐃᖃᓗᒃᑑᑦᑎᐊᖅ, ᖃᖏᖅᖠᓂᖅ, 
ᐃᖃᓗᐃᑦ, ᐊᒻᒪ ᖁᕐᓗᒃᑑᖅ. 
ᑮᓇᐅᔭᖅᑐᕐᓂᖃᓚᖓᔪᑦ $933,000-ᖏᓐᓃᑦᑐᓂᒃ 
ᑖᒃᑯᐊ ᐊᑭᓖᖃᑎᒋᓚᐅᖅᑕᕗᑦ ᐃᓄᓕᕆᔨᑐᖃᒃᑯᑦ 
ᑲᓇᑕᒥ 56%-ᒥᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
44%-ᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᖃᒪᓂᖅ. 
 
ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ 
ᐅᖃᕈᓐᓇᑦᑎᓐᓇᕕᖓ. ᑐᑭᓯᐅᒪᔪᐃᓐᓇᐅᓂᐊᕋᑦᑕ 
ᑖᒃᑯᐊ ᐃᑯᒻᒪᖅᑯᑏᑦ ᖃᐅᒻᒪᕌᖓᑦ 
ᖃᒥᖃᑦᑕᖅᑐᐃᓐᓇᓘᖃᑦᑕᕐᓂᐊᖅᑐᒃᓴᐅᖕᒪᑕ 
ᑖᖅᓯᔭᕌᖓᓪᓗ ᐃᑭᑉᐸᒡᓗᑎᒃ. ᑕᐃᒪᐃᑦᑐᓂᖃᐃ 
ᐅᖃᐅᓯᖃᖅᐱᑕᐃᑦ? ᑐᑭᓯᒃᑲᓐᓂᓚᐅᑲᒡᓗᖓ. 
ᐊᐱᕆᔪᒪᒃᑲᓐᓂᕐᓂᐊᕐᒥᒐᒪ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᖃᒪᓂᖅ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᖅᑕ. ᑖᒃᑯᐊ ᐊᖅᑯᑏᑦ ᓄᑖᑦ 
ᖃᐅᒻᒪᖅᑯᑎᖏᑦ ᐊᒻᒪᓗ ᐱᑐᖃᐃᑦ ᒫᓐᓇ ᐱᒋᔭᑦ 
ᖃᓄᐃᓲᖑᒻᒪᑕ ᖃᐅᒻᒪᖅᑐᔪᑦ ᐊᒻᒪᓗ 
ᐃᑭᓲᖑᓪᓗᑎᒃ ᑖᖅᓯᔭᕌᖓᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐃᖃᓪᓗᐊᖅ. ᒥᔅᑕ ᖃᒪᓂᖅ. 
 
ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᒻᒪᑯᐊ 
ᐃᑯᒻᒪᖅᑯᑎᐅᔪᐃᑦ ᓇᐹᖅᑐᒦᑦᑐᑦ ᓄᓇᓯᐅᒻᒧᑦ  
ᖃᐅᒻᒥᖦᖢᒋᒃ ᐃᑭᔭᖦᖢᑎᒡᓗ 
ᐱᐅᑦᑎᐊᖏᑦᑕᕌᖓᑕᓗᑭᐊᖅ ᐋᖅᑭᒃᓯᒪᓂᖓ. 
ᓄᓇᑦᑎᓐᓂ ᐊᑕᐅᓯᐅᓐᖏᑦᑐᒥᒃ ᖃᐅᒻᒪᖅᑯᑎᒥᒃ 
ᑖᕋᓗᐊᖅᑎᓪᓗᒍ ᐃᑯᒪᔪᓐᓇᖏᑦᑐᖅᑕᖃᐅᓲᖑᖕᒪᑦ.  
ᑕᐃᒪᐃᒃᑲᔭᓐᖏᑐᖅᑲᐃ ᑖᒃᑯᐊ ᓄᑖᑦ 
ᐋᖅᑭᒃᓱᖅᑕᐅᓂᐊᖅᑐᑦ 

ᓄᓇᓕᖕᓂ ᓇᓗᓇᐃᖅᑲᐅᔭᖏᓐᓂᒃV 
 
ᐊᒻᒪ ᐊᐱᕆᔪᒪᒃᑲᓐᓂᕐᓂᐊᕆᓪᓗᖓ 
ᐊᑕᐅᓯᒃᑲᓐᓂᓱᖓᑦᑎᐊᕐᒥᒃ ᑭᐅᔭᐅᓚᐅᕐᓗᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᖃᒪᓂᖅ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᖃᐅᒻᒪᖅᑯᑎᒋᔭᕗᑦ 
ᖃᒥᖃᑦᑕᕆᐊᖃᓐᖏᑦᑐᑦ ᑖᕐᓗᓂ, 
ᖃᐅᒻᒥᒃᑲᓗᐊᕐᓗᓂ, ᑲᒥᑦᑕᕆᐊᖃᓐᖏᑦᑑᒐᓗᐊᑦ 
ᑕᐃᒃᑯᐊ ᐃᑭᖃᑦᑕᖏᑦᑐᑦ ᑖᖅᑎᓪᓗᒍ, ᑕᐃᒃᑯᐊ 
ᐃᓇᖏᕆᐊᖃᖅᑐᒃᓴᐅᒐᒥᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐃᖃᓪᓗᐊᖅ. ᒥᔅᑕ ᖃᒪᓂᖅ. 
 
ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᐅᒪᔭᐅᑦᑎᐊᕐᒪᑕ ᐊᐱᖅᑯᑎᒋᔭᒃᑲ. ᑕᐃᒪ 
ᐃᓛᓐᓂᒃᑯᑦ ᒪᒃᑯᒃᑐᓂᒡᓘᓐᓃᑦ 
ᓱᕋᒃᑕᐅᓚᐅᓲᖓᓲᖑᖕᒪᑕ ᐃᑯᒻᒪᑏᑦ. ᑕᒪᒃᑯᐊ 
ᓱᕋᒃᑕᐅᕙᓪᓕᐊᔪᑦ ᐋᖅᑭᒃᓱᖅᑕᐅᔭᕆᐊᖃᕐᓂᖏᑦ 
ᓄᓇᓕᖕᓂ ᒐᕙᒪᒋᔭᑦᑎᓐᓂ ᕼᐊᒻᓚᑦᑯᓐᓂᒃ 
ᑐᒃᓯᕋᐅᑕᐅᑲᑕᒋᐊᖃᓲᖑᖕᒪᖔᑕ ᓱᕋᒃᓯᒪᓕᕌᖓᑕ 
ᐋᖅᑭᒃᑕᐅᔭᕆᐊᖃᖅᐸᑕ? ᖁᔭᓐᓇᒦᒃ. ᑭᖑᓪᓕᖅᐹᖅ 
ᐊᐱᖅᑯᑎᒐ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖃᒪᓂᖅ. ᒥᓂᔅᑕ ᐃᖃᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᖃᐅᒻᒪᖅᑯᑎ 
ᐃᓄᒻᒧᑦ ᓱᕋᑦᑕᐅᑉᐸᑕ ᓴᓇᔭᐅᔪᑦ ᓇᐹᖅᑐᓂᒃ 
ᑲᒪᒋᔭᕆᔭᐅᔪᑦ ᕼᐊᒻᓚᑦᑯᓐᓂᒃ. ᑕᐃᒪᓕ 
ᖃᐅᔨᔭᐅᔪᖃᖅᐸᑦ ᓱᕋᐃᔪᓂᒃ ᑕᐃᒃᑯᐊᓕ ᑕᐃᒪ 
ᐊᑭᓕᒐᑦᓴᓂᒃ ᐊᑭᓖᔭᕆᐊᖃᓲᖑᕗᑦ. ᖁᔭᓐᓇᒦᒃ,  
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ.  
 
ᒪᒥᐊᓇᖅ. ᖁᔭᓐᓇᒦᒃ. 

ᓇᓗᓕᐅᖅᑲᓕᕋᑖᕋᓗᐊᕋᑦᑕ ᑖᒃᑯᐊ ᑮᓇᐅᔭᐃᑦ 
ᑲᑎᓐᓂᖏᑦ ᑕᑯᔭᕗᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᓯᓚᒥ ᖃᐅᒻᒪᖅᑯᑎᓂᑦ ᑕᐅᖅᓰᓂᕐᒧᑦ $500,000-
ᓂᑦ. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ 
ᖁᓪᓗᒃᑯᑦ ᐱᔭᕇᕋᑦᑎᒍ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ, ᐊᒻᒪ ᒪᔾᔪᑎᖕᓂᒃ ᐅᖃᐅᓯᒃᓴᑲᖅᐲᑦ. 
ᐊᑏ. 
  
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓐᓂᓪᓕ ᐊᒃᓱᐊᓗᒃ 
ᓂᕆᐅᑦᑎᐊᕐᓂᖅᑐᖓ ᑕᒪᑐᒥᖓ ᐱᓕᕆᐊᒃᓴᒥᒃ 
ᓄᓇᓕᖕᓃᓐᖔᖅᓯᒪᓪᓗᖓᓗ ᓄᓇᓖᓪᓗ 
ᐊᑭᓕᕆᐊᖃᖃᑦᑕᑕᖏᑦ ᐊᑭᑐᔫᕙᒃᑭᓪᓗᑎᒃ 
ᐃᓅᓇᓱᐊᕐᓂᕐᓗ ᐊᑭᑐᔫᒋᓪᓗᓂ. 
 
ᖁᔭᓐᓇᒦᖅᑕᒃᑲ ᑲᑎᒪᔩᑦ ᐱᕕᖃᖅᑎᑕᐅᕋᑖᕋᑦᑕ 
ᖁᔭᓐᓇᒦᕈᒪᓪᓗᒍ ᒥᓂᔅᑕ ᐳᕆᐅᕋ 
ᐃᑲᔪᕐᓂᕆᕋᑖᖅᑕᖓᓄᑦ. 
ᖁᔭᓐᓇᒦᕈᒪᑐᐃᓐᓇᖅᑐᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. C-2-ᒧᑦ 
ᐅᑎᕆᐊᖃᕋᑦᑕ ᑖᒃᑯᓂᖓ 
ᑮᓇᐅᔭᖅᑐᕈᑎᒃᓴᖏᓐᓂᒃ, ᐅᖃᓕᒫᒐᑦᑎᓐᓂ. 
ᐱᖁᔭᖅᑎᒎᕆᐊᑐᐃᓐᓇᕐᓗᒍ. ᑖᒃᑯᐊ 
ᐊᑭᑐᔪᖅᑐᕈᑎᓄᑦ ᑲᑎᓐᓂᖓ $500,000 
ᑮᓇᐅᔭᐃᑦ. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᒪᒃᑯᐊᓗ ᑲᑎᓐᓂᖏᑦ 
ᐱᓕᕆᕝᕕᖕᒧᑦ. ᓯᓚᑦᑐᖅᓴᕐᕕᒻᒧᑦ $10,550,000 
ᑮᓇᐅᔭᐃᑦ, ᐊᖏᖅᐱᑖ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 
ᑲᑎᓐᓂᖓ $11,050,000 ᑮᓇᐅᔭᐃᑦ, ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐱᔭᕇᖅᑕᕗᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ 
ᐱᔭᕇᖅᐱᑖ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 
ᑖᒃᑯᐊ ᐊᓂᑎᑦᑐᓐᓇᕈᕕᒋᑦ. 5-ᒥᓂᔅᒥᑦ 
ᓄᖅᑲᖓᑲᐃᓐᓇᕐᓂᐊᕋᑦᑕ ᐊᓯᐊᓅᓚᐅᖏᓂᑦᑎᓐᓂ. 
 
>>ᑲᑎᒪᔨᕋᓛᑦ ᓄᖅᖃᖓᑲᐃᓐᓇᖅᑐᑦ 16:27ᒥ 
ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 16:33ᒥ 
 
ᒪᓕᒐᒃᓴᖅ 30 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2020-2021 
- ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
- ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᓂᖅ 
ᐱᒋᐊᖅᑎᒃᑲᓐᓂᕐᓂᐊᓕᕋᑦᑎᒃᑯᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐱᓕᕆᕝᕕᐊ. ᑖᓐᓇ ᒥᓂᔅᑕ ᐊᐱᕆᖅᑳᕈᒪᔭᕋ 
ᑕᑉᐹᓃᖃᑎᖃᕈᒪᖕᒪᖔᑦ? ᒥᓂᔅᑕ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᑲᑎᒪᔨᐅᖃᑎᒃᑳ. ᐄ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᐊᖏᖅᐱᓰ ᑕᐃᒃᑯᐊ ᖃᐃᖁᔭᖏᑦ 
ᐃᓯᖅᑎᑕᐅᖁᓪᓗᒋᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 
ᑖᒃᑯᐊ ᐃᓯᖅᑎᑲᐃᓐᓇᒃᑭᒃ.  
 
ᖁᔭᓐᓇᒦᒃ. ᐱᒋᐊᓚᐅᓐᖏᓂᑦᑎᓐᓂ ᒥᓂᔅᑕ 
ᐊᕿᐊᕈᖅ ᒪᑐᐃᖅᓯᔾᔪᑎᓂᒃ. ᒪᒥᐊᓇᖅ. ᒥᔅᑕ 
ᐊᕿᐊᕈᖅ, ᑖᒃᑯᓂᖓ ᒫᓃᖃᑎᒋᔭᒥᓂᒃ 
ᓇᓗᓇᐃᖅᓯᓚᐅᕐᓗᓂ ᒪᑐᐃᖅᓯᔾᔪᑎᒥᓅᕐᓗᓂ. ᒥᔅᑕ 
ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᓇ ᓴᐅᒥᓐᓃᑦᑐᖅ, 
ᐴᓂ ᒪᑲᐃᓴᒃ, ᒥᓂᔅᑕ ᑐᖏᓕᖓ, ᐊᒻᒪᓗ 
ᑕᓕᖅᐱᓐᓃᑦᑐᖅ, ᔮᓐ ᕼᐋᑭᓐᔅ, ᒥᓂᔅᑕᐅᑉ 
ᑐᖏᓕᖓᑕ ᑐᖏᓕᒃᑲᓐᓂᐊ.  
 
ᐅᓪᓗᑰᖅᐸᔅᓯ ᐃᒃᓯᕙᐅᑖᖅ ᐊᒻᒪᓗ 
ᖁᕕᐊᓱᑦᑎᐊᖅᐳᖓ ᑕᒫᓃᒍᓐᓇᕋᒪ ᑖᒃᑯᐊ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 
ᐊᑭᑐᔫᑎᓂᖏᓐᓄᑦ ᑮᓇᐅᔭᑖᕈᑎᒋᓇᓱᑦᑕᕗᑦ 2020-
21-ᒧᑦ ᑕᕝᕙᓂ ᑲᑎᒪᑐᐃᓐᓇᑎᓪᓗᑕ ᐊᒻᒪᓗ 
ᖁᕕᐊᓱᑦᑎᐊᓂᐊᖅᐳᖓ ᑭᐅᓇᓱᖃᑦᑕᓂᐊᖅᐳᖓ 
ᐊᐱᖅᑯᑎᔅᓴᖃᖅᑐᖃᖅᐸᑦ ᓇᓪᓕᐊᓐᓂᑐᐃᓐᓇᖅ 
ᑲᑎᒪᔨᐅᖃᑎᓐᓂ.  
 
ᑖᓐᓇ ᐊᖏᓛᖑᔪᖅ ᑮᓇᐅᔭᖅ ᑐᔅᓯᕋᕋᓱᑦᑕᕗᑦ 
ᐱᓕᕆᕕᑦᑎᓐᓂ ᐊᑭᑐᔫᑎᓂᒃ ᑖᒃᑯᓄᖓ ᒥᑦᑕᕐᕕᓄᑦ 
ᑐᕌᖓᔪᑦ ᑖᒃᑯᐊᓪᓗ ᐊᒃᓱᒻᒪᕆᐊᓗᒃ 
ᐱᕕᔾᔪᐊᖑᓪᓗᑎᒃ ᐱᑦᑎᐊᖅᓯᒪᔭᕆᐊᖃᓱᖅᑎᓪᓗ 
ᐊᒻᒪᓗ ᑖᒃᑯᓄᖓ ᓄᓇᓕᐅᖃᑎᑦᑎᓐᓄᑦ 
ᓄᓇᕐᔪᐊᓕᒫᒧᓪᓗ ᑲᑎᑎᖃᑦᑕᕋᑦᑎᒍᑦ.  
 
(ᑐᓵᔨᑎᒍᑦ) ᑖᒃᑯᐊ ᒪᓕᒐᓕᐅᖅᑏᑦ ᖃᐅᔨᒪᕗᑦ, 
ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᖁᑎᖏᑦ 
ᐊᑐᖅᑕᐅᕙᒃᐳᑦ ᓄᑖᓄᑦ ᐅᑕᖅᑭᕕᖕᓄᑦ  
ᐃᒡᓗᓕᕌᕐᔪᖕᒥ, ᓇᐅᔮᓂ, ᑎᑭᕋᕐᔪᐊᖅ, ᖁᕐᓗᖅᑐᖅ 
ᐊᒻᒪᓗ ᑭᒻᒥᕈᑦ.  
 
ᑖᒃᑯᐊ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 
ᐱᔭᕇᖅᓯᑲᓴᑦᑎᐊᖅᓯᒪᓕᖅᑐᖅ ᒪᕐᕉᖕᓄᒃ ᑖᒃᑯᓂᖓ 
ᐅᑕᖅᑭᕖᖕᓂᒃ ᐃᒡᓗᓕᕌᕐᔪᖕᒥ ᐊᒻᒪᓗ ᓇᐅᔮᓂ. 

ᑕᒪᑐᒪᓂ 2020-21-ᒥ ᑮᓇᐅᔭᓂᒃ ᑐᒃᓯᕋᖅᑐᒍᑦ 
ᑕᒪᒃᑮ ᑖᒃᑯᐊ ᒪᑭᑕᐅᓂᐊᕐᒪᑕ 2020-ᒥ ᐊᒻᒪ 
ᑮᓇᐅᔭᖅᑖᕋᓱᖕᒥᔪᒍᑦ ᐅᑕᖅᑭᕕᓕᐅᕐᓂᐊᕋᑦᑕ 
ᑭᒻᒥᕈᕐᒥ, ᖁᕐᓗᖅᑐᖅ, ᑎᑭᕋᕐᔪᐊᕐᒥᓗ ᐸᕐᓇᐅᑏᑦ 
ᐊᒻᒪᓗ ᑕᐅᑦᑐᖏᑦ ᐱᒋᐊᕈᓐᓇᖅᓯᓂᐊᕐᒪᑕ.  
 
ᐃᒃᓯᕙᐅᑖᖅ, ᑲᓇᑕᐅᑉ ᒐᕙᒪᒃᑯᖏᓐᓂ ᑮᓇᐅᔭᓂᒃ 
ᑎᒍᓯᔪᓐᓇᓚᐅᕐᓂᕗᑦ ᐱᔾᔪᑎᒋᓪᓗᒍ 
ᐸᕐᓇᐃᕙᓪᓕᐊᓕᖅᑐᒍᑦ ᑕᐅᑦᑐᖓᓂᓪᓗ 
ᐋᖅᑭᒃᓱᐃᕙᓪᓕᐊᓕᖅᖢᑕ ᐅᑕᖅᑭᕕᖕᒥ 
ᑲᖏᖅᖠᓂᕐᒥ. ᑖᓐᓇ ᑕᓪᓕᒪᓄᑦ ᐊᕐᕌᒎᓄᑦ 
ᐱᔭᕇᖅᑕᐅᒐᓱᖕᓂᐊᖅᑐᖅ. 2020-2021-ᒥ 
ᑮᓇᐅᔭᓂᒃ ᑐᒃᓯᕋᕈᒪᓂᐊᖅᑐᒍᑦ ᑖᓐᓇ ᐱᕐᔪᐊᕌᓗᒃ 
ᑲᖏᖅᖠᓂᕐᒥᒃ ᐱᒋᐊᕈᓐᓇᖅᓯᓂᐊᕐᒪᑦ.  
 
ᑲᓇᑕᐅᑉ ᒐᕙᒪᒃᑯᖏᑕ ᑮᓇᐅᔭᖁᑎᖏᑦ 
ᐊᑐᖅᖢᑎᒃᑯᑦ ᐊᖅᑯᓯᐅᕈᒪᓂᕐᒧᑦ 
ᖃᐅᔨᓴᐃᓪᓚᕆᓐᓂᐊᖅᑐᒍᑦ ᑭᕙᓪᓕᐅᑉ ᓂᒋᐊᓂ 
ᓄᓇᓕᖁᑎᖏᓐᓂ ᐱᑐᒃᓯᓂᐊᖅᑐᒍᑦ. ᑕᒪᑐᒪᓂ 
ᐊᑭᑐᔪᖅᑐᕈᑎᒃᓴᓂᒃ ᐱᔭᕇᖅᑕᐅᕕᒃᓴᓕᒃ 2020-21 
ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ.  
 
ᐃᒃᓯᕙᐅᑖᖅ, ᑕᒪᒃᑯᐊ ᒥᕝᕖᑦ 
ᓴᓇᔭᐅᖃᑦᑕᕆᐊᖃᕐᓂᐊᖅᑐᑦ ᒪᑯᐊ ᐃᖏᕐᕋᔾᔪᑎᓖᑦ 
ᐊᑦᑕᕐᓇᔾᔮᓐᖏᒻᒪᑕ ᐊᒻᒪᓗ ᑖᒃᑯᐊ 
ᒪᕐᕈᐃᓕᖓᔪᑎᒍᑦ ᐱᓕᕆᐊᕆᔭᕗ.  
 
ᓯᕗᓪᓕᖅᐹᖅ ᐃᖏᕐᕋᔾᔪᑏᑦ ᐃᒡᓗᖁᑏᓪᓗ ᒪᑯᐊᓗ 
ᐅᖁᒪᐃᑦᑐᑦ ᓄᓇᓯᐅᑏᑦ ᓄᑖᓐᖑᕆᐊᖅᑎᓂᖏᓪᓗ 
ᐊᑐᓂ $250,000 ᐅᖓᑖᓃᑦᑐᐃᓐᓇᐃᑦ. ᑖᒃᑯᐊ 
ᑮᓇᐅᔭᑦ ᐊᑐᖅᑕᐅᓂᐊᖅᑐᑦ ᐅᖁᒪᐃᑦᑐᓂᒃ  
ᐊᖅᑯᓯᐅᑎᓂᒃ ᓂᐅᕕᕈᓐᓇᕐᓂᐊᕋᑦᑕ ᐊᒻᒪᓗ 2020-
21-ᒥ ᐅᑯᐊ ᓂᐅᕕᕈᒪᓂᐊᖅᑕᕗᑦ: 
 
• ᒪᓂᖅᑲᒃᓴᐅᑦ ᐅᕐᓱᖅᑑᕐᒧᑦ; 
• ᑲᓇᑕᐅᑉ ᒐᕙᒪᒃᑯᖏᑦᑕ ᑮᓇᐅᔭᓕᖅᓯᒪᔭᖓ 

ᒪᓂᖅᑲᓴᐃᔾᔪᑎ ᐃᖃᓗᒃᑑᑎᐊᓂ; 



ᓇᒡᒐᔾᔭᐅ, ᐅᑐᐱᕆ 28, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

4100 

• ᒪᕐᕉᒃ ᑲᖏᖅᖢᒑᐱᖕᒧᑦ ᓴᓪᓕᕐᓄᓪᓗ; ᐊᒻᒪᓗ 
• ᐳᐊᕐᕆᔅᓯᓂᒃ ᐃᒡᓗᓕᒑᕐᔪᖕᒧᑦ; ᐊᒻᒪᓗ 
• ᐊᖁᔾᔪᑦᑕᐅᖅ ᖃᐅᓱᐃᑦᑐᒧᑦ.  
 
2018-19 ᐊᒻᒪᓗ 2019-2020-ᒥ ᒪᓕᒐᓕᐅᖅᑏᑦ 
ᐊᖏᖅᓚᐅᖅᓯᒪᔪᑦ ᐃᖏᕐᕋᔾᔪᑎᓄᑦ ᓱᓇᒃᑯᑖᑦ 
ᐃᒡᓗᓄᓪᓗ ᐊᑐᖅᑐᒃᓴᐃᑦ ᐊᒻᒪᓗ ᖃᖓᑕᓲᓄᑦ 
ᒪᓕᒐᐃᑦ ᐋᖅᑭᒃᓱᕐᓗᑎᒃᑯᑦ 
ᑕᐃᒪᐃᑎᑕᐅᔭᕆᐊᖃᕋᑦᑕ ᑲᓇᑕᒥ 
ᐃᖏᕐᕋᔾᔪᑎᓕᕆᔨᒃᑯᓐᓄᑦ. ᑕᐃᒪᐃᑦᑐᓕᕆᔪᓂᒃᑕᐅᖅ 
ᐃᖅᑲᓇᐃᔮᖃᕐᓂᐊᖅᑐᒍᑦ 2020-21. 
 
ᐊᐃᑉᐹ ᐱᓕᕆᐊᒃᓴᖅ, ᒥᑭᔫᑎᓄᑦ $250,000 ᐊᑖᓂ 
ᑮᓇᐅᔭᖅᑐᖅᑐᓄᑦ, ᓯᑕᒪᐅᔪᓐᖏᒑᖅᑐᓂᒃ 
ᓱᓇᒃᑯᑖᓂᒃ ᓂᐅᕕᕈᒪᓂᐊᖅᑐᒍᑦ ᑖᒃᑯᐊ ᑮᓇᐅᔭᑦ 
ᐊᑐᕐᓗᒋᑦ: 
 
• ᐱᖓᓱᑦ ᓄᓇᓯᐅᑏᑦ ᒥᕝᕕᖕᓂ ᖃᐅᔨᓴᐃᔾᔪᑏᑦ 

ᓇᓃᓐᓂᐊᕐᒪᖔᖏᓪᓗ ᓇᓗᓇᐃᖅᓯᓂᐊᖅᖢᑕ 
ᒥᕝᕕᓕᒫᑦ ᖃᐅᔨᓴᖅᑕᐅᓚᐅᖅᑎᓪᓗᒋᑦ; 

• ᐊᐳᑕᐃᔭᐃᔾᔪᑦ ᑕᓗᕐᔪᐊᕐᒧᑦ; 
• Skid Steer ᐅᐃᒍᐊ ᑲᖏᖅᖠᓂᕐᒧᑦ; ᐊᒻᒪᓗ 
• ᑭᖑᒨᕈᓐᓇᖅᑐᖅ ᐃᓚᒃᓴᖅ ᖃᐅᓱᐃᑦᑐᒧᑦ.  
 
ᒥᑭᔫᑎᓄᑦ ᐊᑐᖅᑐᑦ ᑕᒪᒃᑯᓄᖓ 
ᓄᑕᐅᔪᓐᓃᖅᐸᓪᓕᐊᔪᓄᑦ ᑮᓇᐅᔭᑦ 
ᐊᑐᖅᑕᐅᔪᒪᓂᐊᖅᑐᑦ ᐱᖁᑎᑦᑎᓐᓂᒃ ᐊᒻᒪᓗ 
ᖃᐅᔨᓴᐃᔾᔪᑎᓂᒃ ᐊᑭᑐᔪᖅᑐᕈᑎᒃᓴᓂᒃ 
ᐊᑐᕐᓂᐊᖅᑐᓂᒃ.  
 
ᐃᒃᓯᕙᐅᑖᖅ, ᑖᓐᓇ ᐊᑐᕈᒫᕐᓂᐊᖅᑐᖅ ᐃᓚᖃᕐᒥᔪᖅ  
ᐃᖃᓗᐃᑦ ᒥᕝᕕᖕᒥ ᐅᑕᖅᑭᕕᐊᓂ. ᒐᕙᒪᒃᑯᓐᓄᑦ 
30-ᓄᑦ ᐊᕐᕌᒍᓄᑦ ᐊᖏᕈᑎᓂᒃ ᒪᓕᒡᓗᓂᔾᔪᒃ ᐊᒻᒪᓗ 
ᐊᑭᑐᔪᖅᑐᕈᑎᓄᑦ ᑮᓇᐅᔭᖅᑐᕈᑏᑦ ᑕᒪᑐᒪᓂ 
ᐸᕐᓇᐅᑎᓂᖏᓐᓃᑦᑐᑦ ᐊᐳᑕᐃᔭᐃᔾᔪᒻᒥᒃ 
ᐱᔪᒪᓂᐊᕐᒥᔪᒍᑦ ᒥᑭᓐᓂᖅᓴᒥᒃ ᐊᖅᑯᑎᓄᑦ 
ᓄᓇᓯᐅᑎᖃᕐᕕᖕᓄᑦ ᐊᒻᒪᓗ ᓄᓇᓯᐅᑦ.  
 

ᐃᒃᓯᕙᐅᑖᖅ, ᐱᓕᕆᕝᕕᒃᐳᑦ ᐋᖅᑭᓱᐃᕙᓪᓕᐊᒋᕗᑦ 
ᐋᖅᑭᒃᓱᐃᓂᕐᒥᒃ ᑐᓚᒃᑕᕐᕕᖕᓂ ᐱᖁᑎᕐᔪᐊᓂ 
ᓄᓇᓕᑦᑎᓐᓂ. ᑖᒃᑯᐊ ᐊᑭᑐᖅᔪᖅᑐᕈᑎᒃᓴᐃᑦ 
ᐃᓚᖃᖅᐳᑦ ᑮᓇᐅᔭᓂᒃ ᓴᓇᔭᐅᒃᑲᓐᓂᕈᓐᓇᓂᐊᕐᒪᑕ 
ᓄᑕᐅᔪᓐᓃᖅᐸᓪᓕᐊᔪᓪᓗ ᓂᐅᕋᐃᕖᑦ 
ᓴᓇᔭᐅᒃᑲᓐᓂᕐᓗᑎᒃ, ᓯᖅᑭᕖᑦ ᐊᒻᒪᓗ ᐅᖅᑯᐊᑦ. 
ᑖᒃᑯᐊ ᑮᓇᐅᔭᑦ ᐊᑐᐃᓐᓇᕈᖅᑎᑕᐅᓯᒪᔪᑦ 
ᐊᖏᕈᑎᑎᒍᑦ ᓄᓇᓖᑦ ᑕᒪᒃᑯᓂᖓ 
ᓯᕗᓪᓕᐅᑎᓯᒪᔭᒥᓂᒃ ᐱᓕᕆᐊᖃᕈᓐᓇᕐᓂᐊᕐᒪᑕ.  
 
ᖁᕕᐊᓱᖕᒥᔪᖓ ᒪᓕᒐᓕᐅᖅᑏᑦ ᑐᓴᖅᑎᑐᓐᓇᕋᒃᑭᑦ 
ᐊᑎᓕᐅᖃᑎᒋᓯᒪᓕᖅᑕᕗᑦ ᐃᖏᕐᕋᔾᔪᑎᓕᕆᔨᒃᑯᑦ 
ᑲᓇᑕᒥ ᓯᕗᓂᒃᓴᒥ ᐱᖁᑎᕐᔪᐊᑦ ᑐᓚᒃᑕᕐᕕᓐᓅᖓᔪᑦ 
ᑲᒪᒋᔪᓐᓇᕐᓂᐊᕋᑦᑎᒍᑦ.  
 
ᐃᒃᓯᕙᐅᑖᖅ, ᑖᓐᓇ ᐸᕐᓇᐅᑎ ᒪᓕᒃᓯᒪᕗᖅ 
ᐱᔭᒃᓴᖅᑖᕆᓯᒪᔭᑦᑎᓐᓂ 
ᑲᑐᔾᔨᖃᑎᒌᖕᓂᒃᑰᖅᐸᓪᓕᐊᑎᓪᓗᑕ ᑲᓇᑕᐅᑉ 
ᒐᕙᒪᒃᑯᖏᓐᓂᒃ ᓴᓇᕕᒡᔪᐊᑦ ᓄᓇᓕᕗᓪᓗ ᑕᒪᒃᑯᐊ 
ᐊᑯᓂᐊᓗᒃ ᐊᑐᖅᑕᐅᔪᓐᓇᕐᓂᐊᕐᒪᑕ 
ᐊᑦᑕᕐᓇᓐᖏᓪᓗᑕ ᑮᓇᐅᔭᓕᐅᕋᓱᐊᕐᓂᐊᖅᑎᓪᓗᒋᑦ 
ᐃᓅᖃᑎᒌᖕᓂᐊᖅᑎᓪᓗᒋᓪᓗ ᓄᓇᕗᒻᒥ.  
 
ᐊᐱᖅᑯᑎᒃᓴᖃᕈᔅᓯ ᑭᐅᓇᓱᒍᓐᓇᑦᑎᐊᖅᑐᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᐃᒃᓯᕙᐅᑕᐅᖃᑕᐅᔪᖅ ᒪᑐᐃᖅᓯᔾᔪᑎᓂᒃ 
ᐅᖃᐅᓯᒃᓴᖃᖅᐹ? ᒥᔅ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᓗᓇᐃᔭᕐᓗᖓ ᐋᓚᓐ ᕋᒻᐴᑦ 
ᐃᒃᓯᕙᐅᑕᕆᒐᓗᐊᕋᑦᑎᒍᑦ ᐱᕙᓪᓕᐊᔪᓕᕆᔨᓂᒃ 
ᑐᒡᓕᕆᔭᐅᒐᒪ ᒫᓐᓇ ᐅᖃᓪᓚᖕᓂᐊᕋᒪ.  
 
ᖁᕕᓱᑦᑎᐊᖅᑐᖓ ᐅᖃᐅᓯᕆᔪᒪᓪᓗᒋᑦ ᑖᒃᑯᐊ 

ᑲᑎᒪᔨᕋᓛᑦ ᓄᓇᓕᓐᓄᓪᓗ ᐱᕙᓪᓕᐊᔪᓕᕆᔨᓄᓪᓗ 
ᕿᒥᕐᕈᐊᓚᐅᕐᒪᑕ ᑐᒃᓯᕋᐅᑎᐅᔪᓂᒃ 2020-21 
ᐊᖏᔪᓄᑦ ᐱᖁᑎᕐᔪᐊᓄᑦ  
ᓇᓗᓇᐃᑦᑕᐃᓂᕆᓯᒪᔭᖏᓐᓂ ᑎᑎᕋᕐᕕᖓᑕ 
ᐃᓗᐊᓂ. ᑖᒃᑯᐊ ᐱᕙᓪᓕᐊᔪᓕᕆᔩᑦ ᐊᒻᒪᓗ 
ᐃᖏᕋᔪᓕᕆᔩᑦ.  
 
ᑖᒃᑯᐊ ᑐᒃᓯᕋᐅᑎᒋᔭᖏᑦ ᐊᖏᔪᓄᑦ ᐱᖁᑎᕐᔪᐊᓄᑦ 
ᐅᑭᐅᖑᓂᐊᖅᑐᒥ 2020-21 ᐊᑭᖃᕐᒪᑦ $10.05 
ᒥᓕᐊᖑᓪᓗᑎᑦ. ᑖᓐᓇ ᓇᓗᓇᐃᖅᓯᔪᖅ 
ᐊᑭᓗᒃᓯᒋᐊᖅᐹᓪᓕᕐᓂᕆᔭᖓᓂᒃ ᑕᒫᓂᐸᓗᒃ 36 
ᐳᓴᓐᑎᑦ ᑕᐃᑲᓐᖓᑦ ᐅᑭᐅᕆᖅᑲᐅᔭᑦᑎᓐᓂ 2019-
2021 ᐊᖏᔪᓄᑦ ᐱᖁᑎᕐᔪᐊᓄᑦ 
ᑮᓇᐅᔭᕆᔭᐅᓯᒪᔪᓂᒃ. ᑖᓐᓇ 
ᒥᒃᓯᒋᐊᖅᐹᓪᓕᕐᔪᑦᑎᒋᔭᖓ ᐃᒪᓐᓇ ᐱᔾᔪᑎᖃᖅᑐᖅ 
ᑕᐃᒃᑯᐊ ᐃᓂᖅᑕᐅᕙᓪᓕᐊᓕᕐᒪᑎ ᑕᒪᕐᒥᒃ 
ᑐᓚᑦᑕᕐᕕᒃᓵᒃ ᑕᒫᓂ ᐃᖃᓗᖕᓂ ᐊᒻᒪ ᒥᑦᑎᒪᑕᓕᖕᒥ. 
 
2016-ᖑᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᑦ ᓄᑖᕐᒥᒃ 
ᐊᖏᖃᑎᒌᓐᓂᕐᒥᒃ ᑕᐅᖅᓰᖃᑎᒌᖕᓂᕐᒧᑦ ᐊᒻᒪ 
ᐃᖏᕐᕋᔪᓕᕆᓂᕐᒧᑦ ᓴᖅᑭᑎᑦᑎᓚᐅᕐᒪᑕ 
ᐊᑐᖅᑕᐅᔪᓐᓇᖅᑐᓂᒃ. ᑕᐃᒪᓕ ᓯᑎᕝᕙ 14-
ᖑᑎᓪᓗᒍ, 2017, ᒪᓕᒐᓕᐅᖅᑏᑦ 
ᑐᓴᖅᑎᑦᑎᓚᐅᖅᐳᑦ ᓄᓇᕗᑦ ᒐᕙᒪᒃᑯᖏᓐᓂᒃ 
ᐃᒪᓐᓇ ᑐᓂᓯᖁᔨᓪᓗᑎᒃ 7-ᓂᒃ ᐱᔪᒥᓇᖅᑐᓂᒃ 
ᑲᓇᑕᐅᑉ ᒐᕙᒪᒃᑯᖏᓐᓄᑦ ᑮᓇᐅᔭᖅᑖᖁᔨᓪᓗᑎᒃ 
ᑖᒃᑯᓂᖓ. (ᑐᓵᔨᑎᒍᑦ) ᑖᒃᑯᐊ 
ᐱᒋᐊᖅᑎᑕᐅᒐᔭᖖᒍᐊᖅᑐᑦ ᐱᔾᔪᑎᖃᓚᐅᖅᐳᑦ 
ᖁᕐᓗᖅᑐᐊᕐᔪᖕᒥ ᐊᕐᒃᑯᓯᐅᕐᓂᕐᒧᑦ 
ᑐᓚᒃᑕᕐᕕᓕᐅᕐᓂᕐᒧᓪᓗ, ᓄᓇᕗᒻᒥ ᒪᓂᑑᕙᒥᓗ 
ᐅᑭᐅᒃᑯᑦ ᐊᖅᑯᓯᐅᕐᓂᕐᒧᑦ, ᒥᕝᕕᖕᓂ ᐅᑕᖅᑭᕕᖕᓄᑦ 
ᐃᓇᖐᔾᔪᑎᒃᓴᓄᑦ ᐃᒡᓗᓕᒑᕐᔪᖕᒥ, ᑭᖕᒥᕈᑦ, 
ᖁᕐᓗᖅᑐᖅ, ᓇᐅᔮᑦ ᐊᒻᒪ ᑎᑭᕋᕐᔪᐊᖅ, ᑕᕆᐅᕐᒥ 
ᐱᓕᕆᔾᔪᑎᒃᓴᓄᑦ ᕿᑭᖅᑕᕐᔪᐊᕐᒧᑦ ᑲᖏᕐᖠᓂᕐᒧᓪᓗ 
ᐊᒻᒪᓗ ᒥᑦᑕᕐᕖᑦ ᓄᒃᑎᖅᑕᐅᓂᖏᖕᓄᑦ ᑭᖕᒥᕈᕐᒥ 
ᐸᖕᓂᖅᑑᒥᓗ. 
 
ᒪᐃ 16, 2018-ᖑᑎᓪᓗᒍ, ᑲᓇᑕᐅᑉ ᒐᕙᒪᒃᑯᖏᑦ 
ᑐᓴᖅᑎᑦᑎᔾᔪᑎᖃᓚᐅᖅᐳᑦ ᑮᓇᐅᔭᖃᖅᑎᑦᑎᓂᕐᒥᒃ  
ᑕᕝᕘᓇ ᑕᐅᖅᓰᖃᑦᑕᐅᑎᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ ᐱᒋᐊᖅᑎᑕᐅᓯᒪᔪᒥᑦ 
ᓴᓇᔭᐅᓂᖏᓐᓄᑦ ᓄᑖᑦ ᒥᕝᕕᖕᒥ ᐅᑕᖅᑭᕖᑦ 
ᐅᑯᓇᓂ ᓄᓇᓕᖕᓂ ᖁᕐᓗᖅᑐᖅ, ᓇᐅᔮᑦ, ᑭᖕᒥᕈᑦ, 
ᑎᑭᕋᕐᔪᐊᖅ ᐊᒻᒪ ᐃᒡᓗᓕᒑᕐᔪᒃ, ᐊᒻᒪ 
ᑮᓇᐅᔭᖃᖅᑎᑦᑎᓂᕐᒧᑦ ᓴᓇᔭᐅᓂᖏᓐᓄᑦ 
ᐊᖏᒡᓕᒋᐊᖅᑕᐅᓂᖓᓄᑦ ᐅᓯᔭᒃᓴᓄᑦ ᓯᕐᓗᐊᕐᒧᑦ 
ᐊᐅᓚᑕᐅᔪᒧᑦ ᕘᔅᑎᐊᒃᑯᓐᓂᑦ ᐃᖃᓗᐃᑦ 
ᒥᑦᑕᕐᕕᖓᓂ.  

(ᑐᓵᔨᑎᒎᕈᓐᓂᖅᑐᖅ) ᐋᒡᒌᓯ 13, 2019-ᒥ, 
ᒐᕙᒪᑐᖃᒃᑯᑦ ᒥᓂᔅᑕᖓᑦ ᐃᖏᕐᕋᔪᓕᕆᓂᕐᒧᑦ 
ᑐᓴᖅᑎᑦᑎᔾᔪᑎᖃᓚᐅᖅᐳᖅ ᑮᓇᐅᔭᖃᖅᑎᑦᑎᓂᕐᒥᒃ 
ᑕᕝᕘᓇ ᑕᐅᖅᓰᖃᑦᑕᐅᑎᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ ᐱᒋᐊᖅᑎᑕᐅᓯᒪᔪᒥᑦ 
ᑎᓴᒪᓄᑦ ᐱᓕᕆᐊᕐᓄᑦ: ᓄᑖᖖᒍᕆᐊᖅᑕᐅᓂᖓᓄᑦ 
ᐃᓚᒋᐊᖅᑕᐅᓂᖓᓄᓪᓗ ᑲᖏᕐᖠᓂᕐᒥ ᒥᕝᕕᖕᒥ 
ᐅᑕᖅᑭᕕᐅᑦ, ᐸᕐᓇᒃᐸᓪᓕᐊᔾᔪᑎᒃᓴᓂᒃ 
ᖁᕐᓗᖅᑐᐊᕐᔪᖕᒥ ᐊᖅᑯᓯᐅᕐᓂᐅᑦ 
ᑐᓚᒃᑕᕐᕕᓕᐅᕐᓂᐅᓪᓗ, ᖃᐅᔨᓴᖅᑕᐅᓂᖓᓄᑦ 
ᑎᑎᕋᐅᔭᖅᑕᐅᓂᖓᓄᓪᓗ ᓄᓇᓕᖕᓄᑦ 
ᑲᓱᕈᑕᐅᓗᓂ ᐊᕐᕌᒍᓕᒫᖅ ᐊᑐᕈᓐᓇᖅᑐᒧᑦ 
ᐊᖅᑯᓯᐅᕐᓂᕐᒧᑦ ᑭᕙᓪᓕᕐᒥ ᐊᒻᒪᓗ 
ᐋᖅᑭᒃᓯᕕᐅᓂᖏᓐᓄᑦ ᖃᖓᑕᓲᒧᑦ ᐃᑭᔭᖅᑐᕐᕕᖕᓂᒃ 
ᐱᓱᒡᕕᖕᓂᒃ 7-ᓂ ᒥᑦᑕᕐᕕᖕᓂ. 
 
(ᑐᓵᔨᑎᒍᑦ) ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᒥᓂᔅᑕᒥᒃ 
ᐱᓕᕆᐊᕆᒃᑲᓐᓂᖁᓪᓗᒍ, ᐱᓕᕆᖃᑎᖃᕐᓗᑎᒃ 
ᕿᑭᖅᑖᓗᒃ ᑯᐊᐳᕇᓴᒃᑯᓐᓂᒃ, ᐋᖅᑭᒃᓯᒪᓂᖓ ᑖᔅᓱᒪ 
ᑐᒃᓯᕋᖅᑕᐅᓯᒪᔫᑉ ᕿᑭᖅᑕᕐᔪᐊᕐᒥ ᑕᕆᐅᕐᒥ 
ᐃᖅᑲᓇᐃᔭᕐᕕᐅᑦ, ᑐᕌᒐᖃᕐᓗᑎᒃ ᑐᓂᓯᒃᑲᓐᓂᕐᓂᕐᒥᒃ 
ᒐᕙᒪᑐᖃᒃᑯᓐᓄᑦ ᑮᓇᐅᔭᖃᖅᑎᑕᐅᓂᖓᑕ 
ᐃᓱᒪᒃᓴᖅᓯᐅᕈᑕᐅᒃᑲᓐᓂᕐᓂᖓᓄᑦ. 
 
ᔫᓂ 2019-ᒥ, ᒪᓕᒐᓕᐅᕐᕕᖕᒥ 
ᐊᖏᖅᓯᓚᐅᖅᓯᒪᖕᒪᑕ $512,000-ᓂᒃ ᐊᑭᑐᔪᓄᑦ 
ᐊᕐᕌᒍᒧᑦ ᓅᑕᐅᔪᓂᒃ ᐸᖕᓂᖅᑑᑦ ᒥᑦᑕᕐᕕᐊᓄᑦ 
ᓄᒃᑎᖅᑕᐅᔾᔪᑎᒃᓴᖓᓄᑦ ᐱᓕᕆᐊᕐᒧᑦ. 
ᒐᕙᒪᑐᖃᒃᑯᓐᓂᑦ ᑮᓇᐅᔭᖃᖅᑎᑕᐅᖏᓐᓂᖓᓄᑦ, 
ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᒥᓂᔅᑕᒥᒃ 
ᑐᑭᓯᓇᖅᓯᑎᑦᑎᑦᑎᐊᖁᓪᓗᒍ ᒐᕙᒪᒃᑯᑦ 
ᐸᕐᓇᒃᓯᒪᔭᖏᓐᓂᒃ ᑖᔅᓱᒧᖓ ᐱᓕᕆᐊᕐᒧᑦ. 
 
(ᑐᓵᔨᑎᒎᕈᓐᓃᖅᑐᖅ) ᖃᓄᕈᓇ ᐅᖃᕋᔭᖅᐸᕋ? 
(ᑐᓵᔨᑎᒍᑦ) 2017 ᐅᐱᕐᖔᖓᓄᑦ ᐅᓂᒃᑳᖓ 
ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᕐᔪᐊᑦ 
ᒪᓕᒐᓕᐅᕐᕕᒃᔪᐊᒧᑦ ᐱᖃᓯᐅᔾᔨᓯᒪᓚᐅᕐᒪᑦ 
ᑕᐃᔭᐅᔪᒥᒃ ᐅᓇᑕᖅᑎᒃᓴᐅᖏᑦᑐᓄᑦ  
ᖃᖓᑕᓲᖅᐸᒃᑐᓄᑦ ᐱᖁᑎᕐᔪᐊᑦ ᐅᑭᐅᖅᑕᖅᑐᒥ. 
ᑕᒻᒪᖅᓯᒪᔪᖅᓯᐅᕐᑎᕐᔪᐊᑦ ᐊᑐᓕᖁᔭᖓᑦᑕ 
ᐃᓚᐅᒋᓚᐅᖅᑕᖓᑦ ᐃᒪᓐᓇᐅᓚᐅᕐᒪᑦ 
ᐃᖏᕐᕋᔪᓕᕆᓂᕐᒧᑦ ᒐᕙᒪᑐᖃᒃᑯᑦ ᐱᓕᕆᕝᕕᖓᑦ 
“… ᓯᕗᓕᐅᖅᓯᔭᕆᐊᓖᑦ 
ᐋᖅᑭᒃᓱᖅᑕᐅᕙᓪᓕᐊᓂᖓᑕ ᓯᕕᑐᔪᒧᑦ ᐸᕐᓇᖕᓂᕐᒥᒃ 
ᐅᑭᐅᖅᑕᖅᑐᒥ ᖃᖓᑕᓲᓕᕆᓂᕐᒧᑦ ᐱᖁᑎᕐᔪᐊᓄᑦ. 
ᑖᓐᓇᓕ ᐸᕐᓇᖕᓂᖅ ᑐᑭᓯᓇᑦᑎᐊᖅᑐᒥᒃ 
ᓇᓗᓇᐃᔭᐃᓯᒪᑦᑎᐊᕆᐊᓕᒃ ᐃᖏᕐᕋᔪᖠᕆᔨᒃᑯᑦ 
ᐱᔭᒃᓴᕆᓂᐊᖅᑕᖏᓐᓂᒃ ᐋᖅᑭᒃᓱᕈᑕᐅᓂᐊᖅᑐᓄᑦ  

ᐱᖁᑎᕐᔪᐊᑦ ᐱᑕᖃᕆᐊᖃᕐᓂᖏᓐᓄᑦ 
ᐅᑭᐅᖅᑕᖅᑐᒥ ᒥᑦᑕᕐᕖᑦ ᐅᖓᓯᒌᒃᑐᓄᑦ” 
ᒐᕙᒪᑐᖃᒃᑯᑦ ᑭᐅᔾᔪᑎᖓᑦ ᑖᔅᓱᒧᖓ 
ᐊᑐᓕᖁᔭᐅᔪᒧᑦ ᐃᒪᓐᓇᐅᓚᐅᖅᐳᖅ ᑲᓇᑕᒥ 
ᐃᖏᕐᔪᓕᕆᔨᒃᑯᑦ “… ᐱᓕᕆᖃᑎᖃᕐᓂᐊᖅᐳᑦ 
ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂᒃ ᐊᓯᖏᓐᓂᒡᓗ 
ᒐᕙᒪᑐᖃᒃᑯᑦ ᐱᓕᕆᕝᕕᖏᓐᓂᒃ 
ᑕᐃᒪᓐᓇᐃᑦᑐᓕᕆᖃᑕᐅᔪᓂᒡᓗ ᓇᓗᓇᐃᔭᐃᓗᑎᒃ 
ᐊᔾᔨᒌᑦᑐᓂᒃ ᓯᕗᓪᓕᐊᑎᑕᐅᔪᓂᒃ ᐅᑭᐅᖅᑕᖅᑐᒥ 
ᖃᖓᑕᓲᓕᕆᓂᕐᒧᑦ ᐱᖁᑎᕐᔪᐊᓂᒃ, ᐱᖃᓯᐅᑎᓗᒍ, 
ᑖᓐᓇᑑᖏᑦᑑᒐᓗᐊᖅ, ᐅᑭᐅᖅᑕᖅᑐᒥ ᒥᑦᑕᕐᕕᖕᓄᑦ.” 
(ᑐᓵᔨᑎᒎᕈᓐᓃᖅᑐᖅ) ᑲᑎᒪᔨᕋᓛᑦ 
ᑲᔪᖏᖅᓴᐃᖏᓐᓇᖅᐳᑦ ᒥᓂᔅᑕᒥᒃ 
ᐅᖃᖅᐸᓪᓕᐊᖏᓐᓇᖁᓪᓗᒍ ᒪᓕᒐᓕᐅᕐᕕᒃᒧᑦ 
ᐱᓪᓗᒍ ᐱᓕᕆᖃᑎᖃᕐᓂᖓᑦ ᑲᓇᑕᒥ 
ᐃᖕᒋᕐᕋᔪᓕᕆᔨᒃᑯᓐᓂᒃ ᑕᒪᑐᒧᖓ. 
 
ᐋᒡᒌᓯ 27, 2019-ᖑᑎᓪᓗᒍ ᒐᕙᒪᑐᖃᒃᑯᑦ 
ᒥᓂᔅᑕᖓᑦ ᐃᖏᕐᕋᔪᓕᕆᓂᕐᒧᑦ 
ᑐᓴᖅᑎᑦᑎᔾᔪᑎᖃᓚᐅᖅᐳᖅ $7.4 ᒥᓕᐊᓂᒃ 
ᑮᓇᐅᔭᓂᒃ ᒪᑐᒧᖓ “… ᐅᑭᐅᖅᑕᖅᑐᒥ ᒥᑦᑕᕐᕖᑦ 
ᓯᓚᕈᔪᖕᒥ ᐅᐸᒐᕐᓂᖅᓯᑎᒋᐊᕐᓗᒋᑦ ᐃᒪᓐᓇ 
ᓴᖅᑭᑦᑎᓗᑎᒃ ᓄᑖᓂᒃ ᖃᖓᑦᑕᖅᑎᑕᐅᓯᒪᔪᒃᑯᑦ 
ᑕᒻᒪᕋᐃᒃᑯᑎᖃᕐᓂᕐᒥᒃ ᒥᑦᑕᖅᑐᓕᕐᓗᓂ.” 
ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᒥᓂᔅᑕᒥᒃ 
ᐱᓕᕆᕝᕕᖓᓐᓂᒡᓗ ᐱᓕᕆᖃᑎᖃᖁᓪᓗᒋᑦ ᑲᓇᑕᒥ 
ᐃᖏᕐᕋᔪᓕᕆᔨᒃᑯᓐᓂᒃ ᑲᓇᑕᒥᓗ 
ᑕᒻᒪᕋᐃᒃᑯᑎᓕᕆᔨᒃᑯᓐᓂᒃ ᐱᔪᓐᓇᕐᓂᓕᒫᕐᒥᓂᒃ 
ᑕᒪᑐᒧᖓ ᐱᒋᐊᖅᓯᒪᔪᒧᑦ. 
 
ᒪᓕᒐᐅᕐᕕᖕᒥ ᐊᖏᖅᑕᐅᔪᖃᓚᐅᕐᒪᑦ ᑮᓇᐅᔭᓂᒃ 
ᐃᓚᒋᔭᐅᓪᓗᓂ ᐱᓕᕆᕝᕕᐅᑦ 2019-2020 
ᐊᑭᑐᔪᓄᑦ ᑮᓇᐅᔭᖅᑐᕈᑎᒃᓴᖏᓐᓂ ᐱᔾᔪᑎᒋᓪᓗᒍ 
ᐱᒋᐊᕈᑕᐅᓂᐊᖅᑐᒥᒃ “ᐊᑭᑐᔪᓄᑦ ᐸᕐᓇᖕᓂᕐᒧᑦ 
ᖃᐅᔨᓇᕐᓂᕐᓂᒃ.” ᑲᑎᒪᑐᐃᓐᓇᕐᓂᕐᒃᑯᑦ 
ᐃᓱᒪᒃᓴᖅᓯᐅᕈᑕᐅᑎᓪᓗᒋᑦ ᐊᑭᑐᔪᓄᑦ 
ᑮᓇᐅᔭᖅᑐᕈᑎᒃᓴᐃᑦ, ᒥᓂᔅᑕ ᐅᖃᓚᐅᕐᒪᑦ ᐃᒪᓐᓇ 
ᐱᓕᕆᕝᕕᖓᒡᒎᖅ ᐊᖑᒻᒪᑎᓕᖅᑎᑦᑎᓂᐊᖅᑐᑦ 
ᓄᓇᕗᒻᒥ ᒥᑦᑕᕐᕕᖕᓄᑦ ᐅᑭᐅᓄᑦ ᐊᕙᑎᓄᑦ  
ᐱᖁᑎᕐᔪᐊᓄᑦ ᐱᔭᕆᐊᓕᖕᓂᒃ ᖃᐅᔨᓇᓱᖕᓂᖅ. 
ᑲᑎᒪᔨᕋᓛᑦ ᓂᕆᐅᒃᐳᑦ ᓄᑖᖖᒍᕆᐊᖅᓯᒪᔪᒥᒃ 
ᐅᓂᒃᑳᕐᒥᒃ ᓴᖅᑭᑕᐅᓂᐊᕐᓂᖓᓂᒃ ᒪᓕᒐᓕᐅᕐᕕᒃᒧᑦ 
ᐱᔪᓐᓇᖅᓯᑐᐊᕈᑎᒃ. 
 
(ᑐᓵᔨᑎᒎᕈᓐᓃᖅᑐᖅ) ᑖᓐᓇ 2018-2020 ᐱᔭᒃᓴᓄᑦ 
ᐸᕐᓇᐅᑎᖓᑦ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ ᐱᓕᕆᕝᕕᖓᑦᑕ 
ᐅᖃᖅᓯᒪᓚᐅᕐᒪᑦ ᓯᕗᓪᓕᐊᑎᓯᒪᐃᓐᓇᖅᑕᖏᑕᒎᖅ 

ᐃᓚᒋᖕᒪᔾᔪᒃ ᐃᒪᓐᓇᐅᖕᒪᑦ “… ᐸᕐᓇᒃᑕᐅᓂᖓ 
ᐱᔭᕇᕐᓗᒍ ᓴᓗᒻᒪᖅᓴᖅᑕᐅᓂᖏᓐᓄᑦ 
ᐲᔭᖅᑕᐅᓂᖏᓐᓄᓪᓗ ᐊᑐᕈᓐᓃᖅᓯᒪᔪᑦ ᒥᑦᑕᕐᕕᖕᓂ 
ᐅᑕᖅᑭᕕᕕᓃᑦ ᐅᑯᓇᓂ ᕿᑭᖅᑕᕐᔪᐊᖅ, ᓴᓪᓕᖅ, 
ᓇᓂᓯᕕᒃ, ᓴᓂᑭᓗᐊᖅ ᐊᒻᒪ ᖃᐅᓱᐃᑦᑐᖅ.” 
(ᑐᓵᔨᑎᒍᑦ) ᐱᓕᕆᕝᕕᐅᑦ 2019-2020 ᐊᑭᑐᔪᓄᑦ 
ᑮᓇᐅᔭᖅᑐᕈᑎᒃᓴᐃᑦ ᐱᖃᓯᐅᔾᔨᓯᒪᓚᐅᖏᒻᒪᑕ 
ᓄᑖᓂᒃ ᑮᓇᐅᔭᓂᒃ ᒥᑦᑕᕐᕕᖕᓂ ᐅᑕᖅᑭᕕᑐᖃᖏᑦᑕ 
ᐲᔭᖅᑕᐅᔾᔪᑎᒃᓴᖏᓐᓂᒃ. ᖃᐅᔨᒪᓪᓗᒍ 
ᐱᑕᖃᑐᐃᓐᓇᕆᐊᖃᕐᓂᖓᓂᒃ ᑭᒃᑯᓐᓂᑦ 
ᑲᒪᒋᔭᐅᔭᕆᐊᖃᕋᓗᐊᕐᒪᖔᑦ ᐱᖁᑎᕐᔪᐊᓄᑦ 
ᐃᓚᖏᓐᓄᑦ, ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᒥᓂᔅᑕᒥᒃ 
ᑐᑭᓯᓇᖅᓯᑎᑦᑎᖁᓪᓗᒍ ᑭᒃᑯᑐᐃᓐᓇᕐᓄᑦ 
ᐱᓕᕆᕝᕕᖓᑦᑕ ᐲᔭᖅᑕᐅᕙᓪᓕᐊᓂᐊᕐᓂᖏᑦᑕ 
ᖃᖓᒃᑰᖅᑕᕐᓂᐊᕐᓂᖏᓐᓂᒃ ᑕᐃᒃᑯᓄᖓ 
ᐱᓕᕆᐊᖑᓯᒪᖏᑦᑐᓄᑦ ᐃᒡᓗᓄᑦ. 
 
2015-ᒥ ᐋᒡᒌᓯᐅᑎᓪᓗᒍ, ᐱᓕᕆᕝᕕᐅᑦ ᓄᓇᓕᖕᓂ 
ᐃᖏᕐᕋᔪᓕᕆᓂᕐᒧᑦ ᐱᒋᐊᖅᑕᐅᔪᓐᓇᖅᑐᓄᑦ 
ᐱᓕᕆᐊᕐᒧᑦ ᐊᑐᐊᒐᖅ ᐊᓯᔾᔨᖅᑕᐅᓚᐅᖅᐳᖅ. 
ᐅᐃᒍᐊ ᐃ ᐊᑐᐊᒐᐅᑦ ᐱᔾᔪᑎᖃᕐᒪᑦ ᐱᓕᕆᕝᕕᖕᒥᑦ 
ᐃᑲᔪᖅᓯᖅᑕᐅᓂᖏᓐᓄᑦ ᐅᑯᐊ “ᐊᖅᑯᑎᓄᑦ 
ᓄᓇᓕᐅᑦ ᓯᓚᑖᓂ ᐊᒻᒪᓗ ᓄᓇᓕᖕᓂ ᑕᕆᐅᕐᒧᑦ 
ᐱᖁᑎᕐᔪᐊᓄᑦ.” ᑮᓇᐅᔭᖃᖅᑎᑦᑎᓂᖅ ᐱᓕᕆᐊᕐᓄᑦ 
ᑕᕝᕙᓂ ᐅᐃᒍᐊ ᐃ-ᒥ ᐱᖃᖅᑎᑕᐅᖕᒪᑦ ᑕᕝᕙᖖᒐᑦ 
ᐱᓕᕆᕝᕕᐅᑦ ᐊᐅᓚᓂᕐᒧᑦ ᒪᑭᒪᑎᑦᑎᓂᕐᒧᓪᓗ 
ᑮᓇᐅᔭᖁᑎᖏᓐᓂᑦ. ᐅᐃᒍᐊ ᐱ ᓇᓗᓇᐃᔭᐃᓪᓗᓂ 
ᐱᓕᕆᕝᕕᐅᑦ ᐃᑲᔪᖅᑐᐃᓂᖏᓐᓂᒃ “ᒥᑭᔪᓄᑦ 
ᐅᒥᐊᒃᑯᕕᖕᓄᑦ ᐊᑭᑐᔪᓄᑦ ᐃᑲᔫᑎᓂᑦ,” 
ᑮᓇᐅᔭᖃᖅᑎᑕᐅᓪᓗᑎᒃ ᐱᓕᕆᕝᕕᐅᑦ ᐊᑭᑐᔪᓄᑦ 
ᑮᓇᐅᔭᖁᑎᖏᓐᓂᑦ. ᑖᓐᓇ 2017-18 
ᐊᕐᕌᒍᑕᒫᖅᓯᐅᑦ ᐅᓂᒃᑳᖅ ᑖᔅᓱᒪ ᐱᓕᕆᐊᑦ 
ᐊᐅᓚᑕᐅᓂᖓᑕ ᒥᒃᓵᓄᑦ ᓴᖅᑭᑕᐅᓚᐅᖅᐳᖅ 
ᒪᓕᒐᓕᐅᕐᕕᒃᒧᑦ ᔫᓂ 14, 2018-ᒥ. ᑭᓯᐊᓂᓕ, 
ᑖᓐᓇ 2018-19 ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 
ᓴᖅᑭᑕᐅᓚᐅᖏᒻᒪᑦ ᓱᓕ. ᑲᑎᒪᔨᕋᓛᑦ ᓂᕆᐅᒃᐳᑦ 
ᑲᔪᓰᓐᓇᖅᑐᒥᒃ ᐊᖑᒻᒪᑎᔪᒥᒃᓗ 
ᓴᖅᑭᑕᐅᖃᑦᑕᕐᓂᖏᓐᓂᒃ ᐱᓕᕆᕝᕕᐅᑦ 
ᐊᕐᕌᒍᑕᒫᖅᓯᐅᒻᒧ ᐅᓂᒃᑳᖏᓐᓂᒃ ᑖᔅᓱᒪ 
ᐱᒻᒪᕆᐅᓪᓗᓂ ᐱᓕᕆᐊᑦ ᐊᐅᓚᑕᐅᓂᖓᓄᑦ. 
 
2019-ᖑᑎᓪᓗᒍ ᔫᓂᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ ᓴᖅᑭᔮᖅᑎᑦᑎᓚᐅᕐᒪᑕ ᑐᓴᐅᒪᑎᑦᑎᓂᖅ 
ᖃᐅᔨᓇᓱᖕᓂᐊᖕᓂᕐᒥᒃ “ᑎᓴᒪᓄᑦ ᑐᓚᒃᑕᕐᕖᑦ 
ᑲᔪᓯᔪᓐᓇᕐᒪᖔᑕ ᖃᐅᔨᓴᕐᓂᖅ ᐊᑕᖐᔪᒥᒃ 
ᐱᓕᕆᐊᕐᒥᒃ” ᑐᓂᔭᐅᓚᐅᖅᑐᒥᒃ ᑲᒻᐸᓂᐅᔪᒥᑦ 
ᐊᑦᕖᓯᐊᓐ-ᖁᓐᓄᑦ. 



ᓇᒡᒐᔾᔭᐅ, ᐅᑐᐱᕆ 28, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓴᐅᒪᑎᑦᑎᔾᔪᑎᑦ ᑐᓂᔭᐅᔪᑦ ᑲᒻᐸᓂᐅᔪᒥᑦ 
ᐅᖃᖅᓯᒪᖕᒪᑦ ᐃᒪᓐᓇ “… ᐱᓕᕆᑎᑕᐅᔪᑦ ᑲᓇᑕᒥ 
ᐃᒪᕐᒥᐅᑕᓕᕆᔨᒃᑯᑦ - ᒥᑭᔪᓄᑦ ᐅᒥᐊᒃᑯᕕᖕᓄᑦ 
ᐱᓕᕆᐊᕐᒥᑦ  
ᐱᓕᕆᖁᔭᐅᓪᓗᑎᒃ ᐋᖅᑭᒃᓱᖅᓯᒪᓂᖏᑦ 
ᑲᔪᓯᑎᑕᒃᓴᐅᖕᒪᖔᑕ ᖃᐅᔨᓴᕐᓂᕐᒥᒃ 
ᓴᓇᔭᐅᓂᖏᓐᓄᑦ ᒥᑭᔪᑦ ᐅᒥᐊᒃᑯᕖᑦ ᑎᓴᒪᓂ 
ᓄᓇᓕᖕᓂ ᓄᓇᕗᒻᒥ: ᐃᒃᐱᐊᕐᔪᒃ, ᐊᐅᓱᐃᑦᑐᖅ, 
ᖃᐅᓱᐃᑦᑐᖅ ᐊᒻᒪ ᑲᖏᖅᑐᒑᐱᒃ.” 
 
ᐋᒡᒌᓯ 14, 2019-ᖑᑎᓪᓗᒍ, ᒐᕙᒪᑐᖃᒃᑯᓐᓂ 
ᒥᓂᔅᑕ ᐃᖏᕐᕋᔪᓕᕿᓂᕐᒧᑦ 
ᑐᓴᖅᑎᑦᑎᔾᔪᑎᖃᓚᐅᖅᐳᖅ $76.5 ᒥᓕᐊᓐᓂᒃ 
ᑮᓇᐅᔭᓂᒃ ᐊᑐᕐᖢᒍ ᑕᕆᐅᕐᒥᒃ ᓴᐳᒻᒥᒃᓯᓂᕐᒧᑦ 
ᐸᕐᓇᐅᒻᒥᑦ “… ᐊᕌᒍᑦ 7 ᐊᑐᖅᑎᓪᓗᒋᑦ 
ᓴᓇᓂᐊᕐᖢᑎᒃ ᒪᕐᕉᖕᓂᒃ ᓄᓇᓕᖕᓂ ᐅᒥᐊᒃᑯᕖᖕᓂᒃ 
ᐊᐅᓱᐃᑦᑐᒥ ᖃᐅᓱᐃᑦᑐᒥᓗ… ᑖᓐᓇᓗ 
ᑮᓇᐅᔭᖃᖅᑎᑦᑎᓂᖅ ᐃᓚᒋᓪᓗᓂᐅᒃ $190.0 
ᒥᓕᐊᓐ ᐱᖁᑎᕐᔪᐊᓄᑦ ᑮᓇᐅᔭᖃᖅᑎᑦᑎᓂᐅᑦ 
ᑕᕝᕙᖖᒐᑦ ᑲᓇᑕᐅᑉ ᒐᕙᒪᖓᓐᓂᑦ ᓄᓇᓕᖕᓄᑦ 
ᐊᕙᑖᓃᑦᑐᓄᑦ… ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 
ᐱᓕᕆᖃᑎᖃᕐᓂᐊᖅᐳᑦ ᓄᓇᕗᑦ ᒐᕙᒪᖓᓐᓂᒃ 
ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 
ᑎᑎᕋᐅᔭᕐᓂᐊᕐᓗᒋᒃ ᓄᓇᓕᖕᓂ ᐅᒥᐊᒃᑯᕖᑦ ᐊᒻᒪᓗ 
ᓴᓇᔭᐅᔾᔪᑎᒃᓴᖏᖕᓄᒃ ᐅᒥᒃᑯᕖᒃ 
ᑮᓇᐅᔭᖃᖅᑎᑦᑎᓪᓗᑎᒃ … ᑮᓇᐅᔭᖃᖅᑎᑦᑎᓂᖅ 
ᐊᖏᒡᓕᕚᓪᓕᖅᑎᑦᑎᖕᒪᑦ 
ᑮᓇᐅᔭᖃᖅᑎᑦᑎᓂᐅᓯᒪᔪᓂᒃ ᑕᐃᑰᓇ 
ᐊᑦᑕᕐᓇᖅᑕᐃᓕᒪᓂᕐᒧᑦ ᐃᖅᑲᓇᐃᔭᐅᑎᑦ ᐊᒻᒪ 
ᑕᕆᐅᕐᒥ ᐱᖁᑎᕐᔪᐊᖑᔪᓐᓇᑐᐃᓐᓇᖅᑐᓄᑦ 
ᐅᑭᐅᖅᑕᖅᑐᒥ ᓄᓇᓕᖕᓂ ᐱᒋᐊᖅᑎᑕᐅᓯᒪᔪᒧᑦ. 
ᑮᓇᐅᔭᖅᑎᑦᑎᓂᕐᓗ ᐅᕗᖖᒐᖓᓯᒪᖕᒥᖕᒪᑦ 
ᐋᖅᑭᒃᓱᖅᑕᐅᓂᖏᓐᓄᑦ ᐅᒥᐊᕐᔪᐊᓄᑦ ᐱᑐᒡᕖᑦ 
ᐊᑦᑕᕐᓇᖏᓐᓂᖅᓴᒥᒃ ᐅᖅᓱᐊᓗᒃᑕᐅᑏᑦ 
ᐃᒻᒥᖅᓱᐃᖃᑦᑕᖁᓪᓗᒋᑦ ᐊᒻᒪᓗ ᐅᖅᓴᒃᓴᐃᓂᕐᒧᑦ 
ᓄᓇᕗᒻᒥ ᓄᓇᓕᖕᓂ ᐊᒻᒪᓗ ᓈᒪᔪᒥᒃ ᓄᓇᓕᖕᓂ 
ᐋᖅᑭᒃᓯᒪᓂᕆᒐᔭᖖᒍᐊᖅᑕᖏᓐᓂᒃ ᖃᐅᔨᓴᕐᓂᕐᒧᑦ 
ᐊᑐᓕᖅᑎᑦᑎᓂᐊᕐᓗᑎᒃ ᐱᑕᖃᕆᐊᖃᓪᓚᕆᒃᑐᓂᒃ 
ᑕᕆᐅᕐᒥ ᐱᖁᑎᕐᔪᐊᓂᒃ ᐱᓕᕆᐊᓄᑦ ᓄᓇᕗᓕᒫᒥ.”  
 
ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᒥᓂᔅᑕᒥᒃ 
ᐱᑕᖃᖅᑎᑦᑎᖁᓪᓗᒍ ᐅᖃᐅᓯᖃᖅᐸᓪᓕᐊᓂᕐᒥᒃ 
ᒪᓕᒐᓕᐅᕐᕕᒃᒧᑦ ᑖᒃᑯᐊ ᐱᓕᕆᐊᖑᔪᑦ 
ᖃᓄᐃᓕᖓᓕᕐᓂᖏᑦᑕ ᒥᒃᓵᓄᑦ. 
 
ᐱᓕᕆᕝᕕᐅᑦ ᑐᒃᓯᖃᖅᑕᖏᑦ 2020-21 ᐊᑭᑐᔪᑦ 
ᑮᓇᐅᔭᖅᑐᕈᑎᒃᓴᖏᑦ ᐃᓚᖃᕐᒪᑕ ᑮᓇᐅᔭᓂᒃ 
ᐆᒧᖓ “ᒥᑭᔪᓄᑦ ᐊᑭᑐᔪᓄᑦ ᐱᓕᕆᐊᑦ” ᐊᒻᒪ 

“ᐃᖏᕐᕋᔪᑦ ᐃᖅᑲᓇᐃᔭᐅᑎᑦ ᖃᓄᐃᓕᐅᕐᕖᓪᓗ.” 
ᐊᕝᕙᕆᓗᐊᖅᑕᖏᓪᓕ ᑖᒃᑯᐊ ᑮᓇᐅᔭᐃᑦ ᐊᑐᕐᒪᑕ 
ᓂᐅᕕᐅᑕᐅᓪᓗᑎᒃ ᐃᖏᕐᕋᔪᓄᑦ ᐃᖅᑲᓇᐃᔭᐅᑎᓄᑦ  
ᓄᓇᕗᒻᒥ ᒥᑦᑕᕐᕕᖕᓄᑦ. ᐱᓕᕆᕝᕕᐅᑦ ᑐᒃᓯᕋᖅᑕᖏᑦ 
2020-21 ᑮᓇᐅᔭᐃᑦ ᒪᑐᓄᖓ ᒥᑭᔫᑎᑦ ᐊᑭᑐᔪᓄᑦ 
ᐱᖃᓯᐅᔾᔨᓯᒪᖕᒥᖕᒪᑕ ᑮᓇᐅᔭᓂᒃ ᐆᒧᖓ 
“ᒥᑦᑕᕐᕕᖕᓂᒃ ᒪᓕᒐᕐᓄᑦ ᒪᓕᒃᓯᒪᓕᖅᑎᑦᑎᓃᑦ,” 
“ᐱᑐᖃᕈᖅᐸᓪᓕᐊᔪᓂᒃ ᓄᑖᖖᒍᖅᑎᕆᓂᖅ” ᐊᒻᒪᓗ 
“ᐊᑭᑐᔪᑦ ᐸᕐᓇᒃᑕᐅᕙᓪᓕᐊᓂᖏᓐᓄᑦ ᖃᐅᔨᓴᕐᓃᑦ.” 
(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᑲᑎᒪᔨᕋᓛᑦ 
ᑲᔪᖏᖅᓱᐃᑦᑎᐊᖅᐳᑦ ᑖᔅᓱᒥᖓ ᒥᓂᔅᑕᒥ 
ᓇᓗᓇᐃᔭᑦᑎᐊᖃᑦᑕᕐᓗᓂ ᒪᓕᒐᓕᐅᕐᕕᒻᒧᑦ ᖃᓄᖅ 
ᑖᒃᑯᐊ ᖃᐅᔨᒋᐊᖅᑕᐅᓯᒪᔪᑦ ᐋᖅᑭᒋᐊᖅᑕᐅᓯᒪᔪᑦ 
ᖃᐅᔨᒋᐊᕈᑕᐅᓯᒪᔪᑦ ᖃᓄᐃᓕᖓᓕᕐᒪᖔᑕ 
ᓇᒦᓕᕐᒪᖔᑕᓗ.  
 
ᑕᐃᒪᓕ ᑖᒃᑯᐊ ᐅᖃᐅᓯᕆᔭᒃᑲ ᐃᓂᖅᐸᒃᑲ 
ᑐᒃᓯᕋᐅᑎᐅᔪᑦ 2020-21 ᐊᖏᔪᓄᑦ ᐱᖁᑎᕐᔪᐊᓄᑦ 
ᓇᓗᑦᑖᕆᔭᐅᓯᒪᔪᑦ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᑕᐅᑐᓐᖏ. ᑲᔪᓯᓚᐅᓐᖏ8ᓂᑦᑎᓐᓂ 
ᑐᓐᖓᓱᖁᔨᑐᐃᓐᓇᖅᑯᖓ ᐳᓛᕆᐊᖅᓯᒪᔪᓄᑦ 
ᒪᓕᒐᓕᐅᕐᕕᒻᒧᑦ. ᑐᓐᖓᓱᖁᕙᕋ ᒥᔅᑕ ᒪᐃᓐ 
ᓄᓕᐊᖓ ᐊᒻᒪᓗ ᐃᕐᓂᖏᓪᓗ ᒪᓕᒐᓕᐅᕐᕕᒻᒧᑦ.  
 
>>ᐸᑦᑕᑐᖅᑐᑦ 
 
ᑲᔪᓯᓗᑕ. ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓅᑦᑎᒋᐊᖅᐳᖓ 
ᐅᓂᒃᑳᕆᐊᖅᑐᖁᓕᖅᖢᒋᑦ ᒫᓐᓇ. (ᑐᓵᔨᑎᒍᑦ) 
ᓄᖅᑲᕈᒪᓕᖅᑐᖓ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ.  
ᐱᖁᔨᕗᖔᕈᑎᑕᖃᕐᒪᑦ ᓄᖅᑲᕈᒪᓕᖅᑐᒧᑦ 
ᐊᐃᕙᐅᑕᐅᔪᓐᓇᕋᓂᓗ. ᓈᒻᒪᓴᖅᑐᑦ? 
ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᕗᖅ. 
ᓂᑯᕕᓐᓂᐊᓕᖅᑯᖓ ᐅᓂᒃᑳᕐᓂᐊᕐᓗᖓ ᐅᖃᖅᑎᒧᑦ. 
ᐃᖅᓱᖅᑏ, ᐅᑯᐊ ᐊᓂᑎᑲᐃᓐᓇᓚᐅᒃᑭᑦ 
ᐃᖅᑲᓇᐃᔭᖅᑎᖏᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 20. 
ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖏᑦ. 
ᒥᔅᑕ ᕋᒻᐴᑦ.  
 



ᓇᒡᒐᔾᔭᐅ, ᐅᑐᐱᕆ 28, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔨᕋᓛᖁᑎᑎᑦ ᐃᓱᒪᔅᓴᖅᓯᐅᕈᑎᖃᖅᑲᐅᒻᒪᑕ 
ᒪᓕᒐᒃᓴᖅ 30-ᒥᒃ ᐊᒻᒪᓗ ᓄᖅᑲᕈᒪᓕᖅᑐᑎᒃ. 
ᐅᖃᖅᑏ, ᐱᖁᔨᕗᖓ ᑲᑎᒪᑐᐃᓐᓇᕐᓂᐅᑉ 
ᐅᓂᒃᑳᖓ ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒪ’ᓇ. ᐱᖁᔨᕗᖔᕈᑎᑕᖃᕐᒪᑦ 
ᕼᐊᖅᑭᑦᓯᒪᔪᖃᕐᒪᑦ. ᑐᒡᓕᖅᓯᔪᖃᖅᐹ? 
ᒪᓕᒐᓕᐅᖅᑎ ᐊᕿᐊᕈᖅ. ᐱᖁᔨᕗᖔᕈᑦ ᓈᒻᒪᖕᒪᑦ. 
ᓈᒻᒪᒃᓴᖅᑐᑦ. ᓇᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ 
ᑲᔪᕼᐃᕗᖅ.  
 
ᑲᔪᕼᐃᓗᑕ. ᐱᖓᔪᒋᓕᖅᑖᓂᒃ ᐅᖃᓕᒫᖅᑕᐅᓂᖏᑦ 
ᐱᖁᔭᒃᕼᐊᐃᑦ. ᑲᔪᕼᐃᓗᑕ. ᑲᑎᒪᔾᔪᑎᑕᐅᓚᐅᖅᑐᑦ 
ᐅᑉᓗᒥ. ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᐃᑎᑦᑎᒋᐊᒃᑲᓐᓂᕈᒪᑐᐃᓐᓇᖅᑯᖓ ᑲᑎᒪᔨᕋᓛᑦ 
ᒪᓕᒐᓕᕆᓂᕐᒧᑦ ᑲᑎᒪᓛᕐᖓᑕ ᖃᐅᑉᐸ ᐅᓪᓛᒃᑯᑦ 
10-ᒨᖅᑲᑦ ᓇᓄᖅ ᑲᑎᒪᕕᖓᓂ.  
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 8 

• ᒪᓕᒐᒃᓴᖅ 30 

• ᒪᓕᒐᒃᓴᖅ 31 

• ᒪᓕᒐᒃᓴᖅ 32 

• ᒪᓕᒐᒃᓴᖅ 33 

• ᒪᓕᒐᒃᓴᖅ 34 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᐅᓇ ᑲᑎᒪᓂᕆᔭᖅᐳᑦ 
ᓄᖅᑲᖓᑲᐃᓐᓇᕐᓂᐊᖅᑯᖅ ᑲᑎᒪᒋᐊᓛᕆᓪᓗᑕ 
ᐊᐃᑉᐹᓂ, ᐅᑐᐱᕆ 29, 1:30-ᒧᐊᖅᐸᑦ ᐅᓐᓄᓴᒃᑯᑦ.  
 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ.  
 
>>ᑲᑎᒪᓂᖅ ᓄᖅᑲᖅᑐᖅ 17:03ᒥ



 

 

 


